
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᕕᕝᕗᐊᕆ 28, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ 
ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓗᒃᑯᑦ. ᐊᐱᕆᔪᒪᓪᓗᒍ ᒥᔅᑕ ᑰᓕ ᑲᑎᒪᓂᕐᒥᒃ 
ᐱᒋᐊᖅᑎᑦᑎᒍᓐᓇᕐᒪᖔᑦ ᑐᔅᓯᐊᓂᒃᑯᑦ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐅᓪᓗᒃᑯᑦ, ᒥᔅᑕ ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗ ᒪᓕᒐᓕᐅᖅᑏᑦ. ᑖᒃᑯᓇᓐᖓᑦ 
ᑲᑎᒪᔾᔪᑎᔅᓴᑎᓐᓅᖅᑳᓐᖏᓂᑦᑎᓐᓂ, ᐅᓪᓗᒥ ᐃᓐᓇᕐᒥᒃ ᐅᕙᖓ ᑭᒡᒐᑐᖅᑕᖓᓂ ᐃᓕᓴᖅᓯᖃᑎᒋᔪᒪᓪᓗᓯ 
ᐊᒃᑲᒋᓚᐅᖅᓯᒪᔭᒪ ᒪᓕᒐᓕᐅᖅᑎᐅᓚᐅᖅᓯᒪᒻᒥᔫᑉ ᐊᐃᐱᓕ ᕿᓚᕝᕙᐅᑉ ᓄᓕᐊᑯᓗᐊ ᐅᓪᓗᒥ 78-ᕈᑦᑐᖅ ᐅᓪᓗᒥ, 
ᓇᓪᓕᐅᓂᖅᓯᐅᑦᑎᐊᕐᖓᑦ. ᓇᓪᓕᐅᓂᖅᓯᐅᑦᑎᐊᖁᓪᓗᒍ ᐃᖅᑲᐅᒪᖃᑎᒋᔪᒪᕙᔅᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᑦᑕ ᐊᐃᑉᐸᖓ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 146 - 2(4): ᐃᓄᐃᓐᓇᖅᑐᓐ ᐅᖃᐅᓯᓕᕆᓂᕐᒧᑦ ᐸᐃᑉᐹᖅᑖᕈᑎᒃ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᐱᕕᖃᕈᒪᔪᖓ ᖃᐅᔨᒃᑲᐃᓗᖓ 
ᒪᓕᒐᓕᐅᖅᕕᒻᒥ ᓄᑖᓂᒃ ᐱᓕᕆᐊᕐᓂᒃ ᑲᔪᓯᔪᑦ ᕿᑎᕐᒥᐅᓂ. ᑕᒪᓐᓇ ᐃᓄᐃᓐᓇᖅᑎᑐᑦ ᐅᖃᐅᓯᓕᕆᓂᕐᒧᑦ 
ᐆᒪᑎᑉᐹᓪᓕᖅᑎᑦᑎᓇᓱᐊᕐᓂᖅ ᐃᓄᐃᓐᓇᖅᑐᓐ ᐅᖃᐅᓯᖅ ᓄᓇᖃᖅᑳᖅᓯᒪᔪᓄᑦ.  
 
ᑖᒃᑯᐊ ᐃᓕᓐᓂᐊᕐᕈᑕᐅᖃᑦᑕᖅᑐᑦ ᖁᓪᓗᖅᑑᒥ. ᐅᖃᖅᑏ, ᑖᓐᓇ ᓴᖅᑭᑎᑦᑎᕚᓪᓕᕐᓂᐊᖅᑐᖅ ᐊᒥᓱᓂᒃ 
ᐃᓄᐃᓐᓇᖅᑐᑦ ᐃᓕᓐᓂᐊᕐᑎᑦᑎᔨᐅᓂᐊᖅᑐᓂᒃ. ᑖᓐᓇ ᓯᓚᑦᑐᖅᓴᕐᕕᒻᒥ ᐅᑭᐅᖅᑕᖅᑐᒥ ᓄᓇᕗᒻᒥ ᑖᒃᑯᐊ 
ᑲᑐᔾᔨᖃᑎᒋᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᑎᕐᒥᐅᓂᒃ ᐃᓕᓐᓂᐊᕐᕕᒻᒥ ᐊᐅᓚᑕᐅᔪᑦ ᐊᒻᒪᓗ ᖁᓪᓗᖅᑐᒥ 
ᑕᕼᐅᐃᕼᐅᑏᑦ ᓴᓴᐅᔭᑎ.  
 
ᑖᒃᑯᐊ, ᐅᖃᖅᑏ, 16-ᖑᓚᐅᖅᑐᑦ ᐃᓕᓐᓂᐊᕐᕆᐊᖅᑐᑦ 22-ᓂᒃ - 74-ᓄᑦ, ᐃᓕᓐᓂᐊᕐᕋᓱᐊᕐᕈᒪᔪᑦ ᐊᒻᒪᓗ ᑖᓐᓇ 
ᐊᐅᓗᔾᔭᐅᓂᐊᖅᑐᖅ ᐅᖃᐅᓯᒃᑯᑦ ᐃᓕᓐᓂᐊᕐᓂᕐᒥᒃ ᐃᓄᒃᑎᑐᑦ. ᑕᒪᓐᓇ ᐱᓕᕆᐊᕐᖑᔪᖅ ᐅᖃᐅᓯᐅᖃᑦᑕᕐᒪᓐ 
ᐃᓕᓴᐃᔾᔪᑕᐅᓪᓗᓂ ᐊᒻᒪᓗ ᐃᓚᒋᓪᓗᒍ ᐅᖃᐅᓯᕆᔭᐅᓂᖓ ᐃᓕᓐᓂᐊᕐᕈᑕᐅᓂᐊᖅᑐᖅ. ᑕᒪᓐᓇ ᐊᑐᖅᑕᐅᓪᓗᓂ. 

ᐅᖃᖅᑏ, ᑖᒃᑯᐊ ᐱᐊᓂᒃᑐᑦ ᐃᓕᓐᓂᐊᕐᕌᓂᖃᑦᑕᓂᐊᖅᑐᑦ ᐃᓕᓐᓂᐊᕐᕈᑕᐅᔪᓂᒃ ᑕᐃᒃᑲᓂ ᐃᓄᐃᓐᓇᖅᑐᓐ 
ᕿᑎᕐᒥᐅᓂ ᑐᓂᓯᓂᐊᕐᒪᓐ ᓄᑖᒥᒃ ᐅᖃᐅᓯᓕᕆᓂᕐᒧᑦ ᑕᒪᓐᓇ ᐱᓕᕆᐊᕐᖑᓂᐊᖅᑐᖅ ᐆᑦᑑᑎᑦᑎᐊᕙᐅᓂᐊᖅᑐᖅ 
ᐊᒥᓱᓂ ᓄᓇᕗᒻᒥ ᑲᔪᓯᑦᑎᐊᕐᓗᓂ. 
 
ᐅᖃᖅᑏ, ᑖᒃᑯᐊ ᐱᓕᕆᐊᕐᕆᔭᐅᔪᑦ ᐃᓕᓐᓂᐊᕐᓂᕐᒧᑦ ᐱᐅᔪᒻᒪᕆᐅᓂᐊᖅᑐᑦ ᐃᓄᐃᓐᓇᖅᑐᓐ ᐅᖃᓪᓚᒍᓐᓇᕐᓂᕐᒥᑦ 
ᐊᒻᒪᓗ ᑕᒪᒃᑯᐊ ᑕᖃᔪᓐᓇᖏᑦᑎᐊᖅᖢᑎᒃ ᐱᓇᓱᐊᖅᑐᑦ ᑲᔪᓯᓪᓗᑎᒃ. ᑕᒪᓐᓇ ᑲᔪᓯᑦᑎᐊᖁᔭᕗᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᒃᑲᓂᓐᖏᑉᐸᑦ, ᑕᐃᓐᓇ 
ᓇᓪᓕᐅᑎᔪᖁᑎᒋᕋᑖᖅᑕᕋ ᐊᐃᑦᑕᐃᓐᓇᖅ ᓂᐊᓕ ᕿᓚᕝᕙᖅ. 
 
ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ, ᑕᕝᕗᖓᖅᑳᓐᖏᓐᓂᑎᓐᓂ, ᖃᐅᔨᒪᖁᓪᓗᓯ ᑐᓴᐅᒪᑦᑎᐊᖁᓪᓗᓯ 
ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ, ᐅᓪᓗᒥ ᑕᕝᕙᓃᖃᑎᒋᔪᓐᓇᔾᔮᓐᖏᓐᓇᑦᑎᒍ ᖃᓂᒪᔮᓗᐊᕐᖓᑦ.  
 
ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᓐᖏᑉᐸᑦ. . . ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 339 - 2(4): Up Here ᐅᖃᓕᒫᒐᖅ ᑕᑯᒃᓴᐅᑎᑦᑎᓂᖓ ᐅᑭᐅᑕᖅᑐᒥᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᑦᓯ, ᒪᓕᒐᓕᐅᖅᑎᓯᓗ ᑖᒃᑯᐊ ᕿᑎᕐᒥᐅᓂ 
ᑯᐊᐳᕋᐃᓴᓐᑯᑦ ᐱᔭᒃᓴᖃᒻᒪᑕ ᐱᕈᖅᐸᓪᓕᐊᑎᑦᑎᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒥᒃ ᑕᐅᕙᓂ 
ᐊᒻᒪᓗ ᐅᑭᐅᓄᑦ ᐊᒥᓱᓄᑦ ᑕᒪᓐᓇ ᑲᓇᑕᒥ ᐊᒻᒪᓗ ᓯᓚᕐᔪᐊᑉ ᐊᓯᖏᓐᓄᑦ ᑲᑎᒪᑎᑦᑎᖃᑦᑕᖅᓯᒪᓪᓗᑎᒃ 
ᐊᔭᐅᖅᑐᐃᒻᒪᑕ. 
ᑐᓴᖅᑎᑦᑎᔪᒪᓪᓗᑎᒃ ᓄᓇᕗᒻᒥᐅᓂᒃ ᒪᑐᐃᖓᒻᒪᑕ ᓇᒻᒥᓂᖅᑖᕋᓱᐊᖅᑎᑦᑎᓂᕐᒧᑦ. 
 
ᐅᖃᖅᑏ, ᑖᒃᑯᐊ ᐊᔭᐅᖅᑐᐃᒻᒪᑕ ᓄᓇᕗᒻᒥ ᐅᑭᐅᖅᑕᖅᑐᒥᓗ ᑕᒪᓐᓇ ᐊᒻᒪᓗ ᑖᒃᑯᐊ ᐳᓚᕋᖃᑦᑕᖅᑐᑦ 
ᖃᐃᖃᑦᑕᖁᓪᓗᑎᒍ ᑕᒪᐅᖓ ᐅᑭᐅᖅᑕᖅᑐᒧᑦ. 
 
ᐅᖃᖅᑏ, ᖁᕕᐊᓱᒃᑐᖓ ᐅᐱᒍᓱᓚᐅᖅᖢᖓ ᐃᑉᐸᔅᓴᖅ ᑖᒃᑯᐊ ᐅᖃᓕᒫᕋᒪ, ᕕᕝᕗᐊᕆᒥ, ᓯᕗᓕᖅᑎᐅᑉ 
ᓴᖅᑭᑎᓯᒪᔪᑦ ᑖᒃᑯᐊ ᑕᒫᓂ ᓇᒻᒥᓂᖃᕐᓂᕐᒧᑦ ᐅᖃᓕᒫᒐᐃᑦ ᑲᓇᑕᒥ ᓇᒻᒥᓂᖃᑦᑕᓄᑦ ᐅᑭᐅᖅᑕᖅᑐᒧ. 
 
ᐅᖃᖅᑏ, ᑖᒃᑯᐊ ᐅᖃᓕᒫᒐᐃᑦ ᑕᐃᔭᐅᓯᒪᔪᑦ ᐱᒐᓱᑦ ᐅᑭᐅᖅᑕᖅᑐᒥ ᓲᕐᓗ ᑕᐃᒍᐃ ᑖᒃᑯᐊ ᑲᓇᑕᒥ ᐱᖓᓱᐃᑦ 
ᐱᓪᓗᒋᑦ. ᑖᓐᓇᓗ ᓯᕗᓕᖅᑎᕗᑦ ᐅᑲᓕᖅ ᑕᑯᒃᓴᐅᒻᒪᕆᒃᖢᓂ ᑕᕝᕙᓂ ᐅᖃᓕᒫᒐᐅᑉ ᖄᖓᓂ ᐊᒻᒪᓗ ᑖᒃᑯᐊ 
Yukon-ᒥ ᓄᓇᑦᑎᐊᕐᒥᓗ ᑕᑯᒃᓴᐅᑎᓪᓗᒋᑦ.  
 
>>ᐃᒡᓚᖅᑐᑦ 

ᐅᖃᖅᑏ, ᑖᓐᓇ ᓇᓂᓚᐅᕐᕋᒃᑯ ᐅᖃᓕᒫᒐᖅ ᐃᓕᖓᑦᑎᐊᑐᒻᒪᕆᐊᓗᒃ, ᐅᖃᓕᒫᒐᑦᑎᐊᕙᐅᓪᓗᓂᓗ, 
ᐅᐱᓇᖅᖢᓂᓗ. ᐊᒻᒪᓗ ᑖᓐᓇ ᓯᕗᓪᓕᖅᐹᒥ ᐊᕐᕌᒍᑕᒫᑦ ᓴᖅᑭᓯᒪᔪᑦ ᑮᓇᐅᔭᓕᐅᕋᓱᐊᖅᑎᑦᑎᓂᕐᒧᑦ 
ᑐᓴᒐᔅᓴᑦᑎᐊᕙᐅᓂᐊᕐᒪᑕ. 
 
ᑖᒃᑯᐊ ᓯᕗᓪᓕᖅᐹᒥ ᑐᐊᕕᖅᖢᑕ ᐃᓕᓐᓂᐊᕐᕈᓐᓇᕐᓂᐊᕐᕋᑦᑎᒍᑦ ᐱᕙᓪᐊᓕᑎᑦᑎᓂᖅ ᐅᑭᐅᖅᑕᖅᑐᒥ.  
ᑲᓇᑕᒥ ᑮᓇᐅᔭᓕᐅᖅᑎᑦᑎᓇᓱᐊᕐᓂᖅ ᐋᑐᕚᒥᓗ ᐱᔭᕆᐊᖃᒻᒪᑕ.. 
 
ᐅᖃᖅᑏ, ᑖᒃᑯᐊ ᐃᓱᒪᓇᑦᑎᐊᖅᑐᑦ ᐅᖃᓕᒫᒐᐃᑦ ᑖᒃᑯᐊ ᑕᕼᐃᐅᕋ ᐅᔭᕋᑦᑎᐊᕙᓂᑦ ᑯᐊᐳᕇᓴᒃᑯᑦ 
ᑮᓇᐅᔭᓕᕆᔾᔪᑎᖏᓐᓂ. ᓲᕐᓗ ᐃᓕᖓᔪᑦ. ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓂᐊᖏᑦ ᓄᓇᕗᒥᑦ ᑖᒃᑯᓄᐊ 
NBCC-ᑯᓐᓄᑦ ᐊᔪᕐᓇᖅᑐᒻᒪᕆᐅᓚᐅᕐᒪᑦ. ᑕᒪᓐᓇᓗ ᓄᓇᑦᓯᐊᒥ ᐊᑐᐊᒐᓄᑦ ᐃᓕᖓᔪᓂᑦ ᐊᒻᒪᓗ ᑕᒪᓐᓇ 
ᐅᖃᓕᒫᒐᖅ ᓴᖅᑭᑎᑕᐅᓯᒪᔪᖅ ᑖᒃᑯᐊ ᐅᑭᐅᑕᖅᑐᖅ ᐱᓪᓗᒍ ᓲᕐᓗ ᓈᒻᒪᑦᑑᔭᓚᐅᖏᒻᒪᑦ ᐊᒥᓱᐃᑦ 
ᐱᐅᔫᒐᓗᐊᖅᑎᓪᓗᒋᑦ. 
 
ᐅᖃᖅᑏ, ᑖᒃᑯᐊ ᓱᓕᑦᑎᐊᕆᐊᖃᕐᒪᑕ ᑎᑎᕋᖅᑕᐅᖃᑦᑕᖅᑐᑦ ᐊᒻᒪᓗ ᒥᔅᑕ ᔩᓐ ᐃᐊᕙᑦ ᐊᖓᔪᖅᑳᖑᔪᖅ 
ᐊᐅᓚᑦᑎᓪᓗᓂ ᑖᒃᑯᓇᖓᑦ ᔨᐊᓗᓇᐃᕝᒥ ᐱᓕᕆᒃᑯᐅᔪᒥᑦ. ᐊᒻᒪᓗ ᑖᓐᓇ ᒥᔅᑕ ᐊᐃᕙᑦ ᐊᕐᕌᓂ ᐊᒻᒪᓗ 
ᐊᖓᔪᖅᑳᕆᔭᐅᔪᑦ ᔨᐊᓗᓇᐃᕝᒥᑦ. ᑖᓐᓇ ᑲᑎᓚᐅᖅᓯᒪᒐᒃᑯ ᒥᔅᑕ ᐊᐃᕙᓐ ᑕᒪᓐᓇ ᐱᐅᔪᒻᒪᕆᐊᓗᒻᒥ 
ᑕᐅᑐᑦᑑᑎᐊᖅᑰᕐᖢᓂ ᓇᒻᒥᓂᖃᖅᑐᓕᕆᓂᕐᒧᑦ ᐊᒻᒪᓗ ᑖᒃᑯᐊ ᐅᖃᖁᓕᒫᒐᐃᑦ ᐃᑲᔫᑕᐅᔪᓐᓇᕋᔭᖅᑐᑦ 
ᐋᓐᓂᐊᖅᑕᐃᓕᒪᔾᔪᑎᓂᑦ ᐃᖅᑲᓇᐃᔭᖅᑎᓄᓪᓗ ᑕᒫᓂ ᐅᑭᐅᑕᖅᑐᒥᑦ ᓂᕆᐅᓐᓇᖅᑐᖅ. ᑖᒃᑯᐊᓗ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓄᑦ ᑳᓐᑐᕌᖑᖃᑦᑕᖅᑐᖅ.  
 
ᑖᒃᑯᐊ ᑕᑯᔪᒥᓇᑦᑎᐊᖅᑐᑦ. ᐃᓱᓕᑦᑐᒪᔭᕋ ᐅᖃᐅᓯᒃᓴᖃᒃᑲᓐᓂᕋᒪ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐱᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᒃᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂᐅᒃ ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᑕᐃᒪ ᖁᕕᐊᓱᖃᑎᒋᔪᒪᕙᒃᓯ ᑖᓐᓇ ᑕᕝᕙ Up Here-ᓚᓯᒪᔪᒥᑦ ᐅᖃᓕᒫᒐᓕᐅᕆᔩᑦ ᐱᒻᒪᕆᐅᔪᒥᑦ ᑖᓐᓇ 
ᐅᖃᓕᒫᒐᖅ ᑕᒫᓂ ᐅᑭᐅᑕᖅᑐᒥᐅᓄᑦ ᑕᑯᔭᐅᑦᑎᐊᖃᑦᑕᕐᒪ ᑐᓴᖅᑎᑦᑎᖃᑦᑕᖅᖢᓂᓗ ᐊᔨᓐᖑᐊᓂᓪᓗ ᐊᒻᒪᓗ 
ᐅᑭᐅᑕᖅᑐᒧᑦ ᑕᒪᓐᓇ ᓇᒻᒥᓂᖃᓂᕐᒧᑦ ᐅᒃᑯᐃᖓᒐᑦᑕ ᐅᑭᐅᑕᖅᑐᒥᑦ. 
 
ᑖᒃᑯᐊ ᓴᖅᑭᑎᑦᑎᖃᑦᑕᕐᖢᑎᑦ ᓱᓇᑐᐃᓐᓇᓄᑦ ᓇᒥᓂᕆᔭᐅᔪᓄᑦ. ᖁᔭᓐᓇᒦᒃ, ᐃᑲᔪᖅᑐᕐᓚᕗᑦ ᑕᒪᓐᓇ ᓯᕗᓕᖅᑎᓗ 
ᐱᓪᓗᒍ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 

(ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᐅᖃᐅᓯᖃᕈᒪᔪᖓ ᐃᖃᓗᓐᓂ ᑲᓇᓐᓇᖓᓂ 
ᐅᖃᐅᓯᕆᓚᐅᖅᑕᖏᑦ ᑖᒃᑯᐊ ᓯᐊᕆᔮᖅᑎᐅᖃᑦᑕᖅᑐᑦ, ᓱᑲᔪᒥᑦ ᓯᐊᕐᕆᔮᖅᑎᐅᖃᑦᑕᖅᑐᖅ ᑖᓐᓇ ᓄᓇᖁᑎᒐᓂᑦ 
ᑭᒡᒐᖅᑐᖅᑕᕋᓂ ᓯᐊᔭ ᐋᓕ ᓴᖅᑭᑎᑦᑎᒪᐅᕐᒪᑦ ᑕᕐᕆᔭᒐᒃᓴᒥᑦ ᐊᒻᒪᓗ ᖁᕕᐊᒋᓪᓗᓂᐅᒃ ᑕᒪᓐᓇ ᓯᐊᕐᕆᔮᕐᓂᖅ 
ᐊᒻᒪᓗ ᑖᓐᓇ ᑕᕆᔭᒐᒃᓴ ᑎᓴᒪᓂᑦ ᐃᓚᐅᖃᑕᐅᓯᒪᔪᖅ ᖁᑦᑎᓂᖅᐹᖑᔪᒥ ᑲᓇᑕᓕᒫᒥᑦ. ᑖᒃᑯᐊ ᓂᕈᐊᖅᓯᓂᐊᕐᒪᑕ 
ᐱᐅᓛᖑᔪᒥᑦ ᐅᓂᒃᑳᓕᐅᖅᓯᒪᔪᑦ ᓱᑲᔪᒃᑯᑦ ᓯᐊᕐᕆᔮᖅᑎᑦᑎᖃᑦᑕᓂᕐᒥᑦ. 
 
ᐅᖃᖅᑏ, ᑖᓐᓇ ᐅᓪᓗᒥᒃᑲᓐᓂᖅ ᓴᖅᑭᑎᓐᓂᐊᖅᑕᕋ ᑕᕝᕙᖔᖅᑐᖅ ᓯᐊᔭᐅᑉ ᑎᑎᖅᑲᖓ ᓇᓗᓇᐃᔭᖅᓯᒪᔪᖅ 
ᓵᑕᐅᔾᔪᑎᒋᖃᑦᑕᖅᓯᒪᕆᔭᖓ ᐊᒻᒪᓗ ᓄᓇᕗᒻᒥᐅᓄᑦ ᐃᑲᔪᖅᑐᖅᑕᐅᖁᓪᓗᒍ ᓂᕈᐊᖅᑕᐅᖁᓪᓗᒍ 
ᑕᕐᕆᔭᒐᒃᓴᓕᐊᖓ.  
 
ᐅᖃᖅᑏ, ᑕᒪᓐᓇ ᐱᒻᒪᕆᐅᒻᒪᑦ ᐱᖃᐃᔭᖃᑦᑕᕐᓂᖅ ᓄᓇᕗᒻᒥᐅᓄᑦ ᒪᒃᑯᑦᑐᓪᓗ ᐊᒻᒪᓗ ᐃᓐᓇᐃᑦ ᑕᒪᓐᓇ ᐅᑭᐅᓂᑦ 
ᐊᔾᔨᒌᑦᑎᑦᑎᖏᒻᒪᑦ. ᐊᔾᔨᒌᑎᑦᑎᒧᑦ ᑖᒃᑯᐊᓗ ᐃᓚᐅᔪᑦ ᓱᑲᔪᒥᑦ ᓯᐊᕐᕆᔮᖃᑦᑕᓂᕐᒧᑦ, ᕼᐊᑭᓐᓃᑦ ᐊᒻᒪᓗ ᐊᖅᓴᕐᓃᑦ, 
ᐳᐃᕐᔪᕋᖅᑐᓕᕆᓂᖅ ᐊᔾᔨᒌᖏᑦᑑᑕᐅᒻᒪᑕ ᑕᒪᒃᑯᐊ ᐃᖢᐊᕐᒪᓗ ᑎᒥᒧᑦ ᐃᖃᐃᓯᓐᓂᕐᒥᑦ ᐱᐅᔪᒻᒪᕆᐅᑎᓪᓗᒋᑦ. 
 
ᐅᖃᖅᑏ, ᑖᒃᑯᐊ ᒪᒃᑯᑦᑐᑦ ᐊᒻᒪ ᓯᐊᔭ ᑕᐃᒪᓐᓇ ᓵᑕᐅᓯᒪᖃᑦᑕᕐᒪᑕ ᑕᒪᒃᑯᓄᖓ ᓯᐊᕐᕆᔮᖃᑦᑕᕐᓂᕐᒧᑦ 
ᓵᑕᐅᓯᒪᔾᔪᑎᖏᓐᓂ ᑕᒪᓐᓇ ᓴᕆᒪᒋᔭᕆᐊᖃᖅᑕᕗᑦ ᓄᓇᕗᒥᐅᑕᖅ ᐊᒻᒪᓗ ᑖᓐᓇ ᑕᕐᕆᔭᓕᐊᖓ ᓵᓚᒃᓴᖁᓪᓗᒍ 
ᑖᓐᓇ ᑕᑯᒃᓴᐅᓂᐊᖅᑐᖅ ᑳᓪᑲᕆᒥ ᐅᐱᕐᖔᖅ. 
 
ᐊᒻᒪᓗ ᐅᖃᖅᑏ, ᐊᔭᐅᖅᑐᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᓯᐊᕐᕆᔮᓂᕐᒧᑦ ᖃᕆᑕᐅᔭᒃᑯᑦ ᓂᕈᐊᖅᑕᐅᖁᓪᒋᑦ 
ᓯᐊᔭᐅᑉ ᑕᕐᕆᔭᒐᓕᐊᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 341 - 2(4): ᑐᒃᑐᐃᑦ ᖃᒪᓂᖅᑐᐊᑉ ᓄᓇᖃᕐᕕᖓᓃᑦᑐᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᓗᒋᐊᖅᑳᕐᓇᖓ ᐊᓈᓇ, ᐊᑖᑕᒐᓗ, Aunt ᓘᓯ, ᓴᑭᒐᓗ. ᐃᓚᒃᓯᕙᑉᓯ 
ᑯᓂᑉᐸᒃᓯᓗ ᓇᒡᓕᓐᓇᖅᐳᓯ.  
 
ᐅᖃᖅᑏ, ᑕᐃᑉᓱᒪᓂ ᑐᑦᑐᓯᐅᓗᒃᑳᖓᑦᑕ ᖃᒪᓂᑦᑐᐊᒥ ᐅᖓᕙᕕᒃᔪᐊᖅᖢᑎ ᑭᓯᐊᓂ ᑐᒃᑐᓕᐊᖅᐸᓚᐅᖅᓯᒪᒐᑦᑕ. 
ᐅᑭᐅᒃᑯᑦ ᐃᒃᑮᓇᖅᔪᐊᕐᑎᓪᓗᒍ. ᐃᒃᑮᓇᕐᖢᓂ ᓯᓂᑦᑕᕐᕕᓕᐅᕐᓗᓂ ᑭᓯᐊᓂᐅᓪᓗᓂ ᐃᒡᓗᓕᐅᕐᓗᓂ ᓯᓂᑦᑕᕐᓗᓂ 
ᑭᓯᐊᓂᐅᑉᓗᓂ. ᐱᔭᕆᐊᑐᖅᑲᓚᐅᖅᓯᒪᒻᒪᑦ ᖁᒃᓴᓇᖅᐸᑦᑐᓂᓗ ᐃᒃᑮᓇᓗᐊᖅᑎᓪᓗᒍ. 
 
ᑭᓯᐊᓂ ᐊᒥᓲᓕᖅᑐᓂᑦ ᐊᕐᕌᒍᓂᑦ ᑐᑦᑐᑦ ᑎᑭᓯᒪᕕᒡᔪᐊᖅᑕᓕᕐᒪᑕ ᖃᒪᓂᑦᑐᐊᒥ ᐅᑭᐅᓗᑦᑖᖅ. ᐅᖃᕈᓐᓇᖅᑐᖓ 
ᐊᓪᓛᑦ ᐊᕐᕌᓂᐅᓚᐅᖅᑐᒥᑦ ᑕᑯᑦᑕᖅᓯᒪᓪᓗᑕ ᑐᑦᑐᓂᑦ ᐃᓪᓗᑉᑕ ᓯᓚᑎᑦᑎᐊᖓᓂ ᓄᓕᐊᒃᓯᐊᕐᒪ ᕿᒥᖏᑕ 
ᐃᐱᖃᕐᕕᖏᓐᓂ ᓂᕆᔪᓂᑦ ᐊᒡᓛᑦ. ᑎᑭᓯᒪᕕᒡᔪᐊᖅᑕᕐᒪᑕ ᑐᒃᑐᑦ ᖃᒪᓂᑦᑐᐊᑉ ᐊᕙᑎᓗᒃᑖᖏᓐᓂᑦ. ᑕᒪᓐᓇᓗ 
ᖁᕕᐊᓇᕕᒡᔪᐊᖅᖢᓂ ᓄᑕᖅᑲᓄᓪᓗ ᐃᓄᑐᖃᐅᔪᓄᓪᓗ ᐊᓯᖏᓐᓄᓪᓗ. 

ᐅᑭᐅᒃᑯᑦ ᑐᒃᑐᓯᐅᓗᒍᓐᓇᖏᑦᑐᓄᑦ ᑕᐃᒪᓐᓇ ᑕᑯᔪᓐᓇᖅᑎᓪᓗᒋᑦ ᖃᖓᑐᐃᓐᓇᑦᓯᐊᒃᑯᑦ ᑐᒃᑐᓂᒃ ᓂᕆᔪᓂᒃ, 
ᐊᖁᐱᔪᓂᒃ, ᒪᖓᑦᑐᓂᒃ ᖃᓄᑐᐃᓐᓇᑦᓯᐊᖅ. ᑭᓯᐊᓂ ᑎᑭᓯᒪᓗᐊᕐᔪᐊᖅᑕᓕᖅᑎᓪᓗᒋᑦ ᐊᒥᓱᓂᒃ ᐅᑭᐅᓂᒃ 
ᑕᑯᒐᔪᑉᑲᑦᑕ ᖃᐅᑕᒫ ᐊᒡᓛᑦ ᑕᐃᒪᐅᑕᕐᒪᑕ ᑯᕕᖅᑕᕐᕕᒻᒥᑦ, sewage lagoon-ᒥᑦ, ᐃᒥᖅᑐᑦ ᐃᐸᕌᖅᖢᑎᒃ ᐊᒡᓛᑦ 
ᐃᒥᖅᑐᑦ. 
 
ᑯᕕᓯᐊᓂᓵᕋᖓᑕ ᑕᒪᒃᑯᐊ ᐃᒪᐃᔭᐃᔨᑦ, ᑕᒪᓐᓇ ᐃᓱᒫᓗᒃᑕᕐᓇᓕᕐᒪᑦ ᖃᒪᓂᑦᑐᐊᒥᐅᓄᑦ ᑐᒃᑐᓄᑦ 
ᐱᑦᓴᐅᒐᓗᐊᕐᒪᖔᑦ. ᑕᐃᒪᓐᓇ ᓇᖁᔭᕐᓇᓗᐊᖅᑐᒥᒃ ᐱᑦᑕᖅᑎᑉᓗᒋᑦ. ᐃᓄᑐᖃᐅᔪᑦ ᐅᖃᖅᑕᖅᑐᓪᓕ ᑕᒪᓐᓇ 
ᓈᒻᒪᖏᑦᑐᕉᖅ ᑐᒃᑐᓄᑦ ᓈᒻᒪᓐᖏᓪᓛᕋᔭᖅᑐᕉᖅ ᑐᒃᑐᓄᑦ. ᐊᒻᒪᓗ ᑐᒃᑐᑦᑐᖃᓗᐊᖅᑕᓕᕐᓂᖏᓐᓄᑦ ᒥᑦᑕᕐᕕᒻᒥᓘᓐᓃᑦ 
ᐊᒡᓛᑦ ᑐᒃᑐᑦ ᐱᓱᓗᐊᖅᑕᓕᕐᒪᑕ. ᑕᒪᓐᓇ ᖁᒃᓴᓇᖅᑕᓕᖅᖢᓂ ᑎᖕᒥᓲᓄᑦ ᑐᓴᖃᑦᑕᓕᖅᖢᑕ ᐊᒡᓛᑦ ᑎᖕᒥᓲᓂᒃ 
ᒥᒋᐊᓚᐅᕈᓗᐊᖅᑐᓂᒃ ᒥᓐᖏᑦᑐᓂᒃ. 
 
ᐃᓛᓐᓂᓪᓗ ᑕᒡᕙᐃᓐᓇᖅ ᓄᖃᕐᓂᓗᒋᐊᖃᑦᑕᖅᑐᓂᒃ. ᑕᐃᒃᑯᐊ ᐱᓕᕆᕕᒡᔪᐊᖅᑕᖅᑑᒐᓗᐃᑦ ᒥᑦᑕᕐᕕᒻᒥᑦ 
ᐱᓕᕆᔨᐅᔪᑦ. ᑕᒪᓐᓇ ᒥᑦᑕᕐᕕᒃ ᒥᐊᓂᕆᓇᓱᒃᖢᒍ ᑐᒃᑐᖃᖅᑎᑦᑕᐃᓕᓇᓱᒃᖢᒍ ᐊᔪᓐᖏᕕᒡᔪᐊᖅᑐᓂᓛᒃ ᐊᒡᓛᑦ 
ᐱᓕᕆᓂᕐᒥᓂᑦ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ. ᑭᓯᐊᓂ ᐊᒃᓱᕈᕕᒡᔪᐊᖅᑕᓕᕐᒪᑕ ᒫᓐᓇᐅᔪᖅ.  
 
ᐅᖃᖅᑏ, ᐱᐊᓂᒋᐊᒐᔮᒍᒪᓐᓇᐅᒍᓗᐊᖅ ᐅᖃᐅᓯᒃᓴᒻᓂᒃ. ᒪ’ᓇ. 
 
ᐅᖃᖅᑎ: ᖁᔭᓐᓇᒦᒃ, ᒪᔅᑕ ᓯᒪᐃᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᒃᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂᐅᒃ ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ 
ᓯᒪᐃᓚᒃ. 
 
ᓯᒪᐃᓚ: ᒪ’ᓇ, ᐅᖃᖅᑏ ᒪᓕᒐᓕᐅᖅᑎᐅᖃᑎᕗᓪᓗ.  
 
ᑕᒪᓐᓇ ᒥᑦᑕᕐᕕᒻᒥᑦ ᑲᑉᐱᐊᓇᓗᐊᖅᑕᓕᖅᑎᓪᓗᒍ ᑐᒃᑐᖃᓗᐊᖅᑕᖅᑎᓪᓗᒍᐃᓛᒃ ᐅᑭᐅᒃᑯᑦ ᑕᒪᓐᓇ 
ᑎᓕᐅᕈᑎᒋᕕᒡᔪᐊᖅᐸᕋ ᐊᕙᑎᓕᕆᔨᒃᑯᓐᓂᑦ ᐱᕙᓪᓕᐊᔪᓕᕆᔨᒃᑯᓐᓂᑦ ᒐᕙᒪᑐᖃᒃᑯᓐᓂᓪᓗ ᐃᖏᕐᕋᔪᓕᕆᔨᒃᑯᓐᓂᑦ 
ᑕᒪᓐᓇ ᑐᐊᕕᕐᓇᖅᑐᒥᒃ ᖃᓄᖅᑑᕈᑎᒋᔭᐅᖁᑉᓗᒍ. ᒪ’ᓇ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 342 - 2(4): ᓴᐳᒻᒥᔭᐅᓯᒪᓂᖓ ᖁᑦᑎᑦᑐᖅ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐱᒋᐊᓐᖏᓐᓂᓐᓂᑦ ᐅᓐᓂᖅᓯᐅᕈᒪᓪᓗᖓ ᐅᓪᓗᒥ ᐃᓄᒃᓯᐅᒻᒥᑦ ᐊᑐᕋᒪ, 
ᓴᓇᔭᐅᔪᒥᒃ ᓇᔭᓐᓄᑦ ᕈᑕ ᐊᒻᒪ ᓄᓕᐊᒃᓴᓐᓄᑦ ᓖᓴᒧᑦ. ᖁᔭᓐᓇᒦᖅᐸᔅᓯ.  
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒪᑭᑦᑐᖓ ᑖᒃᑯᐊ ᐅᑭᐅᖅᑕᖅᑐᒥᑦ ᖁᑦᑎᒃᑐᒥᒃ ᓄᓇᐃᑦ 
ᓴᐳᔾᔭᐅᓯᒪᓂᖏᑦ ᐱᔾᔪᑎᒋᓪᓗᒋᑦ.  
 
ᐅᖃᖅᑏ, ᑕᒪᐃᑕ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐊᒻᒪᓗ ᑕᒪᓐᓇ ᑕᐃᒪᓐᓇᐃᓯᒪᓂᕆᔭᖓ ᖁᑦᑎᒃᑐᒥᐅᑦ 
ᐊᔪᕐᓇᑲᓴᒻᒪᑦ ᐃᒪᓐᓇ ᐊᔾᔨᒋᓐᖏᖦᖢᓂᐅᒃ ᐊᒻᒪᓗ ᐱᐅᓐᖏᑦᑐᖃᖅᓯᒪᓪᓗᓂ ᑕᒪᓐᓇ. ᐅᖃᖅᑏ, ᐃᓄᐃᑦ 
ᖃᐅᔨᒪᒻᒪᑕ ᐊᑐᖅᓯᒪᔭᖏᓐᓂᑦ ᐊᖅᑯᓵᖅᓯᒪᔭᖏᓐᓂᑦ ᑕᒃᐸᐅᖓ ᓅᑕᐅᓯᒪᔪᑦ ᖁᑦᑎᒃᑐᒥᐅᓄᑦ. 

ᑖᒃᑯᐊᓗ ᓄᒃᑎᖅᑕᐅᓯᒪᔪᑦ ᑕᒪᓐᓇ ᑲᔪᓰᓐᓇᕐᒪᑦ ᐅᖃᐅᑕᐅᖃᑦᑕᕐᓂᖓ ᐱᓗᐊᖅᑐᒥᒃ ᓄᓇᕕᖕᒥᐅᑕᐃᑦ ᑖᒃᑯᐊᓗ 
ᒪᓕᒐᓕᐅᖅᑎᐅᖃᑎᒻᒪ ᑭᒡᒐᖅᑐᖅᑕᖏᑦ. ᑭᓯᐊᓂ ᑕᒪᓐᓇ ᐅᒃᐱᕆᖏᓐᓇᒃᑯᑦ ᑲᓇᑕᒥᑦ ᑕᐃᒪᓐᓇᐃᓯᒪᓂᕆᔭᖓ 
ᖃᐅᔨᒪᔭᐅᓗᐊᓐᖏᒻᒪᑕ ᑲᓇᑕᓕᒫᒥᑦ. ᐅᖃᖅᑏ, ᑕᐃᒪ ᓂᕆᐅᒃᑲᒪ ᐊᐱᕆᓂᐊᕈᕕᑦ 100-ᓂᒃ ᐃᓄᖕᓂᑦ 
ᑐᕌᓐᑐᒥᐅᑕᓂᒃ, ᐃᓕᖅᑯᓯᑐᖃᕆᓯᒪᔭᖏᓐᓂᒃ ᖁᑦᑎᒃᑐᒥᐅᑦ ᑕᐃᒪ ᐊᑕᐅᓯᖅ ᒪᕐᕉᒡᓘᓐᓃᑦ ᖃᐅᔨᒪᓇᔭᖅᑑᒃ 
ᑐᑭᓯᐅᒪᓗᑎᒃ ᑕᒡᕙᓂᓗ ᓄᓇᓐᖑᐊᒥᓗ ᓇᓂᔭᐅᓇᓱᒡᓗᓂ.  
 
ᐅᖃᖅᑏ, ᑕᒪᓐᓇ ᐃᖏᕐᕋᓂᕆᔭᖓᑦ ᑲᓇᑕᒥᑦ ᓄᓇᓕᖕᓂᑦ ᐋᖅᑭᒃᓱᐃᓂᖅ ᑲᔪᓯᖃᑦᑕᕐᒪᑦ ᐊᒻᒪ ᑲᓇᑕᐅᑉ 
ᑮᓇᐅᔭᖁᑎᖓ ᐊᒃᑐᐊᒻᒪᑦ ᐱᕈᖅᐸᓪᓕᐊᓂᖏᓐᓂᑦ ᖃᐅᔨᒪᕚᓕᑎᑦᑎᓂᕐᒥᑦ ᐱᒻᒪᕆᐅᒻᒪᑦ ᐅᑭᐅᖅᑕᖅᑐᒥᒃ 
ᓯᕗᓂᒃᓴᑦᑎᓐᓄᑦ ᑲᓇᑕᒥᑦ.  
 
ᑭᓯᐊᓂᑦᑕᐅᖅ ᒫᓐᓇ ᑖᒃᑯᐊ ᓄᓇᕗᑦ ᐱᔭᐅᓯᒪᑎᓪᓗᒍ ᓄᓇᒋᔭᐅᓂᖓᓐᓂᑦ ᑕᒃᐹᓂ ᐊᖅᑯᑕᐅᓂᖓᓂᑦ 
ᐅᑭᐅᖅᑕᖅᑐᒥᑦ ᐊᐱᖅᑯᑎᐅᒻᒪᑦ ᐊᒥᓱᓄᑦ ᑲᓇᑕ ᓄᓇᓕᒡᔪᐊᓄᑦ ᑕᒪᓐᓇ ᓴᓐᖏᒃᑎᑉᐹᓕᒋᐊᖃᖅᑕᕗᑦ ᐅᕙᒍᑦ 
ᑎᒍᒻᒥᓂᕆᔭᕗᑦ ᐅᑭᐅᖅᑕᖅᑐᒥᑦ. 
 
ᐅᖃᖅᑏ, ᑖᒃᑯᐊ ᖁᒻᒧᐊᒃᓯᒪᔪᑦ ᖃᐅᔨᓴᕈᑕᐅᖃᑦᑕᖅᑐᑦ ᐊᒻᒪᓗ ᐃᓄᖃᓐᖏᑦᑐᑦ ᖃᖓᑕᓲᑦ 
ᖃᐅᔨᒪᔭᐅᓐᖏᓗᐊᕐᒪᑕ. ᐊᒥᒐᕐᒪᑕ ᐊᒻᒪᓗ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐃᒡᓗᕐᔪᐊᓕᐅᕐᓂᕐᒧᑦ 
ᑮᓇᐅᔭᖅᑐᕈᑎᒃᓴᓂᒃ ᑖᒃᑯᐊ ᓴᖅᑭᑦᑎᔪᓐᓇᕐᒪᑕ ᐱᕈᖅᐹᓪᓕᕈᑕᐅᓗᑎᒃ ᑮᓇᐅᔭᓕᐅᕐᓂᕐᒥᑦ ᐃᑲᔪᖅᑐᐃᓗᑎᒃ 
ᐃᓄᖕᓂᑦ ᖁᑦᑎᒃᑐᒥᐅᓂᒃ.  
 
ᐅᖃᖅᑏ ᓴᓇᔭᐅᒋᐊᖃᕋᔭᕐᓂᖏᑦ ᑖᒃᑯᐊ ᒥᑭᓐᓂᖅᓴᓄᑦ ᑎᖕᒥᓲᓄᑦ ᑐᓚᒃᑕᕐᕕᒃᓴᐅᔪᑦ ᐊᖏᒡᓕᒋᐊᖅᑕᐅᓗᓂ 
ᐃᓕᖓᓂᖏᑦ ᐃᒡᓗᕐᔪᐊᓪᓗ ᑕᒃᐹᓂ ᐃᑲᔫᑕᐅᒐᔭᖅᑐᖅ ᒥᑦᑎᒪᑕᓕᖕᒧᑦ ᐊᒻᒪᓗ ᑲᓇᑕ ᐃᓗᐃᑦᑑᓗᒍ. 
 
ᐅᖃᖅᑏ, ᑖᒃᑯᐊ ᓇᖕᒥᓂᖅ ᐊᑐᐃᓐᓇᐅᒐᑦᑕ ᑲᑎᖃᑎᖃᕈᔪᒪᓪᓗᒋᑦ ᑲᓇᑕᐅᑉ ᐃᖅᑲᓇᐃᔭᖅᑎᖏᓐᓂᒃ 
ᖃᖓᑐᐃᓐᓇᖅ ᓇᒥᑐᐃᓐᓇᕐᓗ. 
 
ᐅᖃᖅᑎ: ᒪᓕᒐᓕᐅᖅᑎ ᐊᕐᕚᕐᓗᒃ, ᖃᐅᔨᒃᑲᕈᒪᓪᓗᑎᑦ ᓯᕿᓐᖑᔭᐃᑦ ᓄᖑᒻᒥᒻᒪᑦ. ᐊᐱᕆᔪᓐᓇᑎᓐᓂᐊᖅᑲᒋᑦ 
ᒪᓕᒐᓕᐅᖅᑎᐅᖃᑎᓐᓂᒃ ᐱᔭᕇᕋᓱᒍᒪᒍᕕᑦ ᐅᖃᐅᓯᔅᓴᑎᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᑖᓐᓇ ᐅᖃᐅᓯᕆᓇᓱᒃᑕᕋ ᐱᐊᓂᒍᒪᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐃᓚᓐᓂᒃ ᖁᔭᓐᓇᒦᖑᔭᕈᓗᒃᖢᖓ 2-ᒥᓂᔅ ᖄᖏᔭᑦᑐᐊᓘᓕᕐᒪᑦ. (ᑐᓵᔨᑎᒍᑦ) 
ᐅᖃᖅᑏ, ᓄᓇᓕᕗᑦ ᐃᑲᔪᕈᓐᓇᓯᒻᒪᑕ ᑕᑉᐹᓂ ᑎᒍᒻᒥᔨᐅᓂᐅᕐᒥᒃ ᐅᑭᐅᑦᑕᖅᑐᒥ ᖁᑦᑎᑦᑐᒥ. ᐃᓚᒋᓪᓗᒋᑦ ᐃᓄᖏᑦ 
ᖁᑦᑎᑦᑐᒥᐅᑕᐃᑦ ᐃᒪᓐᓇ ᓴᓇᔪᓐᓇᑎᐊᕐᓗᑎᒃ ᐊᖏᓪᓕᒋᐊᖅᑎᓪᓗᒋᑦ ᐱᖁᑎᖏᑦ ᐃᑲᔫᑕᐅᓪᓗᑎᓪᓗ 
ᓯᕗᓂᒃᓴᖏᓐᓂ.  
 
ᑕᐃᒪ ᓂᕆᐅᑦᑐᖓ ᑕᐃᒪ ᐋᑐᕚᒃᑯᑦ ᐅᕙᑦᑎᓐᓂᒃ ᐃᑲᔪᖅᓯᐅᖃᑕᐅᓂᐊᕐᒪᑕ,. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᐃᕝᔭᕈᑕᐃᓚᒃ. 

(ᐃᕝᔭᕈᑕᐃᓚᐃᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓂᐊᖅᐳᓯ ᒫᓐᓇ ᖁᓪᓗᖅᑐᐃᓐᓇᕐᒥᒃ ᐊᑐᖅᑐᖓ 
ᐃᖅᑲᐅᒪᓪᓗᒍ ᑕᐃᓐᓇ ᐃᓅᔪᓐᓃᓚᐅᖅᑐᖅ ᐃᓱᒪᒋᒐᒃᑯ ᑕᐃᓐᓇ ᐃᓅᔪᓐᓃᓚᐅᖅᑐᖅ ᓄᓇᑦᑎᓐᓂ. 
 
ᐅᖃᖅᑏ, ᓱᓕ ᒪᓕᒐᓕᐅᖅᕕᒻᒥ ᓂᑯᕕᑦᑐᖓ ᓂᓪᓕᐅᑎᖃᕈᒪᓪᓗᖓ ᐃᓐᓇᒃᑯᕕᑦᑕᖃᕆᐊᖃᕐᓂᖓᓂᒃ ᖁᓪᓗᖅᑐᒥ. 
 
ᐅᖃᖅᑏ, ᒐᕙᒪᒃᑯᑦ ᐊᔭᐅᖅᑐᖅᓯᒪᓕᖅᑕᒃᑲ ᑕᐃᒪᓐᖓᓂᒃ ᒪᓕᒐᓕᐅᖅᑎᓐᖑᓚᐅᖅᓯᒪᒐᒪ ᐊᒻᒪᓗ ᑕᒪᓐᓇ 
ᐅᖃᐅᓯᕆᓯᒪᓪᓗᒍ ᐊᑕᐅᓯᐊᕐᓇᒍ ᒪᓕᒐᓕᐅᖅᕕᐅᑉ ᐃᓗᐊᓂ. ᐊᐱᖅᑯᑎᒋᖃᑦᑕᖅᓯᒪᔭᕋ ᑎᑎᖅᑲᓂᓪᓗ 
ᓴᖅᑭᑎᑦᑎᖃᑦᑕᖅᓯᒪᓪᓗ ᓲᕐᓗ ᑐᒃᓯᕋᐅᓯᐅᖅᓯᒪᔪᓂᒃ ᖁᓪᓗᖅᑐᖅ ᐃᓐᓇᐃᑦ ᑲᑎᒪᔨᕋᓛᖏᓐᓂᒃ. 
 
ᐅᓪᓗᒥᐅᓕᖅᑐᖅ ᓴᖅᑭᑦᑎᓂᐊᕐᒥᔪᖓ ᐱᖁᔨᕗᖔᕈᒻᒥᒃ ᖁᓪᓗᖅᑐᖅ ᐃᓐᓇᐃᑦ ᑲᑎᒪᔨᕋᓛᖏᓐᓅᖔᖅᑐᒥᒃ 
ᑕᒪᑐᒪᓂ.  
 
ᒫᓐᓇᕈᓘᓚᐅᖅᑐᖅ ᖁᓪᓗᖅᑑᒻᒥ ᐃᓐᓇᐃᑦ ᑲᑎᒪᔨᕋᓛᖏᑦ ᑲᑎᒪᖃᑎᒋᓚᐅᖅᓯᒪᔭᒃᑲ ᑲᑎᒪᔾᔪᑎᖃᑦᖢᑕ 
ᒪᑐᐃᖓᐃᓐᓇᐅᔭᖅᑐᒥᒃ ᑲᒪᕕᒻᒥᒃ ᐃᓐᓇᕐᓄᑦ ᐱᑕᖃᕆᐊᖃᓐᓂᕋᑦᖢᒍ. ᐊᑕᐅᓯᐅᖏᑦᑐᓂᒃ ᑭᓐᖒᒪᔭᐅᔪᓂᒃ 
ᐅᖃᐅᓯᖃᓚᐅᖅᑐᒍᑦ. ᓲᕐᓗ ᐆᑦᑑᑎᒋᓗᒍ, ᖁᓕᑦ ᐊᕙᑎᑦ ᐊᑯᓐᓂᖓᓂ ᐃᒃᑲᕋᓪᓗᑎᒃ, ᐃᓄᒃᓯᐅᑎᓂᒃ 
ᓂᕿᖃᐃᓐᓇᐅᔭᕐᓗᑎᓪᓗ, ᐃᓐᓇᐃᑦ ᑕᐃᑲᓃᑦᑐᑦ. ᑲᑎᖃᑎᖃᖃᑦᑕᕈᓐᓇᕆᐊᓖᑦ ᒪᒃᑯᑦᑐᓂᒃ ᐊᒻᒪᓗ 
ᐃᓐᓇᐅᖃᑎᒥᓐᓂᒃ.  
 
ᐅᖃᖅᑏ, ᐃᓐᓇᒃᑯᕕᑦᑕᖃᓕᖅᐸᑦ ᖁᓪᓗᖅᑑᒥ, ᐊᒃᓱᐊᓗᒃ ᐱᕐᔪᐊᖑᓂᐊᖅᑐᓐ ᐱᖅᑯᓯᑎᓐᓄᑦ ᐊᒻᒪᓗ 
ᒪᑭᒪᑦᑎᐊᕐᓂᑦᑎᓐᓄᑦ. 
 
ᐅᖃᖅᑏ, ᐃᓐᓇᐃᑦ ᑲᑎᒪᔨᕋᓛᖏᑦ ᒪᒃᕈᐃᖤᖅᑐᑎᒃ ᐱᖁᔨᕗᖔᓕᐅᖅᓯᒪᓕᖅᑐᖅ ᑕᒪᑐᒪ ᒥᒃᓵᓄᑦ. ᐅᓪᓗᒥ 
ᓴᖅᑭᑦᑎᓂᐊᖅᑐᖓ ᒫᓐᓇᕈᓘᓚᐅᖅᑐᖅ, ᓄᑖᖑᓂᖅᐹᒥᒃ ᐱᖁᔨᕗᖔᒥᒃ ᐊᒻᒪᓗ ᐊᑎᓕᐅᖅᑕᐅᓯᒪᓪᓗᓂ 
ᖁᓪᓗᖅᑑᒻᒥᐅᑦ ᐃᓐᓇᖁᑎᖏᓐᓄᑦ.  
 
ᐊᔭᐅᖅᑐᓪᓚᕆᑉᐸᒃᑲ ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᕐᓂᐊᕐᒪᑕ ᒪᑐᓚᐅᖅᓯᒪᓐᖏᑦᑐᒥᒃ ᐃᓐᓇᒃᑯᕕᓕᐅᕈᒪᓂᐊᕐᒪᖔᓐ 
ᖁᓪᓗᖅᑑᑉ ᓄᓇᖓᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 344 - 2(4): ᑰᓐᓂᑦ ᓴᖑᑎᑦᑎᓂᖅ ᓯᒥᑦᑐᖅᑕᐅᓂᐊᕐᓂᖏᓐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓪᓗᒥ ᓂᑯᕕᑦᑐᖓ ᐅᖄᑲᐃᓐᓇᕈᒪᓪᓗᖓ ᑕᒪᑦᓱᒧᖓ ᐊᕙᑎᓕᕆᓂᕐᒧᑦ. ᑕᑲᓇᓂ 
ᑕᓯᐅᔭᕐᔪᐊᕐᒥ ᐊᖏᔪᒥᒃ ᐃᓱᒫᓘᑎᖃᕋᑦᑕ ᑕᒪᓐᓇ ᑖᒃᑯᐊ ᑰᑦ ᐊᐅᓚᑕᐅᒻᒪᑦ ᐊᖏᔪᒻᒪᕆᒻᒥᒃ. ᑕᒪᓐᓇ ᐃᓛᒃ, 
ᐅᖃᖅᓯᒪᒐᓗᐊᕐᒥᔪᖓ ᑕᕝᕙᓂ ᐃᓪᓗᒥ ᑭᓯᐊᓂ ᐅᖃᕆᐊᓪᓚᕈᒪᔭᕋ ᐃᒻᒪᖄ ᑖᓐᓇ ᓯᕗᓕᖅᑎ ᓇᑯᒻᒦᖄᓪᓗᒍ 
ᑕᐃᒃᑯᓂᖓ ᕼᐋᒻᓚᒃᑯᓐᓂᑦ ᐊᑎᓕᐅᖃᑎᖃᓚᐅᖅᓯᒪᒻᒪᑦ ᑕᒪᓐᓇ ᐃᓱᒫᓘᑕᐅᔪᖅ ᑲᒪᒋᔭᐅᖁᓪᓗᒍ. ᒐᕙᒪᒃᑯᓪᓗ 
ᐊᒻᒪ ᐃᓄᓐᓄᑦ ᓴᓂᑭᓗᐊᕐᒥᐅᓄᑦ.  

ᐅᖃᖅᑏ, ᐅᓇ ᐃᓱᒫᓘᑎᒋᔭᕗᑦ ᑕᑲᓇᓂ ᑖᒃᑯᐊ ᑰᑦ ᑲᑎᑎᑕᐅᓚᖓᒻᒪᑕ ᐊᑕᐅᓯᓐᖑᑎᓪᓗᒋᑦ ᑕᒪᓐᓇ ᐃᒪᖅ ᓯᑰ 
ᖃᖓᓅᖅᑐᖃᖃᑦᑕᓕᕐᖓᑦ ᐅᑭᐅᒃᑯᑦ. ᐅᖃᖅᓯᒪᒐᒪ ᑕᕝᕙᓂ ᐃᓪᓗᒥ ᑕᒪᓐᓇ ᐅᑭᐅᒃᑯᑦ ᒪᑯᓂᖓ ᖃᐅᒻᒪᖅᑯᑎᓂᑦ 
ᐃᑯᒪᓂᑦ ᐅᖅᑰᓴᐅᑎᓄᑦ ᐊᑐᕆᐊᖃᕐᒪᑕ ᑕᐅᓇᓂ ᖃᓪᓗᓈᑦ ᓄᓇᖓᓂ.  
 
ᑕᐃᒪ ᐃᒪ ᐊᖏᔪᖅᒪᕆᒃ ᐊᑐᖅᑕᐅᖃᑦᑕᓚᖓᔪᖅ ᐅᑭᐅᒃᑯᑦ ᐊᒻᒪᓗ ᖃᐅᔨᒪᕗᒍᑦ ᐃᓄᐃᑦ ᖃᐅᔨᒪᔭᑐᖃᖓᑎᒍᑦ 
ᑕᒪᓐᓇ ᐃᒪᖅ ᐅᐱᕐᖔᒥ ᑭᓯᐊᓂ ᐊᐅᓚᒻᒪᕆᓲᖑᒻᒪᑦ ᑕᐃᓐᓇ ᐅᐱᕐᖔᒃᑯᑦ ᓄᖅᑲᑎᓪᓗᒍ ᐅᑭᐅᒃᑯᑦ 
ᐊᑐᖔᕐᓗᒍᒎᖅ ᐃᒪᖓᑦ ᑕᐃᒪᐃᓕᐅᖅᑕᐅᖃᑦᑕᓂᐊᕐᒪᑦ ᑕᒪᓐᓇ ᐃᓱᒫᓘᑎᒋᔭᕗᑦ. 
 
ᐊᒻᒪ ᖃᐅᔨᒪᒋᕗᒍᑦ ᓯᑯᓗ ᑕᕆᐅᑉ ᓯᑯᖓ ᐊᔾᔨᒌᓐᖏᒻᒥᔪᑦ ᑕᓯᐅᑉ ᐃᒪᑐᐃᓐᓇᖅ ᓇᖏᐊᓇᑐᖅ ᐊᒻᒪ ᑕᕆᐅᖅ 
ᓇᖏᐊᓇᖏᑦᑐᖅ. ᑕᐃᒪᐃᒻᒪᑦ ᒪᑯᐊ ᐃᓱᒫᓘᑎᒋᔭᕗᑦ ᑕᑲᓇᓂ ᑕᑲᒃᑯᐊ ᑯᐸᐃᒃ ᒐᕙᒪᖏᑦ ᐅᖃᖅᓯᒪᒻᒪᑕ 
ᑯᐸᐃᒎᖅ ᓯᓚᑖᓄᑦ ᑲᒪᖅᑳᖏᑐᑦ ᑕᒐᓕ ᐃᓱᒫᓘᑎᒐᔭᖅᐳᒍᑦ ᐅᕙᒍᑦ ᐊᒃᑐᖅᑕᐅᓂᐊᕋᑦᑕ.  
 
ᑕᐃᒪᐃᓐᓂᖓᓄᑦ, ᐅᖃᖅᑎᓯᔩ, ᑕᒪᓐᓇ ᐅᖃᖅᑎᓯᔩ, ᐱᔭᕇᒍᒪᕋᓗᐊᕋᒪ ᑖᔅᓱᒥᖓ ᐊᖏᖅᑕᐅᔪᒪᕗᖓ. ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᖓ 
ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ.  
 
ᐃᒫᒃ ᐅᖃᕋᓗᐊᖅᑐᖓ ᐅᕙᒍᑦ ᓈᓚᒃᑕᐅᒋᐊᖃᖅᐳᒍᑦ ᓂᕿᖃᖅᑐᒍᑦ ᐃᖅᑲᒥᐅᑕᓂᑦ, ᑕᕝᕙᓂ ᐃᓪᓗᒥ 
ᐅᖃᖃᑦᑕᖅᓯᒪᕗᖓ, ᐊᒥᓱᐋᓗᓐᓃᑦ ᑕᕆᐅᕐᒥᐅᑕᓂᑦ ᐃᖅᑲᒥᐅᑕᓂᑦ ᓂᕿᖃᕐᓂᐸᐅᖅᑰᕗᒍᑦ ᓄᓇᕗᑦᑕ ᐃᓗᐊᓂ 
ᐅᕝᕙᓘᓐᓃᑦ ᐃᓄᓐᓂ ᑲᓇᑕᐅᑉ ᐃᓄᖁᑎᖏᓐᓂ ᐊᔾᔨᒌᓐᖏᑦᑐᓂᑦ ᐃᖅᑲᒥᐅᑕᓂ ᓂᕿᖃᕐᓂᐸᐅᖅᑰᖅᑐᒍᑦ.  
 
ᑕᐃᒪᐃᒻᒪᑦ ᑕᐃᒃᑯᐊ ᑕᕆᐅᒥ ᑭᓯᐊᓂ ᐃᒪᕐᒥ ᐆᒪᒍᓐᓇᕐᒥᔪᑦ ᐃᒪᑐᐃᓐᓇᒧᑦ ᐆᒪᒍᓐᓇᖏᑦᑐᐃᑦ ᐃᖅᑲᒥᐅᑕᐃᑦ 
ᐃᓚᖏᑦ. ᑕᐃᒪᐃᒻᒪᑦ, ᐅᖃᖅᑎᓯᔩ, ᐅᖃᕋᓱᐊᖅᐳᖓ ᑖᒃᑯᐊ ᑯᐸᐃᒃ ᒐᕙᒪᖏᑦ ᐃᓱᒫᓘᑎᒋᔭᖅᑎᓐᓂ 
ᓈᓚᒃᑎᐊᕆᐊᓖᑦ ᐊᒻᒪ ᐅᖃᖅᓱᖓᓗ ᑖᔅᓱᒥᖓ ᑲᒪᓂᐊᕐᓂᒧᑦᓂᐊᕐᓂᕋᖅᓯᒪᓪᓗᑎᐅᒐᓗᐊᖅ ᑭᓯᐊᓂ ᐅᓪᓗᒥ ᓱᓕ 
ᐃᓱᒫᓘᑎᒋᒐᑦᑎᒍ ᑖᒃᑯᐊ ᑯᐸᐃᒃ ᒐᕙᒪᖏᑦ ᐃᓱᒪᓘᑎᒋᔭᖅᑎᓐᓂ ᑲᒪᑦᓯᐊᖁᓇᕐᓂᐊᖅᑑᒐᓗᐊᖅ ᑕᒪᓐᓇ 
ᑲᒪᒋᔭᐅᑎᓪᓗᒍ. ᓇᑯᕐᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 345 - 2(4): ᑐᓚᒃᑕᕐᕕᖃᕆᐊᓖᑦ ᐊᐅᓱᐃᑦᑐᖅ ᖃᐅᓱᐃᑦᑐᕐᓗ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᓂᕈᐊᖅᑎᒋᓯᒪᔭᒃᑲ ᕼᐊᓘᖅᐸᒃᑲ ᑭᒡᒐᑐᕐᕕᒋᔭᓐᓃᑦᑐᑦ.  
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᕐᑐᖓ ᑕᒪᒃᑯᐊ ᑐᓚᑦᑕᕐᕕᑦᑖᕆᐊᖃᕐᓂᐅᑉ ᒥᔅᓵᓄᑦ ᐱᔾᔪᑎᖃᕐᑐᖓ. ᑖᓐᓇ 
ᖃᐅᓱᐃᑦᑐᕐᓗ ᐊᐅᓱᐃᑦᑐᕐᓗ ᑐᓚᑦᑕᕐᕕᑦᑖᕆᐊᖃᕐᒪᑎᒃ. ᐅᖃᖅᑎᑦᑎᔩ, ᐅᑭᐊᔅᓵᒃᑯᑦ ᑕᑉᐹᓃᑉᐸᒃᑲ ᐊᒻᒪᓗ 
ᑕᐹᓃᑎᓪᓗᖓ ᐊᓄᕌᕐᔪᐊᐸᑦᑐᓂ ᐃᓛᓐᓂᒃᑯᑦ. ᑖᒃᑯᐊ ᖃᐅᓱᐃᑦᑐᕐᒥᐅ ᐊᐅᓱᐃᑦᑐᕐᒥᐅᑦ 
ᐅᖅᑯᐃᕐᕕᖃᓐᖏᑦᑎᐊᕐᒪᑕ ᐊᓄᕌᓕᕌᖓᑦ. ᐊᑭᑐᔪᒻᒪᕆᓂᓪᓗ ᐅᒥᐊᓂᑦ ᑕᑉᐸᐅᖓᖅᓯᒪᔭᕆᐊᖃᕈᑎᑦ 
ᐊᑭᑐᒻᒪᕆᒃᑲᔭᖅᑐᓂ ᓱᕋᑦᑎᖃᑦᑕᖅᖢᑎᓪᓗ ᑕᒪᒃᑯᐊ ᐅᒥᐊᕆᔭᐅᔪᑦ ᐊᖑᓇᓲᑎᒋᔭᐅᔪᑦ.  

ᐅᖃᖅᑎᑦᑎᔩ, DFO-ᑯᑦ ᐱᑐᐃᓐᓇᕆᐊᖃᓐᖏᑦᑐᐋᓗᓐᓂᑦ ᒪᓕᒐᖃᕐᒪᑕ ᑕᕝᕘᓇ ᖃᐅᔨᓴᑦᑎᐊᓚᐅᕐᓗᑎᑦ ᑭᓯᐊᓂ 
ᐱᔭᕆᐊᖃᖃᑦᑕᕐᒪᑕ ᑐᓚᑦᑕᕕᓐᓂᑦ ᓴᓇᔪᖃᕆᐊᖃᕌᖓᑦ ᐊᒻᒪᓗ ᑖᒃᑯᐊ ᑕᐃᒃᑯᐊ ᐳᓚᕋᓚᐅᖅᓯᒪᑎᓪᓗᒋᑦ 
ᑐᓚᑦᑕᕐᕕᓕᕆᔨᒃᑯᑦ ᑖᒃᑯᐊ ᑭᒡᒐᑐᕐᕕᒋᔭᒃᑲ ᑭᑭᑕᐅᑦᑎᐊᒻᒪᕆᓚᐅᕐᒪᑕ ᐱᔾᔪᑎᒋᓪᓗᒍ Commercial Fishing 
ᑮᓇᐅᔾᔭᔅᓴᒐᓱᐊᕐᓂᕐᒧᑦ ᐃᖃᓗᒐᓱᒍᓐᓇᐅᑎᖃᓐᖏᒻᒪᑕ. ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑖᒃᑯᐊ ᓄᓇᓖᑦ 
ᐱᔭᕆᐊᖃᓪᓚᕆᒻᒪᑕ ᑐᓚᒃᑕᖅᕕᖃᖏᑦᑐᑐᐊᒻᒪᕆᐅᓕᕐᒪᑕ ᑖᒃᑯᐊ ᖃᐅᓱᐃᑦᑐᕐᓗ, ᐊᐅᓱᐃᑦᑐᕐᓗ.  
 
ᐅᖃᖅᑏᑦᑎᔩ, ᓄᓇᓕᒃ ᒥᑭᑦᑑᒐᓗᐊᖅ ᑕᐃᒪᓐᓇᑦᑎᐊᖅ ᓄᓇᓕᑦᑐᑦ ᐊᖏᔪᑐᑦ ᐱᓂᐊᕐᓂᖃᒻᒪᑦ. ᐊᒻᒪᓗ ᑕᒪᒃᑯᐊ 
ᓄᓇᓕᓐᓂ ᑭᓱᑐᐃᓐᓇᐃᑦ ᐊᑭᑐᑎᓪᓗᒋᑦ ᑭᓯᐊᓂᓗ ᑕᒪᒃᑯᐊ ᐃᓐᓇᕆᔭᕗᑦ ᓂᕿᒥᒃ ᑭᓯᐊᓂ ᓂᕆᓪᓗᑎᒃ 
ᓈᒻᒪᔅᓴᕐᒪᑕ ᐊᓐᖑᑕᐅᔪᓂᒃ. 
 
ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᓂᖃᑦᑎᐊᕐᕆᐊᖃᒻᒥᒻᒪᑕ ᓄᓇᓖᒃ ᐆᒥᐊᒃᑯᕕᖃᑦᑎᐊᕐᓗᑎᓪᓗ ᐱᖃᕆᐊᖃᒻᒥᒻᒪᑕ 
ᑖᒃᑯᐊ ᖃᐅᓱᐃᑦᑐᖅ, ᐊᐅᓱᐃᑦᑐᕐᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᐱᑕᖃᒃᑲᓂᓐᖏᑉᐸᑦ, ᑲᑎᒪᔾᔪᑎᔅᓴᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑮᓇᐅᔭᓕᕆᓂᕐᒧᑦ 
ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 393 - 2(4): ᐃᑦᑐᖅᓯᐅᑎᓄᑦ ᐋᖅᑭᒋᐊᕐᓂᕐᒧᑦ ᑐᓴᒐᒃᓴᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᐊᐱᕆᓚᐅᕐᒪᑦ ᓈᓴᐅᑎᓕᒻᒥᒃ 393 - 2(4) ᓲᕐᓗ ᒪᑯᓄᖓ ᐃᑲᔫᑕᐅᕙᑦᑐᓄᑦ ᐋᖅᑭᑉᐹᓪᓕᕈᑎᓄᑦ. ᑖᓐᓇ 
ᑭᐅᔾᔪᑎᒋᔭᕋ ᐃᓕᓐᓄᑦ ᑐᓂᑐᐃᓐᓇᓂᐊᖅᖢᒍ ᑕᕝᕙᓂ ᑎᑎᕋᖅᓯᒪᔪᓂᒃ, ᐅᖃᖅᑎᑦᑎᔩ. 
 
ᐊᐱᖅᑯᑦ: 
 
ᐊᐱᕆᖅᑲᐅᔭᕋ ᒥᓂᔅᑕ ᑕᒻᒪᕈᒪ ᐅᖃᐅᑎᓂᐊᖅᑳᖓ, ᑭᓯᐊᓂ ᓱᓕᔪᖅᓴᕋᒪ ᐊᑐᓕᖅᑎᑕᐅᓚᐅᖅᓯᒪᓂᖓᓂᒃ 2006-
ᖑᑎᓪᓗᒍ ᒐᕙᒪᑐᖃᒃᑯᓐᓄᑦ. ᑕᐃᒪᐃᓐᓂᖅᑲᑦ, ᓱᒻᒪᑦ ᐊᕐᕌᒎᓐᓂᒃ ᒪᕐᕉᓐᓂᒃ ᐅᑕᖅᑭᓂᖅᑲᑦ ᓄᓇᕗᑦ ᒐᕙᒪᒃᑯᖏᑦ 
ᐊᑐᓕᖅᑎᑦᓯᓂᕐᒧᑦ ᑖᒃᓱᒥᖓ ᐃᑲᔫᓯᐊᒥᒃ ᓄᓇᕗᒻᒥᐅᓄᑦ? 
 
ᑭᐅᔾᔪᑎᒃ: 
 
ᒐᕙᒪᑐᖃᒃᑯᑦ ᓴᖅᑭᖅᓯᓚᐅᖅᑐᑦ ᐋᖅᑭᒋᐊᕈᑎᒥᒃ ᐃᓄᑐᖃᖅᓯᐅᑎᓄᑦ ᑮᓇᐅᔾᔭᑦᓵᖏᓐᓄᑦ ᑖᒃᓰᔭᕈᑎᒥᓂᕐᓂᒃ 
ᐅᑎᖅᑐᑦᓴᓂᒃ 2006 ᑖᒃᓯᓕᕆᓐᓇᐅᑉ ᐊᕐᕌᒍᖓᓂ. 
 
ᓄᓇᕗᑦ ᒐᕙᒪᒃᑯᖏᑦ, ᒪᓕᒐᒃᓴᖅ 19-ᑎᒍᑦ, ᓄᕕᐱᕆ 2007-ᒥ ᐊᔾᔨᒌᓐᖏᑦᑐᓂᒃ ᐋᖅᑭᒋᐊᖅᓯᓚᐅᖅᑐᑦ 
ᐃᔾᔪᐊᖅᑐᒋᑦ ᐊᓯᔾᔨᖅᑕᒥᓂᖏᑦ ᒐᕙᒪᑐᖃᒃᑯᑦ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᓄᑦ.  
 
ᐃᒃᓯᕙᐅᑕᖓ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᐅᖃᓚᐅᖅᑐᖅ ᐅᖃᐅᓯᕐᖓᐅᑎᒥᓂ 
ᑲᑎᒪᓂᑐᐃᓐᓇᕐᒥ ᕿᒥᕐᕈᔭᐅᓂᖓᓄᑦ ᒪᓕᒐᒃᓴᖅ 19, “ᐃᒃᓯᕙᐅᑖᖅ, ᓵᖓᓃᑦᑎᓪᓗᒍ ᑲᑎᒪᔨᕋᓛᑦ, ᒪᓕᒐᓕᐅᖅᑎᑦ 
ᐊᔭᐅᖅᑐᐃᒋᐊᓚᐅᖅᑐᑦ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓄᓪᓗ ᐅᔾᔨᖅᓱᑦᓯᐊᕐᓗᑎᒃ ᖃᐅᔨᓴᖅᑕᐅᖁᔭᐅᓪᓗᑎᒃ 
ᒐᕙᒪᑐᖃᒃᑯᑦ ᑖᒃᓯᓕᕆᓂᕐᒧᑦ  

ᒪᓕᒐᖏᓐᓂᒃ ᐊᑦᑐᐃᓂᖃᕐᓂᐊᖅᑐᓂᒃ ᓄᓇᕗᒻᒥᐅᓂᒃ ᓴᖅᑭᖅᑎᑦᓯᖁᔨᓪᓗᑎᓪᓗ ᓈᒻᒪᑦᑐᓂᒃ ᒪᓕᑦᑐᓂᒃ 
ᒪᓕᒐᓕᐊᖑᒋᐊᓕᓐᓂᒃ.” 
 
ᐊᓯᔾᔨᖅᑕᐅᓯᒪᓂᖏᓐᓄᑦ ᐱᓕᕆᐊᑦᓴᕆᔭᐅᔪᑦ ᑮᓇᐅᔭᓕᕆᔨᒃᑯᓐᓂᑦ, ᐃᓚᖏᑦ ᒐᕙᒪᑐᖃᒃᑯᑦ ᑖᒃᓯᓕᕆᓂᕐᒧᑦ 
ᐋᖅᑭᒋᐊᖅᓯᒪᔭᖏᑦ ᐊᓯᔾᔨᖅᑕᐅᒋᐊᓖᑦ ᓄᓇᕗᒥ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᓄᑦ ᑲᒪᒋᔭᐅᓚᐅᓐᖏᑦᑐᑦ 
ᕿᓚᒥᐅᔪᒃᑯᑦ. 
 
ᐅᖃᖅᓯᒪᓂᖏᑦ ᒪᓕᑦᑐᒋᑦ ᒥᓂᔅᑕᐅᓚᐅᖅᑑᑉ ᑮᓇᐅᔭᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᓴᖅᐸᓪᓕᐊᖏᓐᓇᖅᑐᑦ ᐊᓯᔾᔨᖅᑐᖃᕐᒪᖔᖅ ᒐᕙᒪᑐᖃᒃᑯᑦ ᑖᒃᓯᓕᕆᓂᕐᒧᑦ ᒪᓕᒐᖏᓐᓂᒃ 
ᓴᖅᑭᖅᓯᒐᔭᖅᑐᑎᓪᓗ ᐊᓯᔾᔨᖅᑕᐅᒋᐊᖃᓚᕿᔪᓂᒃ ᓄᓇᕗᒥ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᓄᑦ ᓈᒻᒪᑦᓯᑉᐸᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑖᓐᓇ ᒥᓂᔅᑑᑉ 
ᑭᐅᔾᔪᑎᒋᕋᑖᖅᑕᖓ ᓇᓗᓇᐃᕐᓂᐊᖅᑲᕗᑦ ᑕᕝᕙᓂ ᐅᖃᓕᒫᖅᓯᔪᑦᑎᑐᑦ ᑲᑎᒪᔾᔪᑎᒥᓂᑦᑎᓂ ᐃᓕᔭᐅᖁᓪᓗᒍ.  
 
ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᕆᔭᐅᓂᖏᑦ ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᒻᒥ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 
ᒥᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᖁᕕᐊᓱᕕᔾᔪᐊᖅᐳᖓ, ᐅᖃᖅᑎᑦᑎᔩ, ᓄᓕᐊᑦᑎᐊᕐᕋ ᐃᑉᐸᔅᓴᖅ ᑎᑭᑦᑐᓐᓇᓚᐅᕐᒪᑦ, 
ᑕᒫᓃᓚᐅᕋᔮᓐᓂᐊᖅᑐᖅ ᑎᑭᓯᒪᓚᐅᒐᔮᕐᓂᐊᖅᑐᖅ, ᖃᐅᑉᐸᑦ ᐊᖏᕐᕋᐅᒋᐊᓪᓚᑲᓐᓂᕐᓂᐊᕐᕋᓗᐊᖅᖢᓂ. 
ᓗᓕᐊᒃᓯᐊᕐᕋ ᔩᓐ ᓯᒪᐃᓚᒃ, ᖃᒪᓂᑦᑐᐊᕐᒥ ᐋᓐᖏᓕᑲᒃᑯᓐᓂ ᒫᓐᓇ ᐊᔪᕆᖅᓱᐃᔨᐅᒻᒫᖅᑐᖅ, 
ᐊᔪᕆᖅᓱᐃᔨᓪᓚᕆᐅᓪᓗᓂ ᐊᒻᒪ ᑲᑎᒪᔨᕋᓛᖑᖃᑕᐅᑉᓗᓂ, ᐃᓛᒃ ᑲᑎᒪᔨᐅᖃᑕᐅᓪᓗᓂ ᑲᑎᒪᔨᕋᓛᓂᑦ 
ᖃᒪᓂᑦᑐᐊᕐᒥ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑲᑎᒪᔨᕋᓛᖑᔪᖅ ᕼᐋᒻᓚᒃᑯᓐᓂ 
ᑲᑎᒪᔨᐅᖃᑕᐅᔪᖅ. ᑐᓐᖓᓱᒃᑎᑕᐅᖁᒐᓗᐊᖅᐸᕋ. ᒪ’ᓇ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᑕᑰᑎᒻᒥᒐᑦᑕ ᐊᓕᐊᓇᐃᑦ. 
ᑲᑎᒪᔾᔪᑎᔅᓴᑎᓐᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐱᑕᖃᒃᑲᓂᓐᖏᑉᐸᑦ, ᑲᑎᔾᔪᑎᔅᓴᑦᑕ 6-
ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 428 - 2(4): ᐅᑭᐅᑭᓗᐊᖅᑐᓂᑦ ᐋᓐᓂᐊᕕᓕᐊᕈᔾᔭᓂᕐᒧᑦ ᐋᖅᑭᑦᑕᐅᕙᓐᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ. ᑖᓐᓇ ᓯᓂᓪᓗᓂ ᑭᐅᔪᓐᓇᐸᓪᓚᐃᔭᖓ ᐊᐱᖅᑯᑎᒋᖃᑦᑕᖅᓯᒪᒐᒃᑯ ᐊᑕᐅᓯᐊᓐᓇᒍ 
ᒪᓕᒐᓕᐅᖅᕕᐅᑉ ᐃᓗᐊᓂ. ᐱᑦᔪᑎᓕᒃ ᐋᓂᐊᕕᓕᐊᖅᑐᑦ.  
 
ᐊᐱᖅᑯᑎᒋᔪᒪᔭᕋ ᑖᒃᓱᒧᖓ ᒥᓂᔅᑕᒧᑦ, ᐋᓂᐊᕕᓕᐊᖅᑐᖅ ᐅᑭᐅᑭᑦᑐᖅ ᒪᓕᒃᑎᖃᓪᓗᓂ ᐃᓐᓇᕐᒥᒃ ᐃᖃᓗᓐᓂ 
ᐊᐅᓚᖅᐸᑦ ᐋᑐᕚᒧᑦ ᐋᓂᐊᕕᓕᐊᕐᓗᓂ. ᑭᐊᑉ ᑕᐃᒃᑯᐊ ᓯᓂᒃᑕᖅᕕᒋᓂᐊᖅᑕᖏᑦ, ᖃᖓᑦᑕᐅᓯᖅᑕᐅᓂᖏᓪᓗ 
ᑕᒪᒃᑯᐊᕈᓘᔭᐃᑦ, ᑭᐊᑉ ᐋᖅᑭᓱᖃᑦᑕᖅᐸᖏᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐋᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 
ᐋᓐᓂᐊᕕᓕᐊᕐᓂᐊᕌᖓᑕ ᑕᑯᔭᐅᖅᑳᖃᑦᑕᕆᐊᓖᑦ ᐋᓂᐊᓯᐅᖅᑎᒧᑦ ᐅᕝᕙᓘᓐᓃᑦ ᓘᑦᑖᒧᑦ 
ᖃᓪᓗᓈᓅᕆᐊᖃᖅᐸᓪᓗ ᐃᓂᒃᓴᓕᐅᖅᑕᐅᓲᖅ ᐃᑕᒃᑯᐊ ᖃᖓᑦᑕᐅᓯᖅᑎᑦᑎᔩ ᑎᑎᕋᕐᕕᖓ ᐊᖅᑯᑕᐅᓪᓗᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᒻᒪᑦ ᖃᖓᑦᑕᐅᓯᖅᑎᒎᖅ, ᒫᓂ ᐃᖃᓗᖕᓃ ᑎᑎᕋᕐᕕᒻᒥ 
ᐅᕝᕙᓘᓐᓃᑦ ᐸᓐᓂᖅᑑᒥᑦ? ᑖᓐᓇᖃᐃ ᑭᐅᔪᓐᓇᖅᐸᐅᒃ ᐊᒻᒪᓗ ᐃᓂᒃᓴᓕᐅᖅᑕᐅᓯᒫᓕᓐᓂᕈᕕᑦ ᑭᐊ 
ᖃᖓᑦᑕᐅᓯᒃᑲᓐᓂᖃᑦᑕᖅᐸᖏᑦ ᐊᖏᕋᔪᓐᓇᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐊᕐᓇᖓ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᖃᑦᑕᖅᓯᒪᒐᒪ ᐋᓐᓂᐊᕕᒻᒥ ᓘᑦᑖᖅ ᐋᖅᑭᒃᓯᑉᐸᑦ ᖃᓪᓗᓈᑦ ᓄᓇᖓᓐᓅᕆᐊᖃᖅᑐᒥᑦ ᐃᓂᒃᓴᓕᐅᖅᓯᓲᖅ 
 
ᓂ ᐃᖃᓗᓐᓅᓐᖓᐅᔪᖅᑕᖃᕐᐸᑦ ᐸᓐᓂᖅᑑᒥᑦ ᑲᒪᒋᔭᐅᓲᑦ ᐊᒻᒪᓗ ᑕᑯᔭᐅᕌᓂᒃᑯᕕᑦ ᐋᑐᕚᒥᑦ ᑕᐃᑲᓂ Baffin 
Larga-ᒦᖏᑉᐸᑦ ᖃᖓᑦᑕᐅᓯᖅᓯᔩᑦ ᐃᓂᒃᓴᓕᐅᖅᑕᐅᖃᑦᑕᖅᑐᑦ. Baffin Larga-ᒦᑉᐸᑕ ᑕᐃᑲᓂ ᑐᔪᕐᒥᕕᒻᒥ  
ᐋᖅᑭᒃᓱᖅᑕᐅᖃᑦᑕᖅᑐᑦ ᖃᖓᑦᑕᐅᑎᒋᓂᐊᖅᑕᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓇᓗᓇᐃᖅᓯᑎᐊᕐᖓᑦ. ᖃᓄᕐᓕᑕᐃᒪ ᑕᐃᒃᑯᐊ 
ᑕᑯᔭᐅᔭᕇᖅᐸᑕ, ᖃᓄᖅ ᐋᖅᑭᒃᓯᓯᒪᕙᑉᐸᑦ ᑕᐃᒃᑯᐊ ᐱᔭᕇᑦᑎᐊᕋᓗᐊᕐᒪᖔᑕ ᐋᖅᑭᓱᖅᑕᐅᑦᑎᐊᕋᓗᐊᕐᒪᖔᑕ 
ᐅᑎᐅᑎᒃᓴᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᑐᔪᕐᒥᕕᒻᒦᒃᑯᕕᑦ ᐋᑐᕚᒥᑦ ᑕᐃᓐᓇ 
ᑕᐃᒃᑯᐊ OSNI ᑲᒪᖃᑦᑕᖅᑐᑦ ᐃᓂᒃᓴᓕᐅᕆᕙᑦᑐᑎᓪᓗ ᓘᑦᑖᒧᑦ ᑕᐃᒃᑯᐊ ᐱᔭᕇᖅᓯᒪᓕᖅᐳᑕ ᑕᑯᔭᐅᔭᕇᖅᐸᑕ 
ᑕᑯᔭᐅᒃᑲᓐᓂᕆᐊᖃᖏᑉᐸᑕ ᑕᐃᒃᑯᐊ OSNI-ᑯᑦ ᐋᖅᑭᒃᓱᐃᖃᑦᑕᖅᑐᑦ. ᑕᐃᒃᑯᐊᓕ ᐋᖅᑭᓱᖅᑕᐅᓯᒪᓕᖅᑐᑦ 
ᖃᐅᔨᒃᑲᐃᕙᑦᑐᑦ ᑐᔪᕐᒥᕕᐅᔪᒥᑦ ᐊᒻᒪ ᖃᖓᑕᓲᓕᕆᔨᒃᑯᓐᓂᑦ. 
 
ᑕᐃᒃᑯᐊᓕ ᐃᖅᑲᓇᐃᔭᖅᑎᐅᔪᑦ ᓘᑦᑖᒥ ᐅᖃᐅᔾᔭᐅᒍᑎᑦ ᑕᐃᒃᑯᐊ ᐱᔭᕇᕐᓂᕋᖅᑕᐅᑉᐸᑕ. ᑕᐃᓐᓇ ᐊᓪᓚᕕᐅᔪᖅ  

ᐅᕙᓂ ᐃᖏᕋᔪᓕᕆᔨᐅᔪᑦ ᑕᐃᒃᑯᐊ ᐅᕙᓐᖓᑦ ᐃᖃᓗᓐᓂ ᐋᖅᑭᒃᓱᐃᓕᖃᑦᑕᖅᑐᒍ ᐅᑎᐅᑎᒃᓴᖏᓐᓄᔭ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᒥᓂᔅᑕ ᑭᐅᒻᒪᑦ. ᐅᖃᖅᑲᐅᒻᒪᑦ ᑕᐃᒪ ᑕᕝᕙᓂ 
ᑐᔪᕐᒥᕕᒻᒦᖏᑉᐸᑕ ᑕᐃᒃᑯᐊ ᐃᒻᒥᓂᒃ ᐋᖅᑭᒃᓯᒋᐊᖃᕋᔭᕐᖓᑕ ᐃᒻᒥᓂᒃ. ᑕᐃᒪᓕ ᑕᐃᒃᑯᐊ ᐊᐃᑉᐸᖃᖅᐸᑦᑐᑦ 
ᑕᕝᕙᓂ ᑐᔪᕐᒥᕝᒻᒦᖏᑦᑐᑦ ᑕᒪᒃᑯᓂᖔ ᑐᑭᓯᒋᐊᕈᑎᒃᓴᐅᔪᓂᑦ ᑐᓴᐅᒪᑎᑕᐅᖃᑦᑕᕋᓗᐊᖅᑲᑦ ᐃᒥᓂᒃ 
ᑲᒪᔭᕆᐊᖃᕐᓂᕐᒥᓂ ᐊᒡᓚᕕᒻᒥᓃᑦ ᐅᕙᓂᖃᐃ ᐃᖃᓗᓐᓂ ᐋᖅᑭᒃᓱᐃᖔᕐᓗᑎᑦ ᐅᑎᐅᑎᒋᓂᐊᖅᑕᖏᓐᓂ 
ᖃᖓᑦᑕᐅᑎᒋᓂᐊᖅᑕᖏᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐅᓪᓚᕐᓂᐅᔪᓕᒫᑦ 
ᐊᔾᔨᒌᑦᑐᐃᓐᓇᑯᓘᕙᖏᒻᒪᑕ ᑐᔪᕐᒥᕕᒻᒦᒃᑯᕕᑦ ᐃᖅᑲᓇᐃᔭᖅᑎᐅᓗᑎᑦ ᒐᕙᒪᒃᑯᓐᓂᑦ ᖃᐅᑉᐸᑦ ᑕᑯᔭᐅᒋᐊᖃᕈᕕᑦ 
ᐅᐸᒃᑯᕕᐅᓪᓗ ᑖᑯᔭᐅᒃᑲᓐᓂᕆᐊᖃᖏᒃᑯᕕᑦ ᑭᖑᓪᓕᕐᒥᑦ ᐊᐅᓪᓚᓕᕋᔭᖅᐳᑎᑦ ᑕᐃᒫᒃ ᒪᓕᒃᑲᔭᖅᑐᑦ. 
 
ᐋᑐᕚᒦᒃᑯᕕᓪᓕ ᑕᑯᔭᒃᓴᐅᓗᑎᑦ ᐋᓐᓂᐊᕕᒻᒦᒋᐊᖃᕈᕕᑦ ᐅᓂᒋᐊᖃᕈᕕᑦ ᑕᐃᓐᓇ ᐱᔭᕇᕋᔭᖅᑐᖅ 
ᖃᐅᔨᒃᑲᖅᑕᐅᒐᔭᖅᑐᖅ ᐋᓐᓂᐊᕕᒻᒧᑦ ᐅᕗᓐᖓᖅᑕᐅᓗᓂ. ᑕᐃᒫᒃ ᐅᑎᐅᑎᒃᓴᖏᑦ ᐋᖅᑭᓱᖅᑕᐅᓕᕋᔭᖅᑐᑦ ᑭᓯᐊᓂ  
ᐃᓱᒪᖅᓱᖅᑐᖅ ᑖᒃᑯᐊ ᐋᓐᓂᐊᖅᑐᑦ ᑕᐃᒃᑯᐊ ᐃᖅᑲᓇᐃᔭᖅᑏᓪᓘᓐᓃᑦ ᖃᐅᔨᒃᑲᐃᓗᑎᑦ.  
 
ᑕᐃᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖏᑐᓄᓪᓖᓛᒃ ᑕᕝᕘᓇ ᖃᐅᔨᒃᑲᖅᑕᐅᓲᖑᔪᑦ ᑕᕝᕙᓂ ᖃᖓᑦᑕᐅᓯᓕᕆᔨᐅᔪᑦ 
ᐊᓪᓚᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 
 
ᐊᐱᖅᑯᑦ 429 - 2(4): ᓄᓇᕗᑦ ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑏᑦ ᐃᓄᑑᔪᓄᑦ 

ᓄᑕᖅᑭᕆᔭᐅᔾᔪᑎᖃᖅᑎᑕᐅᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ.  
 
ᓄᓇᕗᑦ ᓯᓚᑦᑐᖅᓴᕐᕕᐅᔪᑦ ᐊᒥᓱᐊᖅᑎᖅᑐᑎᒃ ᑕᐃᒃᑯᐊ ᐃᒫᒃ ᐊᐅᓚᖃᑦᑕᕆᐊᖃᑦᑎᓪᓗᒋᑦ ᑕᐃᒃᑯᐊᓗ 
ᐸᐃᕆᔨᖃᕆᐊᖃᕋᓗᐊᖅᑎᓪᓗᒋᑦ ᐃᓕᓐᓂᐊᕐᑎᓪᓗᒋᑦ.  
 
ᐅᖃᖅᑏ, ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᖅ ᐅᖃᕈᓐᓇᖅᑳ, ᖃᓄᖅ ᓄᓇᕗᑦ ᓯᓚᑦᑐᖅᓴᕐᕕᒻᒥᐅᔪᑦ ᖃᓄᖅ 
ᐃᑲᔪᖅᐸᒻᒪᖔᑕ  

ᑕᒪᒃᑯᓄᖓ ᐸᐃᕆᔨᐅᔪᓂᒃ ᑕᐃᒃᑯᓄᖓ ᐃᓕᓐᓂᐊᕆᐊᖅᑐᖃᑦᑎᓪᓗᒍ ᐸᐃᕆᔨᔅᓴᖃᖏᑦᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑕᒪᒃᑯᐊ ᓯᓚᑦᑐᖅᓴᕐᕕᒻᒦᑦᑐᑦ ᖃᓪᓗᓈᓃᑦᑐᑦ ᑕᐃᒃᑯᐊ 
ᓄᓇᕗᒻᒨᕋᐃᒻᒪᑕ ᕿᑐᓐᖓᒡᒋᓲᖑᒻᒪᑕ.  
 
ᑕᐃᒪ ᐊᕐᕌᓂᐅᔪᑦ ᒐᕙᒪᒃᑯᑦ ᐅᖃᓚᐅᖅᓯᒪᒻᒪᑕ ᓄᑖᓂᒃ ᐃᓕᓐᓂᐊᖅᕕᐅᔪᓂᒃ ᓴᓇᓂᐊᕐᕈᑦᑕ ᒫᓐᓇᐅᔪᖅ 
ᑕᐃᒪᐃᓕᐅᖅᐸᓪᓕᐊᔪᑦ ᑲᖏᕐᖠᓂᕐᒥ. ᑲᖏᕐᖠᓂᕐᒨᖅᑐᖃᕐᓂᐊᖅᑲᑦ ᐅᕝᕙᓘᓐᓃᑦ ᐃᖃᓗᓐᓄᑦ ᐸᐃᕆᕕᑦᑕᖃᖅᑲᑦ 
ᑕᕝᕙᓂ. 
 
ᑕᐃᒃᑯᐊ ᐃᓂᔅᓴᓕᐅᖃᑦᑕᖅᑐᒍᑦ ᑕᐃᒃᑯᐊ ᓯᓚᑦᑐᖅᓴᕐᕕᒻᒥ ᕿᑐᓐᖓᖃᑦᑐᑦ ᐸᐃᕆᕕᒻᒦᒋᐊᖃᑦᑐᓂᒃ 
ᐃᑲᔪᖃᑦᑕᕐᒥᔪᑦᑕᐅᖅ ᑕᕝᕙᓂ ᓯᓚᑦᑐᖅᓴᕐᕕᐅᔪᓂᒃ ᐸᐃᕆᔭᖃᕆᐊᖃᑦᑐᓄᑦ ᑕᐃᒃᑯᓄᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓇᒦᓪᓗ ᒥᓂᔅᑕ. ᐊᒃᓱᕈᖃᑦᑕᕐᒪᑕᐃᓛᒃ ᓄᓇᕗᒻᒥ  
ᓯᓚᑦᑐᖅᓴᕐᕕᒻᒨᖅᐸᑦᑐᑦ ᑕᒪᒃᑯᐊ ᐊᐃᑉᐸᖃᖏᑦᑐᑦ. ᕿᑐᓐᖓᒥᓂᒃ ᐸᐃᕆᑦᑎᒋᐊᖃᑦᑐᑎᒃ ᑕᕝᕗᖓ 
ᐃᖃᓗᓐᓅᕋᐃᒐᒥᒃ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ, ᖃᓄᐃᑦᑐᓂᒃ ᐃᑲᔪᖅᑕᐅᔾᔪᑎᑕᖃᒻᒪᖔᑦ. ᑲᔪᓯᑦᑎᐊᕈᓐᓇᓂᐊᕐᖓᑕ ᑕᕝᕙᓂ 
ᐃᓕᓐᓂᐊᖅᑕᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓯᓚᑦᑐᖅᓴᕐᕕᐅᔪᑦ ᓯᓚᑖᓃᖔᖅᓯᒪᔪᑦ 
ᐃᖅᑲᓇᐃᔭᖅᑎᖃᑦᑐᒍᑦ ᐃᒫᒃ ᐃᓅᓯᓕᕆᔨᐅᔪᓂᒃ ᐃᑲᔪᖃᑦᑕᕈᓐᓇᖅᑐᑦ ᐃᓕᓐᓂᐊᖅᑎᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐊᒃᓱᕈᓐᓇᕐᒪᓂᓛᒃ ᕿᑐᕐᖓᓂᒃ ᕿᑐᓐᖓᖃᑦᑐᓂ 
ᐃᒫ ᐋᓐᓂᐊᓪᓗᓂᓘᓐᓃᑦ ᐊᖓᔪᖅᑳᖓ ᐅᕝᕙᓘᓐᓃᑦ ᓇᔪᖅᓯᖅᑎᖃᑦᑎᐊᖏᑦᑎᓪᓗᒋᑦ.  

ᑕᐃᒃᑯᐊ ᐋᓐᓂᐊᔪᖃᓐᓂᖃᓪᓘᓐᓃᑦ ᕿᑐᓐᖓᖓ ᐸᐃᕆᔨᒃᓴᖃᓐᓂᖏᑉᐸᓘᓐᓃᑦ ᖃᓄᐃᓕᖓᖃᑦᑕᐸᓪᓕ 
ᑕᐃᒃᑯᓄᖓ ᖃᐅᔨᓇᓱᒃᑐᑎᒃ ᐃᒫᒃ ᐃᓂᖅᑎᖅᑕᐅᒋᐊᖃᓕᓲᖑᕗᖅᑲᐃ ᑕᐃᒃᑯᐊ ᐸᐃᕆᔨᒃᓴᖃᖏᓐᓂᑯᖏᓐᓄᑦ 
ᑕᐃᒪᐃᓯᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖃᐅᔨᒪᔭᕋ ᐃᑲᔪᖅᑐᖅᑎᐊᖃᑦᑕᕐᖓᑦ 
ᕿᑎᕐᒥᐅᓂᒃ ᐃᓕᓐᓂᐊᕐᕆᐊᖃᑦᑕᖅᑐᓂ, ᐱᓕᕆᖃᑎᒋᖃᑦᑕᖅᓯᒪᓪᓗᒍᓗ ᐃᑲᔪᖅᑲᑦᑕᖅᓯᒪᓪᓗᒍᓗ.  
 
ᑕᐃᒃᑯᐊ ᐸᐃᕆᕕᖃᕐᓂᕐᒧᑦ ᐊᑦᔨᒌᖃᑦᑕᖏᒻᒪᑕ ᐊᑐᓂᒃ ᖃᓄᐃᑦᑑᓂᖏᓐᓂ. ᑖᓐᓇ ᑕᐃᒪᐃᓕᖓᓪᓗᓂ 
ᓇᓗᓇᐃᖅᓯᓯᒪᑦᑎᐊᖃᑦᑕᖅᑐᑦ ᐊᑦᔨᒌᖏᑦᑐᑎᓪᓗ ᐃᓛ ᐊᑐᖅᑕᐅᖃᑦᑕᖅᑐᓐ. ᑖᓐᓇ ᑭᐅᔭᔅᓴᕆᒐᓗᐊᖅᑲᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑏ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐄ, ᐃᑲᔪᖃᑦᑕᖅᓯᒪᔪᒻᒪᕆᐊᓘᒻᒪᑦ 
ᐃᓕᓐᓂᐊᕆᐊᖅᑐᑦ ᒥᒃᓵᓄᑦ ᐃᖃᓗᒃᑑᑦᑎᐊᕐᒥᖔᖅᑐᓂᒃ.  
 
ᓯᓚᑦᑐᖅᓴᕐᕕᒻᒥᐅᑕᐅᔪᑦ ᑕᐃᒃᑯᓄᖓ ᓄᖅᑲᑦᑎᑕᐅᓯᒪᔪᑦ ᐊᔪᐃᓐᓇᕆᐊᒃᑲᓐᓂᕐᕕᔅᓴᐅᒻᒥᒻᒪᑕ. 
ᖃᐅᔨᒪᓪᓚᕆᓐᖏᒃᑲᓗᐊᖅᑐᖓ ᖃᓄᓕᒫᑦ ᑐᓵᖃᑦᑕᕐᒪᑕ ᑕᒪᑯᓂᖓ. 
 
ᐊᐱᕆᔪᒪᔭᕋ ᒥᓂᔅᑕ: ᓇᓗᓇᐃᖅᓯᔪᓐᓇᖅᑲᑦ ᑕᐃᒃᑯᐊ ᑲᑎᒪᔨᕋᓛᖑᔪᑦ ᐊᔪᐃᕐᓇᕆᐊᒃᑲᓂᕐᕕᐅᔪᓐᓇᖅᑐᑦ ᖃᓄᖅ 
ᐃᓱᒪᓕᐅᖃᑦᑕᕐᒪᖔᑕ ᑭᓱᓂ ᐃᓱᒪᓕᐅᕈᑎᖃᖃᑦᑕᕐᒪᖔᑕ ᑖᓐᓇ ᑲᔪᓯᓂᐊᕐᒪᖔᖅ ᐃᓕᓐᓂᐊᖅᑐᖅ ᐅᕝᕙᓘᓐᓃᑦ 
ᓄᖅᑲᖅᑎᑕᐅᓂᐊᕐᒪᖔᖅ ᑕᕝᕙᓂ ᓯᓚᑦᑐᖅᓴᕐᕕᒻᒥ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᕿᒥᕐᕈᐊᕐᓗᒋᑦ ᓄᖅᑲᖅᑎᑕᐅᔪᖃᕐᓂᖅᑲᑦ 
ᐃᓕᓐᓂᐊᖅᑎᐅᔪᑦ ᑖᓐᓇ ᑭᖑᓪᓕᖅᐹᖑᒐᔪᒃᑐᖅ.  
 
ᑕᕝᕙᓂᓕ ᓯᕗᓪᓕᐅᔪᖅ ᐃᓕᓐᓂᐊᖅᑎᐅᔪᑦ ᑲᑎᒪᖃᑎᒋᔭᐅᓪᓗᓂ ᐊᖓᔪᖅᑳᕆᔭᐅᔪᓂᑦ ᐋᖅᑭᒍᓐᓇᖏᑉᐸᑦ ᐊᓯᐊᒍᑦ 
ᐃᓚᖓᒍᑦ ᑎᑎᕋᕐᕕᐅᒐᔭᖅᑐᖅ ᑕᐃᓐᓇ ᐃᓕᓐᓂᐊᖅᑐᖅ, ᑕᐃᓐᓇᓗ ᐃᓕᓐᓂᐊᖅᑐᑦ ᓄᖅᑲᖓᑎᑕᐅᑲᐃᓐᓇᖅᑲᑦ 
ᐊᔪᐃᓐᓇᑲᓐᓂᕈᓐᓇᖅᑐᖅ ᑕᐃᑯᖓ ᓯᓚᑦᑐᓴᕐᕕᒻᒧᑦ.  

ᑕᐃᒪ ᒪᓕᒃᑕᐅᔪᓐᓇᖅᑐᒥᑦ ᐱᑕᖃᕐᑐᖅ ᐊᑐᖅᑕᐅᒍᓐᓇᖅᑐᒥᑦ ᑖᓐᓇ ᐃᓕᓐᓂᐊᖅᑎᐅᔪᖅ ᑐᓴᐅᒪᑎᑕᐅᖃᑦᑕᖅᑐᑦ 
ᐊᑐᐃᓐᓇᐅᓪᓗᑎᓪᓗ ᐊᔪᐃᓐᓇᑲᓐᓂᕈᒪᓐᓂᖅᐸᑕ ᐅᖃᐅᓯᒃᑯᑦ ᑎᑎᖅᑲᑎᒍᓪᓗ ᐊᔪᐃᓐᓇᓂᒃᑯᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 430 - 2(4): ᐋᓐᓂᐊᕕᓕᐊᕈᔾᔨᓂᕐᒧᑦ ᓇᒧᓐᖓᐅᔾᔭᐅᕝᕕᖏᑦ ᖁᕐᓗᖅᑑᒥᐅᓄᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐃᓄᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  
 
ᐅᖃᖅᑏ, ᑕᕝᕙᓂ ᑕᖅᑭᐅᔪᒥ ᐊᒥᓱᑲᓪᓚᐅᔪᑦ ᑭᒡᒐᑐᖅᑕᒃᑲ ᐊᐅᓪᓚᖃᑦᑕᓚᐅᕐᖓᑕ ᖁᕐᓗᖅᑑᒥ 
ᑭᒍᓯᕆᔭᐅᔭᖅᑐᖅᑐᐃᑦ. ᑕᐃᒪᓗ ᒥᓂᔅᑕᐅᔪᖅ ᐅᖃᐅᑎᒍᒪᔭᕋ ᐊᑲᖅᓴᖏᑦᑐᓂᑦ ᑐᓴᓚᐅᓐᖏᓐᓇᒪ 
ᐱᔨᑦᑎᑕᐅᔾᔪᑎᒋᓚᐅᖅᑕᖏᓐᓂ ᐅᕝᕙᓘᓐᓃᑦ ᐊᐅᓪᓚᖅᓯᒪᓂᕆᓚᐅᖅᑕᒥᓂᖏᓐᓂ ᑐᔪᕐᒥᓂᖏᓄᓪᓗ. ᑭᓯᐊᓂ 
ᐊᐱᕆᔪᒪᔭᕋ ᓱᒻᒪᓂᒃᑯᐊ ᑕᐃᒃᑯᐊ ᑰᔾᔪᐊᕌᓗᒻᒨᖅᑕᐅᓚᐅᖅᑲᑦ ᒫᓂᑑᕙᒧᑦ ᑭᒍᓴᐅᔭᖅᑐᖅᑐᑦ ᑕᐅᓐᓇ 
ᐅᖓᓯᒃᑐᒻᒪᕆᐋᓘᒻᒪᑦ ᖁᕐᓗᖅᑑᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᒫᒃ ᖃᓄᖅ ᐊᑲᖅᓴᖏᓪᓗᑎᑦ 
ᐅᖃᖅᑐᖃᕐᓂᖏᑦᑐᖅ.  
 
ᑖᓐᓇ ᑭᒍᓯᓕᕆᓂᕐᒧᑦ ᐊᕐᕌᒍᓂᑦ ᑎᓴᒪᓂᑦ ᑲᒪᒋᓇᓱᑦᑕᕗᑦ ᓱᖅᑯᐃᓱᑦᑐᔅᓴᐅᒐᔅᓯ ᕿᑎᕐᒥᐅᓂᑦ ᒪᕐᕉᒃ ᒪᕐᕉᖅᑲᐃ 
Charter-ᑕᖃᓚᐅᖅᓯᒪᒻᒪᑦ ᖃᓄᐃᑦᑑᓚᐅᖅᑑᒐᓗᐊᑭᐊᖅ ᑭᓯᐊᓂ ᓂᐅᕕᖅᑕᐅᓯᒪᓚᐅᖅᓯᒪᒻᒪᑦ ᕿᑎᕐᒥᐅᓂᑦ 
Electra ᖃᖓᑕᓲᖅ ᐃᖃᓗᓐᓄᑦ. 30-ᖃᐃ ᐅᖓᑖᓃᑦᑐᑎᑦ ᑕᐃᒃᑯᐊ ᑭᒍᓯᕆᔭᐅᔭᖅᑐᖅᑐᑦ ᑕᐃᒃᑯᐊ 
ᑭᒍᓯᕆᔭᐅᔭᕆᐊᖃᕐᑐᑦ. 
 
ᕿᑎᕐᒥᐅᓂᑦ ᔭᓗᓇᐃᕝ-ᒧᑦ ᑕᑯᓇᓱᑉᐸᑲᑦᑕ Hay River-ᓘᓐᓃᑦ ᖃᓂᓐᓂᖅᐸᐅᔫᒐᓗᐊᑦ ᑭᓯᐊᓂᓕ ᑖᒃᑯᐊ 
ᖃᑦᑏᓐᓇᕈᖅᑎᑲᓐᓂᕋᓱᐸᑲᑦᑎᒍ ᐅᑕᖅᑭᒋᐊᓖᑦ ᑕᕝᕗᖓ ᐃᖃᓗᓐᓅᑎᓪᓗᒋᑦ ᑲᒪᒋᔭᐅᔭᕆᐊᖃᕐᑐᓄᑦ 
ᑭᒍᓯᕆᔭᐅᔭᕆᐊᖃᕐᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑮᓇᐅᔭᖅᑐᕈᑕᐅᓂᖅᐹᖑᒻᒪᑦ ᒐᕙᒪᒃᑯᓐᓂ 
ᐊᐅᓪᓚᖃᑦᑕᕆᐊᖃᕐᓂᖏᓐᓄ ᖁᕐᓗᖅᑑᒥ ᑰᔾᔪᐊᕌᓗᒻᒧᑦ, ᒫᓂᑐᕚᒧᑦ ᐊᑯᓂᐋᓘᖅᑐᓂ ᐊᑭᑐᔪᕐᔪᐊᒻᒪᕆᐅᓪᓗᓂ.  
ᒥᓂᔅᑕᐅᔪᕐᖑᓇ ᓇᓗᓇᐃᖅᓯᒍᓐᓇᖅᑲᑦ ᓱᒻᒪᑦ  

ᐊᑭᑐᔪᒻᒪᕆᐋᓗᒻᒥᑦ ᓂᕆᐅᖔᓚᐅᕐᒥᒻᒪᖔᑕ ᑭᒍᓯᕆᔭᐅᒋᐊᓕᓐᓄᑦ ᑕᐅᓄᖓ ᑰᔾᔪᐊᕌᓗᒻᒧᑦ ᖁᕐᓗᖅᑑᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓇᖅᑐᕐᖏᓛᒃ ᖃᑦᑎᓂᑦ 
ᐊᑐᖃᑦᑕᕐᒪᖔᑕ ᐋᓐᓂᐊᕐᕕᓕᐊᕈᑎᐅᔪᓂᑦ ᐃᑉᐸᔅᓴᖅ ᐅᖃᐅᓯᕇᓐᓇᓚᐅᕐᒥᔭᕗᑦ.  
 
ᓇᓖᕌᕉᓐᓇᖅᑐᒍᑦ ᑖᓐᓇ ᐃᑉᐱᒋᖏᑎᐊᒻᒪᕆᓪᓗᒍ ᐅᕝᕙᓘᓐᓃᑦ ᑲᒪᒋᓗᒍ ᐃᒪᐃᑦᑑᒻᒪᑦ ᐊᐅᓚᑎᑦᑎᔭᕆᐊᖃᕋᑦᑕ 
ᑭᒍᓯᕆᔭᐅᔭᕆᐊᓕᓐᓄᑦ. ᐊᐅᓚᑎᓐᖏᑯᑦᑎᒍ ᑕᐃᒪ ᑭᒍᓯᓕᕆᔭᐅᔭᕆᐊᖃᖅᑲᑦ ᐋᓐᓂᐊᐸᓪᓘᓐᓃᑦ ᓄᓇᕗᒻᒥ 
ᐃᒪᐃᖃᑦᑕᕐᒐᑕ ᐊᐅᓚᑎᓪᓗᒋᑦ ᑭᓯᐊᓂ ᓂᐅᕕᕐᓗᑕ ᖃᖓᑕᓲᒥᒃ ᐅᕝᕙᓘᓐᓃᑦ ᖃᖓᓱᒃᑯᑦ ᑕᐃᒫᒃ 
ᑲᒪᔾᔪᓯᕆᖃᑦᑕᖅᑕᓄᑦ ᓄᓇᕗᒻᒥ. 
 
ᑳᑦᑐᓛᖃᐅᕋᑦᑕ ᐋᑐᕚᒥ ᐅᕙᓂ, ᐅᐃᓂᐸᐃᒡ, ᔭᓗᓇᐃᕝ, ᐊᑦᔨᒌᖏᑦᑐᓄᑦ. ᐃᓚᖓᑦᑕᐅᖅ ᑭᒍᓯᓕᕆᓂᖅ ᑖᓐᓇ 
ᑕᕝᕙᓂ ᐃᒪᐃᒐᓱᑉᐸᑦᑐᒍᑦ ᑖᒃᑯᐊ ᐊᒥᓲᓗᐊᕐᓂᐊᖏᒻᒪᑕ ᑕᑯᔭᐅᔭᕆᐊᖃᑦᑐᑦ ᖃᑦᑏᓐᓇᕈᖅᑎᑲᓐᓂᕋᓱᒃᑐᒋᑦ 
ᐊᑐᖅᑐᒋᑦ ᑕᐃᒃᑯᐊ ᑳᑦᑐᓛᒋᒌᖅᑕᕗᑦ ᔨᐊᓗᓇᐃᕝ ᓯᓚᑖᓄᑦ.  
 
ᑕᐃᒃᑯᐊ ᑲᒪᒋᒋᐊᖃᑦᑎᓪᓗᒋᑦ, ᑕᐃᒃᑯᐊ ᑲᒪᒋᒐᔭᖅᐱᑎᒎ, ᐋᒡᒐᓘᓐᓃᑦ ᐊᒻᒪᓗ ᐃᒫᒃ ᑲᒪᒋᔭᕆᐊᖃᕋᑦᑎᒍ 
ᑲᒪᒋᒋᐊᓖᑦ. ᑕᐃᒃᑯᐊ ᑲᒪᒋᔭᐅᒍᒪᒐᐃᒻᒪᑕ ᐅᕙᒍᑦ ᑲᒪᒋᔭᕆᐊᖃᕋᑦᑎᒍ ᐃᓛᓐᓂᑯᓪᓗ ᓵᑕᖅᑐᑕᖃᐃ  
ᐊᑭᑭᓐᓂᖅᓴᐅᓲᖅ ᓂᐅᕕᖅᑐᑕ.  
 
ᐊᒥᓲᓂᖏᑦ ᐱᓪᓗᒋᑦ ᐱᔭᕇᖅᑕᐅᑐᐃᓐᓇᖅᑲᑕ ᑕᐃᒫᒃ ᐋᖅᑭᒃᓯᒪᒻᒪᑦ ᒫᓐᓇᐅᔪᖅ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒥᑦᑕᐅᖅ ᒥᓂᔅᑖ. ᖃᐅᔨᓴᖅᑕᐅᖃᑦᑕᖅᓯᒪᔪᑦ 
ᓇᓗᓇᐃᖅᓯᒪᒻᒪᑕ ᐊᑭᑭᓐᓂᖅᓴᐅᒻᒪᒡᒎᖅ ᐊᐅᓚᑎᑦᑎᓪᓗᓂ ᑭᒍᓯᕆᔨᒥᒃ ᓄᓇᓕᓐᓅᖓᐅᖔᖅᑎᖢᒍ. 
ᑭᒍᓯᕆᖃᑦᑕᓂᐊᕐᒪ ᐊᐅᓚᑎᑦᑎᓐᖏᖔᖅᖢᓂ, ᐊᐅᓚᑎᑦᑎᓐᖏᖔᖅᖢᑎᒃ ᐃᓅᓕᓴᖅᑕᐅᔭᕆᐊᓕᓐᓂᒃ, 
ᑭᒍᓯᔭᖅᑕᐅᔭᕆᐊᓕᓐᓂᒃ ᐅᕝᕙᓘᓐᓃᑦ ᐱᖃᑎᒋᔭᐅᔭᕆᐊᓕᓐᓂᒃ ᓄᓇᕗᑦ ᓯᓚᑖᓃᑦᑐᓄᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑭᒍᓯᓂᐊᖅᑏᑦ ᑳᑦᑐᓛᑕᐅᓂᓐᖏᒻᒪᖔᑕ ᖁᓪᓗᖅᑐᒧᖓᐅᖓᖁᓪᓗᒋᑦ, 
ᕿᑎᕐᒥᐅᓄᓪᓘᓐᓃᑦ ᑕᐃᒪᓐᓇᐃᑦᑐᓂᒃ ᐱᔨᑦᑎᕋᕆᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᓴᐃᖃᑦᑕᖅᓯᒪᒐᑦᑕ ᑕᐃᒃᑯᐊ 
ᐊᑲᐅᓂᖅᐹᖑᒻᒥᒻᒪᑦᑕᐅᖅ ᐃᓅᓕᓴᖅᑕᐅᓗᑎᒃ ᐊᒻᒪᓗᒃᑕᐅᖅ ᑕᐃᒃᑯᐊ ᓲᕐᓗ ᑭᒍᑎᖏᑦ ᐊᐅᖁᓇᒋᑦ, ᓱᕈᖁᓇᒋᑦ 
ᑭᒍᓯᕆᓕᕐᓂᐊᖏᒻᒪᑕ.  

ᑕᐃᒪᓕ ᐱᔾᔪᑎᒋᓪᓗᒍ, ᖃᓄᐃᒻᒪᑦ ᑕᐃᑯᓐᖓᖅᑎᑕᐅᓐᓂᖏᒻᒪᖔᓐ ᑕᐃᒃᑯᐊ ᐱᓚᒃᑕᐅᔭᕆᐊᖃᑳᓪᓚᓐᓂᖅᐸᑕ 
ᐊᐅᓚᖅᑎᐅᔭᕆᐊᖃᒻᒪᑕ ᑭᒍᑎᓕᕆᔨᒃᑯᓐᓄᑦ ᐱᓚᒃᓯᔪᓐᓇᖅᑐᓄᑦ. ᖁᓪᓗᖅᑑᒥ ᑭᒍᑎᓕᕆᕝᕕᒃ ᑕᐃᓐᓇ 
ᐱᓚᒃᑐᐃᔪᓐᓇᖏᒻᒪᑕ ᖃᓂᕐᒥᒃ ᑭᒍᑕᐃᔭᐃᓂᕐᒧᑦ. ᓲᕐᓗ Hay River-ᒧᓪᓘᓐᓃᑦ ᒪᐅᖓᓘᓐᓂᑦ 
ᐊᐅᓚᖅᑎᑕᐅᖃᑦᑕᖅᑐᓐ. ᐋᓐᓂᐊᕕᒻᒧᑦ ᓲᕐᓗ ᑲᒪᒋᔭᐅᔪᓐᓇᖅᑐᓂᒃ ᐊᐅᓚᖅᑎᑕᐅᓲᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᓯᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, 
ᒥᔅᑕ ᓯᒪᐃᓚᒃ. 
 
ᐊᐱᖅᑯᑦ 431 - 2(4): ᑐᓴᒐᒃᓴᖅ ᐋᓐᓂᐊᕕᓕᐊᕈᔾᔭᐃᑦ ᑐᔪᕐᒥᕕᖓᓂᒃ ᑲᖏᖅᖠᓂᕐᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑖᒃᓱᒧᖓᑦᓴᐃᓐᓇᖅ ᐊᐱᕆᔪᒪᑉᓗᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ ᒥᓂᔅᑕᐅᔪᒧᑦ.  
 
ᑕᐃᓐᓇ ᐋᓐᓂᐊᕕᑦᑖᓵᖑᔪᖅ ᑲᖏᕐᖠᓂᕐᒥ ᐅᒃᑯᐃᒐᐅᓚᐅᖅᓯᒪᒻᒪᑦ ᑭᕙᓪᓕᕐᒥᐅᑎᒍᑦ ᖁᕕᐊᓱᕕᔾᔪᐊᓚᐅᖅᓯᒪᒐᑦᑕ 
ᐃᓚᐃᑎᒍᑦ ᐊᓪᓛᑦ ᑕᐃᑯᖓ ᓄᐊᖃᑕᐅᓪᓗᑕ ᐊᓪᓛᑦ ᐅᒃᑯᐃᖅᑕᐅᓕᖅᑎᓪᓗᒍ. ᑭᓯᐊᓂ ᑕᐃᒪᓐᖓᑦ 
ᐋᖅᑭᒃᓗᐊᕕᓚᐅᖏᒻᒪᑦ ᓱᓕ.  
 
ᐱᓗᐊᖅᑐᒥᒃ ᐊᒥᓱᓂᒃ ᖃᒪᓂᑦᑐᐊᕐᒥᐅᓂᒃ ᑐᓴᕐᓇᖅᑐᖃᖅᓯᒪᓕᖅᐳᖅ ᐋᓂᐊᕕᓕᐊᖅᑐᓂᒃ ᑲᖏᕐᖠᓂᕐᒧᑦ ᐅᑉᓛᒃᑯᑦ 
8-ᒧᐊᑎᓪᓗᒍ ᖃᒪᓂᑦᑐᐊᕐᒥᒃ ᐊᐅᓚᕋᒥ, ᐅᓐᓄᒃᑯᑦ 9-ᒧᐊᓕᖅᐸᑦ ᖃᒪᓂᑦᑐᐊᕐᒧᑦ ᐊᖏᕋᓵᕐᓂᐊᖅᑐᓂ ᑎᒻᒥᓲᖅ 
ᑭᖑᕙᓐᖏᑉᐸᑦ. ᑭᓯᐊᓂ ᑲᖏᕐᖠᓂᕐᒦᓕᕌᖓᒥᒎᖅ ᑐᓴᕐᓇᕋᔪᓚᐅᕐᒪᓐ ᑐᔪᕐᒥᕕᒃᑕᖃᖏᑦᖢᓂ, 
ᐋᖅᑭᒃᔪᑎᔭᐅᖏᑦᖢᑎᓪᓗ ᓇᓃᑦᑑᓗᐊᕐᕋᔭᕐᒪᖔᑕ ᐅᑉᓗᒃᑯᑦ ᐋᓐᓂᐊᕕᒻᒦᑦᑐᓐᓃᕋᒥᒃ ᖃᐅᔨᓴᒐᐅᓂᒃᑲᒥ.  
 
ᑕᒪᓐᓇ ᐅᑕᖅᑭᕕᖃᕐᓂᖅ ᒫᓐᓇ ᖃᓄᖅ ᐋᖅᑭᒃᑕᐅᓯᒪᓕᕐᒪᖔᓐ ᑐᔪᕐᒥᕕᖃᓐᖏᑎᓪᓗᒍ ᓱᓕ ᐃᓛᒃ 
ᐅᓪᓕᕕᒃᑕᖃᖏᑎᓪᓗᒍ ᓱᓕ ᖃᖏᕐᖠᓂᕐᒥ, ᖃᓄᖅ ᐋᖅᑭᒃᓯᒪᓕᕐᒪᖔᓐ ᑕᒪᒃᑯᓄᖓ ᐋᓂᐊᕕᓕᐊᖅᑐᓄᑦ 
ᖃᐅᔨᓴᒐᐅᔭᖅᑐᖅᑐᓄᑦ ᑐᓴᕈᒪᓐᓇᐅᒐᓗᐊᖅ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓐᖏᑦᑎᐊᖅᑐᖓ ᖃᓄᖅ 
ᐋᖅᑭᒃᓱᐃᓯᒪᖃᑦᑕᕐᒪᖔᑦᑕ ᑕᐃᒃᑯᓇᓐᖓᑦ ᐊᐅᓚᖃᑦᑕᖅᑐᑦ ᑲᖏᕐᖠᓂᕐᒧᐊᖃᑦᑕᖅᑐᑦ. ᐅᓪᓗᓕᒫᕐᒧᑦ ᓘᒃᑖᒥᒃ 
ᑕᑯᔭᖅᑐᖃᑦᑕᖅᖢᑎᒃ ᐅᓐᓄᒃᑯᑦ ᐅᑎᕆᐊᖃᖅᖢᑎᒃ.  
 
ᖃᓄᐃᓐᓂᐊᕐᒪᖔᑕ ᖃᐅᔨᒪᓐᖏᑦᑐᖓ ᐊᖅᑭᒃᓯᓯᒪᖕᒪᖔᑦᑕᓘᓐᓃᑦ ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᑐ 
ᓇᔪᒐᖃᕐᓂᐊᕐᒪᖔᑕ ᐅᑕᖅᑭᓂᕐᒥᖕᓂᒃ. ᖃᐅᔨᒪᓐᖏᑦᑐᖓ ᐃᓂᒃᓴᖃᖅᑎᑕᐅᒻᒪᖔᑕ ᐅᑕᖅᑭᓂᖏᓐᓂᑦ ᑖᔅᓱᒧᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᑐᓴᕐᓇᓕᓚᐅᖅᓯᒪᖕᒥᒻᒪᑦ ᑭᕙᓪᓕᕐᒥᑦ ᑕᐃᑲᓂᒎ ᐋᓐᓂᐊᕐᕕᒻᒥᑦ ᑲᖏᖅᖠᓂᕐᒥᑦ 
ᐋᖅᑭᓂᐊᓕᕐᒪᑕ ᐃᒡᓗᕈᓯᕐᒥᑦ. ᑕᒪᒃᑯᓄᖓ ᐅᑕᖅᑭᔭᖅᑐᖅᓯᒪᔪᓄᑦ ᑕᑯᔭᐅᔭᖅᑐᖅᓯᒪᔪᓄᓪᓘᓐᓃᑦ. 
ᐅᑕᖅᑭᕝᕕᐅᔫᓪᓗᐊᕐᓂᐊᖅᑐᒥᑦ ᒥᕐᖑᐃᖅᓯᕐᕕᐅᑦᓯᐊᖅᑑᓪᓗᐊᕐᓂᐊᕐᓗᓂᓗ. ᓇᓗᓇᓐᖏᒻᒪᑦ ᑎᒥᒥᒃᑯᑦ 
ᐋᓐᓂᐊᕈᑎᖃᖅᖢᑎᒃ ᐃᖢᕐᕆᖏᖦᖢᑎᒃ ᑭᓯᐊᓂ ᐋᓐᓂᐊᕕᓕᐊᔪᒻᒪᑕ. ᑎᒥᒃᑯᑦ ᐋᓐᓂᐊᒻᒫᖅᖢᓂ ᓇᓂᓪᓗ 
ᒥᕐᖑᐃᖅᓯᕝᕕᒃᓴᖃᑦᑎᐊᖏᖦᖢᓂ ᐱᔪᓂᒃ ᓈᒻᒪᓐᖏᓗᐊᕐᒪᑦ ᑕᐃᒪᓐᓇ.  

ᐋᖅᑮᓂᐊᓕᓚᐅᕐᒪᑕᒎᖅ ᑕᐃᑲᓂ ᐋᓐᓂᐊᕐᕕᐅᑉ ᐃᓗᐊᓂᑦ, ᑕᒪᓐᓇ ᖃᐅᔨᒋᐊᕈᓐᓇᖅᐹᖃᐃ ᑕᐃᒪᓐᓇ 
ᐋᕿᒃᓯᒪᓕᕐᒪᖔᑦ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑐᓕᖅᑎᑦᑎᓂᕐᒧᑦ ᐸᕐᓇᐃᔾᔪᑎ 
ᕿᑎᕐᒥᐅᓄᑦ ᑭᕙᓪᓕᕐᒧᓪᓗ ᐋᓐᓂᐊᕕᖏᓐᓄᑦ ᑕᒫᓂ ᐃᖃᓗᖕᓂᑦ ᑭᖑᓪᓕᖅᐹᖅᓯᐅᑎᖏᓐᓄᑦ ᐋᖅᑭᒃᑕᐅᓂᕐᒪᑦ 
ᐊᕐᕌᒍᓄᓪᓗ ᐱᖓᓱᓄᑦ ᐃᓂᓪᓚᒃᑎᖅᑕᐅᓂᐊᖅᖢᓂ ᐊᑐᓕᖅᑎᑕᐅᓂᕆᔭᖏᓐᓄᑦ.  
 
ᑕᐃᑲᓂ ᐸᕐᓇᐅᑎᓂᒃ ᐅᖃᖅᓯᒪᔪᖅ ᓇᓕᐊᒃ ᐊᕐᕌᒍᒥᑦ ᑭᓱᒥᒃ ᐱᓕᕆᓂᐊᕐᒪᖔᒥᒃ ᐊᑐᓂᒃ ᐋᓐᓂᐊᕕᖕᓂᑦ ᑖᒃᑯᐊ. 
ᐃᒪᓐᓇ ᑐᑭᖃᖅᑐᖅ ᐃᖅᑲᓇᐃᔭᖅᑎᑖᕆᐊᖃᕐᓂᕆᔭᖏᑦ, ᑭᐅᖁᓪᓗᒋᑦ ᑕᒪᒃᑯᓄᖓ ᒪᓕᒐᐅᔪᓂᒃ 
ᐃᖏᕐᕋᓂᐅᖃᑦᑕᖅᑐᓂᒃ, ᐃᒻᒪᖃ ᐃᑲᔪᖅᑐᐃᔾᔪᑎᐅᓂᐊᖅᑐᓂᒡᓗ ᑖᒃᑯᓂᖓ.  
 
ᒫᓐᓇ ᐱᒋᐊᓕᓵᕐᓂᑰᖕᒪᑦ ᐃᖏᕐᕋᓂᐅᔪᖅ ᑕᒪᑐᒥᖓᓕᕆᓂᕐᒧᑦ. ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᓐ ᐅᓐᓄᐊᖅ 
ᓯᓂᒃᑕᕆᐊᖃᖃᑦᑕᖅᑐ ᐃᖃᓗᒃᑑᑦᑎᐊᒥᑦ, ᑲᖏᖅᖠᓂᕐᒥᓘᓐᓃᑦ ᐋᖅᑭᒃᓲᔾᔭᐅᖃᑦᑕᖅᑐᓐ ᑐᔪᕐᒥᕕᖕᓂᑦ 
ᑐᔪᕐᒥᖃᑦᑕᖁᓪᓗᒋᑦ ᓄᓇᓕᖕᓂᑦ ᐱᔾᔪᑎᒋᓪᓗᒍ ᓯᕕᑐᔪᒥᒃ ᑐᔪᕐᒥᕕᒃᓴᖅᑕᖃᖏᒻᒪᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 
ᐋᓐᓂᐊᕆᐊᖅᑐᖅᑐᓄᑦ ᓄᓇᓕᖕᓂᑦ.  
 
ᒫᓐᓇᐅᔪᒃ ᐃᒪᓐᓇ ᐊᑐᓕᖅᑎᑕᐅᓂᕐᒧᑦ ᐸᕐᓇᐃᔪᖅ ᕿᓚᓈᓗᐊᕐᒪᑦ. ᐅᖃᕆᐊᒃᓴᖅ ᖃᖓᒃᑯᑦ ᐋᖅᑭᑕᐅᓂᐊᕐᒪᖔᑦ 
ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐄ, ᑕᒪᓐᓇ ᖃᐅᔨᒪᔭᕗᑦ ᑕᒪᒃᑯᐊ ᑲᖏᖅᖠᓂᕐᒥᑦ ᓯᓂᒃᑕᕆᐊᖃᖅᑐᑦ ᑕᒪᒃᑯᓄᖓ 
ᑐᔪᕐᒥᕕᓐᓄᓪᓘᓐᓃᑦ ᓄᒧᑐᐃᓐᓇᖅ ᐃᓕᔭᐅᕙᒻᒪᑕ. ᐅᖃᐅᓯᖃᖅᑐᒍᓪᓕ ᐅᓪᓗᐃᓐᓈᖅᑐᓂᒃ ᑲᖏᕐᖠᓂᕐᒥᑦ. 
ᓇᒧᐊᕝᕕᒃᓴᖃᓐᖏᖦᖢᑎᒡᓗ ᐃᓚᖏᑦ ᑲᖏᖅᖠᓂᕐᒥᑦ ᐃᓚᖃᐅᖅᑑᒐᓗᐃᑦ ᓇᖕᒥᓂᕆᔭᒥᓂᒃ ᐃᓚᖃᐅᖅᑑᒐᓗᐃᑦ 
ᑭᓯᐊᓂ ᐃᒡᓗᖏᑦ ᐃᓃᖅᓯᒪᑎᑉᓗᒋᑦ ᐱᓕᕆᑎᓪᓗᒋᑦ ᐅᑉᓗᒃᑯᑦ ᓇᒧᐊᒡᕕᒃᓴᐃᕈᑎᑦᓯᐊᖅᑕᓚᐅᕐᒪᑕ ᑲᖏᕐᖠᓂᕐᒥ 
ᐅᑉᓗᒃᑯᑦ. ᑕᑯᔭᐅᒡᕕᒃᓴᒥᓂᒃ ᐅᑕᖅᑭᔪᓪᓘᓐᓃᑦ ᑕᑯᔭᐅᕌᓂᒃᑲᒥᓘᓐᓃᑦ ᑎᖕᒥᓲᒥᑦ ᐅᑕᖅᑭᔪᖅ. ᑕᒪᓐᓇ 
ᐅᖃᐅᓯᕆᓗᐊᖅᑕᕗᑦ ᐊᒻᒪᓗ ᓂᕆᕝᕕᒃᓴᖃᑦᑎᐊᖏᖦᖢᑎᓪᓗᒎᖅ ᑖᒃᓯᒃᑰᕈᑎᖃᑦᑎᐊᖏᖦᓗᑎᒡᓗ.  
 
ᑰᒡᔪᐊᕐᒥᓗ ᐅᐃᕕᓂᐸᒡᒥᓪᓗ ᐊᒡᔭᖅᑐᖅᑕᐅᖏᓐᓇᖅᖢᑎᒡᓕ ᐱᓕᕆᔨᓄᑦ ᐱᕙᒻᒪᑕ. ᐃᒻᒪᖄᒡᓕ 
ᐃᓱᒪᒋᓂᖅᓴᐅᒋᐊᖃᖅᑕᕗᑦ ᑰᒡᔪᐊᕐᒧᓪᓗ ᖃᐅᔨᓴᒐᐅᑦᑕᕋᖏᒃᑲᓗᐊᕐᒪᖔᑕ. ᑲᖏᖅᖠᓂᕐᒥᖃ ᐋᖅᑮᓯᒪᕙᑦ ᒫᓐᓇ 
ᐱᓕᕆᔨᒥᒃ ᑕᒪᒃᑯᓂᖓ ᐅᑉᓗᐃᓐᓈᖅᑐᒥᒃ ᖃᐅᔨᓴᒐᐅᔭᖅᑐᖅᓯᒪᔪᓂᒃ ᐃᑲᔪᖅᑎᐅᓂᐊᖅᑐᒥᒃ 
ᒥᐊᓂᖅᓯᔨᐅᓂᐊᖅᑐᒥᓪᓗ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᖅᑲᐅᒐᒪ 
ᖃᐅᔨᒪᖏᓐᓂᕋᖅᑲᐅᒐᒪᐃᓚᒃ ᑖᒃᑯᐊ ᖃᐅᔨᒋᐊᕐᓂᐊᖅᐸᒃᑲ ᑎᑎᕋᖅᓯᒪᔪᓪᓗ. ᑕᐃᒃᑯᐊ 
ᐋᖅᑭᒃᓯᓯᒪᓕᕐᓂᕋᖅᑕᐅᔫᒐᓗᐊᑦ ᑭᓯᐊᓂ ᖃᐅᔨᒪᓐᖏᓐᓇᒪ ᑐᓴᐅᒪᖏᖦᖢᖓᓗ ᖃᓄᖅ ᐋᖅᑭᒃᓯᓯᒪᖕᒪᖔᑕ. 
ᐋᓐᓂᐊᕆᐊᖅᑐᖅᓯᒪᔪᑦ ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᓯᒪᔪᑦ ᖃᓄᐃᓕᔭᐅᖃᑦᑕᕐᒪᖔᑕ ᑖᓐᓇ ᑕᑯᒋᐊᕐᓂᐊᖅᐸᕋ 
ᖃᐅᔨᒍᒪ ᐅᓕᖕᓄᑦ ᐅᖃᐅᓯᕆᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᒫᓐᓇ ᐋᖅᑭᒃᓱᖅᑕᐅᓯᒪᔪᓂᒃ ᓇᓗᓇᐃᖅᓯᔪᓐᓇᖅᐳᖃᐃ ᒥᓂᔅᑕ 
ᑐᓴᖅᑎᑦᑎᔪᓐᓇᖅᐳᖃᐃ ᖃᒪᓂᑦᑐᐊᒥᐅᓄᑦ ᖃᑯᒍ ᑕᐃᓐᓇ ᑲᖏᖅᖠᓂᕐᒥᑦ ᑐᔪᕐᒥᕕᐅᑦᑕᕐᓂᐊᖅᑐᖅ 
ᐋᓐᓂᐊᕐᕕᓕᐊᖅᓯᒪᔪᓄᑦ ᐅᒡᓕᕝᕕᐅᓂᐊᖅᑐᕐᓘᓐᓃᑦ ᖃᓄᑭᐊᖅ ᑕᐃᔭᐅᔪᒫᖅᑐᖅ ᖃᑯᒍ ᐃᓂᕐᓂᐊᕐᒪᖔᑦ 
ᓴᓇᔭᐅᕌᓂᓐᓂᐊᕐᒪᖔᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑐᓴᖅᑎᑦᑎᓂᐊᖅᐳᖓ 
ᖃᒪᓂᑦᑐᐊᕐᒥᐅᓕᒫᓂᑦ ᐅᕝᕙᓘᓐᓃᑦ ᑭᕙᓪᓕᕐᒥᐅᓕᒫᓂᑦ ᖃᓄᖅ ᐋᖅᑭᑕᐅᓐᓂᖅᐸᑦ. ᐱᔭᕇᖅᑕᐅᑐᐊᖅᐸᑕ ᑖᒃᑯᐊ 
ᑐᓂᓂᐊᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 432 - 2(4): ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ ᑳᓐᑐᕌᒃᑎᑦᑎᓂᖏᓐᓂᑦ ᐃᓕᖅᑯᓰᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᓕᒫᓚᐅᕋᒃᑭᑦ ᑕᐃᒃᑯᐊ ᑎᑎᕋᖅᑕᐅᓯᒪᔪᑦ ᓄᓇᑦᓯᐊᖅ 
ᐱᕙᓪᓕᐊᔪᓃᓐᖔᖅᑐᑦ ᕕᕝᕗᐊᕆ 8-ᒦᓐᖔᖅᑎᓪᓗᒍ, 2008-ᖑᑎᓪᓗᒍ. ᐃᒪᓐᓇᐃᑦᑐᓂᑦ ᑕᐃᔭᐅᓪᓗᑎᑦ  
ᐅᒥᐊᕐᔪᒃᑰᑐᖅᕕᓃᒡᒎᖅ ᐃᓱᒪᖅᓱᖁᓐᓇᐅᒐᓗᐊᑦ ᓄᓇᕗᒻᒥᐅᑦ ᓇᓕᐊᓐᓂᑐᐃᓐᓇᖅ ᐱᖁᓪᓗᒋᑦ.  
 
ᐊᐱᖅᑯᑎᒋᓂᐊᖅᑕᕋ ᑲᒪᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᐱᓇᓱᐊᕈᓯᕆᔭᑦᑎᓐᓂ ᒥᓂᔅᑕ ᑐᓴᖅᑎᑦᑎᕋᑖᕐᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᖅᓯᓚᐅᕐᒪᑕ 
ᐋᓐᑎᐊᕆᐅᒦᖔᖅᑐᒥᑦ ᑲᒻᐸᓂᒥ ᓯᕐᓗᐊᖃᖅᑎᑦᑎᕕᐅᓂᐊᖅᑐᓂᑦ ᐊᒻᒪ ᐱᔨᑦᑎᕋᐃᓂᐊᖅᑐᓂᑦ 
ᐃᓪᓗᔅᓴᐅᓂᐊᖅᑐᓂᑦ ᐋᑎᕆᓗᑎᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᐅᓪᓗᒥ ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᖃᓄᖅ 
ᑐᓂᓯᐅᖅᑲᐅᓚᐅᕐᒪᖔᑕ ᓯᕐᓗᐊᖃᕐᑎᑦᑎᓂᕐᒧᑦ ᑳᓐᑐᕌᖓᑦ ᐅᓂᒃᑳᕐᓗᓂᓗ ᖃᓄᐃᒻᒪᑦ ᐋᓐᑎᐊᕆᐅᒥᐅᑕᖅ ᑲᒻᐸᓂ 
ᓂᕈᐊᖅᑕᐅᓂᕐᒪᖓ ᐊᒻᒪᓗ ᑎᒃᓯᓈᕿᓲᖑᓐᓂᖅᖢᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᐅᓂᖅᐹᒥᒃ 
ᐊᓐᓄᕌᕐᓂᓪᓗᒃᓯᒪᓚᐅᖅᓯᒪᒻᒪᑦ.  
 
>>ᐃᓪᓚᖅᑐᑦ 
 
ᐅᖃᖅᑎᑦᑎᔩ, ᒪᒥᐊᓇᖅ. ᐅᖃᖅᑎᑦᑎᔩ, ᑖᒃᑯᐊ ᐱᔪᒪᓇᓱᒍᑎᓄᑦ ᓇᓚᐅᖅᑖᕈᑏᑦ ᓴᖅᑭᔮᖅᑎᑕᐅᓚᐅᕐᒪᑕ 
ᓯᕐᓗᐊᖃᖅᑎᑦᑎᓂᕐᒧᑦ $1-ᒥᓕᐊᓐ ᑐᖔᓃᓚᐅᕐᒪᑦ ᑕᐃᓐᓇ ᕿᒥᕐᕈᓇᖅᑕᐅᓚᐅᖅᓯᒪᓪᓗᓂᓗ  

ᐃᖅᑲᓇᐃᔭᖅᑎᑦᑎᑎᓐᓄᑦ ᑕᐃᒃᑯᐊᓗ ᐱᓇᓱᖃᑕᐅᔪᑦ ᐅᖃᓚᐅᕐᒪᑕ ᐃᓚᒫ Marshalling Inc. 
ᐋᓐᑎᐊᕆᒦᓐᖔᖅᑐᑦ ᓯᕐᓗᐊᖃᕐᑎᑦᑎᔨᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᓄᓇᕗᒻᒥ ᐊᒃᓱᐋᓗᒃ ᐱᕐᔪᐊᖃᕐᒪᑕ 
ᑳᓐᑐᕌᖅᑕᖃᑦᑕᕋᓗᐊᖅᖢᑎᑦᑕᐅᖅ ᓄᓇᕗᒻᒥᐅᓂᑦ ᐱᔨᑦᑎᕈᒪᓪᓗᑎᑦ ᒐᕙᒪᒃᑯᑦ ᐊᑐᐃᓐᓇᐅᑎᑕᖏᓐᓂ ᑭᓯᐊᓂᓕ 
ᑕᐃᒪᓐᓇᑎᒋᐋᓗᒃ ᐊᒃᐸᓯᒋᐊᖃᓐᖏᑦᑐᑦ ᑕᐃᒪᓐᓇ ᓯᕗᒧᐊᒃᑎᑕᐅᑦᑎᐊᕆᐊᔅᓴᖅ ᑳᓐᑐᕌᖅᑐ ᓱᕐᓗ 
ᑎᒃᓯᓇᖅᑐᕈᓘᓐᖏᑦᑐᑎᑦ.  
 
ᐅᖃᖅᑎᑦᑎᔩ, ᐅᔾᔨᕈᓱᒃᑐᖅ ᖃᐅᔨᒪᒐᓗᐊᖅᑐᖓ ᐃᖅᑲᓇᐃᔮᔅᓴᓂᑦ ᓴᖅᑭᑎᓂᕐᒥᑦ ᐃᓚᖓᑦ ᑐᓴᒐᒃᓴᐅᔪᖅ ᐃᓚᒫ 
ᑖᒃᑯᐊ ᓯᕐᓗᐊᖃᖅᑎᑦᑎᔨᐅᔪᑦ ᐃᖅᑲᓇᐃᔭᖅᑎᖃᕐᓂᐊᕐᒪᑕᒎᖅ 70-ᓂᒃ 90-ᓄᑦ ᐅᓄᕐᓂᖃᖅᑐᓄᑦ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᖃᔅᓯ ᐃᓄᓐᓄᑦ ᑐᕌᖓᓂᐊᕐᒪᖔᑕ ᐃᖅᑲᓇᐃᔮᔅᓴᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᓂᐊᕐᒪᑕ 
ᑕᐃᑲᓂ ᓯᕐᓗᐊᖃᕐᕕᓐᓂ ᓈᓴᐅᑎᓂᑦ ᐱᓯᒪᓐᖏᑦᑐᖓ ᑭᓯᐊᓂ ᐊᖏᖅᓱᐃᕗᖓ ᐃᓄᓐᓂᑦ 
ᐃᖅᑲᓇᐃᔭᖅᑎᑖᕐᓂᐊᖅᑐᖅ ᐃᓄᓐᓂᑦ ᐋᑐᕚᒦᑦᑐᓂᑦ ᑕᐃᒃᑯᓂᖓᓗ ᓇᐅᑎᖅᓱᐃᓂᐊᖅᑐᒍᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᒻᒥᓂᖅ ᓇᒻᒥᓂᖃᕐᑐᓂᑦ ᐃᑲᔪᕈᑎ ᐊᑐᐊᒐᖅ ᑕᐃᓐᓇ ᐊᑐᖅᑕᐅᒻᒪᑦ 
ᐃᓘᓐᓇᖏᓐᓄᑦ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ ᐱᓕᕆᕝᕕᖏᓐᓄᓪᓗ. ᐃᓚᒋᔭᐅᒻᒪᖔᑕ ᑳᓐᑐᕌᖅᑎᑕᐅᔪᓐᓄᑦ 
ᐊᑐᐊᒐᖏᓐᓄᓪᓗ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᒻᒥ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᑐᓂᓯᔪᒪᓚᐅᕐᒪᖔᑕ ᓯᕐᓗᐊᖃᖅᑎᑦᑎᓂᕐᒧᑦ ᑳᓐᑐᕌᖑᔪᓂᑦ ᐃᓄᐃᑦ ᓇᒻᒥᓂᕆᔭᖏᓐᓄᑦ ᑕᐃᒪᐃᑦᑐᒪᓗᐊᓐᖏᑉᐸᑕ 
ᖃᓄᐃᒻᒪᒃᑭᐊᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᕕᖃᖃᑦᑕᕋᑦᑎᒍ ᑳᓐᑐᕌᖑᔪᑦ 
ᑐᓂᔭᕗᑦ ᐱᐅᓂᖅᐹᖑᔪᒥᑦ ᐊᑲᐅᓂᖅᐹᒃᑯᑦ ᐃᑲᔪᕈᑎᐅᓂᐊᖅᑐᓂᑦ ᓄᓇᕗᒻᒥᐅᓄᑦ ᑕᐃᒪᓐᓇ ᑕᕝᕙ 
ᑐᓐᖓᕕᖃᓚᐅᖅᑐᒍᑦ ᑐᓂᒐᑦᑎᒍ ᑖᓐᓇ ᑳᓐᑐᕌ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᑎᒍᑦ): ᐅᖃᖅᑎᑦᑎᔩ, ᐅᒃᐱᕈᓱᒃᑐᖓ ᐊᓯᖏᑦ ᐱᐅᓂᖅᓴᓂᑦ ᐃᓄᓐᓂᑦ ᓇᒻᒥᓂᖃᕐᑐᓂᑦ ᐊᒃᑐᐊᔪᓂᓪᓗ 
ᐆᑦᑑᓚᐅᖅᑐᑦ ᑳᓐᑐᕌᖅᑕᐅᓇᓱᐊᖅᑐᖅ ᐅᑭᐊᒃᓵᖅ. 
 
ᐅᑉᐱᕈᓱᑦᑐᖓ, ᐅᖃᖅᑏ, ᑕᒪᓐᓇ ᐱᓇᓱᖏᑯᑦᑕ, ᐋᖅᑭᒃᓯᓇᓱᒃᑯᑦᑕ ᐱᔪᓐᓇᖅᑐᓂᑦ, ᐱᓕᕆᔪᓐᓇᖅᑐᓂᑦ ᑕᐃᒪ 
ᖃᓄᖅ ᒥᓂᔅᑕ ᐱᓇᓱᐊᓂᐊᕐᐸ ᑖᒃᑯᐊ ᓄᓇᕗᒥᐅᑦ  

ᑲᒻᐸᓂᐅᔪᑦ ᐱᒋᐊᕈᓐᓇᖁᓪᓗᒋᑦ ᐱᔭᒃᓴᓂ ᐊᒻᒪᓗ ᐊᖏᔫᑎᓂᑦ ᐱᒻᒪᕆᐅᔪᓂᑦ ᑖᒃᑯᓄᖓ ᐊᑦᑐᐊᒻᒪᕆᑦᑐᖅ 
ᓄᓇᕗᒻᒥ ᐃᒡᓗᓕᕆᔨᖅᒧᐊᑯᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓪᓗᓕᕆᔨᒃᑯᓐᓂ ᐃᓪᓗᖅᔪᐊᓄᑦ 
ᑕᐸᑕᐅᔪᑦ 60-ᐳᓴᓐᑎᓂᑦ ᐃᓄᖕᓂᑦ ᐱᓕᕆᑎᑦᑎᓇᓱᐊᖃᑦᑕᖅᑐᑦ ᑖᒃᓱᒧᖓ ᐱᓕᕆᐊᒧᑦ. ᑲᔪᓯᓂᐊᖅᑐᒍ ᓱᓕ 
ᐃᓄᐃᑦ ᐃᓚᐅᑎᑕᐅᖃᑦᑕᕐᓗᒋᑦ ᐱᓇᓱᐊᖏᓇᓂᐊᖅᑐᒍᑦ.  
 
ᑕᐃᒪᓐᓇ ᓴᖅᑭᑎᑦᑎᓪᓗᒋ 40-ᖑᔪᑦ. ᑖᓐᓇ ᐱᐊᓂᑉᐸᑦ ᑕᐃᒪᓐᓇ ᐱᔪᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, 
ᒥᔅᑕ ᑲᑦᑐᒃ. 
 
>>ᐸᑦᑕᑐᖅᑐᑦ 
 
ᐊᐱᖅᑯᑦ 433 - 2(4): ᐋᓐᓂᐊᕕᓕᐊᕈᔾᔨᓂᕐᒧᑦ ᑳᓐᑐᕌᒃ ᐱᖃᓯᐅᑎᓂᖓ ᓴᓂᑭᓗᐊᕐᒥᒃ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓇ ᐊᐱᕆᐅᑎᒋᓚᖓᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᐃᓛᒃ, 
ᑖᓐᓇ ᐅᖃᖅᓯᒪᒻᒪᑦ ᑕᒪᓐᓇᒎᖅ ᑳᓐᑐᕌᖅᓕᕆᓂᖅ ᐱᐊᓂᒃᓯᒪᓕᕐᒪᑦ ᐊᒻᒪ ᐃᑕᒃᑯᐊᒎᖅ ᐱᖓᓱᑦ, ᐱᖓᓱᐃᑦ 
ᑎᒻᒥᔫᓕᕆᔩᑦ ᑳᓐᑐᕌᖅᑖᖅᓯᒪᒃᓱᑎᒃ. ᑖᓐᓇ ᓴᓂᑭᓗᐊᖃᐃ ᑕᕝᕙᓂ ᑳᓐᑐᕌᓕᕆᓂᕐᒧᑦ ᐃᓚᒋᔭᐅᓯᒪᕚ? ᓇᑯᕐᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖏᕋᔭᓐᓂᕐᒧᑦ ᑳᓐᑐᕌᕆᔭᑦ 
ᓄᓇᕗᓕᒫᒧᑦ ᐃᓚᐅᔪᑦ ᓴᓂᑭᓗᐊᖅᑕᐅᖅ ᐃᓚᐅᖃᑕᐅᔪᖅ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒥᓂᔅᑕ ᐅᖃᕈᓐᓇᐳᖅ ᓇᓪᓕᐊᒃ ᑎᒻᒥᔫᓕᕆᔨ ᑳᓐᑐᕌᖅᑕᐅᓯᒪᒻᒪᖔᑕ 
ᓴᓂᑭᓗᐊᓕᕆᓂᕐᒧᑦ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᒥᐊᓇᖅ, ᑖᓐᓇ ᑭᐅᔭᐅᓂᐊᕐᖓᑦ ᓯᕗᓕᖅᑎᒧᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐱᔭᕇᖅᐸᓪᓕᐊᔫᒐᓗᐊᖅ ᑖᒃᑯᐊ 
ᐃᖅᑲᓇᐃᔭᖃᑎᒌᑦᑐᑎᒃ ᐱᔭᕇᑐᐊᖅᑲᑕ ᑕᕝᕙᓂ ᐊᓚᒃᑲᓛᖅᑕᕗᑦ ᖃᓄᐃᓕᖓᓂᐊᕐᒪᖔᑕ. ᑖᓐᓇ ᓱᓕ 
ᐱᔭᕇᖏᓱᖓᕐᖓᑦ ᑲᒪᒋᔭᐅᑎᕕᒃᔪᐊᕋᓱᑦᑕᕋᓗᐊᕗᑦ ᐅᓂᒃᑳᖅᓯᒪᑦᑎᐊᖅᑐᓂ ᐃᓕᓯᔪᒪᒐᑦᑕ ᑕᕝᕙᓂ ᑲᑎᒪᕕᒃᑎᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᓐᓇᖃᐃ ᑭᐅᕋᑖᖅᑐᖅ ᐅᖃᕈᓐᓇᐸ ᑕᕝᕙᓂ ᐅᕙᓂ ᐃᓪᓗᒦᖏᓐᓇᑎᓪᓗᑕ ᑖᓐᓇ 
ᐱᔭᕇᖅᑕᐅᓚᖓᓂᐊᖅᑰᖅᐹ? ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓃᓐᓂᑎᓐᓂ ᐱᔭᕇᖅᑕᐅᑎᓇᓱᓐᓂᐊᖅᑕᕗᑦ 
ᓇᓗᓇᐃᑦᑎᐊᕈᒪᒐᑦᑎᒍᑦ ᑕᕝᕙᓃᑦᑐᑦ ᑭᒃᑯᓕᒫᓄᑦ ᐊᑦᑐᐊᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 434 - 2(4): $200,000 ᐊᖏᖅᑕᐅᔪᑦ ᐃᒃᐱᐊᖅᔪᒻᒥ ᐊᖅᑯᑎᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᒃᓱᒧᖓ ᒥᓂᔅᑕᐅᔪᒧᑦ ᓄᓇᓕᓐᓂ 
ᒐᕙᒪᖏᓐᓄᑦ ᐊᒻᒪ ᐱᔨᑦᑎᕋᖅᑎᖏᓐᓄᑦ. 
 
ᐅᖃᖅᑎᑦᑎᔩ, ᐊᕐᕌᓂ $200,000-ᒥ ᐊᖏᖅᓯᓚᐅᕋᑦᑕ ᓇᓂᓯᕕᐅᑉ ᐊᖅᑯᑎᒃᓴᖓᓄ ᐊᑐᖅᑐᒃᓴᒫᖑᓂᐊᖅᑐᒥᑦ 
ᑭᓯᐊᓂ ᑖᓐᓇ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ ᒪᓕᑦᑕᐅᓪᓗᓂ ᑎᑎᖅᑲᐅᓯᐊᒪᐅᕋᒪ ᑖᓐᓇ $200,000 
ᓅᑕᐅᔪᕕᓂᐅᓪᓗᓂ ᑕᕝᕗᖓ ᐃᖃᓗᓐᓄᑦ ᒥᑦᑕᕐᕕᖓᑕ Apron-ᖓᓄ ᐋᖅᑭᑦᑕᐅᒋᐊᕈᑎᒃᓴᒥᑦ. ᐅᖃᖅᑎᑦᑎᔩ, 
ᒥᓂᔅᑕ ᐊᐱᕆᔭᕋ ᑖᓐᓇ $200,000 Tender-ᑕᐅᓚᐅᖅᐹ ᑕᐃᒪᓐᖓᑦ ᐊᖏᓚᐅᖅᑎᓪᓗᑎᒍᑦ? ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᑦᑎᖅᑎᕆᓲᖑᒻᒪᑕ ᑖᓐᓇ ᑕᐃᒪᓐᓇ ᐱᖁᔭᖅ 
ᐊᑐᖅᑕᐅᓚᐅᓲᖑᒻᒪᑦ ᐅᑎᖅᑎᑕᐅᑐᐃᓐᓇᕐᓂᐊᕐᕆᓪᓗᓂ. ᑭᓯᐊᓂ ᑖᓐᓇ ᑮᓇᐅᔭᖅ ᐊᐱᖅᑯᑕᐅᔪᖅ $200,000 
ᐱᖁᔭᖅᑕᖃᒻᒥᒻᒪᑦ ᐊᑐᐊᒐᕐᒥᒃ ᐃᒪᓐᓇᐃᓕᖓᔪᒥᒃ, $500,000 ᐅᖓᑖᓄᐊᑐᐊᖅᐸᑦ ᑕᑯᒃᓴᐅᔪᒥᒃ 
ᐱᔭᕆᐊᖃᕐᓂᐊᕐᒪᑦ. ᐄ, ᑕᒪᓐᓇ ᑕᑯᒃᓴᐅᓚᐅᖅᑐᔅᓴᐅᕗᖅ ᑭᓯᐊᓂ ᐅᖃᒻᒪᕆᒍᓐᓇᕐᓂᐊᕆᕗᖓ ᐅᖃᐅᔾᔭᐅᒻᒪᕆᒃᑯᒪ 
ᓴᓇᔨᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᑲᖅᑎᑦᑎᔩ. ᑖᓐᓇ ᓴᖅᑎᑕᐅᓚᐅᓐᖏᖦᖢᓂᓘᓐᓃᑦ ᐱᔪᒪᔪᖃᓚᐅᓐᖏᑎᓪᓗᒍᓘᓐᓃᑦ 
ᑕᐃᒪᓐᓇ ᐋᖅᑭᒃᓯᒪᒻᒪᑦ. ᖃᓄᐃᒻᒪᒃᑭᐊᖅ ᑕᐃᒪᓐᓇᐃᓕᖓᕙ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐹᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐃᓛᓐᓂᒃ ᑕᐃᑲᓐᖓᑦ 
ᓄᑦᑎᖅᑎᕆᓲᖑᒻᒪᑕ ᐊᒥᒐᔅᓴᕌᖓᒥᒃ ᑕᒪᒃᑯᓂᖓ ᐊᑭᑐᔫᑎᓂᒃ ᐱᓕᕆᓂᐊᕐᕌᖓᒥᒃ ᑕᐃᓐᓇ ᑮᓇᐅᔭᔅᓴᖅ 
ᐃᓄᖅᓴᕌᖓᓐ. ᓇᑭᒃᑭᐊᖅ ᐊᑐᖅᑐᐊᓚᐅᑲᑦᓱᑎᒃ ᐊᒻᒪ ᑕᐃᓐᓇ ᐅᑎᖅᑎᑕᐅᑐᐃᓐᓇᕐᓂᐊᕆᕗᖅ ᑭᓯᐊᓂ 
ᑕᑯᒃᓴᐅᓚᐅᖏᒻᒪᖔᓐ ᑐᑭᓯᒋᐊᕐᓂᐊᖅᐳᖓ ᐊᒻᒪᓗ ᑖᓐᓇ ᑲᑎᒪᔨᐅᖃᑎᒐ ᐅᑎᖅᕕᒋᓂᐊᖅᐸᕋ 
ᐅᑎᖅᕕᒋᓵᓕᓗᒍᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᓯᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 435 - 2(4): ᐃᑲᔫᑎᑦ ᐅᖃᓕᒫᕆᐅᖅᓴᓂᕐᒧᑦ ᐱᓇᓱᐊᒐᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑕᐃᒃᑯᐊ ᑲᓇᑕᒥ ᑲᑎᒪᓚᐅᕐᒪᑕ. ᑖᒃᑯᐊ ᑲᑎᒪᔨᐅᔪᑦ ᑲᓇᑕᒥ 
ᐋᖅᑭᒃᓯᓇᓱᐊᖅᖢᑎᒃ ᐊᒻᒪ ᑲᓇᑕᒥᓗ ᐄᐳᕈ 14-ᒥᒃ 15-ᒧᑦ ᑲᑎᒪᓚᐅᕐᒪᑕ. 
 
ᒥᓂᔅᑕ ᐅᖃᐅᔾᔨᔪᓐᓇᖅᐹ ᐅᓪᓗᒥ ᒪᓕᒐᓕᐅᕐᕕᒻᒧᑦ ᑖᒃᑯᐊ ᑭᓇᒃᑯᓐᓂᒃ ᑭᒡᒐᑐᐃᒻᒪᖔᑕ ᓄᓇᕗᒻᒥ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖅᑯᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᖁᕕᐊᓱᒻᒪᕆᓚᐅᕋᑦᑕ 
ᐃᓚᐅᖃᑕᐅᒍᓐᓇᕐᓗᑕ ᑎᑎᕋᕆᐅᔅᓴᓂᕐᒧᑦ ᑕᐃᒪ ᓄᓇᕗᑦ ᐃᓚᐅᖃᑕᐅᒻᒪᕆᑦᑐᖅ.  
 
ᐅᑉᓛᕐᓗ ᐅᖃᖅᑏ, ᑕᕐᕆᔭᐅᑎᒃᑯᑦ ᐃᓚᐅᑎᓪᓗᒋᑦ ᑕᑯᒃᓴᐅᔪᖃᖅᑲᐅᒻᒪᑦ ᑲᑎᒪᕕᔾᔪᐊᖅᑐᓂᒃ. ᑕᐃᒪ 
ᐊᐅᓪᓗᑎᓂᐊᖅᑕᕗᑦ ᐊᕐᕕᐊᑦ ᑕᐃᑲᓂ ᓲᓴᓐ ᐊᒡᓘᒃᑲᖅ, ᐃᓐᖏᖅᑎ ᐅᖃᓪᓚᖃᑕᐅᓂᐊᖅᑐᖅ ᐊᕐᕕᐊᕐᒥᐅᑕᖅ 
ᐃᓚᐅᓗᓂ ᑕᐃᑲᓂ ᑲᑎᒪᕕᔾᔪᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑎᒻᒪᑦ ᓂᕆᐅᑉᐳᖓ ᖃᓄᖅ ᑕᒪᓐᓇ ᐃᖏᕐᕋᑎᐊᕐᓂᐊᕐᒪᖔᑦ.  
 
ᑕᐃᒪ ᓄᓇᕗᒻᒥ ᐊᒃᓱᕈᖃᑦᑕᕐᒪᑕ ᑖᒃᑯᐊ ᐊᑦᑎᓗᐊᖅᑐᓂᒃ ᑎᑎᕋᕆᐅᔅᓴᓂᕐᒧᑦ ᐃᓕᖓᔪᑦ ᓄᓇᕗᒻᒥ 
ᑎᑎᕋᕈᓐᓇᑎᐊᖏᑦᑐᑦ ᐊᒻᒪᓗ ᑕᒪᓐᓇᓗ ᓴᖅᑯᒥᑎᓪᓗᒍ ᑎᑎᕋᕆᐅᔅᓴᓂᖅ ᐱᒻᒪᕆᐅᔭᕆᐊᖃᒻᒪᑦ ᐃᖅᑲᓇᐃᔭᖅᑐᓄᑦ 
ᑕᒫᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᕗᒻᒥ. ᐅᑉᐱᕈᓱᒃᑲᑦᑕ ᐃᓄᖏᑦ ᑕᒪᓐᓇ ᓴᓐᖏᔫᔭᕆᐊᖃᒻᒪᑦ 
ᑎᑎᕋᕈᓐᓇᑎᐊᕐᓂᖅ, ᐃᓄᒃᑎᑐᓪᓗ ᐅᖃᕈᓐᓇᕐᓂᖅ ᖃᓪᓗᓈᑎᑐᓪᓗ ᐊᒥᓱᐊᓗᐃᑦ ᐃᓕᓐᓂᐊᖅᑐᓕᕆᓂᒃᒧᑦ 
ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᑖᒃᑯᐊ ᑎᑎᕋᕆᐅᔅᓴᓂᕐᒧᑦ ᐅᓄᖅᓯᒋᐊᖅᑕᐅᓂᐊᕐᒪᑕ $375,000 2007-08, 
$450,000 2008-09. ᒥᓂᔅᑕ ᑖᓐᓇ ᓇᓗᓇᐃᕈᓐᓇᖅᐸᐅᒃ ᖃᖓ ᐊᑐᖅᑕᐅᓂᐊᕐᒪᖔᑦ ᑮᓇᐅᔭᐃᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᔭᕋ ᒪᓕᒐᓕᐅᖅᑎ ᐱᑦᔪᑎᒋᓪᓗᒋᑦ 
ᑎᑎᕋᕆᐅᔅᓴᖃᑦᑕᕐᓂᖅ ᐱᓪᓗᒍ ᑕᒪᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓯᒪᔪᑦ. ᐃᓕᖓᓚᐅᕐᒪᑕ ᐅᖃᖅᑏ, ᑖᓐᓇ 
ᒪᓕᒐᓕᐅᖅᑎᐅᔪᓪᓗ ᐅᖃᓚᐅᕐᕋᑦᑕ ᐃᓱᒫᓘᑎᒋᓪᓗᑎᒍ.  
 
ᑕᐃᒪ ᑲᓇᑕᒃᑯᑦ ᓄᓇᕗᒻᒥ ᐱᒋᐊᕐᓚᐅᕐᒪᑕ ᑎᒃᑯᐊᓯᓪᓗᑎᒃ ᓯᕗᓪᓕᖅᐹᒥ ᑎᑎᕋᕆᐅᔅᓴᓂᕐᒧᑦ ᐃᓕᖓᔪᓂᒃ ᐊᒻᒪ 
ᐋᒋᔅ 2007-ᒥ ᐃᓕᖓᓕᖅᑐᖅ ᐃᖅᑲᓇᐃᔮᖅ. ᐊᒻᒪᓗ ᑖᓐᓇ ᐃᖅᑲᓇᐃᔭᖅᑐᖅ ᐱᓕᕆᐊᕐᑲᒻᒪᑦ ᐊᑦᔨᒌᖏᑦᑐᓂᒃ 
ᐃᓐᓇᕐᓂᒃ ᑎᑎᕋᕆᐅᔅᓴᑎᑦᑎᓂᕐᒥᒃ ᐅᖃᓕᒫᕆᐅᔅᓴᓂᕐᒧᓪᓗ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᓄᓇᕗᒻ ᐱᓕᕆᕕᖏᑦ 
ᓯᓚᑦᑐᖅᓴᕐᕕᒻᒥᓗ ᓄᓇᕗᒻᒥ ᐊᒻᒪ ᓄᓇᓂ ᑕᒪᒃᑯᐊ ᑎᒥᐅᔪᑦ.  
 
ᑕᒪᒃᑯᐊ ᐱᓕᕆᐊᕆᔭᕗᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᖃᑦᑕᕋᔭᕐᓂᖏᑦ ᑎᑎᕋᕆᐅᓂᕐᒧᑦ ᑕᕝᕙᓂ ᑖᒃᑯᓇᓐᖓᑦ 
ᑎᑎᕋᕆᐅᖅᓴᓂᕐᒧᑦ ᑮᓇᐅᔭᑦᑎᓐᓂ ᐊᒻᒪᓗ ᓄᓇᓕᓐᓄᑦ ᐃᓕᖓᓂᐊᖅᑐᑦ ᐱᓕᕆᐊᕆᔭᐅᓂᐊᖅᑐᑦ 
ᐃᓕᓐᓂᐊᕈᑎᔅᓴᐃᑦ. ᐱᓪᓗᒋᑦ ᑎᑎᕋᕆᐅᖅᓴᓂᕐᒧᑦ ᑕᐃᓐᓇ ᐋᖅᑭᔅᓱᐃᔪᖅ ᑲᒪᔨᐅᔪᖅ ᑕᒪᓐᓇ ᐃᓕᖓᓂᐊᖅᑐᖅ 
ᐅᑭᐅᕆᔭᑦᑎᓐᓂᑦ ᓱᓕ ᑲᔪᓯᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᒨᓕᖓᔪᓂᑦ ᓇᓗᓇᐃᖅᓯᒐᕕᑦ. ᑕᐃᒪ ᓄᓇᕗᒥᑦ 
ᑎᑎᕋᕆᐅᖅᓴᖅᑏᑦ ᑲᑎᒪᔨᖏᑦ ᐱᐅᔪᒻᒪᕆᐋᓗᒻᒥᑦ ᐱᓕᕆᒻᒪᑕ ᐊᒻᒪ ᑲᑎᒪᔩᑦ ᐊᓪᓚᕝᕕᖏᑦ ᑕᒫᓃᒃᖢᓂ 
ᐃᖃᓗᒃᑑᑦᑎᐊᕐᒥ.  
 
ᖁᐊᖅᓵᓚᐅᕋᒪ ᑲᓇᑕᐅᑉ ᒐᕙᒪᒃᑯᖏᑦ ᓇᑲᑦᑎᓚᐅᕐᒪᑕ ᑎᑎᕋᕆᐅᖅᓴᓂᕐᒧᑦ ᑮᓇᐅᔭᓂᑦ ᐊᒻᒪᓗ ᑖᓐᓇ ᐊᒡᓚᕝᕕᖓ 
ᑖᒃᑯᐊ ᑮᓇᐅᔭᐃᑦ ᓂᕆᐅᒋᓚᐅᕋᓗᐊᕋᑦᑎᒍ.  
 
ᒥᓂᔅᑕ ᐅᓪᓗᒥᒨᓕᖓᔪᓂᑦ ᐅᖃᕈᓐᓇᖅᐹ ᑖᒃᑯᐊ ᓄᓇᕗᒻᒥᐅᑦ ᑎᑎᕋᕆᐅᖅᓴᓂᕐᒧᑦ ᐊᒻᒪᓗ ᖃᓄᖅ 
ᐃᑲᔪᖅᑕᐅᓂᐊᕐᒪᖔᑕ ᑲᑎᒪᔩᑦ ᑖᒃᑯᐊ ᑎᑎᕋᕆᐅᖅᓴᖅᑐᑦ ᐃᑲᔪᖅᑕᐅᔪᓐᓇᓂᐊᕐᒪᖔᑕ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓂ ᑮᓇᐅᔭᐃᑦ ᒐᔭᐃᓚᐅᖅᑕᕗᑦ ᑎᑎᕋᕆᐅᖅᓴᓂᕐᒧᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᖁᔭᓐᓇᒦᕈᒪᔭᕋ ᑖᓐᓇ ᓴᖅᑭᑎᑦᑎᒻᒪᑦ ᑕᒪᓐᓇ 
ᑎᑎᕋᕆᐅᖅᓴᓂᕐᒧᑦ ᑮᓇᐅᔭᖃᕐᑎᑦᑎᓂᕐᒥᑦ.  
 
ᐃᑲᔪᖅᑐᖅᓯᒪᔭᕗᑦ ᐃᖃᓗᒃᑑᑦᑎᐊᕐᒥ ᑎᑎᕋᕐᕕᖓ ᐱᕕᖃᕐᑎᑎᓪᓗᓂ ᑕᐃᓐᓇ ᐊᓪᓚᕝᕕᖓ ᑕᐃᒃᑯᐊ 
ᓇᑲᑕᐅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐅᕙᑦᑎᓐᓄᑦ ᐅᖃᓚᐅᖅᓯᒪᒻᒪᑦ ᐊᔾᔨᒌᓐᖏᑐᓪᓗ ᑎᒥᐅᔪᑦ ᓄᓇᕗᒻᒥ 
ᐅᖃᕐᕕᒋᓪᓗᒋᑦ ᐃᑲᔪᕈᓐᓇᖁᓪᓗᓂᒋᑦ. ᐊᒻᒪ ᓴᖅᑭᑎᔪᓐᓇᓚᐅᕋᑦᑕ ᑮᓇᐅᔭᓂᑦ ᖄᖓᒍᑦ ᑕᐃᒃᓱᒪᓂ.  

ᐊᒻᒪ ᐅᖃᖃᑎᒋᓚᐅᖅᓯᒪᓪᓗᒍ ᑕᐃᒪ ᐱᔪᓐᓇᓚᐅᕋᑦᑕ ᐋᖅᑭᓯᔪᓐᓇᕐᓗᑕ ᑮᓇᐅᔭᒃᑯᕕᖏᓐᓂ ᑕᐃᒪ ᑐᓂᓯᓚᐅᕐᒪᑕ 
ᑮᓇᐅᔭᒃᑯᕕᓐᓄᑦ ᑖᒃᑯᓄᖓ ᑎᑎᕋᕆᐅᖅᓯᒪᓂᕐᒧᑦ ᐃᓕᖓᔪᓂᑦ.  
 
ᐊᒻᒪ ᑕᐃᒫ ᐃᑲᔪᖅᑐᓚᐅᖅᑕᕗᑦ ᑖᒃᑯᐊ ᑲᑎᒪᔨᐅᔪᑦ ᑎᑎᕋᕆᐅᖅᓴᓂᕐᒧᑦ ᑲᒪᔩᑦ ᑖᒃᑯᐊ ᑮᓇᐅᔭᐃᑦ ᐊᒻᒪᓗ 
ᐃᓗᓕᒃᓴᖏᑦ ᑕᐃᒃᑯᓄᖓ ᐊᓪᓚᕝᕕᒻᒧᑦ ᑐᕌᖅᑐᑦ ᐃᓕᖓᓂᐊᕆᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᑖᓐᓇ ᖁᕕᐊᓇᒻᒪᕆᒐᔭᕐᒪᑦ ᐃᓄᐃᑦ 
ᑲᓇᑕᒥ ᐃᑲᔪᖅᑐᐃᖃᑦᑕᖅᑐᑦ ᑎᑎᕋᕆᐅᖅᓴᓂᕐᒧᑦ ᐃᓕᖓᔪᓂᑦ ᑲᓇᑕᐅᑉ ᒐᕙᒪᒃᑯᖏᑦ 
ᓇᑲᑦᑎᓚᐅᕋᓗᐊᖅᑎᓪᓗᒋᑦ. 
 
ᐅᖃᖅᑏ, ᑕᐃᒪ ᐅᒃᐱᕈᓱᒃᑲᒪ ᐊᖓᔪᖅᑳᑦ ᑭᒃᑯᓕᒫᓪᓗ ᐱᔪᓐᓇᐅᑎᖃᕐᒪᑕ ᖃᐅᔨᒪᔭᕆᐊᖃᕐᓂᕐᒥᑦ ᐃᓕᓐᓂᐊᓂᕐᒧᑦ 
ᐃᓕᖓᔪᓂᑦ. ᑖᓐᓇ, ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᕐᕕᒻᒧᑦ ᖃᓄᐃᑦᑐᓂᑦ ᐃᓕᖓᔪᖅᑕᖃᕐᒪᖔᖅ 
ᑎᑎᕋᕆᐅᖅᓴᓂᕐᒧᑦ ᖃᐅᔨᓴᕈᑎᓂᑦ ᐃᓕᓐᓂᐊᕐᕕᓂᑦ ᐊᒻᒪᓗ ᑖᓐᓇ ᐱᔭᒃᓴᕆᓂᐊᖅᖢᓂᐅᒃ ᖃᓄᖅ 
ᓄᖅᑲᖅᑎᑕᐅᖁᓇᒋᑦ ᑕᒪᒃᑯᐊ ᐱᒻᒪᕆᐅᔪᑦ ᖃᐅᔨᓴᐃᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊ ᐊᐱᕆᖅᑲᐅᒻᒪᑦ ᒪᓕᒐᓕᐅᖅᑎ 
ᐊᐅᓚᑦᑎᔨᐅᔪᒥᑦ ᑲᒪᔨᐅᔪᖅ ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑲᐅᒻᒪᒍ ᑖᒃᑯᐊᓗ ᐃᓕᖓᔪᑦ ᐃᓕᓐᓂᐊᕈᑎᔅᓴᓄᑦ 
ᐊᒻᒪᓗ ᐃᓐᓇᐃᑦ ᐃᓕᓐᓂᐊᕈᑎᔅᓴᖏᓐᓄᑦ ᐊᑕᐅᑎᒃᑯᑦ.  
 
ᑖᓐᓇ ᐊᐅᓚᑦᑎᔨᐅᔪᖅ ᐃᓕᖓᑎᑦᑎᓇᓱᐊᕐᒪᑦ ᑎᑎᕋᕆᐅᖅᓴᓂᕐᒧᑦ ᐊᑐᖅᑕᐅᓂᐊᕐᑐᒧᑦ ᑐᕌᕐᓂᐊᖅᑕᖏᓐᓄᑦ 
ᓄᓇᕗᒻᒥ ᐃᓕᓐᓂᐊᕈᑎᔅᓴᐃᑦ ᑎᑎᕋᕆᐅᖅᓴᓂᕐᒧᑦ ᐊᒻᒪᓗ ᑕᑯᓯᒪᒐᑦᑎᒍ ᑲᓇᑕᒥ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᖅ ᑖᓐᓇ ᐃᑲᔫᑎᒻᒪᕆᐅᓚᐅᖅᑐᖅ ᕕᕗᐊᕆ 2007 ᑕᒪᓐᓇ ᐃᓕᖓᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 436 - 2(4): ᐅᑮᕕᑐᖃᕐᒥ ᓴᐳᒻᒥᔾᔪᑎᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑖᓐᓇ ᓄᓇᕗᒻᒥ 
ᓯᓚᑦᑐᓴᕐᕕᒃ ᐱᓪᓗᒍ.  
 
ᖃᐅᔨᒪᓪᓗᑦᑖᕋᑦᑕ ᐃᖃᓗᓐᓂ ᐊᖏᕐᕋᕆᔭᐅᔪᖅ ᐅᕙᓂ ᐃᓕᓐᓂᐊᕆᐊᖃᑦᑕᖅᑐᓄᑦ ᑐᔪᕐᒥᕕᐅᖃᑦᑕᖅᑐᑦ 
ᐊᖏᕐᕋᐅᔪᑦ ᐃᓪᓗᑐᖄᓗᒃ ᐃᓕᓐᓂᐊᖅᑎᓄᑦ. 

ᖃᓄᐃᑦᑐᓂᑦ ᓴᐳᒻᒥᔾᔪᑎᖃᕐᐸᑦ ᑕᐃᑲᓂ ᐃᓕᖓᔪᖅᑕᖃᕐᐸᑦ ᑕᐃᒃᑯᐊ ᐊᑦᑕᓇᖅᑐᒦᖁᓇᒋᑦ 
ᐃᓕᓐᓂᐊᕆᐊᖃᑦᑕᖅᑐᑦ ᑕᐃᑲᓂ ᐃᓪᓗᕐᔪᐊᑐᖄᓗᒻᒥ ᐃᓂᖃᕐᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ ᓇᓗᓇᐃᖅᓯᓚᐅᕋᑦᑕ ᐃᓕᓐᓂᐊᕐᕕᒻᒥ 
ᑕᐃᓐᓇ ᐅᑭᕕᒃ ᐃᓄᑑᔪᓄᑦ ᐊᑐᖅᑕᐅᖃᑦᑕᕐᒪᑦ ᐊᑯᓂᐅᓐᖏᑦᑐᖅ ᐃᓕᓐᓂᐊᕐᓂᐊᖅᑎᓪᓗᒋᑦ. ᐃᖃᓗᓐᓄᑦ 
ᐃᓕᓐᓂᐊᕐᕆᐊᖅᑐᑦ. ᑕᐃᒪ ᐅᑮᕕᒃ ᑕᐃᒃᑯᐊ ᐃᓕᓐᐊᓂᖅᕕᑦ ᐊᑐᖃᑦᑕᖅᑕᖓᓐ ᐃᓕᓐᓂᐊᖅᕕᐅᖃᑦᑕᖅᖢᓂᓗ 
ᑕᓪᓕᒪᐅᒻᒪᑕ ᐃᓕᓴᐃᔩᓪᓗ ᑕᐃᑲᓃᖃᑦᑕᖅᖢᑎᒃ ᐊᒻᒪᓗ ᓂᕆᕕᖃᖅᑐᓂ. 
 
ᑕᐃᒫᒃ ᐃᓕᓐᓂᐊᕐᕕᒃ ᒪᑐᔭᕌᖓᓐ ᐅᖃᐅᓯᕆᖅᑰᑦᑕᖓ ᑕᐃᒪ ᑎᑎᕋᖅᕕᒃᑕᖃᒻᒪᑦ ᖃᕋᓴᐅᔭᓕᕆᕝᕕᒻᒥᒃ 
ᐃᖅᑲᓇᐃᔭᖅᑎᓄᓪᓗ ᓴᐳᔾᔭᐅᓯᒪᑦᑎᐊᖃᑦᑕᖅᑐᖅ ᐃᓕᓴᐃᔨᓄᑦ ᑕᐃᒪᓐᓇ ᐃᓕᓐᓂᐊᕐᕌᓂᒃᑳᖓᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒥᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᑦ. ᑖᓐᓇ ᒥᓂᔅᑕ 
ᖃᐅᔨᒪᔪᔅᓴᐅᕗᖅ ᑕᐃᑲᓂ ᐅᑮᕕᒻᒥ ᐊᕐᓇᐃᑦ ᐃᓂᖃᑦᑎᑕᐅᑦᑕᒻᒪᑕ ᐊᒻᒪᓗ ᐊᓯᖔᖓᓃᑎᑕᐅᓪᓗᑎᒃ ᐊᖑᑏᑦ. 
ᖃᓄᖅ ᑭᓱᓂᒃ ᐋᖅᑭᒃᓱᐃᓯᒪᕙᓐ ᑕᐃᒃᑯᐊ ᐊᕐᓇᐃᑦ ᐅᓗᕆᐊᓇᖅᑐᒨᕐᓂᐊᓐᖏᒻᒪᑕ. ᖃᐅᔨᖃᑦᑕᖅᓯᒪᒐᒪ  
ᐃᒥᖅᓯᒪᓗᐊᖅᑐᑦ ᐊᖑᑏᑦ ᐱᓱᕋᔭᖃᑦᑕᕐᒪᑕ ᐊᕐᓇᒃᑯᕕᒻᒥ, ᖃᓄᐃᓕᐅᖅᓯᒪᕕᓯ ᑕᐃᒪᐃᑦᑐᖃᖃᑦᑕᔾᔮᓐᖏᒻᒪᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐃᓕᓴᖅᑐᓄᑦ ᐃᓪᓗᖁᑎᒋᔭᐅᑎᓪᓗᒍ ᐅᑮᕕᒃ 
ᐊᕕᒃᓯᒪᑎᑕᐅᖃᑦᑕᓚᐅᖅᓯᒪᒻᒪᑕ ᐊᕐᓇᐃᑦ ᐊᒻᒪᓗ ᐊᖑᑏᓪᓗ. ᒫᓐᓇ ᑕᐃᒃᑯᐊ ᐃᕐᓇᕐᓂᒃ ᐅᖃᐅᓯᖃᓕᕋᑦᑕ 18-ᓂᒃ 
ᐊᕐᕌᒎᓖᑦ 70-ᒧᑦ.  
 
ᐊᒻᒪᓗ ᐅᖃᖅᑲᐅᒐᒪᐃᓛᒃ ᑕᐃᑲᓂ ᐋᖅᑭᒃᓱᐃᓯᒪᔪᒍᑦ ᐊᕕᒃᓯᒪᓂᐊᕐᒪᑕ ᐋᖓᔮᖅᑐᖃᖅᐸᑦ ᐸᕝᕕᓴᑦᑐᖃᑉᐸᓘᓐᓃᑦ 
ᑎᑎᕋᖅᕕᒃ ᐊᖅᑯᑎᒋᔭᐅᓪᓗᓂ ᑕᐃᒃᑯᐊ ᑲᒪᒋᔭᐅᖃᑦᑕᖅᑐᑦ ᐊᑐᐊᒐᖅᑕᖃᑦᖢᓂᓗ.  
 
ᖃᐅᔨᒪᖏᑦᑐᖓ ᐊᖑᑎᓂᒃ ᐱᓱᕋᔭᖃᑦᑕᖅᑐᓂᒃ. ᐄ, ᑕᐃᒪᐃᑦᑐᖅᑕᖃᖃᑦᑕᖅᓯᒪᔪᖅ ᐋᖓᔮᖅᑐᓂᒃ ᐃᓕᓴᖅᑎᓂᒃ 
ᑕᐃᑯᖓ ᐅᑎᖅᑐᖃᖃᑦᑕᖅᖢᓂ ᑕᐃᒪᐃᑦᑐᖃᖃᑦᑕᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᑦᑑᑎᒋᑐᐃᓐᓇᕐᓗᒍᖃᐃ ᐸᓯᑦᑎᔪᖃᖃᑦᑕᖅᓯᒪᒻᒪᑦ 
ᐊᕐᓇᕐᓂᐊᕋᓱᒃᑐᖅᑕᖃᓐᓂᕋᐃᓪᓗᑎᒃ ᑕᑉᐹᓂ ᑐᔪᕐᒥᔪᒥᒃ ᑕᐃᑲᓃᖃᑕᐅᔪᒧᑦ. ᖃᓄᐃᑦᑐᓂᒃ ᐋᖅᑭᒃᓯᓯᒪᓇᔭᖅᐱᓯ. 
 
ᖃᐅᔨᒪᓪᓗᖓ ᐸᓯᔭᒃᓴᖑᖅᑎᑕᐅᔪᓐᓇᖏᓐᓇᕕᑦ ᓱᓕᔪᓂᒃ ᓴᖅᑭᑦᑐᖃᓚᐅᖅᑎᓐᓇᒍ. ᑕᐃᓐᓇ ᓱᓕ ᑕᐃᑲᓃᒻᒪᑦ. 
ᑖᓐᓇᖃᐃ ᒥᓂᔅᑕᕆᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᐋᖅᑭᒃᓱᐃᓯᒪᒻᒪᖔᖏᑦ ᑕᐃᒃᑯᐊ ᐃᓕᓴᖅᑏᑦ 
ᐅᑮᕕᒻᒦᑦᑐᑦ ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᕙᓪᓕᐊᔾᔪᓯᓐᓂᒃ ᐋᖅᑭᒃᓱᐃᓯᒪᔪᒍᑦ ᑕᐃᒃᑯᐊ 
ᐃᓕᓴᖅᑎᓕᒫᓪᓗ ᖃᐃᔨᒪᓪᓗᑎᒃ. ᑕᑉᐱᑲᓃᓐᓂᐊᕐᕈᑎᒃ ᐱᑦᔪᑎᓕᒃ ᖃᓄᖓᓴᓐᓂᕐᒥᒃ ᑭᓱᑐᐃᓐᓇᕐᒥᒃ ᐱᑕᖃᕐᓂᖅᐸᑦ 
ᑕᐃᒃᑯᐊ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᐋᖓᔮᖅᖢᑎᒃ ᑕᑉᐸᐅᖓᖅᑐᑦ ᐸᕝᕕᓴᐃᓐᓂᖅᐸᑕ ᑕᐃᒃᑯᐊ ᒪᓕᒐᐃᑦ 
ᐊᑐᖅᑕᐅᓗᑎᒃ ᑐᒡᕆᒐᓱᓐᓂᖏᑦ ᐋᖅᑭᓱᖅᑕᐅᓯᒪᓪᓗᑎᒃ ᒪᓕᒃᑕᐅᖃᑦᑕᖅᑐᑦ.  
 
ᐸᓖᓯᓕᕆᔭᕆᐊᖃᕈᑎᒃ ᐸᓖᓯᓕᕆᓇᔭᖅᑐᓐ, ᐋᓐᓂᖅᓯᔪᖅᑕᖃᓐᓂᐸᓪᓘᓐᓃᑦ ᑕᑉᐸᐅᖓᑦᑐᖃᕐᓂᖅᐸᑦ ᐋᖓᔮᖅᑐᒥᒃ 
ᓂᐱᖅᑯᑦᑐᓗᐊᖅᐸᓘᓐᓃᑦ ᐸᕝᕕᓴᑉᐸᓘᓐᓃᑦ ᐃᓕᓐᓂᐊᖅᑎᖃᑎᒥᓂᒃ. ᐊᑐᐊᒐᐃᑦ ᒪᓕᓪᓗᒋᑦ ᐊᑐᖅᑕᐅᒐᔭᖅᑐᑦ.  
 
ᑕᐃᓐᓇᓘᓐᓃᑦ ᐃᓕᓴᖅᑎ ᐃᓂᖅᑎᖅᑕᐅᔪᓐᓇᖅᑐᖅ ᓯᓚᑦᑐᖅᓴᕐᕕᑯᓐᓄᑦ ᓄᖅᑲᖓᑎᑕᐅᑲᐃᓐᓇᖁᓐᓇᖅᖢᓂ 
ᐅᕝᕙᓘᓐᓃᑦ ᑕᐃᑲᓐᖓᑦ ᐊᓂᑕᐅᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᖓᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᑭᐅᒻᒪᑦ. ᐃᓛᒃ ᐅᐊᑦᑎᐊᖅ ᐅᖃᖅᑲᐅᒐᒪ 
ᐸᓯᔭᒃᓴᓐᖑᖅᑎᑕᐅᔪᓐᓇᖏᓚᖅ ᑭᓯᐊᓂ ᓱᓕᔪᓂᑦ ᓴᖅᑭᖅᑐᖃᖅᐸᑦ, ᐸᓯᔭᒃᓴᓐᖑᖅᑎᑕᐅᔪᖅᑕᖃᖅᐸᑦ, 
ᒪᓕᒐᖅᑕᖃᐅᖅᐹ ᑕᐃᓐᓇ ᐊᓯᐊᓄᑦ ᓅᑕᐅᔪᓐᓇᕐᓂᐊᕐᒪᑦ? ᖃᓄᐃᓕᒋᐊᕈᑎᓂᓪᓘᓐᓃᑦ ᐱᑕᖃᖅᐹ 
ᑲᒪᒋᔭᐅᑦᑎᐊᓂᐊᕐᒪᑕ ᑕᐃᑲᓃᑦᑐᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓂᑦ ᒪᓕᑦᑕᐅᔭᕆᐊᓕᓐᓂᓪᓗ ᐋᖅᑭᒃᓱᐃᓯᒪᓪᓗᓂ 
ᑭᒃᑯᑐᐃᓐᒻᓇᕐᓄᑦ ᖃᐅᔨᒪᔮᕆᔭᐅᖃᑦᑕᕐᒪᑕ. ᐋᖓᕚᕐᓗᖓ ᑕᑉᐸᐅᖓᕐᓂᕈᒪ ᐅᑭᕕᒻᒧᑦ ᐊᓂᑕᐅᔪᓐᓇᖅᑐᖓ. 
ᐃᓐᓇᐅᒐᕕᑦ ᖃᐅᔨᒪᓇᔭᖅᑐᒃᓴᐅᕗᑎᑦ ᑕᐃᒃᑯᓂᖓ ᒪᓕᒐᓂᑦ ᐊᒻᒪᓗ ᐊᓯᐊᓂᑦ ᑐᔪᕐᒥᕕᒃᓴᓐᓂᑦ ᕿᓂᕋᔭᓕᕐᖢᑕ.  



ᕿᑎᖅᑰ, ᕕᕝᕗᐊᕆ 28, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3075 

ᓄᖅᑲᖓᑎᑕᐅᑲᐃᓐᓇᕐᓂᖅ ᐱᓇᓱᐊᕈᓯᒐᓴᐅᒍᓐᓇᖅᑐᑦ ᖃᐅᔨᓴᖅᑕᐅᓂᖓᓂ ᑕᐃᓐᓇ ᖃᓄᐃᓐᓂᕆᓚᐅᖅᑕᐃᑦ.  
 
ᐸᓯᔭᒃᓴᖑᖅᑎᑕᐅᑉᐸᑦ ᐸᓖᓯᒃᑯᓐᓄᑦ ᐊᔾᔨᒋᔪᓐᓃᕋᔭᕐᒪᒍᓕ, ᐸᓖᓯᓕᕆᒻᒪᑦ ᒪᓗᓐᓇᖅᑐᒥᓪᓘᓐᓃᑦ ᓴᖅᑭᑦᑐᖃᓂᕐᐸᑦ 
ᑕᐃᒪᐃᑦᑑᑉᐸᑦ ᖃᓄᖅ ᑲᒪᒋᔭᐅᓂᐊᕐᓂᖓ ᑖᓐᓇ ᐊᓯᔾᔨᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6-ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 
ᐊᕐᕚᕐᓗᒃ. 
 
ᐊᐱᖅᑯᑦ 437 - 2(4): ᑐᓴᒐᒃᓴᖅ Canada Savings Bond ᒥᒃᓵᓄᑦ ᐃᖅᑲᓇᐃᔭᖅᑎᓄᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ.  
 
ᐃᓛᒃ, ᑎᑎᖅᑲᖅᑖᒪᐅᖅᑎᓪᓗᖓ ᐅᑐᐱᕆ 19, 2007-ᖑᑎᓪᓗᒍ. ᐊᐱᕆᓚᐅᖅᓯᒪᒐᒪ ᑖᒃᑯᐊ Canada Savings 
Bond ᐊᑐᓕᖅᑕᐅᔪᓐᓇᕋᔭᕐᒪᖔᑕ ᐱᓗᐊᖅᑐᒥᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ, 
ᑕᐃᒪᐃᑉᐸᓚᐅᖅᓯᒪᒻᒪᑕ ᓄᓇᑦᓯᐊᖅ ᒐᕙᒪᖃᖅᑎᓪᓗᒍ ᓄᓇᕗᖃᓚᐅᖅᑎᓐᓇᒍ. ᑕᒪᓐᓇ ᑕᒪᐅᖓᒎᖅ 
ᓄᑦᑎᖅᑕᐅᖃᓯᐅᑕᐅᓐᓂᖏᒻᒪᑦ ᑖᒃᑯᓄᖓ ᐃᖅᑲᓇᐃᔭᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓂ ᖃᐅᔨᒋᐊᓂᐊᓚᐅᖅᓯᒪᒻᒪᑦ 
ᑕᐃᔅᓱᒪᓂᓂᑦ ᒫᓐᓇ ᓱᓕ ᑭᐅᓚᐅᖅᓯᒪᖏᒻᒪᑦ, ᐅᓪᓗᒥᑦ ᑭᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐃᖅᑲᓇᐃᔭᖅᑐᓕᕆᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑦᑑᕙ 19, 2007-ᒥ ᐊᐱᖅᑯᑎᕕᓂᖓ ᑖᓐᓇ 
ᐱᓯᒪᓐᖏᑎᐊᒻᒪᕆᑦᑐᒍ ᑖᓐᓇ ᐅᑎᕐᕕᒋᔭᕆᐊᖃᕐᓂᐊᕋᒃᑯ. ᑖᒃᑯᐊ ᑮᓇᐅᔭᓕᕆᔨᒃᑯᓐᓂᑦ ᑕᕝᕙᓂ 
ᓇᓗᓇᐃᖅᓯᒪᔪᓂᑦ ᑐᓴᐅᒪᓐᖏᑎᐊᖅᖢᒍ, ᐅᑎᕐᕕᒋᔭᕆᐊᖃᕐᓂᐊᖅᑕᕋ, ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓵᖅᑕᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᐹᓇᐸᔅ, ᑖᒃᓱᒪᒎᖅ ᒥᓂᔅᑕᐅᑉ ᐅᑎᕐᕕᒋᓂᐊᖅᑳᑎᑦ 
ᐊᐱᖅᑯᑎᒋᕋᑖᖅᑕᓐᓄᑦ, ᒪᒥᐊᓇᖅ, ᐊᕐᕚᕐᓗᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 438 - 2(4): ᑕᕝᕙᑑᔪᖅᓯᐅᑎᑦ ᑳᓐᑐᕌᑦ - ᐃᒃᐱᐊᖅᔫᑉ ᐃᓕᓐᓂᐊᕐᕕᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᒃᓱᒧᖓ ᒥᓂᔅᑕᒧᑦ ᒐᕙᒪᓕᕆᔨᒃᑯᓐᓄᑦ 
ᐊᒻᒪ ᐱᔨᑦᑎᕋᖅᑎᖏᓐᓄᑦ. 
 
ᐅᖃᖅᑎᑦᑎᔩ, ᐊᕐᕌᓂ ᑕᐃᒪ ᓴᖅᑭᖅᑎᕆᒪᐅᖅᓯᒪᒐᒪ ᐊᔨᓐᖑᐊᓂ ᑖᓐᓇ ᐃᓕᓐᓂᐊᖅᕕᐅᑉ ᖃᓄᐃᓕᖓᓂᖓᑕ 
ᒥᒃᓵᓄᑦ. ᓱᕌᑉᐸᓪᓕᐊᓂᖓᑕ ᒥᒃᓵᓄᑦ ᐱᔾᔪᑎᖃᕐᖢᖓ ᐊᒻᒪᓗ ᐃᑉᐸᒃᓵᓂᕋᑖᖅ ᑖᓐᓇ ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᓱᓚᐅᖅᖢᒍ ᑕᒪᑐᒪ ᒥᒃᓵᓄᑦ ᐃᓕᓐᓂᐊᕐᕕᐅᑉ ᒥᒃᓵᓄᑦ. ᑭᓯᐊᓂ ᐅᖃᖅᑎᑦᑎᔩ, 
ᑖᒃᑯᐊ ᖁᓪᓕᖅ Construction-ᑯᑦ sole source ᑳᓐᑐᕌᖅᑕᐅᓪᓗᑎᑦ ᑖᒃᓱᒥᖓ ᓴᓇᑎᑕᐅᒻᒪᑕ ᐊᒻᒪᓗ ᑕᒫᓂ $2 
ᒥᓕᐊᓐᖏᓐᓃᐸᓗᑦᑐᓂᑦ ᑮᓇᐅᔭᓂᑦ ᐊᑐᕐᓂᐊᖅᖢᑎᒃ ᑖᒃᓱᒧᖓ ᐃᓕᓐᓂᐊᕐᕕᒻᒧᑦ. ᖃᓄᐃᒻᒪᒃᑭᐊᖅ ᑕᒪᓐᓇ 
ᑕᐃᒪᓐᓇᐃᓕᖓᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓇᓗᓇᐃᕕᐅᒍᐊᖅᓱᖓ ᓇᓕᐊᒃ 
ᐃᓕᓐᓂᐊᕐᕕᐅᒻᒪᖔᑦ, ᐱᖓᓱᓂᒃ ᑭᒡᒐᖅᑐᐃᒻᒪᑦ. ᑐᓴᑦᑎᐊᓐᖏᑲᐃᓐᓇᕋᒪ ᐅᖃᖅᑐᒃᓴᐅᔫᒐᓗᐊᖅ ᓇᓕᐊᒃ ᓄᓇᓕᒃ 
ᑭᐅᖅᑲᐅᒻᒪᒍᖔᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᐹᓇᐸᔅ, ᑖᓐᓇ ᐊᐱᖅᑯᑎᒋᕋᑖᖅᑕᐃᑦ 
ᓇᓗᓇᐃᑦᑎᐊᒃᑲᓐᓂᕈᓐᓇᕈᕕᐅᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᓅᔭᖅ ᐃᓕᓐᓂᐊᕐᕕᒃ ᐃᒃᐱᐊᕐᔪᒻᒥᑦ ᐃᓕᓐᓂᐊᕐᕕᐅᔪᖅ. ᑖᒃᑯᐊ 
ᓴᖅᑭᑎᕆᓚᐅᕋᒪ ᐊᔾᔨᓐᖑᐊᓂᑦ ᑖᒃᑯᓂᖓ ᐊᕐᕌᓂ ᐊᒻᒪᓗ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐱᔭᒃᓴᓕᒃ 
ᐊᐱᖅᓱᓚᐅᖅᖢᒍ ᐱᓇᓱᐊᕈᓯᐅᓚᐅᖅᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐊᐱᖅᑯᑏᑦ ᑭᐅᔭᐅᑦᑎᐊᕐᓂᐊᕐᒪᑦ ᓇᓕᐊᓐᓂᑦ ᐃᓕᓐᓂᐊᕐᕕᒻᒥᑦ ᐱᓕᕆᔾᔪᑎᒻᒪᖔᑦ. 
. . . ᒪᒥᐊᓇᖅ. ᐱᓕᕆᐊᓕᒃ ᓄᓇᓕᓐᓂᑦ ᒐᕙᒪᓕᕆᓂᕐᒧᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᒪᓐᓇ ᐊᐱᖅᑯᑕᐅᔪᖅ ᑭᐅᓇᓱᒡᔪᐊᕐᓂᐊᖅᐸᕋ 
ᐊᒻᒪ ᐃᓛᓐᓂᒃᑯᑦ ᐊᐱᖅᓱᓕᕌᖓᑕ ᑕᑭᔪᒥᒃ ᐅᖃᓪᓚᒃᑳᖓᑕ ᐃᓱᐊᕆᓂᖅᓴᐅᖃᑦᑕᖅᑕᕋ ᕿᓂᑦᑎᐊᖃᑦᑕᕐᓂᐊᕋᒪ 
ᑭᐅᔾᔪᑎᒃᓴᓐᓂᒃ. 
 
>>ᐃᓪᓚᖅᑐᑦ 
 
ᓇᓂᓯᐊᓪᓚᒍᓐᓇᖏᑦᑐᕈᓘᒐᒪ ᐄᓚᒃ ᑕᐃᓐᓇ ᐊᐱᖅᑯᑕᐅᔪᖅ ᑕᒃᐹᓂ ᐃᒃᐱᐊᕐᔪᒻᒥᑦ ᐃᓕᓐᓂᐊᕐᕕ ᑕᐃᒪᐃᓛᒃ 
ᖃᐅᔨᓴᖅᑕᐅᓚᐅᕐᒪᑦ ᑕᒪᒃᑯᓄᖓ ᖃᐅᔨᒪᔨᒋᔭᐅᔪᓄᑦ ᖃᓄᖅ ᐊᖏᑎᒋᔪᒥᒃ ᐋᖅᑭᒃᓱᕆᐊᖃᓪᓗᐊᖅᑎᒋᒻᒪᖔᑦ ᐊᒻᒪ 
ᑕᐃᒪ ᑮᓇᐅᔭᑦ ᐊᑐᕆᐊᓕᑦ ᑕᒫᓂᓚᐅᖅᑐᓐ $950,000 ᐋᖅᑭᒃᑕᐅᓂᐊᖅᑐᑦ ᐃᒐᓛᖏᑦ ᐅᒃᑯᐊᖏᑦ ᑕᒪᒃᑯᐊᓗ.  
 
ᑭᓯᐊᓂ ᑕᐃᓐᓇ ᑭᐅᔪᓐᓇᕐᓂᖅ ᑭᐅᓂᖅ ᐊᔪᕐᓂᐊᖅᑰᕋᒃᑯ ᐊᐱᖅᑯᑏ ᑭᑐᓄᑦ ᑳᓐᑐᕌᒃᑎᓐ ᐊᑐᖅᑕᐅᒻᒪᖔᑖ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ ᑭᐅᔭᐅᔪᒪᓂᐊᕋᒪ ᑐᓴᕐᕕᒋᔪᒪᓂᐊᕐᒥᔭᕋ ᒥᓂᔅᑕ 
ᑭᐅᔪᓐᓇᕐᓂᖏᑉᐸᖓ ᐅᓪᓗᒥ, ᑖᒃᑯᐊ ᒐᕙᒪᒃᑯᑦ ᑮᓇᐅᔭᕐᔪᐊᓂᒃ ᐊᑐᖅᖢᑎᒃ ᑖᒃᑯᓂᖓ ᓴᓇᔭᐅᔾᔪᑎᒃᓴᖓᑕ 
ᐃᓕᓐᓂᐊᕐᕕᐅᑉ ᖃᖓᑕᓲᒃᑯᑦ ᑎᑭᑎᑦᑎᓚᐅᕐᒪᑕ ᑕᒪᒃᑯᓂᖓ materials-ᖑᓂᕋᖅᑕᐅᔪᓂᒃ ᐃᒐᓛᓂᓪᓗ 
ᑕᒪᒃᑯᓂᖓ. ᑭᓯᐊᓂ ᑖᒃᑯᐊ ᓄᓇᓕᓐᓂᑦ ᐱᔅᓂᓯᐅᔪᐃᑦ (ᓇᒻᒥᓂᕆᔭᐅᔪᐃᑦ) ᓄᓇᓕᖏᓂᑦ 
ᐊᐱᕆᔭᐅᓯᒪᓐᖏᑦᑎᐊᕐᒪᑕ ᑕᒪᒃᑯᓂᖓ materials-ᖃᕐᒪᖔᑕ ᐱᖃᕋᓗᐊᖅᑎᓪᓗᒋᑦ. ᖃᓄᐃᒻᒪᒃᑭᐊᖅ ᑕᒪᓐᓇ 
ᑕᐃᒪᓐᓇᐃᓕᖓᒻᒪᖔᑦ ᐊᐱᖅᑯᑎᒋᒻᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᒫᖑᓐᓂᖅ, ᑕᐃᒪᓐᓇᐃᓪᓗᐊᕐᓂᖅᐸᑦ 
ᖃᐅᔨᒋᐊᕈᓐᓇᕐᓂᐊᖅᓱᖓ ᐊᒻᒪ ᐊᐱᕆᑦᑎᐊᕐᒪᖓ ᖁᔭᓐᓇᒦᒃ. ᑕᐃᒪ ᖃᐅᔨᒋᐊᕈᓐᓇᕐᓂᐊᖅᐳᖓ ᐅᑉᓗᑦ ᖃᐅᔪᓂᒃ 
ᐊᒥᓲᖏᑦᑐᓐ ᐊᑐᖅᑐᓐᓈᖅ ᕿᓚᒥᑦᓯᐊᖅ ᐅᑎᕐᕕᒋᒋᐊᕐᓂᐊᕆᕙᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᖓᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᑯᑦ ᐊᐱᖅᑯᑎᑎᒎᖅᑯᖔ? ᐃᓛᒃ ᐃᓵᖓᖅᑲᐅᒍᓗᐊᕋᒪ 
ᐅᐊᑦᑎᐊᖅ. ᐃᕝᕕᑦ ᐊᑎᖁᑎᖏᓐᓃᖅᑲᐅᕙᓪᓚᐃᒐᓗᐊᕋᒪ, ᓇᓗᓇᐃᖅᑕᐅᑲᐃᓐᓇᕐᓕ ᑖᓐᓇ ᑲᔪᓯᓚᐅᓐᖏᓐᓂᓐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑖᒃᑯᐊ ᐊᑎᖁᑎᒃᑲ ᓯᕿᓐᖑᔭᐅᑉ ᓄᖑᓐᓂᖓᓄᑦ 
ᐃᓵᔅᓯᒪᔪᒥᒃ ᑕᑯᓯᒪᕋᑖᓐᖏᓐᓇᒪ ᑖᒃᑯᐊ ᐊᐱᕆᔪᒪᒍᕕᒋᑦ ᒪᓕᒐᓕᐅᖅᑎᐅᖃᑎᑎᑦ ᐅᑎᕈᓐᓇᕐᒪᖔᑦᑕ ᐊᐱᖅᓱᓂᕐᒧᑦ 
ᐊᐱᕆᑎᒍᓐᓇᕐᓂᐊᖅᑲᒋᑦ ᐊᐱᕆᔪᒪᓐᓂᕈᕕᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐋᒡᒐᐅᓐᓃᑦ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑲᑎᒪᔾᔪᑎᔅᓴᑦᑕ 7-ᒋᔭᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. 
ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ 10. ᑭᐅᔾᔪᑏᑦ ᑮᓇᐅᔭᖅᑑᑎᔅᓴᐃᑦ ᓇᓗᓇᐃᖅᑕᐅᓂᖏᓐᓄᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 10: ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 001 - 2(4): ᑕᒑᖅ ᑰᓕ 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑭᖑᓪᓕᖅᐹᖑᒻᒪᑦ ᑖᒃᓱᒧᖓ. ᑖᓐᓇ ᓂᑯᕕᔾᔪᑎᒋᔭᕋ ᓂᓪᓕᐊᔾᔪᒍᒪᓪᓗᖓ 
ᐃᓕᖅᑯᓯᕆᔭᑦᑎᓐᓂᒃ ᖃᓄᐃᓕᕐᒪᖔᓐ ᓄᓇᕗᑦᒥ. ᐃᓱᒪᒋᔭᕗᑦ ᐊᒻᒪᓗ ᑕᒪᒃᑯᐊ ᐊᒃᓱᕈᓐᓇᖅᑐᑦ (challenges) 
ᐅᓪᓗᒥ ᖃᐅᑕᒫᑦ ᑕᑯᖃᑦᑕᖅᑕᕗᑦ ᐊᒻᒪ ᐊᑦᔨᒌᓐᖏᑦᑑᒻᒪᑕ ᑕᒫᓂ ᐊᒃᓱᕉᑎᒋᔭᕗᑦ, ᓲᕐᓗ ᑕᐅᓇᓂ 
ᓇᓂᓇᔭᖅᑕᑎᓐᓂᒃ ᑲᓇᑕ ᐃᓕᖅᑯᓯᕆᔭᕗᑦ ᒫᓂ.  
 
ᑖᓐᓇ Budget, ᑕᒪᒃᑯᓂᖓ ᐊᒃᓱᕉᑎᑦᑎᓐᓂᒃ ᐃᑉᐱᒋᓗᐊᖏᒻᒪᑦ. ᐃᓛᒃ ᑲᒪᓗᐊᖏᒻᒪᑦ. ᐊᒻᒪᓗ ᑐᑭᓯᓇᓗᐊᕋᓂ 
ᖃᓄᖅ ᓄᓇᕗᑦ ᒐᕙᒪᒃᑯᑦ ᐅᓇ ᑐᓴᖅᑕᐅᖁᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᒥ ᖃᓄᖅ ᐊᒥᐊᒃᑯᖃᑦᑕᕆᕕᑕ. ᑕᒫᓂ 
ᓄᓇᕗᑦᒥ ᐊᒃᓱᔾᔪᐊᕌᓗᒃ ᐊᑭᑐᔪᒥᒃ ᐃᓅᓇᓱᐊᖅᕕᖃᕋᑦᑕ ᑲᓇᑕᒥ. ᐊᒻᒪᓗ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᖅᑐᑦ 
ᐊᑭᑐᓂᖏᑦᑕ ᓂᖀᑦ ᓄᓇᑦᑎᓐᓂ ᓲᕐᓗ ᐃᓚᒌᓂᒃ ᑮᓇᐅᔭᖏᓐᓂᒃ ᐃᒪᓐᓇᓕᖅ ᐊᒃᓱᕈᖅᑎᑦᑎᖃᑦᑕᓕᖅᖢᑎᒃ. 
ᓂᕿᑖᕋᓱᐊᕐᓂᕐᒧᑦ, ᓂᐅᕕᕋᓱᓐᓂᕐᒧᑦ, ᐃᒡᓗᒧᑦ, ᐃᖏᕐᕋᔾᔪᑎᓄᑦ, ᐊᒻᒪᓗ ᑕᒪᒃᑯᐊ ᐱᔭᕆᐊᖃᑦᑕᖏᑦ ᖃᐅᑕᒫᑦ.  
 
ᐅᖃᖅᑏ, ᐃᒫ ᐅᖃᕈᓐᓇᖅᑐᖓ ᓄᓇᕗᑦ ᑐᓐᖓᕕᒃᑯᑦ ᑕᐃᓐᓇ ᓂᑉᓕᓚᐅᖅᑐᖅ ᑕᐃᑯᖓ ᓂᑉᓕᓚᐅᕐᒪᓐ, ᒫᓂᑲ 
ᐃᐅᓪ ᐃᒪᐃᓕᓚᐅᕐᒪᓐ ᐊᕐᕕᐊᒥᒎᖅ ᓲᕐᓗ ᐊᕐᕕᐊᕐᒥ ᑕᐃᑲᓂ family-ᖑᔪᖅ ᑐᖓᐅᑦᑎᖃᑦᑕᖅᑐᖅ, 
ᐅᖓᑕᐅᔾᔨᖃᑦᑕᖅᑐᖅ $168 ᑕᖅᑭᑕᒫᑦ ᓂᕿᑦ (deficit-ᖓ). ᓂᐅᕕᕋᓱᒃᑐᓂ ᓂᕿᓂᒃ. ᖃᓄᕐᓕ ᑕᒪᓐᓇ ᓄᓇᕗᑦ 
ᒐᕙᒪᖓ ᑮᓇᐅᔭᒥᒃ ᐊᒥᐊᒃᑯᖄᕐᔪᒍᓐᓇᖅᑐᕕᓂᐅᕙᑦ (Surplus) ᑕᒪᒃᑯᐊ ᓄᓇᕗᑦᒥᐅᑦ 
ᐅᖓᑕᐅᔾᔨᖃᑦᑕᐃᓐᓇᖅᑎᓪᓗᒋᑦ ᐃᓅᓇᓱᐊᕐᕕᒥᓐᓂᑦ ᓄᓇᑦᑎᓐᓂᑦ. 
 
ᐅᖃᖅᑏ, ᑖᓐᓇ ᑐᑭᓯᔪᒪᓪᓚᕆᓕᖅᑕᕗᑦ ᒐᕙᒪᒃᑯᑦ ᖃᓄᖅ ᐊᒥᐊᒃᑯᖃᕆᐊᖃᖅᐸᑦ ᓄᓇᓖᑦ ᐃᓚᖏᑦ 
ᐅᖁᒪᐃᑦᑎᑐᓂᒃ ᑐᓂᔭᐅᖃᑦᑕᑐᐃᓐᓇᑎᓪᓗᒋᑦ ᐱᓕᕆᐊᒃᓴᓂᒃ. ᓲᕐᓗ ᐅᖃᕈᓐᓇᖅᑐᒍᑦ ᐆᒪᔪᓕᕆᔨᕋᓛᑦ 
ᐱᓕᕆᔨᕐᔪᐊᑦ ᑮᓇᐅᔭᖃᕋᑎᒃ, ᐃᓪᓗᓕᕆᔨᑦ ᐱᓕᕆᑎᑕᐅᓪᓚᕆᓕᖅᑐᑦ ᐃᓪᓗᕐᔪᐊᓕᐅᖅᑐᑦ, Project 
Management Fund or Project Manager-ᖃᖏᖦᖢᑎᒃ.  

ᓄᓇᕗᑦᒥ ᐃᒪᓐᓇᐃᑦᑑᓕᕐᒪᑦ, ᐅᖃᖅᑏ, ᐃᒪᓐᓇᐃᖏᒻᒪᑦ ᓂᕿᓗ ᐅᕝᕙ, ᐃᓪᓗᕐᔪᐊᕐᓗ ᐅᕝᕙ. ᑭᓯᐊᓂᓕ ᐃᒫᒃ 
ᓂᕿ ᐃᓪᓗᓗ ᐱᔭᕆᐊᖃᑦᑕᐃᓐᓈᓗᑉᐳᑦ, ᓂᕈᐊᖅᓯᓂᕐᓘᓐᓃᑦ ᐊᔪᖅᑐᒍᑦ. ᑕᒪᓐᓇ ᐊᓯᓐᖑᕆᐊᓕᒃ, ᐅᖃᖅᑏ.  
 
(ᑐᓵᔨᑎᒍᑦ) ᓄᓇᓕᕗᑦ ᐱᖁᑎᕐᔪᐊᕐᓄᑦ ᐊᑭᓕᒃᓴᖃᕐᓂᖅᐹᖑᔪᑦ ᓄᓇᓕᓕᒫᑦ ᑕᑯᓐᓇᕈᑦᑎᒃᑯ ᑲᓇᑕᒥ. 
ᓄᓇᓕᖁᑎᕗᑦ ᐊᖅᑯᑎᖃᐅᖏᑦᑐᑦ, ᑐᓚᒃᑕᖅᕕᖃᖏᑦᑐᑦ, ᒥᒃᕕᖃᑦᑎᐊᖏᑦᑐᓪᓗ, 
ᓄᑕᐅᖏᑐᔾᔪᐊᒻᒪᕆᐊᓘᓪᓗᑎᓪᓗ. ᐊᒻᒪᓗ ᐅᖃᖅᑏ, ᑖᒃᑯᐊᖑᒐᓗᐊᖅᑎᓪᓗᒋᑦ ᐊᑐᕈᒫᓐᓂᐊᖅᑐᑦ ᐃᓗᓕᖃᖏᑦᑐᑦ 
ᐱᖁᑎᕐᔪᐊᕐᓄᑦ ᐊᑐᖅᑐᔅᓴᓂᒃ. 
 
ᐅᖃᖅᑏ, ᑕᐃᒃᑯᐊ ᐊᑐᕈᒫᓐᓂᐊᖅᑐᑦ ᐊᒥᐊᒃᑯᖃᑐᐃᓐᓇᕆᐊᓖᑦ ᑭᓯᐊᓂᓕ ᓄᓇᓕᖁᑎᕗᑦ 
ᒪᑭᒪᐅᑎᔅᓴᖃᑦᑎᐊᖏᑦᑐᑦ ᐊᑭᓕᒃᓴᖅᑖᖏᓐᓇᕐᒪᑕ ᖃᐅᑕᒫᑦ. 
 
ᐅᖃᖅᑏ, ᑖᒃᑯᐊ ᐊᑐᕈᒫᓐᓂᐊᖅᑐᓐ ᑲᒪᓐᖏᑦᑐᑦ ᐊᑭᑦᑐᐸᓪᓕᐊᑐᐃᓐᓇᑎᓪᓗᒍ ᐃᓅᔾᔪᑏᑦ ᖃᐅᒫᑦᑎᐊᖅ 
ᓄᓇᓕᑦᑎᓐᓂ. 
 
ᐅᖃᖅᑏ, ᑲᒪᒋᔭᕆᐊᖃᑦᑕᕗᑦ ᑖᓐᓇ ᓯᕗᓪᓕᐅᑎᔭᐅᓯᒪᓗᓂᓗ ᒐᕙᒪᒃᑯᓐᓄᑦ. ᐊᒃᓱᕉᑎᒋᔭᐅᓗᓂᓗ ᓄᓇᓕᖁᑎᕗᑦ 
ᓄᑦᑕᐅᑎᖃᖏᑐᓪᓘᓐᓃᑦ ᓱᓇᒃᑯᑖᖃᐅᖏᑐᓪᓗ. ᐱᓗᐊᕐᓗᒋᑦ ᑕᐃᒃᑯᐊ ᐃᓱᒪᒋᒍᑦᑎᒃᑯ ᖃᓪᓗᓈᑦ ᓄᓇᖏᑦ 
ᑭᓱᑐᐃᓐᓇᖃᐅᑦᑐᑦ.  
 
ᓄᑦᑕᓂᕐᒧᑦ ᐃᖏᕐᕋᔾᔪᑏᑦ, ᖃᖓᑕᓲᑦ ᐱᓗᐊᕐᓗᒍ ᐊᒻᒪᓗ ᑕᕆᐅᒃᑰᖅᑐᑦ. ᐊᒻᒪᓗ ᑭᓱᓐ ᐊᑐᖃᑦᑕᕋᑦᑎᒃᑯ 
ᑭᓱᓗᒃᑖᑦᑎᐊᓐ ᓄᓇᑦᑎᓄᐊᖅᑐᓐ. ᐊᑭᑦᑐᑐᕐᔪᐊᒻᒪᕆᐊᓘᖃᑦᑕᕐᒪᑕ ᐅᓯᔭᐅᔭᕆᐊᖃᒻᒪᑕ ᐊᒻᒪᓗ ᓄᓇᓖᑦ ᒪᑯᓂᖓ 
ᓄᑦᑕᐅᑎᓂᒃ ᐱᖃᐅᖏᓗᐊᕐᓂᖏᑦ ᐱᑦᔪᑎᒋᓪᓗᒋᑦ.  
 
ᑖᒃᑯᐊᖑᑎᓪᓗᒋᑦ ᐅᖃᖅᑏ, ᐱᖁᑎᕐᔪᐊᖃᐅᖏᓐᓂᖅ ᓄᓇᑦᑎᓐᓂ ᐱᕙᓪᓕᐊᑐᐃᓐᓇᖅᑐᖅ 
ᐊᑭᑦᑐᕈᑎᒋᔭᐅᖃᑦᑕᖅᖢᓂᓗ ᐱᔨᑦᑎᕈᑎᓄᑦ. ᐅᕙᑦᑎᓐᓄᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᓄᑦ. ᐊᑏ, ᑕᐃᒃᑯᐊ 
ᑲᒪᒋᔾᔫᒥᓚᐅᕐᓚᕗᑦ.  
 
ᐅᖃᖅᑏ, ᑕᐃᒃᑯᐊ ᐱᕕᖃᖅᑎᑦᑎᓂᖅᓴᐅᒐᔭᖅᑐᒍᑦ ᐱᕚᓪᓕᐅᑎᔅᓴᓂᑦ ᓴᖅᑭᔮᖅᑎᑦᑎᓂᖅᓴᐅᓗᑕ ᐊᒻᒪᓗ 
ᐊᑐᕈᒫᕐᓂᐊᖅᑐᑦ ᑕᒪᒃᑯᓄᖓ ᑮᓇᐅᔭᖅᑐᕈᑎᔅᓴᓄᑦ ᓴᓂᕝᕙᐃᓯᒪᓐᖏᑎᐊᖅᑐᑦ.  
 
ᐊᒻᒪᓗ ᑖᓐᓇ ᓯᕗᓕᖅᑎ ᐱᖁᑎᕐᔪᐊᓕᕆᓂᕐᒧᑦ ᐊᖏᕈᑎᓂᑦ ᐊᑎᓕᐅᖃᑎᖃᓚᐅᖅᓯᒪᒻᒪᑦ ᑲᓇᑕᐅᑉ 
ᒐᕙᒪᒃᑯᖏᓐᓂ Building Canada ᑮᓇᐅᔭᖁᑎᖏᓐᓂ. ᓄᓇᕗᑦ $185 ᒥᓕᐊᓐ ᑮᓇᐅᔭᖅᑖᕐᓂᐊᖅᑐᑦ 7 ᐊᕐᕌᒍᑦ 
ᐊᒡᒋᖅᑐᓂᑦ. ᐄ, ᑖᒃᑯᐊ ᑮᓇᐅᔭᑦᑎᐊᕙᐃ ᑮᓇᐅᔭᑦ ᐋᑐᕚᒥᖔᖅᑐᑦ ᐱᐅᖏᓐᓇᐅᔭᕐᒪᑕ ᑭᓯᐊᓂᓕ 
ᑕᑯᓐᓇᓚᑦᑖᕐᓗᒍ ᐃᑲᔫᑎᖃᓗᐊᕌᓘᓐᖏᑦᑐᑦ ᓄᓇᕗᒻᒥᐅᓄᑦ ᐅᖃᐅᑎᒋᓂᐊᖅᖢᒍᓗ.  
 
Building Canada ᑮᓇᐅᔭᖁᑎᖏᑦᑎᒍᑦ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᐊᒻᒪᓗ ᖃᓪᓗᓈᓂᑦ ᒐᕙᒪᖃᕐᕖᑦ $25-
ᒥᓕᐊᓐᑖᕐᓂᐊᖅᑐᑦ ᐊᕐᕌᒍᑕᒫᑦ 7-ᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. ᑕᐃᒪᓐᓇᖔᖅ ᑕᑯᓐᓇᕐᓗᒍ ᓄᓇᕗᑦ $1 
ᒥᓕᐊᓐᑖᖃᑦᑕᓂᐊᖅᑐᑦ ᐊᕐᕌᒍᑕᒫᑦ ᑐᖔᓃᑦᑐᓂᓪᓘᓐᓃᑦ ᐊᒥᒐᖅᑐᕐᔪᐊᒻᒪᕆᐊᓗᐃᑦ ᑖᒃᑯᐊ ᐊᒻᒪᓗ 
ᓂᓪᓕᐅᑎᒋᔭᐅᓐᖏᑐᓪᓘᓐᓃᑦ ᐱᖁᑎᕐᔪᐊᓄᑦ ᐊᑭᓕᒃᓴᕆᔭᐅᔪᑦ ᓄᓇᑦᑎᓐᓂ.  
 
ᐊᒻᒪᓗ ᐊᐃᑦᑖᕈᓱᓐᓇᖅᑐᖅ ᑕᐃᒃᑯᐊ ᑮᓇᐅᔭᑦ ᑐᓚᑦᑕᕕᓐᓄᑦ ᐊᑐᖅᑕᐅᔾᔮᖏᑦᑐᑦ ᓄᓇᓖᑦ ᑐᑦᑕᕐᕕᖓᓪᓘᓐᓃᑦ 
ᑐᓚᑦᑕᕐᕕᖃᓐᖏᑦᑐᑦ ᒪᑯᓇᖓ ᐅᒥᐊᕐᔪᐊᓄᓪᓗ ᑐᓚᑦᑕᕐᕕᖃᐅᓐᖏᑦᑐᑦ. ᐅᓄᒃᑲᓂᖅᑐᓂᑦ ᐱᔭᕆᐊᖃᕐᑐᒍᑦ 
ᐋᑐᕚᒥᑦ ᐱᔭᕆᐊᖃᕋᑦᑕ.  

ᐅᖃᖅᑏ, ᓯᕗᓕᖅᑎᕗᑦ ᓯᕗᒃᑲᑕᖅᑏᑦ ᐋᑐᕚᒧᕌᖓᑕ ᑳᐱᕆᐊᖅᑐᑐᐃᓐᓇᕆᐊᖃᓐᖏᑦᑐᑦ ᓄᓇᓕᕗᑦ 
ᐃᓱᒪᓗᒋᓗᑎᒃᑯ ᐊᒃᓱᕉᓴᒋᐊᓖᑦ ᐊᑭᑦᑐᐸᓪᓕᐊᓂᖅ ᑲᑦᑑᒥᓂᐊᕐᒪᑦ ᒪᒃᑯᐊᓗ ᓴᓇᖅᑯᑎᖃᐅᓐᖏᓗᐊᕐᓂᕗᑦ.  
 
ᐅᖃᖅᑏ, ᓄᓇᓕᕗᑦ ᓄᓇᕗᑦ ᐃᓗᐊᓂ ᑕᐃᒪᐃᑦᑐᓴᐃᓐᓇᓂᑦ ᐃᑲᔫᑎᓂᑦ ᐱᔪᒪᔪᑦ ᑲᓇᑕᒥ 
ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ ᖃᓪᓗᓈᑦ ᓄᓇᖏᓐᓄᑦ ᓄᓇᖏᓐᓂ. ᑕᒫᓂᑦᑕᐅᖅ ᐅᑭᐅᖅᑕᖅᑐᒥ ᐱᑕᖃᕆᐊᖃᕐᒥᔪᖅ 
ᐃᑲᔪᖅᑕᐅᓂᐊᕐᒪᑕ ᐃᓄᐃᑦ ᓄᓇᕗᖑᖅᑎᑎᓯᒪᒻᒪᑕ. ᐅᖃᖅᑏ, ᑖᒃᑯᐊ ᐊᑐᕈᒫᕐᓂᐊᖅᑐᑦ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᑦ ᓂᓪᓕᐅᑎᒋᓚᐅᖅᑕᖏᑦ ᑕᒪᒃᑯᓄᖓ ᑕᒪᒃᑯᓄᖔᖅᑐᓂᑦ ᐱᑕᖃᓐᖏᑦᑐᖅ. 
 
ᐊᒻᒪᓗ ᐃᑦᑐᐃᑦ ᑲᑎᒪᔨᖏᑦ ᐃᖃᓗᓐᓄᑦ ᐳᓛᕆᐊᕋᒥᑦ ᕿᒥᕐᕈᓇᓚᐅᖅᑐᑦ ᐊᒃᖢᓂᕐᒥᑦ ᒪᓂᑲ ᐃᐅᓪ 
ᐅᖃᓚᐅᖅᖢᓂᓗ ᑕᐃᒃᑯᓂᖓ ᐃᑦᑐᐃᑦ ᑲᑎᒪᔨᖏᓐᓂ ᓄᓇᕗᑦ ᐊᒃᖢᖏᑦᑐᖅ ᓄᓇᕗᑦ ᑕᒪᓐᓇ ᓴᓐᖏᔫᒻᒪᑕ 
ᐃᓄᐃᑦ ᐊᒃᖢᓂᖏᖢᓂᓗ ᓄᓇᖓ. ᐱᑕᖃᖃᑦᑕᓐᖏᓗᐊᖅᑐᑦ ᖃᓪᓗᓈᑦ ᓄᓇᖏᓐᓂ ᐃᓱᒪᐃᓐᓇᖅ 
ᐃᓱᒪᒋᔭᐅᓐᖏᑐᓪᓘᓐᓃᑦ ᐱᒋᔭᐅᖃᑦᑕᖅᑕᖏᓐᓂ ᐱᑕᖃᓐᖏᓇᑦᑕ. ᓱᓕᔪᖅ ᒪᓂᑲ ᐃᐅᓪ ᐊᒃᖢᖏᑦᑐᒍᑦ ᓴᓐᖏᔪᐃᑦ 
ᐃᓄᐃᑦ ᓴᓇᕐᕈᑎᑖᖅᑎᑕᐅᑐᐊᕈᑦᑕ ᐊᐅᓚᑦᑎᔾᔪᑎᔅᓴᑦᑎᐊᕙᓐᓂ ᐱᖃᓕᕋᔭᖅᑐᒍᑦ. ᒪᑭᒪᓂᐊᖅᐸᓪᓗ ᐄ, 
ᐊᐅᓚᑎᑦᑎᐊᖅᑐᓂᑦ ᒐᕙᒪᖃᕆᐊᖃᕐᑐᒍᑦ. 
 
ᐊᒻᒪᓗ ᑕᐃᒃᑯᐊ ᓄᓇᕗᑦ ᒐᕙᒪᒃᑯᓐᓂ ᐱᕙᓪᓕᐊᔪᑦ ᑕᑯᓐᓇᕐᓗᒋᑦ ᓄᓇᓖᑦ ᐊᐅᓚᑕᐅᑦᑎᐊᖏᑦᑐᑦ ᒐᕙᒪᒃᑯᓐᓄᑦ 
ᓯᕗᒃᑲᑕᖅᑏᓪᓗ ᑕᐃᒪᐃᑦᑑᑎᐊᖏᒃᖢᑎᑦ. ᓯᕗᒃᑲᑕᖅᑐᖅᑕᖃᐅᒋᐊᖃᕐᑐᒍᑦ ᑲᑐᔾᔨᓕᕈᓐᓇᕐᓂᐊᕐᒪᑕ ᐃᓄᐃᑦ 
ᓄᓇᓖᓪᓗ ᑲᑎᓐᖓᓕᕐᓗᑎᑦ ᓯᕗᒃᑲᑕᖅᑎᖃᕆᐊᖃᕐᑐᒍᑦ ᐃᑲᔪᕈᓐᓇᖅᑐᓂᑦ ᓄᓇᑦᑎᓐᓂ ᑲᑐᔾᔨᖃᑎᒌᓂᒃᑰᕐᓗᑎᑦ.  
ᐊᑐᕈᒫᕐᓂᐊᖅᑐᑦ ᑕᐃᒪᐃᑦᑐᓂᑦ ᓴᖅᑭᑦᑏᓯᒪᓐᖏᑦᑐᑦ. 
 
ᓄᓇᒐ ᐆᒃᑑᑎᒋᒍᒃᑯ ᐊᖅᑯᒻᒥᑦ ᐅᑕᖅᑭᓯᒪᓕᖅᑐᖅ ᐊᑯᓂᐋᓗᒃ ᑐᓚᑦᑕᕕᒻᒥᓪᓗ ᐅᑕᖅᑭᓪᓗᑎᑦ ᑕᐃᓐᖏᓗᒋᑦ 
ᑕᐃᒃᑯᐊ 7-ᖑᔪᑦ ᓄᓇᓖᑦ ᐅᑕᖅᑮᓇᕐᒥᔪᖅ ᐅᒥᐊᕋᓛᓄᑦ ᑐᓚᑦᑕᕐᕕᓕᐅᕈᑎᔅᓴᓂᑦ ᐋᑐᕚᒥᖔᕋᔭᖅᑐᓂᑦ ᑮᓇᐅᔭᓂᑦ 
ᐱᓗᑎᑦ. ᐊᖅᑯᑏᑦ ᒪᒃᑯᐊᓗ ᐊᔾᔭᖅᑐᖅᑕᐅᕙᑦᑐᑦ ᑕᒪᒃᑯᐊ ᑲᒪᒋᔭᕆᐊᖃᕐᑕᕗᑦ ᐊᐅᔭᑕᒫᖅ ᓄᓇᕗᑦ ᑲᓇᑕ 
ᑕᑯᒍᑦᑎᒃᑯ ᑕᓪᓕᒪᐅᑲᓴᑉᐸᑕ ᐊᑕᐅᓯᑐᐊᖑᔪᒍᑦ ᓯᔾᔭᒥᐅᑕᐅᓪᓗᑕᓗ ᑭᓯᐊᓂᑦᑕᐅᖅ ᓯᔾᔭᒥᐅᑕᐅᒐᓗᐊᕋᑦᑕ 
ᑐᓚᑦᑕᕐᕕᓕᐅᕈᑎᔅᓴᖃᓐᖏᑦᑐᒍᑦ. ᑲᓐᖑᓇᖅ.  
 
ᑭᓯᐊᓂ ᐊᑐᕈᒫᕐᓂᐊᖅᑐᑦ ᓴᖅᑭᑕᐅᓚᐅᖅᑐᑦ ᐊᒥᐊᒃᑯᖃᕐᓂᐊᖅᑐᒍᒡᒎᖅ. ᐅᐊ ᑲᒪᓇᖅ, ᑖᒃᑯᐊ ᓄᓇᓕᒋᔭᕗᑦ 
ᑮᓇᐅᔭᓂᑦ ᐊᑐᕆᐊᖃᕐᑐᑦ ᑕᒪᒃᑯᓂᖓ ᓴᓇᕐᕈᑎᔅᓴᐅᔪᓂᑦ ᐃᖃᓗᒐᓱᓐᓂᕐᒧᑦ ᐊᖑᓇᓱᓐᓂᕐᒧᑦ ᐃᖏᕐᕋᖃᑦᑕᓂᕐᒧᑦ 
ᐊᑐᕈᓐᓇᓂᐊᕐᒪᑕ, ᐅᖃᖅᑏ. 
 
ᐅᖃᐅᓯᕆᒃᑲᓐᓂᕈᒪᒻᒥᔭᕋ, ᑕᒪᒃᑯᐊ ᐱᖁᑎᕐᔪᐊᖑᔪᑦ ᐱᑕᖃᕆᐊᖃᓪᓚᕆᒻᒪᑕ ᓯᕗᓪᓕᐅᔾᔭᐅᔭᕆᐊᖃᕐᑐᑎᓪᓗ. 
 
ᐅᖃᖅᑏ, ᓯᕗᓕᖅᑎᖃᕆᐊᖃᕐᑐᒍᑦ ᑕᕝᕙᓂ ᓄᓇᕗᒻᒥ ᓯᕗᓕᖅᑎᖃᑦᑎᐊᕐᓗᑕᓗ ᑕᒪᓐᓇ ᐅᖃᐅᓯᕆᔭᐅᓪᓗᓂ 
ᐋᑐᕚᒧᑦ ᐅᑎᖅᕕᒋᓂᐊᕐᓗᒋᑦ ᑕᐃᒃᑯᐊ ᓄᓇᕗᑦ.  
 
ᑖᒃᑯᐊ ᐱᖃᐅᓯᔾᔨᒻᒥᔪᑦ ᑕᐅᑐᓐᖑᐊᕐᓂᐅᔪᑦ ᑲᓱᖅᑎᑎᑦᑕᓯᓐᓇᓕᕈᓐᓇᖅᑐᖅ ᑖᒃᑯᐊ ᓄᓇᓕᖁᑎᒋᔭᑦᑎᓐᓂ. 
ᓄᓇᖁᑎᒋᔭᕗᑦ ᑮᓇᐅᔭᓂᑦ ᐊᑐᕆᐊᖃᕐᑐᑦ ᓴᖅᑮᒍᓐᓇᖁᓪᓗᒋᑦ ᐃᖏᕐᕋᔾᔪᑕᐅᔪᓂᑦ ᖃᖓᑕᓲᓂᑦ ᓄᓇᓯᐅᑎᑯᑖᒃᑯᑦ 
ᐊᖅᑯᑎᒃᑯᑦ.  

ᑕᐃᒪᓕ ᐱᑕᖃᕆᐊᖃᕐᐳᖅ $26-ᒥᓕᐊᓐ ᐅᖓᑖᓂᒻᒪᕆᒃ ᐱᑕᖃᕆᐊᖃᖅᑐᖅ ᑕᕝᕙᓂ Building Canada 
ᑮᓇᐅᔭᖃᕐᑎᑦᑎᔪᒥᑦ ᓄᓇᕗᒻᒥ ᐃᖅᑲᐅᒪᓂᐊᖅᑯᑦ $33-ᐱᓕᐊᓐ-ᖑᒻᒪᑦ ᑲᓇᑕᐅᑉ ᐊᑐᐃᓐᓇᐅᑎᑕᖏᑦ ᑕᒫᓂ 
ᑲᓇᑕᒥ. ᓄᓇᕗᒻᒥ ᐱᓕᐊᓐᑲᓴᖏᓐᓃᑦᑐᓂᑦ ᐱᔭᕆᐊᖃᕋᓗᐊᕐᖓᑕ ᑕᒪᒃᑯᓄᖓᓕᑦᑕᐅᖅ ᐊᐅᓚᔾᔪᑎᔅᓴᑐᐃᓐᓇᕐᓄᑦ. 
ᑭᖑᓪᓕᖅᐸᐅᑎᓪᓗᒍ, ᐅᖃᖅᑏ, ᐱᓕᐊᓐᒋᔭᐅᔪᑦ ᐱᑕᖃᕆᐊᖃᕐᑐᑦ ᐱᒋᐊᕐᓗᒍᒍ ᐅᓪᓗᒥᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᑲᑎᒪᔾᔪᑎᔅᓴᑦᑕ ᖁᓕᖓᑦ. ᑭᐅᔾᔪᑏᑦ ᑮᓇᐅᔭᖅᑐᕈᑎᔅᓴᐃᑦ 
ᓇᓗᓇᐃᖅᑕᐅᓂᖏᓐᓂᑦ. ᑲᑎᒪᔾᔪᑎᔅᓴᕗᑦ 11. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑦᑎᔾᔪᑎᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 13. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ 
ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 14. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᔅᓴᕗᑦ 15. 
ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᒍᒪᒐᓗᐊᖅᑐᖓ ᑖᒃᑯᓄᖓ ᐅᑎᕐᓂᐊᕐᓗᑕ ᓴᖅᑮᓂᕐᒧᑦ 
ᑎᑎᖅᑲᓂᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐅᑎᕈᒪᓪᓗᓂ 
ᑎᑎᖅᑲᐃᑦ ᓴᖅᑭᖅᑕᐅᓂᖏᓐᓄᑦ ᑲᑎᒪᔾᔪᑎᔅᓴᖅ 14. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, 
ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 185 - 2(4): ᑎᑎᖅᑲᒃ ᓯᐊᔭ ᐋᓖᒥᑦ ᐃᑲᔪᖅᑕᐅᒍᒪᓂᖓᓄᑦ 

ᓱᑲᓐᓂᑭᓴᐅᑎᓂᕐᒧᑦ ᓯᐊᕐᕆᔮᕐᓂᕐᒥᒃ ᑕᕐᕆᔭᓕᐊᕆᓯᒪᔭᖓᓂᒃ ING-ᑯᓐᓄᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, ᓴᖅᑮᔪᒪᔪᖓ ᑎᑎᖅᑲᐅᔪᒥᑦ ᓯᐊᔭ 
ᐋᓕᒥᑦ ᓇᓗᓇᐃᖅᓯᓯᒪᔪᖅ ᑕᐃᒃᑯᐊ ᑖᓐᓇ ᓱᑲᓐᓂᑭᓴᐅᑎᒥᓂᕐᒧᑦ ᐊᓐᓂᐊᑭᑦᑐᐊᕐᔪᓐᓂᕐᒧᑦ ᖃᓄᕐᓕ 
ᐃᑲᔪᖅᐹᓪᓕᕈᓐᓇᕐᒪᖔᖅ ᓄᓇᕗᒻᒥᐅᓄᓪᓗ ᐃᑲᔪᖅᑕᐅᒍᒪᔪᖅ ᑖᔅᓱᒧᖓ ᑕᕐᕆᔮᓕᐊᕆᓯᒪᔭᖓᓄᑦ.  
 
ᑕᐃᒪᓕ ᑎᓕᐅᒃᑲᓂᖅᑲᔅᓯ ᑖᔅᓱᒥᖓ ᐃᑲᔪᖅᓱᐃᖁᓪᓗᑕ ᖃᕋᓴᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑖᒃᑯᐊ ᑎᑎᖅᑲᖏᑦ ᒪᐅᓐᖓᖅᑕᐅᓂᐊᕐᖓᑕ. ᑐᔪᕐᒥᕕᒻᒦᖑᔮᕐᔪᓕᕐᒥᒍᑦᑕ 
ᑲᑐᒋᐊᕐᓂᐊᕋᑦᑎᒍ.  
 
ᑲᑎᒪᔾᔪᑎᔅᓴᕗᑦ ᐅᑎᕐᕕᒋᕋᑖᖅᑕᕗᑦ 14. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 186 - 2(4): ᖁᕐᓗᖅᑑᒥ ᐃᓄᑐᖃᒃᑯᕕᑦᑖᕆᐊᖃᕐᓂᖓ - ᕕᕝᕗᐊᕆ 12, 

2008-ᒥ ᐃᓄᑐᖃᐃᑦ ᑲᑎᒪᑎᓪᓗᒋᑦ ᐱᒋᐊᖅᑎᑕᐅᓚᐅᖅᑐᖅ (ᐊᕝᔭᕈᑕᐃᓚᒃ) 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓵᕐᔪᑎᒐ ᐲᖅᓯᒪᖅᑲᐅᒐᒃᑯ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑏ, ᓴᖅᑮᔪᒪᔪᖓ ᐱᖁᔨᕗᖔᕈᑕᐅᓚᐅᖅᑐᒥ ᖁᕐᓗᖅᑑᒥ ᐃᓐᓇᑐᖃᐃ ᑲᑎᒪᔨᕋᓛᖏᓐᓂ ᐱᔾᔪᑎᖃᕐᑐᖅ 
ᐱᑕᖃᕆᐊᖃᓪᓚᕆᓕᖓᓂᑦ ᐅᓪᓗᓕᒫᖅ ᐅᓄᐊᓕᒫᖅ ᐃᓐᓇᑐᖃᕐᓄᑦ ᓇᔪᖅᑕᐅᖃᑦᑕᓂᐊᖅᑐᒥᑦ ᖁᕐᓗᖅᑑᒥ. 
 
ᐅᖃᖅᑏ, ᑕᐃᒪᐃᑦᑐᒥᑦ ᐊᐃᑉᐸᖓᓂ ᐱᖁᔨᕗᖔᕈᒻᒥ ᓴᖅᑮᔪᖃᓕᕐᖓᑦ ᐃᓐᓇᑐᖃᐃᑦ ᑲᑎᒪᔨᖏᓐᓂ 
ᑕᑯᓂᐊᖅᑐᑎᓪᓗ ᐱᖃᓯᐅᔾᔨᒻᒥᔪᖓ ᐊᑎᓕᐅᖅᓯᒪᔪᓂᑦ ᑕᐃᒃᑯᓂᖓ ᐃᑲᔪᖅᑐᐃᓚᐅᖅᑐᓂᑦ ᐱᖁᔨᕗᖔᖑᔪᒥᑦ.  
 
ᒐᕙᒪᒃᑯᓐᓄᑦ ᑖᓐᓇ ᐃᓱᒪᔅᓴᖅᓯᐅᕈᑕᐅᑦᑎᐊᖁᕙᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. (ᑐᓵᔨᑎᒍᑦ) ᑖᒃᑯᐊ ᑎᑎᖅᑲᑦ ᒪᐅᓐᖓᖅᑕᐅᓚᐅᕐᒥᓕᑦ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᔅᓴᕗᑦ 16. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ ᐅᖃᓕᒫᖅᑕᐅᓂᔅᓴᖓᓂᑦ 
ᓯᕗᓪᓕᖅᐹᒥᒃ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 17. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 026 - 2(4): ᒪᓕᒐᒃᓴᖅ 6 ᐊᒻᒪ 7 ᕿᒥᕐᕈᔭᐅᓂᖏᑕ ᑭᖑᕙᕆᐊᕈᑎᖏᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ ᐱᖁᔭᒃᓴᖅ 6 ᑖᒃᑯᐊ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓐᓄᑦ ᐊᒻᒪᓗ ᐱᖃᔭᖅ 7, ᑖᓐᓇ ᐃᓄᐃᑦ 
ᐅᖃᐅᓯᖓᑕ ᓴᐳᑎᔭᐅᓯᒪᓂᖓᑦ ᐱᖁᔭᒃᓴᖅ, ᐊᐃᑉᐸᖓᓂᑦ ᐅᖃᓕᒫᖅᑕᐅᓚᐅᕐᒪᑦ ᔫᓂ 6, 2007-ᒥ; 
 
ᐊᒻᒪᓗ ᐃᒪᐃᒻᒪᑦ ᐱᖁᔭᒃᓴᖅ 6 ᐊᒻᒪ 7 ᑐᓂᔭᐅᓯᒪᓕᕐᒪᑕ ᑲᑎᒪᔨᕋᓛᓄᑦ ᐊᔭᐅᖅᑎᓄᑦ ᕿᒥᕐᕈᔭᔅᓴᐅᓪᓗᑎᒃ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᖅ 66(1) ᐱᕕᖃᖅᑎᑦᑎᒻᒪᑦ ᑲᑎᒪᔨᕋᓛᓄᖅᑕᐅᒃᐸᑦ ᑲᔪᓯᑎᑕᐅᔪᓐᓇᖏᒻᒪᑦ ᑭᓯᐊᓂ 
ᒪᓕᒐᓕᐅᖅᑏᑦ ᐅᓂᒃᑳᓕᐊᖑᓯᒪᔪᓂᒃ ᐱᑎᑕᐅᓯᒪᓕᖅᐸᑕ ᑲᑎᒪᔨᕋᓛᓄᑦ ᐅᕝᕙᓘᓐᓃᑦ 120 ᐅᓪᓗᐃᑦ ᑕᕝᕙᓐᖓᑦ 
ᐅᖃᓕᒫᖅᑕᐅᓚᐅᖅᑎᓪᓗᒍ ᐊᐃᑉᐸᖓᓐᓂᑦ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ ᐊᖏᓚᐅᕐᒪᑕ ᐱᖁᔨᕗᖔᕈᑦ 20 - 2(4) ᐅᑐᐱᕆ 30, 2007-ᒥ ᐊᖏᖅᑐᑎᒃ 
120 ᐅᓪᓗᓂ ᐅᖓᕙᕆᐊᕈᑎᐅᔪᓂᒃ ᑲᑎᒪᔨᕋᓛᓄᑦ ᕿᒥᕐᕈᓂᖅᓴᐅᓂᐊᖁᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᖑᔪᑦ ᐊᖏᖅᓯᒪᒻᒪᑕ ᑖᒃᑯᓂᖓ ᐱᓕᕆᓂᐊᕐᓗᑎᒃ ᐱᔭᒃᓴᕆᔭᒥᓂᒃ 
ᕿᒥᕐᕈᔭᕆᐊᖃᕐᓂᕐᒥᓂᒃ ᑲᒪᒋᑦᑎᐊᕐᓗᒋᑦ; 
 
ᑕᐃᒪᓕ ᑕᐃᒪᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᑉ ᐅᖅᑯᕐᒥᐅᓐᓄᑦ ᑖᓐᓇ ᐊᑯᓂᐅᓂᕆᔭᖓ 
ᑲᑎᒪᔨᕋᓛᖑᔪᑦ ᐅᓂᒃᑳᓕᐅᕐᕕᒃᓴᖓᓐᓄᑦ ᐱᖁᔭᒃᓴᖅ 6 ᐊᒻᒪ 7 ᒪᓕᒐᓕᐅᕐᕕᒻᒧᑦ ᐅᖓᕙᕆᐊᖅᑕᐅᒃᑲᓐᓂᕐᓗᓂ 
120-ᓂᒃ ᐅᓪᓗᓂᒃ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖓᓄᑦ ᐱᖁᔨᕗᖔᕈᑎᐅᑉ. ᓂᕈᐊᕈᒪᓕᕐᖓᑕ. 
ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᔅᓴᕗᑦ 17. ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐱᒋᐊᖅᑎᑕᖅ 027 - 2(4): ᐊᖏᖅᑕᐅᓂᖓ ᐃᓗᐊᓐᖏᓕᐊᖅᑕᐃᓕᑎᑦᑎᓂᕐᒧᑦ ᑲᒥᓴᓇᐅᑉ ᐅᓂᒃᑳᖓ 

ᐱᔾᔪᑎᓕᒃ ᑕᐃᕕᑎ ᓯᒪᐃᓚᒻᒥᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᒥᖓ ᐱᖁᔨᕗᖔᕈᒪᔪᖓ:  
 
ᐃᒪᐃᒻᒪᑦ ᒪᓕᒐᓕᐅᖅᑏᑦ ᐅᖃᖅᑎᖓ ᒪᓕᒐᓕᐅᖅᑏᑦ ᓴᖅᑮᓯᒪᒻᒪᑦ ᐅᓂᒃᑳᓕᐊᕆᓚᐅᖅᑕᖓᓂᑦ ᑲᒥᓴᓇᐅᔫᑉ 
ᒪᑐᐃᓐᖓᑦᑎᐊᕐᓂᕐᒧᑦ ᓄᓇᕘᒥᒃ ᐱᔾᔪᑎᖃᖅᑐᖅ ᒥᔅᑕ ᓯᒪᐃᓚᒃ ᑕᐃᕕᑦ ᓯᒪᐃᓚᒃ ᒪᓕᒐᓕᐅᖅᑎᐅᔪᖅ 
ᖃᒪᓂᑦᑐᐊᒧᑦ; 
 
ᐊᒻᒪᓗ ᐃᒪᐃᒻᒪᑦ ᑖᓐᓇ ᒪᑐᐃᖓᑦᑎᐊᕐᓂᕐᒧᑦ ᐱᖁᔭᖅ ᒪᓕᒐᓕᐅᖅᑎᓂᒃ ᐃᓱᒪᒃᓴᖅᓯᐅᕆᐊᖃᕐᖓᑕ 
ᒪᓕᒐᓕᐅᕐᕕᒻᒥᑦ ᐅᓪᓗᐃᑦ ᖁᓕᑦ ᒪᓕᒐᓕᐅᕐᕕᒻᒥᑦ ᐃᒃᓯᕚᓕᖅᑎᓪᓗᒋᑦ ᓴᖅᑭᑕᐅᓯᒪᓕᖅᑎᓪᓗᒍ; 
 
ᐊᒻᒪᓗ ᐃᒪᐃᒻᒪᑦ ᑖᓐᓇ ᑲᒥᓴᓇᐅᔪᖅ ᐊᑐᓕᖁᔨᓯᒪᒻᒪᑦ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ ᐊᖏᕈᓐᓇᖅᑐᑦ ᕿᐱᓗᒍᓐᓇᖅᑐᑦ ᑖᒃᑯᐊ ᑲᒥᓴᓇᐅᑉ ᐊᑐᓕᖁᓚᐅᖅᑕᖏᓐᓂᑦ; 
 
ᑕᐃᒪᓕ ᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ ᑖᓐᓇ ᐅᓐᑳᖑᔪᖅ 
ᐊᑐᓕᖁᔭᐅᔪᕐᓗ ᒪᑐᐃᖓᑦᑎᐊᕐᓂᕐᒧᑦ ᑲᒥᓴᓇᐅᔪᒥᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᒥᐊᓇᖅ ᒥᔅᑕ ᑐᑐ, 
ᐃᓕᓴᖅᓯᓚᐅᓐᖏᓐᓂᓐᓂᑦ ᑖᔅᓱᒧᖓ ᐊᐃᕙᔾᔪᑕᐅᓂᖓᓄᑦ ᐱᖁᔨᕗᖔᕈᑎᐅᑉ ᓇᓗᓇᐃᖅᓯᓂᐊᕋᒪ 
ᐊᑐᖅᑕᐅᓂᐊᖅᑐᓂᒃ.  
 
ᑭᓇᓕᒫᖅ ᒪᓕᒐᓕᐅᖅᑎ ᐱᕕᖃᕈᓐᓇᕐᓂᐊᖅᑐᖅ ᐅᖃᕈᒪᕝᕕᖃᕈᓂ ᐊᑕᐅᓯᐊᕐᓗᓂ ᑖᔅᓱᒧᖓ ᐱᖁᔨᕗᖔᕈᒻᒧᑦ 
ᐅᖓᑖᓄᓐᖏᑦᑐᖅ 20 ᒥᓂᑦᔅ. ᑖᓐᓇ ᐱᖁᔨᕗᖔᕈᒻᒥᑦ ᐱᒋᐊᖅᑎᑦᑎᔪᖅ ᓯᕗᓪᓕᖅᐹᐅᓗᓂ ᐅᖃᕐᓂᐊᖅᑐᖅ ᐊᒻᒪ 
ᐊᐃᑉᐲᔪᖅ ᑭᖑᓪᓕᐅᓗᓂ ᐅᖃᕈᓐᓇᕆᓪᓗᓂ. ᑖᓐᓇ ᐱᖁᔨᕗᖔᕈᒻᒥᑦ ᓅᑦᑎᔪᖅ ᐱᔪᓐᓇᕐᓂᖃᕐᓂᐊᕐᒥᔪᖅ 
ᑭᖑᓪᓕᐹᖑᓗᓂ ᓂᓪᓕᕐᕕᖃᕈᒪᓗᓂ ᒪᑐᓯᔾᔪᑎᒋᓗᒍ ᐊᐃᕙᔾᔪᑕᐅᔪᒥᒃ. ᐱᔾᔪᑎᒋᔭᖓᓄᑦ ᐱᖁᔨᕗᖔᕈᑎᐅᑉ, ᒥᔅᑕ 
ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᖁᔨᕗᖔᖅᑎᐅᓪᓗᖓ ᑖᒃᑯᓄᖓ ᑐᓴᖅᑕᐅᖁᓪᓗᒋᑦ. 
 
ᐱᒋᐊᖅᑳᕈᒪᔪᖓ ᖁᔭᓐᓇᒦᕐᓗᒍ ᓇᑦᑎᓕᒻᒧᑦ ᐊᐃᑉᐲᖅᑲᐅᒻᒪᑦ ᐱᖁᔨᕗᖔᕈᒻᒥᑦ. ᑖᓐᓇ ᐅᖃᐅᓯᕆᔭᐅᔪᖅ 
ᑲᒪᒋᔭᐅᔭᕆᐊᖃᖅᑐᖅ ᒪᓕᒐᓕᐅᕐᕕᒻᒥᑦ ᐊᑕᖏᕐᓗᑕ. ᐊᒻᒪᓗ ᓂᕆᐅᒃᐳᖓ ᑖᒃᑯᐊ ᐅᓪᓗᒥ ᓂᕈᐊᕐᓂᐅᔪᖅ 
ᐊᖏᖅᑐᐃᓐᓇᐅᓂᐊᖅᑐᔅᓴᐅᕗᑦ.  
 
ᑕᐃᒫᒃ ᓂᕆᐅᓚᐅᖅᓯᒪᒐᑦᑕ ᐊᕐᕌᒍᑦ 7-ᖑᓕᖅᑐᑦ. ᑭᓯᐊᓂ ᒪᓕᒐᑦᑎᐊᕙᒻᒥ ᐱᖃᖅᐸᓪᓕᐊᔪᒍᔅᓱᓕ ᐋᖅᑮᒐᑦᑕ 
ᐊᖏᕋᑦᑎᒍᓪᓗ ᒪᑐᐃᓐᖓᑦᑎᐊᕐᓂᕐᒧᑦ ᐱᖁᔭᖅ ᑕᐃᑲᓂᓗ ᐃᖃᓗᒃᑑᑦᑎᐊᒥᑦ.  

ᐃᓱᒫᓗᒍᑎᒋᓚᐅᖅᑕᕗᑦ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᐊᑐᖃᑦᑕᓂᐊᖏᒻᒪᑕ ᐃᒻᒥᓂᒃ ᖃᑭᖅᑲᓐᓂᕋᓱᐊᓗᑎᒃ 
ᐃᓂᒋᔭᖓ ᐱᑦᔪᑎᒋᓪᓗᒍ ᑕᒫᓂ ᐱᓕᕆᕕᖃᑦᑐᓂ ᓂᕈᐊᖅᑕᐅᓇᓱᓐᓂᐊᖅᐸᑕ. ᑖᒃᑯᐊᓗ ᐃᓱᒪᒋᔭᖏᑦ 
ᖃᐅᔨᒪᓂᕆᔭᖏᓪᓗ ᑕᕝᕗᖓ ᒪᓕᒐᓕᐅᖅᕕᒻᒨᕐᓗᑎᒃ.  
 
ᐅᖃᖅᑏ, ᑖᓐᓇ ᒪᑐᐃᖓᑦᑎᐊᕐᓂᖅ ᐊᖅᑯᑎᐅᒻᒪᑦ ᐅᑉᐱᕆᓱᒃᑲᒪᓗ ᒪᑐᐃᖓᑦᑎᐊᕐᓂᕐᒧᑦ ᑲᒥᓴᓇᐅᔪᖅ ᐅᓂᒃᑳᖓ 
ᒪᓕᒐᓕᐅᖅᕕᒻᒧᑦ ᓇᓗᓇᐃᖅᓯᓯᒪᑦᑎᐊᕐᖓ ᑖᒃᑯᓄᖓ ᖃᓄᐃᓐᓂᖓᓄᑦ. ᐊᒻᒪᓗ ᐅᑉᐱᕈᓱᒃᑐᖓ ᐅᓂᒃᑳᖑᔪᒥᒃ 
ᐊᑐᓕᖁᔭᐅᓯᒪᔪᑦ ᓇᓗᓇᖏᑎᐊᖅᑐᑦ ᓈᒻᒪᑦᑐᑎᓪᓗ ᐅᖃᐅᓯᖃᑦᑐᑦ ᑖᒃᓱᒧᖓ. ᑖᓐᓇ ᐱᑦᔪᑎᒋᓪᓗᒍ 
ᐱᖁᔨᕗᖔᖅᑲᐅᕗᖓ ᑕᕝᕙᓂ ᒪᓕᒐᓕᐅᖅᕕᒻᒥ. 
 
ᐅᖃᖅᑏ, ᑕᐃᒪᓕ ᓄᖅᑲᕈᒪᕗᖓ ᐅᖃᒃᑲᓐᓂᕈᒪᓪᓗᖓᓗ ᒪᑐᐃᖓᑦᑎᐊᕐᕆᐊᖃᕋᑦᑕ ᐅᑉᐱᕈᓱᒃᑲᒪᓗ ᐋᖅᑭᒃᓯᒪᔪᒥᒃ 
ᐱᓯᒪᒋᐊᖃᕋᑦᑕ ᒪᓕᒐᓕᐅᕐᓂᕐᒧᑦ ᖃᓄᐃᓕᐅᕐᓂᖏᓐᓄᑦ ᑖᓐᓇᓗ ᑲᒥᓴᓇᐅᔪᖅ ᒪᑐᐃᖓᑦᑎᐊᕐᓂᕐᒧᑦ 
ᐅᖃᐅᓯᕆᓚᐅᖅᓯᒪᒻᒪᒍ ᐅᓂᒃᑳᕆᓚᐅᖅᑕᖓᓂᒃ ᒪᓕᒐᓕᐅᖅᕕᒻᒧᑦ ᐊᒻᒪᓗ ᑕᒪᒃᑯᐊ ᐊᖃᐅᖏᓕᐅᕈᑎᖃᕐᓂᕐᒧᑦ 
ᒪᓕᒐᐅᒍᓐᓇᖅᑐᑦ.  
 
ᑕᐃᒪᓕ ᐅᖃᖅᑏ, ᐅᖃᕈᒪᕗᖓ ᑖᒃᑯᐊ ᐅᖃᐅᓯᒃᓴᒃᑲ ᑕᐃᒪ ᓂᑯᕕᖃᑦᑕᕐᓗᑎᒃ ᓂᕈᐊᖁᔨᓂᐊᖅᕕᖓ ᓈᒻᒪᓯᑉᐸᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᐱᔾᔪᑎᒋᔭᖓᓄᑦ ᐱᖁᔨᕗᖔᕈᑎᐅᑉ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑉᐲᓪᓗᖓ ᑕᕝᕗᖓ ᐱᖁᔨᕗᖔᕈᒻᒧᑦ. 
ᑖᒃᑯᐊ ᒪᑐᐃᖓᑦᑎᐊᕐᓂᕐᒧᑦ. 
 
ᒪᑐᐃᖓᑦᑎᐊᕐᓂᖏᓛᖅ ᐊᖏᖃᑎᒋᔭᕋ ᑖᒃᑯᐊ ᐊᑐᓕᖁᔭᐅᓚᐅᖅᑐᑦ. ᐄ, ᑖᓐᓇ ᑕᐃᒪᐃᓕᓚᐅᕐᒪᑦ 
ᓴᖅᑭᓚᐅᖅᑐᓂᒃ ᑕᖅᑭᓂ ᐊᒥᓲᖏᑦᑐᓂ.  
 
ᑕᐃᒪᓕ ᐅᖃᐅᓯᖃᕈᒪᔪᖓ ᒪᑐᐃᖓᑦᑎᐊᕐᓂᕐᒧᑦ ᑐᑭᓯᐅᒪᔭᒃᑯᓪᓕ ᑖᓐᓇ ᐱᐅᔫᑎᒋᒐᒃᑯ ᑕᕝᕙᓂ ᐅᓐᓂᒃᑳᖑᔪᒥᒃ 
ᓴᖅᑭᑕᐅᓚᐅᖅᑐᖅ ᐅᖃᖅᑎᒧᑦ ᐅᖃᖅᓯᒪᒻᒪᑦ ᒪᑐᐃᖓᑦᑎᐊᕐᕆᐊᖃᕐᖓᑦ ᒪᓕᒐᓕᐅᖅᕕᒻᒥ. 
 
ᐊᒻᒪᓗ ᑖᓐᓇ ᐅᑉᐱᕆᑦᑎᐊᕋᒃᑯ ᖃᓄᓕᒫᕐᓗ ᓇᓗᓇᐃᔭᐃᔭᕆᐊᖃᕋᑦᑕ ᐃᒻᒥᓄᑦ ᑐᕌᖓᔪᓂᒃ ᐊᒻᒪᓗ 
ᐱᓕᕆᕕᒋᔭᖓᓄᑦ ᐊᑲᐅᖏᓕᐅᕈᑎᖃᕐᓂᐊᖏᒻᒪᑦ. ᑖᒃᓱᒧᖓᑦᑕᐅᖅ ᑭᑯᓕᒫᑦ ᐅᕙᓃᑦᑐᑦ ᑕᐃᒫᒃ ᓴᖅᑮᔭᕆᐊᖃᕋᑦᑕ 
ᒪᑐᐃᖓᑦᑎᐊᕐᓂᕐᒧᑦ. ᐅᖃᐅᓯᖃᑦᑐᑕᓗ ᑭᒃᑯᓐᓄᑦ ᑕᑯᓐᓈᖅᑕᐅᓂᑦᑎᓐᓄᑦ ᑕᕝᕙᓂ ᒪᓕᒐᓕᐅᖅᕕᒻᒥ ᐊᒻᒪᓗ 
ᓄᓇᕗᒻᒥᐅᑕᐅᔪᓂᒃ. ᑭᓯᐊᓂᑦᑕᐅᖅ ᑕᐃᒃᑯᐊ ᐅᕙᑦᑎᓐᓂᒃ ᓂᕈᐊᖅᓯᒪᔪᑦ ᐅᕙᒍᑦ ᑕᖅᑲᒃᑯᓄᖓ ᓵᑕᔅᓴᐅᒋᐊᖃᕋᑦᑕ 
ᐊᒻᒪᓗ ᐱᓕᕆᑦᑎᐊᓗᑕ ᒪᓕᒐᓕᐅᖅᑎᐅᓪᓗᑕ.  

ᑕᕝᕙᓃᑦᑐᓪᓗ ᒪᓕᒐᓕᐅᖅᑏᑦ ᐊᕐᕌᒍᑕᒫᑦ ᑮᓇᐅᔾᔭᔅᓵᕗᑦ ᓴᖅᑭᐸᑦᑕᕗᑦ ᐱᔭᕗᓪᓘᓐᓃᑦ ᑕᖅᑲᒃᑯᓇᓐᖓᑐᐃᓐᓇᖅ 
ᐱᓕᕆᕕᐅᔪᓂᒃ ᓴᖅᑮᔭᕆᐊᖃᑉᐸᒻᒥᔪᒍᑦ ᐊᑭᓕᒃᓴᑎᓐᓂᒃ. ᑕᐃᒃᑯᓄᖓᓗ ᐊᐃᑉᐸᑎᓐᓄᑦ ᐃᖅᑲᓇᐃᔮᖏᓐᓂᒃ ᐊᒻᒪᓗ 
ᐱᓕᕆᐊᕐᕆᔭᖏᓐᓂᒃ ᑭᓱᑐᐃᓐᓇᕐᓂᒃ. ᕿᑐᓐᖓᒃᑲᓘᓐᓃᑦ ᕿᑐᓐᖓᓯᓘᓐᓃᑦ ᑕᒪᒃᑯᐊ ᓴᖅᑭᕆᐊᖃᑦᑕᕗᑦ. 
ᒪᓕᒐᑎᒍᑦ ᑕᐃᒪᐃᑦᑕᕆᐊᖃᒻᒪᑦ ᒪᑐᐃᖓᓂᐅᕗᖅ ᑕᕝᕙ. ᓵᑕᔅᓴᐅᔪᓐᓇᓂᕐᒧᓪᓗ ᑕᕝᕙᑑᖏᑦᑐᖅ ᐅᕙᒍᑦᑕᐅᖅ 
ᒐᕙᒪᐅᓪᓗᑕ ᐊᑐᐊᒐᖃᒻᒥᒐᑦᑕ ᐊᖏᔪᖅᑲᐅᑕᐅᓂᖅᓴᓄᑦ, ᐊᖏᔪᖅᑲᐅᑕᐅᔪᑦ ᓴᖅᑮᔭᕆᐊᖃᒻᒥᔪᑦ ᐃᒻᒥᓂᒃ 
ᐱᓕᕆᕕᒻᒧᓪᓗ ᑕᐃᒪᐃᖃᑦᑕᖅᑐᒍ ᑕᖅᑲᒃᑯᐊ ᑐᑭᓯᐅᒪᑦᑎᐊᖁᓪᓗᒋᑦ ᐊᒻᒪᓗ ᐋᖅᑭᒃᓯᒪᑦᑎᐊᕐᓂᐊᕐᖓᑕ. 
 
ᐊᖏᖃᑎᒋᑦᑎᐊᖅᑕᕋ ᑕᒪᒃᑯᐊ ᐋᖅᑭᒃᑕᐅᓯᒪᒻᒪᑕ ᐃᓱᒪᓕᐅᓕᕋᐃᒐᑦᑕ ᐃᓱᒪᔅᓴᖅᓯᐅᖅᑐᑕ ᐊᐃᕙᓕᕋᐃᒐᑦᑕ 
ᐃᓱᒪᓕᐅᕈᔾᔨᒍᒪᖃᑦᑕᕋᑦᑕ ᓄᓇᕗᒻᒥᐅᓄᑦ ᑐᑭᓯᐅᒪᓂᖃᑦᑎᐊᕐᓗᑕ ᑕᐃᒃᑯᐊ ᐱᑦᔪᑎᒋᓪᓗᒋᑦ.  
 
ᐅᑉᐱᕈᓱᒃᑲᒪ ᑕᒪᓐᓇ ᑭᖑᕙᔅᓯᒪᕙᓪᓚᐃᓕᖅᑐᖅ ᒪᑐᐃᖓᖏᓗᐊᖃᑦᑕᖅᓯᒪᒐᑦᑕᖃᐃ. ᐅᑉᐱᕈᓱᒃᑲᒪ ᐊᓯᖏᑦ 
ᑲᑐᔾᔨᖃᑎᒌᑦ ᓯᓚᑖᓂ ᒪᓕᒐᓕᐅᖅᕖᑦ ᑕᖅᑲᐅᖓᑦᑕᐅᖅ ᑕᐃᒪᐃᑦᑕᕆᐊᖃᒻᒥᔪᖅ ᐊᓯᖏᑦᑕᐅᖅ ᓂᕈᐊᖅᑕᐅᓯᒪᒻᒥᔪᑦ 
ᐅᕙᓐᓄᑦᑕᐅᖅ ᐃᓱᒪᓕᐅᖃᑦᑕᕐᖓᑕ ᐅᕙᑦᑎᓐᓂᒃ ᐱᑦᔪᔨᓪᓗᑎᒃ ᓄᓇᑖᖃᑕᐅᓯᒪᒻᒥᔪᖓ.  
 
ᐃᓄᐃᑦ ᖃᑐᔾᔨᖃᑎᒌᖏᑦᑕᐅᖅ ᑕᒪᒃᑯᓂᖓᑦᑕᐅᖅ ᓴᖅᑮᖃᑦᑕᕆᐊᖃᑦᑑᑎᒋᔭᒃᑲᑦ ᑮᓇᐅᔾᔭᔅᓵᖏᓐᓂᒃ 
ᐃᑲᔪᖅᑕᐅᔾᔪᑎᖏᓐᓂᒃ ᐊᐃᑉᐸᕆᔭᖓᑕ ᐱᓕᕆᐊᕐᕆᔭᖏᓐᓂᒃ ᓄᓇᑖᖃᑕᐅᓯᒪᓪᓗᖓ ᖃᐅᔨᒪᒋᐊᖃᒻᒥᔪᖓ 
ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᐃᓱᒪᓕᐅᕋᓗᐊᕐᒪᖔᑕ ᐅᕙᑦᑎᓐᓄᑦ. ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᐱᐅᓂᖅᐹᒃᑯᑦ 
ᐃᓱᒪᓕᐅᕐᒪᖔᑕ.  
 
ᑐᓴᖃᑦᑕᖅᓯᒪᒻᒥᔪᖓ ᓯᕗᓂᑦᑎᒋᔭᑦᑎᓐᓂᒃ ᒐᕙᒪᒃᖏᓇᑦᑕ ᑕᒪᒃᑯᓂᖓ ᓴᖅᑮᒋᐊᖃᖏᑦᑐᒍ ᑕᐃᒃᑯᐊ ᐊᐃᑉᐸᕆᔭᕗᑦ 
ᖃᓄᐃᑦᑐᓂᒃ ᐃᖅᑲᓇᐃᔮᖃᕋᓗᐊᖅᑲᑕ ᐱᓕᕆᐊᖃᑉᐸᑕ. ᒐᕙᒪᐅᖏᓇᑦᑕ ᑕᑯᒋᑦ ᐃᒃᑯᐊ ᑮᓇᐅᔭᒃᑲ ᐅᕙᒍᑦ 
ᑮᓇᐅᔭᕗᑦ ᖃᐅᔨᒪᔭᕆᐊᖃᑦᑐᒍᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐅᑉᐱᕆᓱᒃᑭᓪᓗᖓ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᖓᔪᖅᑳᕆᔭᖏᑦᑕᐅᖅ 
ᓴᖅᑮᒋᐊᖃᑦᑑᑎᒋᒻᒥᔭᒃᑲ ᑕᒪᒃᑯᓂᖓ. ᐃᓱᒪᓕᐅᖅᑎᐅᖃᑦᑕᕐᖓᑕ ᐅᕙᑦᑎᓐᓂᒃ ᐃᓱᒪᓕᐅᕈᔾᔨᓪᓗᑎᒃ 
ᐊᖏᔪᖅᑲᐅᓂᕆᔭᓂ ᐱᓪᓗᒍ. ᐅᕙᖓᑦᑕᐅᖅ ᖃᐅᔨᒪᔭᕆᐊᖃᒻᒥᔪᖓ ᓄᓇᕗᒻᒥᐅᑦ ᖃᐅᔨᒪᔭᕆᐊᖃᑦᑐᑦ.  
 
ᓴᖅᑮᖃᑦᑕᕐᓂᖅ ᐅᖃᖅᑲᐅᒐᒪ ᐅᕙᑦᑎᓐᓄᐃᓇᐅᖏᓪᓗᓂ ᑕᖅᑲᒃᑯᓄᖓᑦᑕᐅᖅ ᓄᓇᕗᒻᒥᐅᑦ ᑭᒃᑯᓕᒫᑦ ᐅᕗᖓ 
ᐃᓯᖅᑐᖃᕈᓐᓇᕐᖓᑦ ᐸᐅᖓ ᑕᐃᒃᑯᓄᖓ ᐅᖃᐅᓯᕆᓯᒪᔭᑦᑎᒍᑦ ᓴᖅᑭᓯᒪᔭᑦᑎᓐᓄᑦ ᑕᑯᔭᐅᒍᓐᓇᖅᑐᑦ. ᐊᒻᒪᓗ 
ᐅᑉᐱᕈᓱᒃᑲᒪ ᑕᐃᒃᑯᐊ ᓄᓇᑖᖃᑕᐅᓯᒪᔪᑦᑕᐅᖅ ᐱᔪᓐᓇᕆᐊᖃᒻᒥᔪᑦ ᓯᕗᓪᓕᖅᑎᖏᓐᓄᑦ. ᓵᑕᔅᓴᐅᒋᐊᖃᕐᖓᑕ 
ᑕᐃᒫᑦᑕᐅᖅ ᑕᒪᓐᓇ ᒪᑐᐃᖓᑦᑎᐊᕐᓂᖅ ᑕᖅᑲᒃᑯᐊᓗ ᐱᑦᔪᑎᒋᓪᓗᒋ ᓄᓇᑖᖃᑕᐅᓯᒪᔪᑦ ᓄᓇᕗᒻᒥ.  
 
ᑭᖑᓐᖓᒍᑦ ᒪᑐᐃᖓᑦᑎᐊᕐᓗᑎ ᐊᒻᒪ ᑭᐅᔪᓐᓇᑎᐊᕐᓗᑕ ᑕᖅᑲᒃᑯᓄᖓ ᐃᓄᖁᑎᑦᑎᓄᑦ ᓄᓇᕗᒻᒥ. ᐊᒻᒪ ᐅᓪᓗᒥ 
ᑕᐃᒃᑯᐊ ᐅᖃᐅᓯᕆᔪᒪᕋᑖᖅᑕᒃᑲ  

ᓴᖅᑭᔮᑦᑎᐊᕆᐊᖃᕐᓂᕐᒧᑦ ᑐᕌᖓᔪᖅ ᐊᒻᒪ ᒪᒥᐊᓇᖅᑑᒐᓗᐊᖅ ᑕᐃᒪᓐᓇᐃᓕᓚᐅᕐᒪᑦ ᒫᓂ ᐱᔭᕐᓂᖏᑦᑑᓪᓗᓂᓪᓗ 
ᑕᒪᓐᓇ ᐱᓕᕆᔭᕆᐊᖃᑦᑕᕗᑦ. ᐅᖃᖅᑲᐅᒻᒪᑦ ᐱᖁᔨᕗᖔᖃᑕᐅᔪᖅ. 
 
ᑕᐃᒪ ᐅᖃᒃᑲᓐᓂᕈᒪᓪᓗᖓ, ᐃᑲᔪᖅᑐᐃᔪᖓ ᐊᑐᓕᖁᔭᓕᐊᕆᓯᒪᔭᖓ ᑖᒃᓱᒪ ᑲᒥᓴᓇᐅᔫᑉ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᒃᑲ ᖁᔭᓐᓇᒥᖅᐸᒃᑲ ᓂᓪᓕᕋᑖᕐᒪᑕ ᒪᓕᒐᓕᐅᖅᑏᑦ 
ᐊᒻᒪᓗᒃᑕᐅᖅ ᒥᓂᔅᑕᐅᔪᑦ ᓂᕈᐊᖅᑕᐅᖃᑦᑕᕐᒪᑕ ᑭᒡᒐᖅᑐᐃᖁᓪᓗᒋᑦ ᓄᓇᖁᑎᒋᓯᒪᔭᖏᓐᓂᒃ. 
ᐅᑉᐱᕈᓱᓪᓚᕆᑦᖢᖓᓗ ᑕᒪᑐᒥᖓ. ᑕᐃᒪᓐᓇᓗ ᐊᑦᔨᐅᒥᒋᔭᐅᖃᑦᑕᕆᐊᖃᑦᖢᑕ ᓂᕈᐊᖅᑎᒋᓯᒪᔭᑦᑎᓐᓄᑦ ᐊᒻᒪ 
ᓄᓇᕗᒥᐅᑕᓄᒃ ᐃᓘᓐᓇᑦᑎᐊᖏᓐᓄᑦ ᐅᐱᒋᔭᐅᑦᑎᐊᕐᓗᑕ, ᑕᑎᒋᔭᐅᔪᓐᓇᕐᓗᑕᓗ ᓄᓇᕗᒻᒥᐅᑦ.  
 
ᐅᖃᖅᑎᑦᑎᔩ, ᓄᓇᕗᑦ ᒥᑭᑦᑐᕈᓘᒻᒪᑦ ᓇᓗᓇᓐᖏᒻᒪᑦ. ᓄᓇᕐᔪᐊᕐᕌᓘᒐᓗᐊᖅ ᓄᓇᓐᖑᐊᑎᒍᑦ ᑭᓯᐊᓂ 
ᐃᓄᑭᑦᑐᕈᓘᒐᑦᑕ. ᑕᒫᓃᑦᑐᑦ ᑖᒃᑯᓂᖓ ᐃᓛ ᑕᒪᒃᑯᓂᖓ ᐃᔅᓯᓐᓇᐃᔪᓐᓇᖏᓐᓇᑦᑕ ᖃᐅᑕᒫᑦ ᐱᓕᕆᐊᔅᓴᑎᓐᓂᒃ 
ᒪᓕᒐᓕᐅᖅᑎᐅᓪᓗᑕ. ᒥᓂᔅᑕᐅᒐᓗᐊᕐᕈᑦᑕ ᓂᕈᐊᖅᑕᐅᓯᒪᒐᑦᑕ. 
 
ᐅᖃᖅᑎᑦᑎᔩ, ᐃᓘᓐᓇᑦᑎᐊᖏᑦ ᓂᕈᐊᖅᑕᐅᓯᒪᔪᑦ ᐃᓕᓴᖅᓯᔭᕆᐊᖃᒻᒪᑕ ᐱᓕᕆᐊᔅᓴᒥᓐᓂᒃ ᐱᓕᕆᑦᑎᐊᖃᒻᒪᑕ 
ᒐᕙᒪᒃᑯᓅᑦᑕᕋᓗᐊᖅᐸᑦ ᒪᓕᒐᓕᐅᖅᑎᒃᑯᓐᓅᖅᑕᕋᓗᐊᖅᐸᑦ ᐊᓯᖏᓐᓄᓪᓗ ᑎᒥᓄᑦ ᐃᖅᑲᓇᐃᔭᕋᓗᐊᖅᐸᑕ.  
ᐃᒻᒥᓂᒃ ᐃᑲᔪᕆᐊᕐᓗᑕ ᓂᕈᐊᖅᑕᐅᓯᒪᖏᓇᑦᑕ, ᐃᓚᑦᑎᓂᓪᓗ ᐃᑲᔪᕆᐊᖁᔭᐅᓯᒪᖏᓇᑦᑕ ᑭᓯᐊᓂ 
ᑐᓴᐃᓐᓇᖃᑦᑕᖅᓯᒪᒐᑦᑕ. 
 
ᐅᖃᖅᑎᑦᑎᔩ, ᓲᕐᓗ ᑐᓴᐃᓐᓇᖃᑦᑕᕋᑦᑕᐃᓛᒃ ᐅᖃᑦᑐᑦ ᓂᕈᐊᖅᑕᐅᓯᒪᔪᑦ ᑕᒪᒃᑯᐊ ᓂᕈᐊᖅᑕᐅᓯᒪᓂᖏ 
ᐃᒻᒥᓂᖏᒃᑯᐊ ᐃᑲᔪᕆᐊᓯᔪᑦ ᐃᒪᓐᓇᐃᓕᐅᖅᑐᓂᒃ. ᑕᐃᒪᓐᓇ ᑕᐃᔭᐅᔪᓂᒃ ᑐᓴᖃᑦᑕᖅᓯᒪᒐᓗᐊᖅᑎᓪᓗᑕ. 
ᓇᐃᓴᐃᑎᓪᓗᒋᑦ ᓲᕐᓗ ᑲᓇᑕᒥᐅᑉ 7-ᐳᓴᓐᑎᓪᓗᐊᕆᒻᒫᑎᒍᑦ ᐊᒃᓱᕉᓴᓐᓇᖅᑐᑦ, ᓲᕐᓗ ᐱᕋᔭᒃᐸᑦᑐᓄᑦ 
ᐃᓚᒋᔭᐅᖃᑕᐅᖅᑰᔨᒐᑦᑕ, ᓲᕐᓗ ᐱᐅᓐᖏᑦᑐᓄᑦ, ᑲᓇᑕᒥ ᓈᓴᐃᓕᕌᖓᑦᑕ ᐱᐅᓐᖏᑦᑐᓕᓐᓂᑦ 
ᑕᐅᓇᓃᖃᑕᐅᖃᑦᑕᕋᑦᑕ ᓲᕐᓗ ᑕᐃᔭᐅᑎᓪᓗᒋᑦ. 
 
ᑭᓯᐊᓂ, ᐅᖃᖅᑎᑦᑎᔩ, ᑕᐃᒪᓐᓇ ᑕᖅᑲᒃᑯᓄᖓ ᑕᑎᒋᔭᐅᑦᑎᐊᕆᐊᖃᕋᑦᑕ. ᐱᓕᕆᓲᕗᑦ ᐱᓕᕆᔨᐅᓇᓐᖏᑕᕗᓪᓗ 
ᐃᓘᓐᓇᑦᑎᐊᕗᑦ ᓄᓇᕗᒻᒥ ᖃᐅᔨᒪᔪᐃᓐᓇᐅᓂᐊᕐᒪᑕ ᖃᓄᐃᓕᐅᕐᒪᖔᕐᒥᓐᓂ.  
 
ᐅᖃᖅᑎᑦᑎᔩ, ᑖᒃᑯᐊ ᓂᕈᐊᖅᑕᐅᓯᒪᒐᑦᑕ ᑭᒡᒐᑐᖅᑕᑎᓐᓄᑦ ᑭᒡᒐᖅᑐᑦᑎᐊᖁᔭᐅᓪᓗᑕ ᐱᐅᕌᓗᓐᖏᒃᑲᓗᐊᕐᓗᑕ 
ᐊᔪᓐᖏᑦᑐᐋᓘᖏᒃᑲᓗᐊᖅᑎᓪᓗᑕ ᐃᒪᓐᓇ ᐊᑑᑎᔪᓂᑦ ᓱᓕᔪᓂᑦ ᐊᑐᑦᑎᐊᕆᐊᖃᓲᕆᒐᑦᑎᒍ ᑕᒻᒪᑐᓪᓗ 
ᑕᒻᒪᖏᑦᑐᓪᓗᓲᖑᒻᒪᑕ ᑭᐅᔭᕆᐊᔅᓴᖅ ᐊᔪᕐᓇᖏᑦᑐᑦ.  

ᐅᖃᖅᑎᑦᑎᔩ, ᐅᒃᐱᕈᓱᒃᑐᖓ ᐊᔅᓱᕈᖅᑐᑕ ᐃᖅᑲᓇᐃᔭᖃᑦᑕᕋᑦᑕ ᑕᖅᑲᒃᑯᓄᖓᓗ ᑭᒡᒐᖅᑐᐃᖃᑦᑕᖅᖢᑕᓗ 
ᑕᖅᑲᒃᑯᐊᓗ ᐅᖃᐅᓯᕆᔭᖏᑦ ᐅᑉᐱᕆᖃᑦᑕᖅᖢᑎᒍ.  
 
ᐅᖃᖅᑏ, ᑖᓐᓇ ᐱᖁᔨᕗᖔᕈᑎᐅᔪᖅ ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, 
ᒥᔅᑕ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒫᓐᓇ ᓇᓗᓇᐃᕈᒪᑐᐃᓐᓇᖅᑐᖓ ᑖᔅᓱᒥᖓ ᐱᖁᔨᕗᖔᕈᒻᒧᑦ ᐅᓪᓗᒥ 
ᓂᕈᐊᕐᓂᐊᖏᓐᓇᒪ ᓇᓕᐊᓐᓄᑐᐃᓐᓇᑦᑎᐊᖅ. ᑭᓯᐊᓂ ᐅᖃᕈᒪᑐᐃᓐᓇᖅᑐᖓ ᒫᓐᓇ ᖃᐅᑉᐸᑦ ᐅᓪᓛᒃᑯᑦ 
ᑭᐅᔪᒪᓂᐊᖅᑐᖓ ᑲᑎᒪᒋᐊᓵᕈᑦᑕ ᑲᑎᒪᓕᕈᑦᑕᐃᓛ ᒫᓐᓇ ᐃᑲᔪᖅᑐᐃᕕᔾᔪᐊᕐᑐᖓ ᒪᓕᒐᓕᐅᖅᑎᓗᑦᑖᑦᓯᐊᑦ 
ᑖᔅᓱᒥᖓ ᐱᖁᔨᕗᖔᕈᒻᒥᑦ ᐊᖏᕐᓗᑎᑦ ᓂᕈᐊᖁᓪᓗᒋᑦ. ᒪ’ᓇ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᖃᖅᑏ, ᑖᓐᓇ ᐃᑲᔪᖅᑐᖅᑕᕋ ᐱᒋᐊᖅᑎᑕᐅᔪᖅ ᐅᓇ ᐱᔾᔪᑎᒋᓪᓗᒍ ᑖᓐᓇ Integrity 
ᑲᒥᓯᓇᒋᖅᑲᐅᔭᕗᑦ ᓄᖅᑲᕐᓂᐊᓕᖅᖢᓂᓗ ᑕᕝᕙᓂ ᒫᑦᓯᐅᓂᐊᖅᑑᑉ ᐃᓱᐊᓂ ᑕᐃᓐᓇ ᒪᓕᒐᑎᒍᑦ 
ᓇᓗᓇᐃᖅᑕᐅᓯᒪᒻᒪᑦ ᖃᐅᔨᓴᑦᑎᐊᖁᔭᐅᓪᓗᓂ ᑕᒪᓐᓇ ᐋᖅᑭᒋᐊᕆᐊᖃᕐᑐᖃᕐᒪᖔᑦ ᑕᐃᒫᒃ ᑖᔅᓱᒪᖓ 
ᖃᒪᓂᑦᑐᐊᕐᒥᐅᑕᐅᑉ ᒥᔅᓵᓄᑦ.  
 
ᑕᐃᓐᓇ ᖃᐅᔨᓴᑦᑎᐊᑐᒻᒪᕆᐋᓗᒻᒪᑦ ᐅᖃᕈᒪᓪᓗᖓ (Fair) ᐱᒃᑎᐊᖅᖢᓂ ᐊᒻᒪᓗ ᓂᑲᒍᓱᓐᓂᕋᑦᑎᐊᖅᖢᓂ ᐊᒻᒪ 
ᐅᔾᔨᕈᓱᑦᑎᐊᖅᖢᓂ ᐱᐅᓂᖅᐹᖑᓇᓱᒋᖅᑲᐅᒻᒪᒍ ᑖᓐᓇ ᒪᓕᒐᓕᐅᖅᑎᐅᔪᖅ ᖃᒪᓂᑦᑐᐊᕐᒧᑦ ᐅᒡᒍᐊᕐᓂᖃᕐᓗᓂ 
ᐅᖃᖅᐸᑦ ᑖᓐᓇ ᓈᒻᒪᒃᓯᓂᐊᖅᑐᖅ ᐊᓂᒍᖅᑎᓂᐊᖅᑕᕗᑦ. 
 
ᑕᐃᒫᓪᓕ ᑕᕝᕗᖓ ᐃᓱᓕᓯᒪᓪᓗᒍ ᐊᒻᒪᓗ ᐅᖃᕈᒪᓪᓗᖓ ᐱᔮᖅᑯᒥ ᑕᒪᒃᑯᐊ ᑕᐃᒪᐃᓕᐅᕐᓂᑰᔪᒃᓴᐅᖏᑦᑐᑦ ᑭᓯᐊᓂ 
ᖃᐅᑉᐸᑦ ᑐᓴᕐᕕᒋᑦᑎᐊᓂᐊᖅᑕᕗᑦ ᑖᓐᓇ ᒪᓕᒐᓕᐅᖅᑎᐅᔪᖅ ᐃᓚᒋᔭᕗᑦ ᑖᓐᓇ ᖃᒪᓂᑦᑐᐊᕐᒥᐅᑕᖅ. ᑭᓯᐊᓂ, 
ᐅᖃᖅᑏ, ᐃᓱᒫᓗᒐᓚᖅᑲᐅᒐᒪ ᐊᓯᐊᓄᑦ ᑕᐃᒃᑯᐊ ᐱᔪᓐᓇᕐᓂᖃᕐᕕᒋᓐᖏᑕᕗᑦ ᐃᒪᓐᓇᐃᓕᐅᖃᑦᑕᖅᐸᑕ 
ᐱᐅᖅᑰᕐᒥᔫᓕᔪᖅ ᓈᒻᒪᒃᑑᔭᕆᖅᑲᐅᖏᓐᓇᒃᑯᑦ ᒪᓕᒐᒃᑎᓃᒻᒪᖔᑦ ᑖᔅᓱᒪ ᒥᔅᓵᓄᑦ ᑕᐃᒪᓕ ᐅᖃᕈᓐᓇᖅᑐᖓ. 
ᑭᓯᐊᓂᓕ ᑕᒪᒃᑯᐊ ᐊᐅᓚᑕᕗᑦ ᐅᕙᓂ ᒐᕙᒪᒃᑯᓐᓂᓘᓐᓃᑦ ᓇᒧᑦ ᐃᖏᕐᕋᓂᐊᕈᒪ ᑕᕆᐅᑉ ᐅᖓᑖᓄᓪᓘᓐᓃᑦ 
ᓴᖅᑯᕐᒥᒋᐊᓖᑦ ᐃᓱᒪᔪᖓ ᑕᕝᕙᓂ ᒐᕙᒪᒃᑯᓐᓂ ᐱᔪᓐᓇᖅᑕᕗᑦ. ᑐᓴᖅᓯᒪᒻᒥᒐᒪ ᒥᓂᔅᑕᒃᑯᑦ ᐊᐅᓪᓛᖃᑦᑕᖅᑐᑦ 
ᐃᓛᓐᓂᑦ, ᑐᓴᓚᐅᖅᖢᖓᓗ ᐋᑐᕚᒻᒨᖓᐅᔪᖃᓚᐅᖅᑐᒎᖅ Golf-ᒋᐊᖅᑐᖅᖢᓂ, ᑕᒫᓐᖓᑦ ᑕᕝᕙᓐᖓᑦ 
ᐊᖓᔪᖅᑳᖃᕐᕕᒻᒥᑦ ᑕᐅᓄᖓ ᐋᓐᑎᐊᕆᐅᒧᑦ ᑕᒪᒃᑯᐊ ᓴᖅᑯᒥᒋᐊᖃᕐᑐᑦ ᓄᓇᕗᒻᒥᐅᑦ ᐊᑭᓖᒻᒪᑕ ᑖᓐᓇ ᑕᕝᕙ 
ᐊᔾᔨᒋᒐᓚᒻᒪᒍᓕ ᑕᒪᒃᑯᐊ ᓴᖅᑯᒥᒃᑲᓐᓂᕆᐊᓖᑦ Transparency-ᖃᕐᓂᐊᕈᑦᑕ.  
 
ᑖᓐᓇ ᐃᑲᔪᖅᑐᓂᐊᖅᑕᕋ ᐱᒋᐊᖅᑎᑕᖅ. ᖁᔭᓐᓇᒦᒃ. 
 
ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. ᐃᖅᑲᐃᑎᒍᒪᓪᓗᓯ 
ᑎᑎᕋᖅᑕᐅᓗᓂ ᓂᕈᐊᕐᓂᖅ ᐊᐱᖅᑯᑕᐅᖅᑲᐅᒻᒪᑦ. ᑕᐃᒃᑯᐊ ᓈᒻᒪᓴᖅᑐᑦ ᓇᖏᖅᓯᓕᑦ ᐊᒻᒪ ᐃᖏᓐᓂᐊᖅᑯᑦ 
ᐊᑎᖏᑦ ᑕᐃᔭᕋᐃᒍᒃᑭᑦ.  

(ᑐᓵᔨᑎᒍᑦ) ᓈᒻᒪᓴᖅᑐᑦ ᓂᑯᕕᓪᓕᑦ ᐃᖏᖃᑦᑕᓂᐊᖅᐳᓯ ᐊᑎᓯ ᑕᐃᔭᕌᖓᒃᑭᑦ.  
 
ᒥᔅᑕ ᑐᑐ.  
 
ᒥᔅᑕ ᐃᕝᔭᕈᑕᐃᓚᒃ.  
 
ᒥᔅᑕ ᐹᓇᐸᔅ.  
 
ᒥᔅᑕ ᑰᓕ.  
 
ᒥᔅᑕ ᐊᕐᕚᕐᓗᒃ. 
 
ᒥᔅᑕ ᐊᑭᓱᒃ.  
 
ᒪᑖᒻ ᐊᒡᓘᒃᑲᖅ.  
 
ᒥᔅᑕ ᐲᑯ.  
 
ᒥᔅᑕ ᑕᐹᖅᔪᒃ.  
 
ᒥᔅᑕ ᐅᑲᓕᖅ. 
 
ᒪᑖᒻ ᐸᕋᐅᓐ 
 
ᒥᔅᑕ ᓇᑦᑎᖅ 
 
ᒥᔅᑕ ᐋᕆᐊᒃ. 
 
ᒥᔅᑕ ᒪᑉᓴᓛᒃ. 
 
ᒥᔅᑕ ᐲᑕᓴᓐ. 
 
ᐊᒻᒪ, ᒥᔅᑕ ᑲᑦᑐᒃ. 
 
ᐊᑭᕋᖅᑐᖅᑐᑦ ᐊᑏ ᓂᑯᕕᓪᓕᑦ, ᐊᑎᓯ ᑕᐃᒑᖓᒃᑭᑦ ᐃᖏᖃᑦᑕᓂᐊᖅᐳᓯ. ᓂᕈᐊᓐᖏᑦᑐᑦ ᓂᑯᕕᓪᓕᑦ, 
ᐃᖏᖃᑦᑕᓂᐊᖅᐳᓯ ᐊᑏᑦ ᑕᐃᔭᕌᖓᒃᑭᑦ.  
 
ᒥᔅᑕ ᓯᒪᐃᓚᒃ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ ᐃᑲᔪᖅᑐᐃᔪᑦ, 16; ᐊᖏᓐᖏᑦᑐᑦ, ᐱᑕᖃᖏ; ᓂᕈᐊᓐᖏᑦᑐᖅ 
ᐊᑕᐅᓯᖅ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᔅᓴᐃᑦ. ᒪᒥᐊᓇᖅ, ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓇᒻᒥᓂᖅᑖᕈᓐᓇᕐᓂᕐᒧᑦ ᓄᓇᒥᒃ ᒪᓕᒐᖓᑦ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᕆᔨᒃᑯᓐᓂᑦ ᑖᓐᓇ ᐳᐃᒍᖅᑕᐅᒪᓇᓱᑉᐸᒻᒪᑦ. 
ᒪᒥᐊᓇᐅᒐᓗᐊᖅ, ᐅᖃᖅᑎᑦᑎᔩ. 
 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᑦ ᓇᓄᓕᒻᒧᑦ, ᐱᖁᔭᒃᓴᖅ 27, ᐋᖅᑭᒋᐊᕈᑎ 
ᓄᓇᐃᑦ ᑕᐃᔭᐅᓂᖏᓐᓄᑦ ᐱᖁᔭᕐᔪᐊᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 27 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 20. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ 
ᐊᒻᒪ ᐊᓯᖏᑦ. ᐱᖁᔭᒃᓴᖅ 23, 24, ᐊᒻᒪᓗ 25. ᑖᒃᑯᓄᖓ ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᖅᓂᐊᖅᑐᓄᑦ ᒥᔅᑕ 
ᐹᓇᐸᔅ ᐃᒃᓯᕙᐅᑕᐅᓂᐊᖅᑐᓂ, ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ 20 ᒥᓂᑦᓯᓂᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:43ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:11ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ)(ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᑦᑎ ᐅᑎᕋᔅᓯ, ᑲᑎᒪᔩᑦ. ᑲᑎᒪᓂᖅ ᐱᒋᐊᖁᓕᖅᐸᕋ. 
ᑲᑎᒪᑐᐃᓐᓇᖅᑎᓪᓗᒍ ᐅᑭᓂᖓ ᐱᓕᕆᐊᒃᓴᖃᖅᐳᒍᑦ:. ᐱᖁᔭᒃᓴᐃᑦ 23, 24, ᐊᒻᒪᓗᑦᑕᐅᖅ 25. ᖃᓄᐃᓕᐅᕈᒪᕙᑦ 
ᑲᑎᒪᔨᕋᓛᑦ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 23-ᒥᑦ ᕿᒥᕐᕈᓇᖕᓂᕗᑦ ᑲᔪᓯᔪᒪᔪᖓ ᕿᒥᕐᕈᓇᒡᓗᑎᒍᑦ 
ᐊᐅᓚᔾᔪᑎᒃᓴᓄᑦ ᑮᓇᐅᔭᑐᕈᑎᒃᓴᐃᑦ ᐊᑐᕈᒫᖅᑕᖏᑦ ᒐᕙᒪᒃᑯᑦ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐊᒻᒪ 
ᐱᔭᕇᖅᐸᑦ ᑖᓐᓇ ᐃᓕᖅᑯᓯᓕᕆᔨᒃᑯᑦ ᐱᓕᕆᕕᖏᑕ ᐊᑐᕈᒫᖅᑕᖏᑦ ᕿᒥᕐᕈᓇᓐᓂᐊᕐᓗᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖃᑎᒌᒃᐱᑖ ᐱᓕᕆᐊᖃᕐᓂᐊᕋᑕ ᐊᑐᕈᒫᖅᑕᖏᓐᓂᒃ 
ᐊᐅᓚᑦᑐᓕᕆᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᖁᑦᑎᓐᓂᖅᐹᑦ ᑲᑎᒪᔨᖏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᐊᐱᕆᔪᒪᔭᕋ ᓯᕗᓕᖅᑎ ᐸᓪ ᐅᑲᓕᖅ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᐱᓕᕆᕕᖓᓃᓐᖔᖅᑐᖅ ᒪᑐᐃᕆᐊᕈᑎᒥᓄᑦ ᐅᖃᐅᓯᖃᖁᓪᓗᒍ. ᒥᔅᑕ ᐅᑲᓖᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. ᖁᕕᐊᓱᒃᐳᖓ ᐃᓕᔅᓯ ᓵᖓᓐᓅᕈᓐᓇᕋᒪ 
ᑖᔅᓱᒥᖓ ᐅᓂᒃᑳᕆᐊᖅᑐᖅᓯᒪᓪᓗᖓ ᑖᒃᑯᐊ ᐊᖅᑭᓱᖅᓯᒪᔭᕗᑦ ᑮᓇᐅᔭᐃᑦ ᐊᑐᕐᓂᐊᖅᑕᕗᑦ 2008-09-ᒥᑦ, ᐊᒻᒪᓗ 
ᑖᒃᑯᐊ ᐸᕐᓇᐅᑏᑦ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᓇᓗᓇᐃᔭᖅᓯᒪᔪᑦ ᑕᕝᕙᓂ ᐊᒡᓚᕕᓐᓂᑦ, ᐊᐅᓚᑦᑎᔨᒃᑯᓐᓂᑦ 
ᐊᒻᒪᓗ ᓯᓚᑎᑦᑎᓐᓂᑦ ᒐᕙᒪᓕᕆᓂᕐᒧᑦ.  
 
ᑖᓐᓇ ᐊᒡᓚᒡᕕᒋᔭᕋ ᒥᑭᓐᓂᖅᐹᖑᒻᒪᑦ ᒐᕙᒪᓕᒫᑦᑎᓐᓂᑦ, ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᓴᓂᕐᕙᔅᓯᒪᔭᕗᑦ 
ᐊᑐᕈᓐᓇᕐᓂᐊᖅᑕᕗᑦ ᐃᑲᔫᑕᐅᓗᑎᒃ ᑖᒃᑯᓂᖓ ᓇᓗᓇᐃᔭᓚᐅᖅᓯᒪᔭᑦᑎᓐᓂᒃ ᐱᓇᓱᐊᒡᒐᓂᐊᖅᑕᑦᑎᓐᓂᒃ 
ᐱᓇᓱᐊᖅᑕᕗᑦ ᑕᐃᒪᓐ ᑕᐃᓚᐅᖅᓯᒪᔭᕗᑦ ᐊᑐᕐᓂᐊᖅᑕᕗᑦ 2004-09-ᒧᑦ. 
 
ᐊᒻᒪᓗ ᐱᓗᐊᖅᑐᒥᑦ ᑖᓐᓇ ᐃᑲᔫᑎᒃᑲᓐᓂᐅᓂᐊᕆᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑐᓕᖅᑎᑦᑎᒐᓱᒃᑎᓪᓗᑕ 
ᒐᕙᒪᓕᒫᒥᑦ. ᑕᒫᓂ ᐊᕐᕌᒍᓂᐊᖅᑐᒥᑦ ᑖᒃᑯᐊ ᐊᒡᓚᒡᕕᒋᔭᒃᑲ ᓴᓂᕐᕙᐃᕕᐅᓯᒪᓂᐊᖅᑐᑦ $11.2 ᒥᓕᐊᓐᒥᑦ 
ᑖᒃᑯᓄᖓ ᐊᐅᓚᔾᔪᑎᒋᓂᐊᖅᑕᑦᑎᓐᓄᑦ. ᑖᓐᓇ ᐊᖏᓪᓕᒋᐊᕌᔾᔪᑦᑐᑦ $10.9 ᒥᓕᐊᓐᒥᑦ ᐊᑐᔪᒐᑦᑕ ᐊᕐᕌᓂ. ᐊᒻᒪᓗ 
ᑲᑎᑦᑐᒋᑦ $295,000-ᒥᒃ ᐊᑐᕐᓂᖅᓴᐅᕌᔾᔪᓐᓂᐊᖅᑐᒍ ᑕᒪᓂ ᐊᕐᕌᒎᓂᐊᖅᑐᒥᒃ. 
 
ᑕᐃᔅᓱᒪᓂ ᐊᕐᕌᓂ ᐊᑐᓚᐅᖅᑕᑦᑎᓐᓂ ᑖᒃᑯᐊ ᒪᕐᕉᓗᐊᖅᑐᖅᑲᐃ ᐊᓯᒋᔾᔪᑎᒋᔭᖏᑦ ᑖᓐᓇ $145,000 
ᐊᑐᓕᕈᑕᐅᓂᐊᕐᖓᑦ ᑖᔅᓱᒪᐅᑉ ᐸᕐᓇᐅᑎᒥᒃ ᐃᑲᒪᐃᑦ ᖃᐅᒻᒪᖅᑯᑎᓕᕆᓂᕐᒧᑦ ᑐᕌᖓᓗᓂ ᐊᒻᒪᓗ ᑖᓐᓇ 
$150,000 ᐊᖏᓪᓕᒋᐊᕈᑕᐅᓂᐊᕐᓗᓂ ᓄᑖᒥᒃ ᐃᖅᑲᓇᐃᔮᒥᒃ ᓴᖅᑮᑎᑦᑎᓂᐊᕋᑦᑕ ᑕᕝᕙᓂ ᑭᒡᓕᓯᓂᐊᑦᑎᒃᑯᓐᓄᑦ. 
ᑖᓐᓇ ᐅᔭᕋᓐᓂᐊᕝᕕᓐᓂᑦ ᖃᐅᔨᓴᖅᑎᐅᓂᐊᖅᑐᖅ.  
 
ᑕᒫᓃᓛᒃ ᓄᓇᕗᒻᒥᑦ ᐊᑐᕈᓐᓃᖅᑎᑦᑎᓇᓱᒃᑲᑦᑕ ᐅᖅᓱᐊᓗᑦᑐᓂᕐᒥᑦ ᐃᒫᒃ ᑕᑯᓐᓈᖅᑐᑎᒍᑦ ᐅᖅᓱᐊᓗᒃ ᐊᑭᖓ 
ᐊᑭᑦᑐᕆᐊᖏᓐᓇᑦᑎᐊᕐᖓᑦ. ᑕᐃᒪᐃᒻᒪᑦ ᐊᕐᕌᒍᓂᐊᖅᑐᒥᑦ ᑖᒃᑯᐊ ᐱᔭᒃᓴᖏᑦ ᓄᐊᒐᓚᓐᓂᐊᕐᖓᑕ ᖃᐅᔨᓴᖅᑏᑦ 
ᐃᑯᒪᓂᑦ ᖃᓄᒃᑲᓐᓂᖅ ᐊᑐᕈᓐᓃᖅᑎᒃᑲᓂᕈᓐᓇᕐᒪᖔᑕ ᐅᖅᓱᐊᓗᒻᒥᑦ. ᑖᒃᑯᐊᓗ ᖃᓄᒃᑲᓐᓂᖅ ᐱᐅᓂᖅᐹᒥᑦ 
ᐊᑐᕋᔅᓴᓯᐅᕐᓂᐊᕋᑕ ᐊᑐᓕᑦᑎᐊᒃᑲᓐᓂᓪᓗᑕᓘᓐᓃᑦ ᑕᒪᑯᓂᖓ ᐊᑐᖅᐸᑦᑕᑦᑎᓂᑦ. ᒥᑭᓪᓕᒋᐊᕋᓱᓪᓗᒍ ᑕᒪᓐᓇ  
ᐅᖅᓱᐊᓗᒃᑐᕐᓂᖅ ᓇᒥᓕᒫᖅ ᐊᒻᒪᓗ ᐃᑲᔫᑕᐅᒃᑲᓐᓂᕈᓐᓇᕐᖓᑦ ᑖᓐᓇ ᐸᕐᓇᐅᑎᒋᓯᒪᔭᑦᑎᓐᓂ ᐱᓇᓱᐊᖅᑕᕗᓐᓂ 
ᑕᐃᔭᐃᔪᒥᒃ.  
 
ᑖᓐᓇᓗ ᓄᑖᒥᒃ ᐃᖅᑲᓇᐃᔮᖅ ᑭᓪᓕᓯᓂᐊᖅᑎᑯᓐᓂᑦ ᑖᓐᓇ ᐃᑲᔫᑕᐅᓂᐊᖅᑐᖅ ᖃᐅᔨᓴᕋᓱᑦᑎᓪᓗᑕ 
ᐅᔭᕋᓐᓂᐊᕐᓂᕐᒥᒃ ᖃᓄᖅ ᐃᑲᔫᑎᖃᒃᑲᓐᓂᕈᓐᓇᕐᒪᖔᓐ ᓄᓇᕗᒻᒧᑦ ᐱᓗᐊᖅᑐᒥᒃ ᖃᐅᔨᓴᕐᓂᖅ 
ᐃᖅᑲᓇᐃᔮᓕᕆᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᑦ, ᓇᒥᓕᒫᖅ ᖃᓄᖅᑑᕈᑕᐅᒃᑲᓐᓂᕈᓐᓇᓂᐊᕐᒪᖔᓐ ᓄᓇᕗᒻᒥ. ᑕᒪᓐᓇ 
ᐅᔭᕋᓐᓂᐊᕐᓂᒃ ᐃᑲᔫᑎᖃᖃᑦᑕᕐᓂᖓ ᖃᐅᔨᒪᔭᐃᓐᓇᕆᒐᓗᐊᕐᕋᑦᑎᒍ ᑭᓯᐊᓂ ᖃᓄᒃᑲᓐᓂᖅ ᕿᓂᒃᑲᓐᓂᕆᐊᖃᕋᑦᑕ 
ᑭᒡᒐᑐᖅᑕᓕᒫᑦᑎᓐᓄᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐊᕐᕌᓂ ᐊᑐᓚᐅᖅᑕᕗᑦ ᑲᔪᓯᕙᓪᓕᐊᓯᒪᔪᑦ ᐅᓂᒃᑳᕆᒃᑲᓐᓂᕈᓐᓇᓂᐊᖅᑕᒃᑲ ᓇᓗᓇᓐᖏᑦᑐᖅ 
ᐊᐱᖅᑯᑕᐅᒃᑲᓂᕐᓂᐊᕐᒥᒻᒪᑕ ᑕᕝᕙᓂ ᑲᑎᒪᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒫᓐᓇ ᐊᐱᖅᓱᖅᑕᐅᕕᒻᒦᖃᑎᖃᕈᒪᕖᓐ ᐃᖅᑲᓇᐃᔭᖅᑎᓐᓂᒃ, ᒥᔅᑕ 
ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᓈᒻᒪᓴᖅᐹᑦ ᑖᒃᑯᐊ ᐊᐱᖅᓱᖅᑕᐅᕕᒻᒧᐊᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᖏᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ ᓯᕗᓕᖅᑎ ᐅᑲᓕᐅᑉ ᐃᖅᑲᓇᐃᔭᖅᑎᖏᑦ ᑕᕝᕗᖓ ᐃᓯᖅᑎᓚᐅᒃᑭᑦ 
ᐊᐱᖅᓱᖅᑕᐅᕕᒻᒧᑦ.  
 
ᖁᔭᓐᓇᒦᒃ, ᐃᖅᓱᒃᑏ. ᒫᓐᓇ ᑖᒃᑯᐊ ᑎᑎᕋᖅᓯᒪᓂᐊᕐᒪᑕ ᑲᑎᒪᔾᔪᑎᑎᒍᑦ. ᓯᕗᓕᖅᑎ ᐅᑲᓕᖅ ᐊᐱᕆᕙᒋᑦ ᑖᒃᑯᐊ 
ᐃᖅᑲᓇᐃᔭᖅᑎᕕᑦ ᐊᑎᖏᑦ ᑕᐃᔭᐅᖁᓪᓗᒋᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᒫᓃᖃᑎᒋᓂᐊᖅᑖᒃᑲ ᖃᐅᔨᒪᔭᓯ ᑖᓐᓇ 
ᓴᐅᒥᓐᓃᑦᑐᖅ, ᑐᖏᓕᕆᔭᕋ ᑕᐃᕕᑦ ᐊᒪᕈᐃᑦᑐᖅ, ᐊᒻᒪᓗ ᑖᓐᓇ ᑕᓕᖅᐱᓃᓐᓂᐊᖅᑐᖅ ᑮᓇᐅᔭᓕᕆᔨᒃᑯᓐᓂᒃ 
ᐊᓕᐹᕆᑲᐃᓐᓇᖅᓯᒪᔭᕗᑦ ᐃᖅᑲᓇᐃᔭᖅᑎᒐᓗᐊᖓᓐ ᓯᑳᑦ ᒫᕆᐊᑦ, ᑕᒫᓂᖃᑎᒋᓂᐊᖅᑕᕋ ᐅᕙᑦᑎᓐᓂᒃ 
ᐃᑲᔪᖅᐸᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑐᓐᖓᓱᒋᑦᓯ. ᒫᓐᓇ ᐊᐱᕆᔪᒪᔭᕋ ᑖᓐᓇ ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᒪᑐᐃᖅᓯᓐᖓᐅᑎᒥᓂᒃ ᐅᖃᐅᓯᒃᓴᖃᒻᒪᖔᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐊᑏ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᓂᐊᖅᑕᕗᑦ ᐊᐅᓚᑕᐅᓂᕆᔭᖏᑦ ᐊᒻᒪᓗ 
ᓱᓕᔫᓂᕆᔭᖏᑦ ᖃᐅᔨᓴᖅᑕᐅᓯᒪᔪᑦ. ᑖᒃᑯᐊ ᑲᑎᒪᔨᕋᓛᑦ ᖃᐅᔨᓴᐃᓯᒪᒻᒪᑕ 2008-09-ᒥ ᐊᑐᕈᒫᓐᓂᐊᖅᑐᑦ  
ᑮᓇᐅᔭᑦ ᐸᕐᓇᐅᑕᐅᓯᒪᔪᑦ ᐱᓕᕆᐊᖑᓂᐊᖅᑐᓂ ᑖᒃᑯᓄᖓ ᐊᖏᔪᖅᑲᐅᑎᓄᑦ ᐊᒻᒪᓗ 
ᓄᓇᖃᖅᑳᖅᓯᒪᔪᓕᕆᔨᒃᑯᓐᓂᑦ ᒐᕙᒪᒃᑯᓐᓂ.  
 
ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᑖᒃᑯᐊ ᐱᓕᕆᕕᓂ 2008-09 ᑮᓇᐅᔭᖏᑦ $11,240,000. ᒥᑭᓂᖅᓵᔾᔫᔪᑦ 
ᑐᖓᐅᑦᑎᓯᒪᓪᓗᓂ ᑮᓇᐅᔭᕆᔭᐅᓚᐅᖅᑐᓂ 2007-08-ᒧᑦ. ᐱᓕᕆᕕᒻᒥ ᑮᓇᐅᔭᕆᔭᖏᑦ ᐊᖏᓪᓕᖏᐊᖅᓯᒪᔪᑦ 
ᐊᖏᓂᖃᑦᑐᑎᒃ 45-ᐳᓴᓐᑎᒥᒃ. ᑖᒃᑯᐊ ᓴᓂᖅᕙᑦᑕᐅᒋᐊᓚᐅᖅᑑᒐᓗᐊᓐ $7,734,000 1999-ᒥ 2000-ᒧᑦ.  
 
ᐃᒃᓯᕙᐅᑖᖅ, ᐅᓇ ᑕᓪᓕᒪᒋᓕᖅᑕᖓ ᑭᖑᓪᓕᖅᐹᓪᓗ ᐋᖅᑭᒃᓯᒪᓕᖅᑐᖅ ᐊᑐᕈᒫᓐᓂᐊᖅᑐᓂ ᐱᓕᕆᕕᖓᓐᓂ 
ᐸᕐᓇᒃᑕᐅᓯᒪᔪᑦ ᐱᓕᕆᐊᖏᓐᓄᑦ ᑖᓐᓇ ᐃᓱᒪᔅᓴᖅᓯᐅᕈᑕᐅᓂᐊᖅᑐᑦ ᒪᓕᒐᓕᐅᖅᑎᓄᑦ ᑐᒡᓕᐊᓂ ᒪᓕᒐᓕᐅᖅᕕᒃ 
ᑲᑎᒪᑎᓪᓗᒋᑦ ᐊᒥᓱᐃᑦ ᐃᓱᒫᓘᑕᐅᓯᒪᔪᑦ ᓴᖅᑭᑎᑕᐅᓯᒪᔪᑦ ᑲᑎᒪᔨᕋᓛᓂᒃ. ᑖᒃᑯᐊ ᐅᑭᐅᒋᓚᐅᖅᑕᑎᓐᓂ 
ᖃᐅᔨᓴᕐᓗᒋᑦ ᑖᒃᑯᐊ ᐱᓕᕆᐊᕆᓯᒪᔭᖏᓐᓄᑦ ᐊᑐᕈᒫᓐᓂᐊᖅᑐᑦ ᐸᕐᓇᐅᑎᖏᓐᓂᓪᓗ ᐱᓕᕆᐊᖏᓪᓗ ᑕᕝᕙ ᑖᒃᑯᐊ 
ᐱᑦᔪᑎᒋᓪᓗᒋ ᐱᓕᕆᐊᖑᓯᒪᔪᑦ.  
 
ᐊᒥᓱᐃᑦ ᑖᒃᑯᐊ ᐱᑦᔪᑎᓖᑦ ᒐᕙᒪᒃᑯᓐᓂᑦ ᐱᓕᕆᐊᕐᕆᓯᒪᔭᖏᑦ ᐃᓕᖓᓂᖏᑦᑕ ᓴᖅᑭᑎᑕᐅᓯᒪᔪᑦ ᐱᔭᕆᐊᖃᑦᑐᓪᓗ 
ᐋᖅᑭᒋᐊᕆᐊᖃᑦᑐᑦ ᐅᑭᐅᖑᔪᓄᑦ ᒐᕙᒪᒃᑯᓐᓂᑦ ᓄᓇᕗᒥ. ᒫᓐᓇ ᓴᖅᑯᒪᔪᓂ ᑖᒃᑯᐊ ᑕᒪᕐᒥᒃ ᐱᓕᕆᐊᑦ 
ᐃᓚᐅᓂᐊᖅᑐᓐ ᐋᖅᑭᒃᑕᐅᓗᑎᒃ ᐋᖅᑭᒃᓯᒋᐊᕐᓂᕐᒧᑦ ᐊᒻᒪᓗ ᐱᑦᔪᑎᒋᓪᓗᒋᑦ ᐱᓕᕆᕕᒻᒥ ᑖᒃᑯᐊᓗ ᒐᕙᒪᒃᑯᓐᓂ 
ᑎᒥᐅᔪᑦ ᓴᖅᑭᑎᑕᐅᔭᕆᐊᓖ ᐱᓪᓗᒋᑦ.  
 
ᑖᒃᑯᐊ ᑲᑎᒪᔨᕋᓛᑦ ᑲᔪᓯᔪᑦ ᐊᔭᐅᖅᑐᐃᓪᓗᑎᒃ ᒥᓂᔅᑕᒥᒃ ᑖᒃᑯᐊ ᓴᖅᑭᑎᑕᐅᖁᓪᓗᒋᑦ ᒪᓕᒐᓕᐅᖅᕕᐅᑉ ᐃᓕᐊᓐ 
ᐊᑐᐊᒐᐃᑦ ᐊᖏᖅᑕᐅᓗᑎᓪᓗ ᑖᒃᑯᓄᖓ ᒥᓂᔅᑕᐅᔪᑦ ᑲᑎᒪᔨᖏᓐᓄᑦ ᐊᒻᒪᓗ ᐊᑎᓕᐅᖅᑕᐅᓗᑎᒃ ᓯᕗᓕᖅᑎᐅᔪᒧᑦ 
ᓂᐊᖁᕆᔭᐅᑎᓪᓗᒍ ᑖᒃᑯᓄᖓ ᒐᕙᒪᒃᑯᑦ ᑎᒥᖓᓐᓄᑦ.  

ᑖᒃᑯᐊ ᐃᓕᖓᓂᐊᖅᑐᑦ ᓴᖅᑭᑎᑕᐅᓗᑎᑦ ᒪᓕᒐᓕᐅᕐᕕᐅᑉ ᐃᓗᐊᓂ ᐊᒻᒪᓗ ᐃᓕᖓᔪᑦ ᐃᓕᑕᕆᔭᐅᓗᑎᑦ 
ᑐᑭᒋᔭᖏᑦ ᐊᒻᒪᓗ ᒐᕙᒪᒃᑯᑦ ᓱᓕᔫᖁᓪᓗᒋᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᑖᒃᑯᐊ ᓴᖅᑭᑎᑕᐅᓂᐊᖅᑐᑦ ᓄᑖᑦ ᐊᒻᒪᓗ 
ᐋᖅᑭᒋᐊᖅᑕᐅᓯᒪᔪᑦ ᑖᒃᑯᐊ ᒥᓂᔅᑕᐅᑉ ᐱᕕᖃᕐᕕᒋᓂᐊᖅᑕᖏᑦ ᐋᖅᑭᑦᑕᐅᓗᑎᑦ ᐅᖃᐅᑎᒃᑯᑦ ᒪᓕᒐᓕᐅᕐᕕᒻᒥ.  
 
ᐃᒃᓯᕙᐅᑖᖅ, ᑖᒃᑯᐊ ᑲᑎᓯᒪᔭᑦᑕ ᑐᕌᒋᔪᒪᔭᑦᑎᓐᓄᑦ ᐅᖃᐅᓯᐅᓚᐅᖅᑐᑦ 2004-ᖑᑎᓪᓗᒍ ᐊᕐᕕᐊᓂ 
ᑲᑎᒪᑐᐃᓐᓇᑎᓪᓗᒋᑦ ᑕᐃᑲᓂ ᐱᒋᐊᓚᐅᖅᓯᒪᔪᑦ ᑖᒃᑯᐊ ᐱᔭᔅᓴᐃᑦ ᖃᐅᔨᓴᖁᔭᐅᓪᓗᑎᑦ ᑖᒃᑯᐊ ᒪᓕᒐᐃᑦ.  
ᒪᓕᒐᕐᔪᐊᑦ ᐊᐅᓚᑦᑎᓂᐊᖅᑐᑦ ᓱᓕᔫᖁᓪᓗᒋᑦ ᑭᒃᑯᓕᒫᑦ ᑎᒥᖁᑎᖏᓐᓄᑦ ᑕᒫᓂ ᓄᓇᕗᒻᒥ ᐊᒻᒪᓗ 
ᑕᑯᔅᓴᐅᑎᐊᕐᓗᑎᑦ ᐅᒃᑯᐃᖓᓪᓗᑎᓪᓗ ᐃᓚᖏᓐᓂ ᐱᒋᐊᖅᑕᐅᖃᑦᑕᖅᑐᓂ. ᑖᒃᑯᐊ ᑲᔪᓯᓂᐊᖅᑐᑦ 
ᐅᖃᐅᓯᐅᖃᑦᑕᕐᓗᑎᑦ ᐃᓕᖓᓂᕆᔭᖏᑦ ᓇᓗᓇᐃᔭᐅᕈᑕᐅᖃᑦᑕᖅᑐᑦ ᐊᔭᐅᖅᑎᐅᔪᓄᑦ.  
 
ᐊᒥᓱᑦ ᑲᓇᑕᒥ ᐊᓯᖏᓐᓂ ᓄᓇᓕᓐᓂ ᑲᓇᑕᒥ ᒐᕙᒪᒃᑯᑦ ᐊᑐᐊᒐᖏᑦ ᒪᓕᒐᖏᑦ ᓇᓗᓇᐃᔭᐃᕖᓪᓗ ᐊᑎᓕᐅᕐᕖᑦ 
ᑖᒃᑯᐊᓗ ᐊᑭᓕᖅᑐᖅᑕᐅᖃᑦᑕᖅᑐᑦ ᐊᔭᐅᖅᑎᒻᒪᕇᑦ ᑕᒪᓐᓇ ᓇᓗᓇᐃᖅᑕᐅᔭᕆᐊᓕᒃ ᐃᔨᖅᓯᒪᔭᕆᐊᖃᕐᓂᖏᓐᓂ 
ᑖᒃᑯᐊ ᑭᒃᑯᓕᒫᓄᑦ ᖃᐅᔨᒪᑎᑕᐅᓗᑎᑦ. ᑭᓇᒃᑯᑦ ᐱᔾᔪᔨᒻᒪᖔᑕ ᓇᒻᒥᓂᕆᔭᐅᔪᑦ ᐃᓱᒪᒋᔭᖏᓐᓂ ᑕᐃᒪᓕ ᑖᒃᑯᐊ 
ᑭᒃᑯᓕᒫᓄᑦ ᐊᑎᓕᐅᕈᑏᑦ ᓴᖅᑭᒪᔪᑦ ᐊᒻᒪᓗ ᑐᑭᓯᓇᑦᑎᐊᕐᓗᑎᑦ ᓇᓗᓇᐃᖅᓯᒪᓗᑎᑦ ᑭᓇᒃᑯᑦ 
ᐊᔭᐅᖅᑐᐃᖃᑦᑕᕐᒪᖔᑕ ᑭᒡᒐᑐᖅᑕᖏᓐᓂ ᐊᒻᒪᓗ ᑕᒪᓐᓇ ᑕᑯᔅᓴᐅᓂᖃᑦᑎᐊᕐᓗᓂ ᐱᒻᒪᕆᐅᓂᖓ ᑭᒃᑯᓕᒫᓄᑦ 
ᐱᕕᖃᕈᓐᓇᖅᑎᑕᐅᓗᑎᑦ ᐱᓇᓱᐊᖅᑎᓪᓗᒋᑦ ᑭᒡᒐᖅᑐᐃᔪᑦ ᒐᕙᒪᒃᑯᓐᓂ ᐃᓱᒪᓕᐅᕆᓂᕐᒧᑦ ᐋᖅᑭᓱᐃᔨᐅᑎᓪᓗᒋᓪᓗ.  
ᑖᒃᑯᐊ 2006-2007 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑖᒃᑯᓂᖓ ᓱᓕᔫᓪᓚᕆᒋᐊᖃᕐᓂᐊᕐᒪᒍ ᑖᓐᓇ ᑲᒥᓴᓇᒋᔭᐅᔪᖅ 
ᒪᓕᒐᓕᐅᕐᕕᒻᒥ ᓴᖅᑭᑎᑕᐅᓗᑎᑦ ᒪᓕᒐᓕᐅᕐᕕᒻᒥ ᒪᐃ 29, 2007 ᐊᒻᒪᓗ ᑖᒃᑯᐊ ᐊᔭᐅᖅᑎᒻᒪᕆᐅᔪᑦ 
ᓇᓗᓇᐃᔭᖅᓯᒪᓗᑎᑦ ᑖᒃᑯᐊᓗ ᐊᓯᖏᓐᓃᖔᖅᑐᑦ ᑖᒃᑯᐊ ᐃᓱᒪᔅᓴᖅᓯᐅᕈᑕᐅᔪᑦ. 
 
ᑭᓯᐊᓂ ᑲᔪᓯᔭᕆᐊᖃᕐᑐᑦ ᐃᓕᖓᓂᖓ ᓄᓇᕗᒻᒥ ᑖᒃᑯᐊ ᑲᑎᒪᔨᕋᓛᑦ ᐅᖃᐃᓐᓇᖃᑦᑕᕋᓗᐊᖅᑎᓪᓗᒋᑦ ᑖᒃᑯᐊ 
ᐃᓕᖓᔭᕆᐊᖃᕐᓂᖏᓐᓂ ᐅᓪᓗᒥᒧᑦ ᒐᕙᒪᒃᑯᑦ ᐊᑐᐃᓐᓇᕈᐃᓯᒪᓐᖏᒻᒪᑕ ᑐᑭᓯᓇᖅᑐᓂᑦ ᐊᒻᒪᓗ ᑖᒃᑯᐊ 
ᐊᔾᔨᒌᓐᖏᑦᑐᑦ ᓄᓇᓖᑦ ᐃᓕᖓᓂᕆᔭᖏᓐᓂ ᓴᖅᑯᒻᒥᑦᑎᐊᕐᓂᕐᒧᑦ ᐱᓇᓱᐊᖅᓯᒪᑦᑎᐊᓚᑦᑖᖏᒻᒪᑕ ᑕᒪᑦᑐᒧᖓ.  
 
ᐃᒃᓯᕙᐅᑖᖅ, ᓴᖅᑯᒥᑦᑎᐊᕆᐊᓖᑦ ᑖᒃᑯᐊ ᓱᓕᔫᔭᕆᐊᖃᕐᓃᑦ ᑖᒃᑯᐊᓗ ᐊᖑᔭᐅᖃᑦᑕᕐᓗᑎᑦ ᑖᒃᑯᐊᓗ 
ᐃᓕᖓᑦᑎᐊᕐᓗᑎᑦ ᐃᓕᖅᑯᓯᑦᑎᐊᕙᐅᔭᕆᐊᓖᑦ ᒪᓕᒐᒃᓴᐅᓗᑎᑦ ᑭᒃᑯᓕᒫᓄᑦ ᒐᕙᒪᒋᔭᐅᑎᓪᓗᒍᓗ ᖁᔭᓇᖅ ᑖᒃᑯᐊ  
ᖏᓪᓗᒋᑦ ᑖᒃᑯᐊ ᐊᑐᓕᖁᔨᔾᔪᑏᑦ ᐋᖅᑭᑦᑕᐅᔪᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᓄᓇᕗᒻᒥ ᐋᖅᑭᔅᓯᒋᐊᖅᓯᒪᒻᒪᑕ 
ᐊᖏᓪᓕᒋᐊᖅᑕᐅᓗᑎᑦ ᑖᒃᑯᐊ ᑐᓴᕈᑏᑦ ᐊᖏᓂᕆᔭᖏᑦ ᐊᒻᒪᓗ ᐊᑐᐃᓐᓇᐅᓗᑎᑦ ᑭᒃᑯᓕᒫᑎᒍᑦ ᓴᖅᑭᑎᑎᓂᒃᑯᑦ 
ᒪᓕᒐᓕᐅᕕᐅᑉ ᐃᓗᐊᓂ. ᒪᓕᒐᓕᐅᖅᑏᑦ ᖁᕕᐊᓱᑦᑐᑦ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒐᕙᒪᒃᑯᑦ ᐊᖏᔪᑦ 
ᑖᒃᑯᐊ ᑐᓂᕐᕈᑕᐅᖃᑦᑕᖅᑐᑦ ᐃᑲᔪᕈᑏᓪᓗ ᑮᓇᐅᔭᕆᔭᐅᔪᓪᓗ ᒥᔅᓵᓄᑦ ᑳᓐᑐᕌᕈᑏᑦ ᐊᒻᒪᓗ ᑮᓇᐅᔭᓕᕆᔾᔪᑏᑦ 
ᐊᑐᖅᑐᐊᖅᑎᑦᑎᓂᕐᒧᓪᓗ ᐱᓕᕆᐊᖑᖃᑦᑕᖅᑐᑦ ᑖᒃᑯᐊ ᓴᖅᑭᑎᑕᐅᔭᕆᐊᓖᑦ ᒪᓕᒐᓕᐅᕐᕖᑦ ᐊᒻᒪᓗ ᑖᒃᑯᐊ 
ᐱᕕᖃᑦᑎᐊᖅᑎᑕᐅᓗᑎᑦ ᓴᖅᑭᑎᑕᐅᓂᖓᓂ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑭᒃᑯᓕᒫᑦ ᖃᐅᔨᒪᔭᕆᐊᖃᕐᒪᑕ ᐊᒥᓱᓂᑦ ᑖᒃᑯᐊ ᐃᓕᖓᑦᑎᐊᕐᓗᑎᑦ ᐃᓚᒋᔭᐅᔪᑦ 
ᑭᒃᑯᓕᒫᓄᑦ ᐱᔪᓐᓇᐅᑎᖃᕆᐊᖃᕐᑐᑦ ᖃᐅᔨᒪᓗᑎᑦ ᓇᓗᓇᐃᑦᑎᐅᕐᓗᑎᑦ ᑖᒃᓰᔭᐃᔾᔪᑎᑦ ᑮᓇᐅᔭᐃᑦ 
ᐊᑐᖅᑕᐅᖃᑦᑕᕐᓂᖏᑦ ᑕᒪᓐᓇᓗ ᑐᓴᖅᑎᑕᐅᑦᑎᐊᖃᑦᑕᕐᓗᑎᑦ ᑭᒃᑯᓕᒫᑦ ᑖᓐᓇ ᐃᖏᕐᕋᑦᑎᐊᕆᐊᖃᕐᓂᖏᓐᓄᑦ 
ᐊᑐᖅᑕᐅᖃᑦᑕᕐᓂᖏᓂᓪᓗ ᐊᑐᕐᓂᓪᓘᑕᐅᖃᑦᑕᓪᓗ ᒥᔅᓵᓄᑦ.  
 
ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ ᐱᔭᔅᓴᖃᕐᑐᑦ ᐱᓕᕆᐊᕆᔭᐅᓂᖅ ᐊᒃᑐᐊᑎᓪᓗᒋᑦ ᑕᒪᐅᖓ ᐅᑭᐅᖅᑕᖅᑐᒧᑦ 
ᐃᒪᓐᓇ ᑐᑭᓯᒋᐊᕈᑕᐅᔪᓐᓇᖅᑐᓂᑦ ᑭᒃᑯᓕᒫᓂᑦ ᐊᒻᒪᓗ ᓴᐳᒻᒥᔾᔪᑕᐅᔪᑦ ᐊᑐᓃᖅᑐᓂᑦ ᐱᖁᔭᕐᔪᐊᒥ ᐊᒻᒪᓗ 
ᐱᓕᕆᕕᖓᓕ ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᑖᒃᑯᐊ ᒐᕙᒪᒃᑯᑦ ᐱᓕᕆᖃᑎᒌᓐᓂᐊᕐᒪᑕ. ᐊᒻᒪᓗ  

ᑲᑎᒪᔨᕋᓛᑦ ᐃᓕᑕᖅᓯᕗᑦ ᑖᒃᑯᐊ ᐊᖏᓂᕆᔭᖏᓐᓂ ᑲᔪᓯᓂᕆᔭᖏᓐᓂᓪᓗ ᑖᒃᑯᐊ ᐊᑐᓕᖁᔨᔾᔪᑏᑦ 
ᐋᖅᑭᑦᑕᐅᑎᓪᓗᒋᑦ ᑐᓴᕈᑎᔅᓴᐅᓂᐊᖅᑐᓄᑦ ᐊᑐᓃᖅᑐᓄᓪᓗ ᑲᒥᓴᓇᐅᔪᒧᑦ ᐊᒻᒪᓗ ᑲᑎᒪᔨᕋᓛᑦ ᓇᒻᒥᓂᖅ 
ᑲᑎᒪᔨᕈᓰᑦ ᑖᒃᑯᐊ ᕿᒥᕐᕈᓂᐊᕐᒪᑕ ᑲᔪᓯᓗᑎᑦ ᐱᓕᕆᐊᖃᕐᓗᑎᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐅᖃᑦᑕᕐᓂᐅᔪᓂᑦ 
ᑐᓴᕈᑎᓂᓪᓗ ᑕᒪᒃᑯᓄᖓ ᑲᒥᓴᓇᒋᔭᐅᔪᒧᑦ ᒪᑯᓄᖓ ᐊᑐᓃᖅᑐᓄᑦ ᒪᓕᒐᓕᐅᕐᕕᒻᒥ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓄᓇᕗᑦ ᒐᕙᒪᒃᑯᑦ ᓄᓇᕗᒻᒥ ᑲᔪᓯᓯᒪᒻᒪᑕ ᓄᓇᑦᓯᐊᕐᒥᓪᓗ ᐊᒻᒪᓗ ᔫᑳᓐ ᑖᒃᑯᐊ 
ᐱᖓᓱᐃᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᓯᕗᓪᓕᐅᑎᑦᑐᒪᔭᖏᓐᓂ ᐊᒻᒪᓗ ᓄᑖᕐᖑᖅᑎᑕᐅᓗᑎᑦ ᑖᒃᑯᐊ 
ᐅᑭᐅᖅᑕᖅᑐᒥ ᐱᓕᕆᖃᑎᒌᓪᓗᑎᑦ ᑖᒃᑯᓂᖓ ᐊᖏᕈᑎᐅᖃᑦᑕᖅᑐᓂ 2007-ᒥᑦ ᓴᖅᑭᑎᑕᐅᓚᐅᖅᑐᑦ ᑖᒃᑯᐊ 
ᓄᑖᒥ ᐅᑭᐅᖅᑕᖅᑐᒥ ᑕᐅᑐᖅᑑᕈᑎᔅᓴᓂᑦ ᓴᓐᖏᔫᖁᓪᓗᒋᑦ ᑲᓇᑕᒥ ᐱᐅᓂᖅᓴᒥ.  
 
ᐃᒃᓯᕙᐅᑖᖅ ᑎᓯᐱᕆ 2005-ᒥᑦ ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᓚᐅᕐᒪᑕ ᑖᒃᑯᐊ ᐊᖓᔪᖅᑳᕆᓚᐅᖅᑐᑦ 
ᐊᐃᕙᓂᐅᔪᓂᒃ ᓄᓇᓕᖕᓄᑦ ᓄᒃᑎᖅᑎᕆᕙᓪᓕᐊᒍᑕᐅᔪᓂᒃ ᐊᐃᕙᔾᔪᑕᐅᔪᓂᒃ ᑲᓇᑕᐅᑉ ᒐᕙᒪᖏᑎᒍᑦ ᑖᒃᑯᐊᓗ 
ᐊᖓᔪᖅᑳᖃᕐᕕᐅᔪᑦ ᐱᓕᕆᕕᖓᓂᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᔪᓂ 2000-ᒥᑦ, ᑖᓐᓇᓗ ᐅᓂᒃᑳᓕᐊᖑᓯᒪᔪᖅ 
ᑐᓂᔾᔪᑕᐅᓯᒪᓪᓗᓂ ᐃᓄᓕᕆᔨᑐᖃᒃᑯᓐᓄᑦ ᐊᑐᓕᖁᔨᔾᔪᑏᑦ. ᓱᒃᑲᐃᔾᔫᒥᖁᓪᓗᒋᑦ ᐱᒋᐊᖅᑕᐅᓂᕆᔭᖓ 
ᓄᒃᑎᖅᑎᕆᓂᖅ 2000-ᒥᑦ. 
 
ᐸᕐᓇᐅᑕᐅᔪᑦ 2007-08-ᒥᓗ ᐱᓕᕆᕝᕕᖓᓂ ᐊᖓᔪᖅᑲᐅᑏ ᐊᒻᒪᓗ ᓄᓇᖃᖅᑳᖅᓯᒪᔪᓕᕆᔨᒃᑯᑦ 
ᓇᓗᓇᐃᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ ᐱᐊᓂᒐᓱᐊᕐᓂᐊᖅᑕᖏᑦ ᑐᕌᕈᒪᔭᖏᑦ ᐊᖏᕈᑏᓪᓗ ᑐᑭᖏᑦ 
ᓄᒃᑎᖅᑎᕆᕙᓪᓕᐊᓂᐊᖅᑐᑦ ᑎᓯᐱᕆ 31, 2007. ᑖᒃᑯᐊ ᐱᐊᓂᒃᑕᐅᕙᓪᓕᐊᓂᐊᖅᑐᑦ ᓄᒃᑎᖅᑎᕈᑕᐅᕙᓐᓕᐊᔪᓂᒃ 
ᑎᓯᐱᕆ 31, 2008. ᑭᓯᐊᓂ 2008-09-ᒥᑦ ᒐᕙᒪᒃᑯᓐᓂ ᐊᕕᒃᑐᖅᓯᕕᓐᓂ ᐸᕐᓇᐅᑎᒋᔭᐅᔪᑦ ᐱᓕᕆᐊᖏᓐᓄᑦ  
ᐊᒻᒪᓗ ᐊᖏᕈᑎᖏᓐᓂᑦ ᑐᑭᖏᑦ ᓄᒃᑎᖅᑎᕆᕙᓐᓕᐊᓂᕐᒧᑦ ᑎᓯᐱᕆ 31, 2008. ᑕᐅᕗᖓ ᑎᑭᓪᓗᒋᑦ ᑎᓯᐱᕆ 
31, 2010 ᐱᓕᕆᕝᕕᐅ 2008-09 ᐱᓕᕆᐊᖏᑕ ᐸᕐᓇᐅᑎᖏᑦ ᓇᓗᓇᐃᖅᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᑲᑎᒪᔨᕈᓰᑦ ᑲᔪᓯᕗᑦ ᐱᒻᒪᕆᐅᑎᒃᑲᑦᑎᒍᑦ. ᓄᒃᑎᖅᑎᕆᕙᓪᓕᐊᔾᔪᑕᐅᔪᑦ ᐊᐃᕙᔾᔪᑕᐅᔪᑦ ᓴᖅᑭᑎᑕᐅᓪᓗᑎᒃ 
ᐱᔪᓐᓇᕐᓂᖏᑦ ᐅᒃᐱᕆᔭᐅᑦᑎᐊᕐᓗᑎᒃ ᐊᒻᒪᓗ ᓄᒃᑎᖅᑎᕈᑕᐅᕙᓪᓕᐊᔪᑦ ᓱᓕᑦᑎᐊᕐᓗᑎᒃ. ᐅᒃᐱᕆᔭᐅᑦᑎᐊᕐᓗᑎᓪᓗ 
ᐱᔭᕆᐊᖃᖅᑐᑦ. ᐱᓕᕆᐊᕆᔭᕗᑦ ᐃᓗᐃᒃᑲᐅᔭᕆᐊᓖᑦ ᓱᓕᔪᒥᒃ ᓄᒃᑎᖅᑎᕈᑕᐅᓂᐊᖅᑐᑦ ᐱᔭᒃᓴᓪᓚᑦᑖᖏᑦ 
ᓴᓐᖏᖅᑎᓪᓗᒋᑦ ᐊᒻᒪᓗ ᑐᑭᓯᓇᕐᓗᒋᑦ ᑕᑯᒃᓴᐅᑎᑦᑎᓗᑕ ᐋᑐᕚᒧᑦ ᑕᒪᓐᓇ ᑲᔪᓯᑦᑎᐊᕐᒪᑦ ᐱᔭᒃᓴᖃᑦᑎᐊᕐᒪᓪᓗ 
ᐊᐅᓚᑦᑎᓂᕆᔭᑦᑎᓐᓄᑦ ᑕᒪᔅᓱᒧᖓ. ᐱᒻᒪᕆᐅᒻᒪᑦ ᒐᕙᒪᒃᑯᑦ ᐱᓇᓱᐊᕈᓐᓇᖁᓪᓗᒋᑦ ᐊᑐᓕᖁᔭᐅᔪᓂᒃ 
ᑲᑎᒪᔨᐋᓛᓄᑦ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑏ ᓴᓐᖏᒃᑎᖅᑎᕆᕚᓪᓕᕐᓗᑎᒃ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᐅᓚᑦᑎᓂᕐᒧᑦ 
ᐃᓕᖓᓂᖏᓐᓂᑦ ᐊᑐᖃᑦᑕᖅᑕᖏᓐᓂᓪᓗ. 
 
ᑖᓐᓇ ᓯᕗᓕᖅᑎᕗᑦ, ᐃᒃᓯᕙᐅᖅ ᑲᑎᒪᔨᐊᓛᓪᓗ ᒥᓂᔅᑕᐃᓪᓗ ᓱᓕᔫᓂᖅᓴᐅᒃᑲᓐᓂᕆᐊᖃᖅᑐᓐ ᑕᕝᕙᓂ 
ᒪᓕᒐᓕᐅᕐᕕᐅᑉ ᐱᓇᓱᐊᖅᑕᖏᓐᓂᑦ ᐱᐊᓂᒃᓯᒪᔭᖏᓐᓂᑦ. ᐊᒥᓱᓂᒃ ᑲᓇᑕᐅᑉ ᒐᕙᒪᖏᑦ ᐊᕕᒃᑐᖅᓯᒪᔪᓂᓪᓗ 
ᑲᓇᑕᒥᑦ ᐅᑭᐅᖅᑕᖅᑐᒥᓪᓗ. ᑲᑎᒪᔨᐊᓛᑦ ᖃᐅᔨᓯᒪᒻᒪᑕ ᒥᓂᔅᑕᐃᑦ ᐱᓕᕆᒃᑲᓐᓂᕆᐊᖃᕐᒪᑕ ᐅᑭᐅᖑᓂᐊᖅᑐᓂᑦ 
ᓴᖅᑭᑎᑦᑎᓗᑎᒃ ᐅᓂᒃᑳᓕᐊᓂᒃ ᐊᒻᒪᓗ ᑲᑎᒪᔨᐊᓛᑦ ᓂᕆᐅᒃᑐᑦ ᑲᔪᓯᓂᐊᕐᒪᑕ ᑕᒪᔅᓱᒥᖓ ᐊᑐᖅᑕᐅᔪᒥᒃ 
ᐃᖏᕐᕋᓂᐅᔪᒥᒃ.  
 
ᑕᕝᕙ ᐊᒐᓯ 10, 2007-ᒥᑦ ᑲᓇᑕᐅᑉ ᒐᕙᒪᖏᑦ ᓴᖅᑭᑎᑦᑎᓚᐅᕐᒪᑕ ᐅᖃᖅᖢᑎᒃ ᐅᑭᐅᖅᑕᖅᑐᒥᑦ 
ᑎᒍᒻᒥᓪᓚᑦᑖᕐᓂᕐᒥᑦ ᐊᒃᑐᐊᔪᑦ ᖁᑦᑎᒃᑐᒥᐊᑕᓄᑦ ᐊᐅᓪᓗᑎᔭᐅᓂᖅᓴᐅᖁᓪᓗᒍ ᐃᓚᒋᓗᒋᑦ ᑕᒪᒃᑯᐊ 
ᑐᓚᒃᑕᕐᕕᐅᖃᑦᑕᖅᑐᑦ. ᐅᖅᓱᐊᓗᒃᑕᕐᕕᐅᖃᑦᑕᖅᑐᑦ ᓲᕐᓗ ᓇᓂᓯᕕᖕᒥᑦ ᐅᑭᐅᒃᓵᒥᑦ 2007-ᒥᑦ ᐃᒃᓯᕙᑎᓪᓗᑕ 
ᒪᓕᒐᓕᐅᕐᕕᒻᒥᑦ ᐊᒥᓱᐃᑦ ᒪᓕᒐᓕᐅᖅᑏᑦ  



ᕿᑎᖅᑰ, ᕕᕝᕗᐊᕆ 28, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓱᒫᓘᑎᖃᓚᐅᕐᒪᑕ ᑐᓴᒐᒃᓴᑎᒍᓪᓗ ᐃᓱᒫᓘᑕᐅᓯᒪᓪᓗᑎᒃ. ᐅᓇᑕᖅᑐᒃᓴᓕᕆᔨᒃᑯᑦ ᖃᐅᔨᓴᖅᑲᑦᑕᕐᓂᖏᓐᓂᑦ 
ᐅᑭᐅᖅᑕᖅᑐᒥ.  
 
ᑲᑎᒪᔨᐊᓛ ᑐᓐᖓᓱᒃᑎᑦᑎᕗᑦ ᑲᓇᑕᐅᑉ ᐃᒡᓗᕐᔪᐊᓄᑦ ᐃᓕᓐᖓᑎᑦᑎᓂᕆᓂᐊᖅᑕᖏᓐᓄᑦ. ᑮᓇᐅᔭᐃᑦ 
ᐅᑭᐅᖅᑕᖅᑐᒥᑦ ᐃᑲᔪᐃᖅᑐᐃᓪᓗᑎᒃ ᓴᓐᖏᔪᒥᒃ ᑕᒪᒃᑯᐊ ᑲᓇᑕᒥᑦ ᐅᕙᒍᑦ ᑎᒍᒻᒥᔨᐅᑎᓪᓗᑕ ᐅᑭᐅᖅᑕᖅᑐᒥᒃ 
ᓴᐳᔾᔨᓯᒪᑎᓪᓗᑕ. ᐃᖅᑲᓇᐃᔭᖅᑏᓪᓗ ᐊᒥᓲᓂᖏᑦ ᑖᒃᑯᐊᓗ ᐊᓚᓐᖑᐊᖅᑕᐅᑐᐃᓐᓇᕆᐊᖃᓐᖏᑦᑐᑦ ᓄᓇᕗᑦ 
ᒐᕙᒪᒃᑯᖏᑦ. ᐊᖅᑯᑎᒋᔭᐅᒻᒪᑕ ᐊᑯᓐᓇᖏᓐᓂᑦ ᑲᓇᑕᐅᑉ ᒐᕙᒪᖏᓐᓄᑦ ᓄᓇᓕᖕᒥᐅᓄᓪᓗ ᐅᑭᐅᖅᑕᖅᑐᒥᑦ.  
 
ᑕᒪᓐᓇ ᐊᒃᑐᖅᓯᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᒋᐊᕈᑎᒋᖃᑦᑕᖅᓯᒪᔭᖏᓐᓂᑦ. ᐅᒃᑯᐃᓐᖓᓗᑎᒃ 
ᐅᖃᖃᑎᒌᖕᓃᑦ ᖃᐅᔨᒪᕚᓪᓕᕐᓗᑎᒃ ᐃᖅᑲᓇᐃᔭᖅᑐᖅ ᐃᓕᓐᓂᐊᕐᓂᕐᒥᓪᓗ. ᑲᑎᒪᔨᐊᓛᑦ ᑲᔪᓯᔪᖅ 
ᐃᑲᔪᖅᑐᐃᓪᓗᑎᒃ ᐊᒃᑐᐊᖃᑎᒌᖕᓂᖏᓐᓄᑦ ᒐᕙᒪᒃᑯᑦ ᓄᓇᕗᓗ ᑐᓐᖓᕕᒃᑯᑦ ᐊᔭᐅᖅᑐᐃᓪᓗᑎᒡᓗ ᒐᕙᒪᒃᑯᑦ 
ᒪᓕᒐᓕᐅᖅᑏᑦ ᑭᒃᑯᓕᒫᑦ ᑕᖅᑳᓂ ᐃᓱᒫᓘᑎᖏᓐᓄᑦ ᐃᓕᖓᓂᖃᑦᑎᐊᖃᓪᓗᒋᑦ ᓱᓕᔫᓗᑎᒃ.  
 
ᐱᓇᓱᐊᖅᑕᖏᓐᓂᑦ ᑲᑎᒪᔨᐊᓛᑦ ᐅᖃᓚᐅᖅᑐᓐ ᑐᓴᐅᒪᑎᑕᐅᖏᓐᓇᖁᓪᓗᒋᑦ ᓄᓇᕗᑦ ᑐᓐᖓᕕᒃᑯᓐᓂᑦ 
ᐃᖅᑲᖅᑐᐃᕕᒃᑯᑦ ᐴᖅᓯᓯᒪᓂᕆᔭᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐱᕙᓪᓕᐊᓂᕆᔭᖏᓐᓂ ᓴᖅᑭᓯᒪᔪᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᑕᐃᑯᖓ ᐱᑦᑎᐊᓐᖏᓐᓂᕐᒧᑦ ᐃᓕᔭᐅᓯᒪᑎᓪᓗᒋᑦ ᑲᑎᒪᔨᐊᓛᑦ ᖃᐅᔨᓯᒪᕗᑦ. 
 
ᓄᓇᕗᒻᒥᑦ ᒐᕙᒪᒃᑯᑦ ᒥᓂᔅᑕᖏᑦᑕ ᑐᖓᓕᖏᑦ ᑲᑎᒪᔨᐊᓛᓪᓗ ᐊᕙᑎᓕᕆᓂᕐᒧᑦ ᑮᓇᐅᔭᓕᕆᔾᔪᑏᑦ ᓄᓇᒧᓪᓗ 
ᐱᔭᒃᓴᐃᑦ ᐱᓕᕆᖃᑎᒌᒡᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓚᐅᖃᑕᐅᓂᕐᒧᑦ ᑭᒡᒐᖅᑐᐃᖃᑕᐅᓗᑎᒃ. 
ᐱᕙᓪᓕᐊᓂᐅᔪᓂᒃ ᐸᕐᓇᐃᕙᓪᓕᐊᓂᕐᒥᑦ ᐱᓕᕆᐊᖑᔪᒥᑦ ᑕᒫᓂ ᐱᓇᓱᐊᖅᑕᐅᔪᑦ ᐋᖅᑭᒃᐹᓪᓕᕐᓗᒋᑦ  
ᐊᑐᐊᒐᒃᓴᐃᓪᓗ ᐃᓂᓪᓚᖓᓂᖏᑦ. ᑮᓇᐅᔭᐃᓪᓗ ᑖᔅᓱᒧᖓ ᐱᓕᕆᐊᖑᔪᒧᑦ $367,000 2007-08-ᒥᑦ ᐊᒻᒪ 
$581,000 2008-09-ᒧᑦ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᑦ ᐃᓚᐅᓗᑎᑦ ᑕᒪᒃᓱᒧᖓ 
ᐱᓂᐊᖅᑕᐅᔪᒧᑦ ᐊᑐᐊᒐᓕᕆᓂᕐᒧᑦ ᐊᕙᑎᓕᕆᓂᕐᒧᑦ ᑲᑎᒪᔨᕈᓯᑦ. ᐃᑲᔪᖅᑐᐃᔪᑦ ᑕᒪᒃᑯᓂᖓ ᐱᒋᐊᖅᑕᐅᓯᒪᔪᓂᑦ 
ᐱᕙᓪᓕᐊᓂᕐᒧᑦ ᐊᒻᒪᓗ ᐱᕕᖃᕈᓐᓇᖅᑎᑕᐅᓗᓯ ᓇᒻᒥᓂᓖᑦ ᓄᓇᒋᔭᐅᔪᓪᓗ ᐃᓄᖁᑎᒋᔭᐅᔪᓪᓗ.  
 
ᐃᒃᓯᕙᐅᑖᖅ ᑖᒃᑯᐊ ᐱᕙᓪᓕᐊᔪᑦ ᐱᔭᒃᓴᕗᑦ ᑕᒪᐃᑕ ᐃᓂᓪᓚᑦᑕᐅᕙᓪᓕᐊᓂᐊᖅᑎᓪᓗᒋᑦ ᖃᐅᔨᓴᖅᑕᐅᓗᑎᑦ . 
ᓄᓇᕗᒥ ᒐᕙᒪᒃᑯᓐᓂ ᓄᑦᑎᖅᑎᕆᕙᓪᓕᐊᓃᑦ ᐱᔾᔪᑕᐅᓗᑎᑦ ᐊᒻᒪᓗ ᑖᒃᑯᐊ ᓄᓇᕗᑦ ᑖᒃᑯᐊ ᐊᒥᓲᓂᖃᖅᑐᑦ 459 
ᓄᓇᕗᑦ ᒐᕙᒪᒃᑯᑦ ᐃᓂᐅᔪᑦ ᐃᖅᑲᓇᐃᔮᒃᓴᐃᑦ ᓄᑦᑎᖅᑕᐅᓯᒪᓕᖅᑎᓪᓗᒋᑦ ᐊᒻᒪᓗ ᑕᒪᒃᑯᐊ ᐸᕐᓇᐅᑕᐅᕙᓪᓕᐊᔪᑦ.  
ᑖᒃᑯᐊ ᕿᒥᕈᔭᐅᔪᓐᓇᑎᐊᕐᓗᑎᑦ ᐊᒻᒪᓗ ᓄᓇᒧᑦ ᓄᑦᑎᖅᑎᕆᕙᓪᓕᐊᔾᔪᑕᐅᔪᑦ ᐃᖅᑲᓇᐃᔮᑦ ᐸᕐᓇᐅᑕᐅᓂᖏᑦ, 
ᑕᒪᓐᓇ ᐸᕐᓇᐅᑕᐅᕙᓪᓕᐊᑦᑎᐊᕆᐊᓕᒃ ᐅᓂᒃᑳᖅᓯᒪᑦᑎᐊᕐᓗᑎ 2008-ᒧᑦ ᐃᓕᖓᓕᖅᑐᑦ ᓄᑦᑎᖅᑎᕆᔾᔪᑕᐅᓯᒪᔪᑦ 
ᓄᓇᕗᒻᒥ. 
 
ᐊᒥᓱᐃᑦ ᐅᓂᒃᑳᓕᐊᖑᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᓄᑦ ᑲᑎᒪᔨᕈᓯᓄᑦ ᑲᑎᒪᔨᐊᓛᓄᑦ ᐊᑐᓕᖁᔨᔾᔪᑏᑦ ᓄᓇᕗᑦ 
ᒐᕙᒪᒃᑯᖏᑕ ᖃᐅᔨᓴᕐᓂᕆᔭᖓ ᐱᔾᔪᑎᒋᓪᓗᒍ ᓄᑦᑎᖅᑎᕆᕙᓪᓕᐊᓂᕐᒧᑦ ᑕᒪᒃᑯᐊ ᑲᔪᓯᑦᑎᐊᕆᐊᖃᖅᑐᑦ ᐊᒻᒪᓗ 
ᓄᓇᕗᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒃᑯᑦ ᐊᒻᒪᓗ ᐊᑦᑐᖅᑕᐅᓯᒪᓂᕆᔭᖏᑦ ᓄᑦᑎᖅᑎᕆᕙᓪᓕᐊᓂᕐᒧᑦ 
ᐊᐅᓚᑕᐅᓂᖏᓐᓄᓪᓗ ᓇᓗᓇᐃᖅᓯᒪᑦᑎᐊᕆᐊᖃᖅᑐᑦ ᑕᒪᒃᑯᐊ ᓱᓕᔫᓗᑎᑦ ᐊᒻᒪᓗ ᖃᐅᔨᓴᖅᑕᐅᓗᑎ. 
ᐃᒃᓯᕙᐅᑖᖅ ᑖᒃᑯᐊ ᑐᓵᑎᑦᑎᓂᕆᖃᑦᑕᓚᐅᖅᑕᖏᓐᓂ ᐊᒃᑐᖅᑕᐅᓯᒪᓂᖏᓐᓂᓗ ᓄᑦᑎᖅᑎᑦᑕᐅᓯᒪᓂᖏᓐᓄᑦ 
ᑖᒃᑯᐊ ᐊᐅᓚᑕᐅᓂᖏᓐᓄᑦ ᑐᑭᓯᓇᑦᑎᐊᖅᑐᑦ ᐊᒻᒪᓗ ᐱᑕᖃᕆᐊᖃᕐᒪᑦ ᒐᕙᒪᒃᑯᓐᓂᑦ. ᓱᓕᔪᓂᑦ 
ᖃᐅᔨᓴᐃᒃᑲᓐᓂᖃᑦᑕᕆᐊᓖᑦ ᓇᓗᓇᐃᖅᓯᒪᑦᑎᐊᖅᓗᑎᑦ ᓄᑦᑎᖅᑎᕆᕙᓪᓕᐊᔾᔪᑕᐅᔪᑦ ᐃᓱᒪᓕᐅᕈᑕᐅᔪᑦ ᒥᒃᓵᓄᑦ. 
ᓱᓕ ᑲᔪᓯᑦᑎᐊᖅᓯᒪᖏᒻᒪᑕ.  

ᐃᒃᓯᕙᐅᑖᖅ, ᐱᓕᕆᕖᑦ ᑖᒃᑯᐊ 2006-07 ᐱᓕᕆᐊᖏᓐᓄᑦ ᐸᕐᓇᐅᑏᑦ ᐊᑦᑐᐊᓂᖃᕐᒪᑕ ᓴᖅᑭᑎᑕᐅᓂᖏᓐᓄᑦ 
ᓄᑖᓂᑦ ᐆᒻᒪᖅᑯᑎᓕᕆᓂᕐᒧᑦ ᑖᓐᓇ ᐊᒡᓚᒃᕕᐅᔪᖅ ᑖᒃᑯᐊ ᒐᕙᒪᓕᕆᓂᕐᒧᑦ ᐱᓕᕆᑯᐅᔪᖅ ᑖᓐᓇ $424,000 
ᐊᖏᓪᓕᒋᐊᖅᓯᒪᒻᒪᑦ 2008-09-ᒧᑦ ᑖᒃᑯᐊ. ᑖᓐᓇ ᐊᒡᓚᕕᐅᔪᖅ ᑖᓐᓇ ᐊᖏᓂᖃᕐᒪᑦ ᒪᕐᕉᓐᓂᒃ 
ᐃᖅᑲᓇᐃᔭᖅᑎᖃᕐᖢᑎᒃ ᐊᒻᒪᓗ ᓯᕗᓪᓕᐅᑎᑕᐅᓂᐊᖅᑐᖅ 2008-09-ᒧᑦ. ᑖᒃᑯᐊ ᐃᓂᓪᓚᑦᑕᐅᔭᕆᐊᓖᑦ ᑖᒃᑯᐊ 
ᐃᑯᒻᒪᑏ ᐆᒻᒪᖅᑯᓯᕆᔨᖏᓐᓄ ᐊᒻᒪᓗ ᐱᓕᕆᖃᑎᒌᓪᓗᑎᑦ ᑲᑐᔾᔨᓂᒃᑯᑦ ᑖᒃᑯᐊ ᐊᑦᑐᖅᑕᐅᓂᖏᑦ ᐱᓕᕆᕖᑦ 
ᐊᒻᒪᓗ ᑎᒥᐅᔪᑦ. 
 
ᑕᕝᕙ ᓄᕕᐱᕆ 1, 2007, ᐃᓕᖓᔪᑦ ᑖᒃᑯᐊ ᖁᓪᓕᒃᑯᑦ ᑯᐊᐳᕇᓴᖏᑦ ᐱᖁᔭᒃᓴᖅ, ᐱᖁᔭᖅ ᑖᓐᓇ 
ᐊᑐᐃᓐᓇᐅᑎᑦᑎᒻᒪᑦ ᓴᖅᑭᑎᑦᑎᓗᓂ ᐃᒪᓐᓇ ᐊᑭᑐᓗᐊᖏᓪᓗᑎᑦ ᐆᒻᒪᖅᑯᓯᕆᓂᕐᒧᑦ ᑮᓇᐅᔭᓂᖅᑦ 
ᐊᑐᓕᖅᑎᑦᑎᓗᑎᑦ ᐊᒻᒪᓗ ᑖᒃᑯᐊ ᐊᐅᓚᑕᐅᓂᖏᑦ ᑮᓇᐅᔭᓕᕆᔨᒃᑯᑦ ᑖᒃᑯᐊ ᑲᑎᒪᔨᐊᓛᑦ ᕿᒥᕈᑦᑎᐊᕆᐊᓖᑦ 
ᐅᔾᔨᑐᑦᑎᐊᖅᓗᒋᑦ ᑖᒃᑯᐊ ᑮᓇᐅᔭᑦ ᐊᐅᓚᑕᐅᓂᐊᕐᒪᖔᑕ ᑕᒪᓐᓇ ᐱᒻᒪᕆᐅᒻᒪᑦ. ᒐᕙᒪᒃᑯᑦ ᑲᔪᓯᖁᓪᓗᒋᑦ 
ᖃᐅᔨᓴᐃᓂᖅᒥ ᐋᖅᑭᒃᐹᓕᕐᓗᒋᓪᓗ ᐱᓕᕆᖃᑎᒌᓐᓂᐅᔪᖅ ᐆᒻᒪᖅᑯᓯᕆᓂᕐᒧᑦ ᐊᐅᓚᑕᐅᔪᑦ ᐱᔭᒃᓴᐃᓪᓗ. 
 
ᒐᕙᒪᒃᑯᑦ ᐆᑦᑑᑎᒋᓗᒍ ᑖᒃᑯᐊ ᐱᔨᕆᕖᑦ ᑮᓇᐅᔭᓕᕆᔨᒃᑯᓐᓂᑦ ᐊᐅᓚᑦᑎᓂᖏᓐ ᐊᒻᒪᓗ ᓄᑖᒥᑦ ᐆᒻᒪᖅᑯᑎᓄᑦ 
ᐃᑲᔫᓯᐊᖑᖃᑦᑕᖅᑐᑦ ᐱᓕᕆᐊᑦ. ᐃᓕᓐᓂᐊᖅᑐᓕᕆᔨᒃᑯᓐᓂ ᐊᐅᓚᑦᑎᓂᕐᒧᑦ, ᐃᓄᑐᖃᓄᑦ, ᐅᖅᓱᐊᓗᓐᓂᑦ 
ᐃᑲᔫᓯᐊᖑᖃᑦᑕᖅᑐᖅ ᐱᓕᕆᐊᖅ ᐊᒻᒪᓗ ᐊᒥᓲᔪᑦ ᒥᓂᔅᑕᐃᑦ ᑖᒃᑯᐊ ᐃᓚᖏᓐᓂ ᐊᑦᑐᐊᔪᑦ ᐱᔭᒃᓴᖏᓐᓂ 
ᐱᓕᕆᐊᒃᓴᖏᓐᓂ ᓇᓗᓇᐃᖅᑐᒥ. 
 
ᐃᒃᓯᕙᐅᑖᖅ, ᑖᒃᑯᐊ ᑕᐃᒎᓯᖏᑦ ᐃᓱᒪᒋᔭᕗᑦ ᐅᖃᐅᓯᐅᖁᓪᓗᒋᑦ ᐱᓕᕆᐊᕆᔭᐅᓂᖏᑦ ᐅᔾᔨᖅᑐᖅᑕᐅᓗᑎᑦ 
ᑲᑎᒪᔨᐊᓛᑦ ᖁᕕᐊᓱᑦᑐᑦ ᑕᒪᓐᓇ ᐱᓕᕆᖃᑎᒌᑦᑎᐊᕋᑦᑎᒍᑦ ᒥᓂᔅᑕ ᖃᐅᔨᓴᖅᑕᐅᑎᐊᕐᓗᓂ. ᐊᖏᖅᑕᐅᔪᑦ 
ᓄᓇᕗᒥᑦ ᑖᒃᑯᐊ ᓇᓗᓇᐃᔭᐃᑯᐅᖃᑦᑕᖅᑐᑦ ᐊᑎᓕᐅᕈᑎᓄᑦ ᐱᖁᔭᒃᓴᑦ ᐊᒻᒪᓗ ᖁᕕᐊᓱᑦᑐᖓ ᐊᕐᕋᒍᑕᒫᑦ 
ᐱᔭᕆᐊᖃᖅᑐᑦ. 
 
ᑖᒃᑯᐊ ᒪᓕᒐᓕᐅᕐᕕᒻᒥ 2007-08 ᐊᒻᒪ 2008-09 ᐱᓕᕆᕕᖏᓐᓂ ᐸᕐᓇᐅᑎᒋᓯᒪᔭᖏᑦ ᐱᓕᕆᐊᖏᓐᓂ 
ᓯᕗᓪᓕᐅᑎᑕᐅᔭᕆᐊᓖᑦ ᐅᑭᐅᖑᓂᐊᖅᑐᒥᑦ ᒐᕙᒪᒃᑯᓐᓄ ᐱᓕᕆᐊᖏᓐᓄ ᐅᔾᔨᖅᑐᐃᓂᕐᒥᑦ ᐃᓕᖓᔪᑦ 2008-09-ᒥ 
ᐱᓕᕆᐊᖏᓐᓄᑦ ᐸᕐᓇᐅᑏᑦ ᓇᓗᓇᐃᖅᓯᒪᔪᑦ ᖃᐅᔨᓴᖅᑕᐅᔭᕆᐊᖃᖅᑐᑦ ᒥᒃᓵᓄᑦ ᐃᓕᖓᔪᑦ ᐋᖅᑭᑦᑕᐅᓯᒪᓕᕐᖓᑕ 
ᖃᐅᔨᓴᕈᑕᐅᖃᑦᑕᓂᐊᖅᑐᑦ ᒐᕙᒪᒃᑯᓐᓂᑦ ᓄᓇᕗᒻᒥ ᐱᓕᕆᐊᓄᑦ. 
 
ᑖᓐᓇ ᐊᑕᐅᓯᖅ ᑐᕌᖅᑕᐅᔪᒪᓗᐊᖅᑐᖅ ᐱᓕᕆᕕᒻᒥ 2007-08 ᖃᐅᔨᓴᕈᑕᐅᓂᐊᖅᑐᖅ ᐃᖏᕋᑦᑎᐊᕋᓗᐊᕐᒃᒪᖔᑕ. 
ᒐᕙᒪᒃᑯᑦ ᐃᓕᐅᒃᑲᒥᑦ ᐱᓇᓱᐊᖅᑕᖏᓐᓂ ᑐᕌᖅᑕᖏᓐᓂᓪᓗ ᑖᒃᑯᐊ ᐊᒥᓱᐃᑦ ᒥᒃᓕᒋᐊᖅᑕᐅᖁᓪᓗᒋᑦ. 
ᐃᒻᒥᓃᖃᑦᑕᖅᑐᑦ ᓄᓇᕗᒻᒥ ᐊᒻᒪᓗ 2008-09-ᒥ ᐱᓕᕆᐊᖏᑕ ᐸᕐᓇᐅᑎᖏᓐᓂ ᓇᓗᓇᐃᖅᓯᒪᔪᑦ 
ᓯᕗᓪᓕᐅᑎᑕᐅᔭᕆᐊᓖᑦ ᐃᓂᓪᓚᑦᑕᐅᓗᑎᑦ ᐱᒋᐊᖅᑕᐅᓂᐊᖅᑐᑦ ᖃᓄᖅᑑᕈᑕᐅᓂᐊᖅᑐᑦ ᐃᒻᒥᓂᖃᑦᑕᖅᑐᓄᑦ 
ᓄᖅᑲᖅᑎᑦᑎᓇᓱᐊᕈᑏᑦ ᑐᕌᖅᑕᐅᔪᑦ. ᑕᒪᓐᓇ ᐱᒻᒪᕆᐅᒻᒪᑦ ᐊᓪᓗᕆᐊᕈᑕᐅᓂᐊᖅᑐᖅ ᐃᖏᕋᓂᐅᔪᒧᑦ 
ᑐᑭᓯᓇᕐᓗᑎᑦ ᑎᓕᔭᐅᓯᒪᔪᖅ ᓇᓪᓕᐊ ᒥᓂᔅᑕ ᐱᔭᒃᓴᖃᑦᑎᐊᕐᓗᓂ ᐋᖅᑭᑦᓯᒪᑦᑎᐊᖅᑐᓂᑦ ᒐᕙᒪᒃᑯᓐᓂᑦ 
ᐃᒥᒻᒥᓃᖃᑦᑕᓂᕐᒧᑦ ᓄᖅᑲᑎᑦᑎᓇᓱᐊᓂᕐᒥᑦ ᑐᕌᖅᑕᐅᔪᓂᑦ ᑕᒪᓐᓇ ᓴᖅᑭᑎᑕᐅᖏᓐᓇᖃᑦᑕᕐᒪᑦ ᒪᓕᒐᓕᐅᕐᕕᒻᒥ.  
 
ᑲᑎᒪᔨᐊᓛᑦ ᑭᒡᒐᖅᑐᐃᓪᓗᑎ ᐱᓕᕆᐊᕆᔭᐅᔪᓂᑦ ᖃᐅᔨᓴᖃᑦᑕᓂᕐᒥᑦ ᐊᒻᒪᓗ ᑕᒪᒃᑯᐊ ᓴᖅᑭᓯᒪᔪᑦ ᑕᒪᒃᑯᓄᖓ. 
ᑖᓐᓇ ᐆᑦᑑᑎᒋᓗᒍ ᓯᕗᓪᓕᐅᑎᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 05-06-ᒥ ᐱᒋᐊᖅᑕᐅᓯᒪᒻᒪᑦ 
ᐱᕙᓪᓕᐊᓂᕆᓂᐊᖅᑕᖓ ᐱᒋᐊᖅᑕᐅᔪᒪᔪᓄᑦ ᐊᒻᒪᓗ ᑖᒃᑯᐊ ᐃᓕᓐᓂᐊᕐᕌᓂᖏᑦᖢᑎᒃ ᓄᖅᑲᖃᑦᑕᖅᑐᑦ ᑭᓯᐊᓂ 
ᑕᒪᒃᑯᐊ ᑐᑭᓯᓇᖃᑦᑕᖏᒻᒪᑕ ᐱᓕᕆᐊᕐᕆᔭᐅᔪᓂᒃ ᑮᓇᐅᔭᖏᓐᓂᓪᓗ. ᑕᐃᒪᓕ ᐅᑦᔨᑐᖅᕈᑕᐅᑦᑎᐊᕐᕆᐊᓖᑦ 
ᑕᒪᒃᑯᐊ ᓄᖅᑲᖃᑦᑕᖅᑐᑦ ᐃᓕᓐᓂᐊᕐᕌᓂᓚᐅᕐᕋᑎᒃ. ᑕᐃᒪ ᓱᓕᓪᓚᑦᑖᕐᓗᑕ ᑕᒪᓐᓇ ᓱᓕᔪᒥᒃ ᐋᖅᑭᒋᐊᖃᑦᑕᕗᑦ 
ᑕᒪᓐᓇ ᑲᔪᓯᑦᑎᐊᖁᓪᓗᒋᑦ ᐱᒻᒪᕆᐅᔪᒥᒃ ᑐᕌᖓᖃᓪᓗᑕ ᐸᕐᓇᐅᑕᐅᓂᐊᖅᑐᑦ ᖃᐅᔨᓴᖃᑦᑕᕐᓗᒋᑦ ᑮᓇᐅᔭᐃᑦ 
ᐊᒻᒪᓗ ᐊᑐᖅᑕᐅᔪᒪᔪᑦ ᑕᒪᓐᓇ ᐱᑦᔪᑎᒋᓪᓗᒍ. ᑕᒪᓐᓇ ᓄᓇᓕᓐᓂ ᐃᓄᖁᑎᑦᑎᓄᓪᓗ.  

ᑕᕝᕙ ᐃᒃᓯᕙᐅᑖᖅ, ᐱᐊᓂᒃᐳᑦ ᐅᒃᑯᐃᕈᑏᑦ ᐅᖃᐅᓯᕆᔭᒃᑲ. ᒪᓕᒐᓕᐅᖅᑏᑦ ᐃᓚᖏᑦ ᓇᒻᒥᓂᖅ 
ᐃᓱᒫᓘᑎᖃᕐᓂᐊᖅᑐᑦ ᐅᖃᐅᓯᖃᓪᓗᑎᓪᓗ ᑕᒪᑦᓱᒥᖓ ᑲᔪᓯᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᑲᔪᓯᓚᐅᓐᖏᓂᑦᑎᓐᓂ, ᐃᖅᑲᐃᑎᑦᑎᒍᒪᔪᖓ ᐃᓕᒃᓯᓐᓂᒃ ᑖᓐᓇ 
ᒪᓕᒐᖅ 77(1), ᐅᖃᐅᓯᕆᓂᐊᖅᑕᓯ 10 ᒥᓂᑦᓯᓂᑦ ᐊᒻᒪᓗ ᒪᓕᒐᖅ 77(2), ᐃᒃᓯᕙᐅᑕᐅᑉ ᐋᖅᑭᑦᑕᖓ ᒪᓕᓪᓗᒍ, 
ᓇᓪᓕᐊᑦ ᑲᑎᒪᔨ ᐅᖃᕈᓐᓇᖃᑦᑕᕐᓂᐊᖅᑐᖅ ᐊᑕᐅᓯᐊᓐᖏᓪᓗᓂ ᐅᖃᐅᓯᐅᔪᒥᒃ ᑭᓯᐊᓂ ᑕᒪᕐᒥᒃ ᐅᖃᓪᓛᓂᑉᐸᑕ 
ᒪᓕᒐᓕᐅᖅᑎᓕᒫᑦ.  
 
ᑲᔪᓯᒃᑲᓂᑦᑎᐊᕈᓐᓇᓂᐊᖅᑐᒍᑦ ᑕᐃᒪ ᐊᐱᖅᑯᑎᒋᔭᓯ ᑖᒃᑯᐊ ᓇᓗᓇᐃᖅᓯᒪᔪᑦ ᐊᑐᓃᖅᑕᖅᑐᓂᒃ ᖃᐅᔨᓴᐃᑎᓪᓗᑕ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖃᑉᐱᓯ? ᐊᑎᖃᑎᖃᐅᓐᖏᓐᓇᒪ. 
 
ᒫᓐᓇ ᑕᕝᕗᖓᓐᓂᐊᖅᑐᒍᑦ ᒪᑉᐱᒐᕐᒧᑦ B-4. ᒐᕙᒪᓕᕆᔨᒃᑯᑦ. ᓇᐃᓈᖅᓯᒪᔪᑦ ᐊᐅᓚᑦᑎᕕᒃ. ᐊᐅᓚᔾᔪᑏᑦ 
ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᑦ. $2,356,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑖᒃᑯᐊ ᑮᓇᐅᔭᑦ ᑖᒃᑯᓄᖓ ᑲᒪᒋᔭᐅᔪᑦ ᐅᔭᕋᑦᑕᕆᐊᓄᑦ ᐊᒻᒪᓗ 
ᖃᓄᖅ ᑕᒪᓐᓇ ᓄᓇ ᑲᒪᒋᔭᐅᑦᑎᐊᕈᓐᓇᕋᔭᕐᒪᖔᓐ. ᑖᒃᑯᓇᓕᕆᔪᐃᑦ $367,000-ᒥᒃ, $581,000.00-ᒧᑦ ᐱᓯᒪᒻᒪᑕ 
ᐅᕙᓐᖓᑦ $367,000 2007-08-ᒥ ᐊᒻᒪ $581-ᖑᓕᖅᑐᓂ ᐊᖏᓪᓕᒋᐊᕐᓂᖓ. 2008-09-ᒥ, B-4-ᒥ ᑕᕝᕙᓂ. 
 
ᐅᓇ ᐊᐱᕆᔪᒪᔪᖓ ᑭᓱᒧᑦ ᐊᖏᓪᓕᒋᐊᕈᑎᖓ ᐊᑐᕐᓂᐊᕐᒪᖔᑕ ᐊᒻᒪᓗ ᖃᓄᖅ ᑖᒃᑯᐊ ᓲᕐᓗ ᑮᓇᐅᔭᒥᒃ 
ᐊᑐᑦᑎᐊᕋᓱᓐᓂᖓ, ᒥᒃᖠᒋᐊᖅᑎᑦᑎᓇᓱᓐᓂᖏᑦ ᐅᖃᐅᓯᕆᔭᐅᓚᐅᖅᓯᒪᔪᑦ ᑖᒃᑯᐊ, ᐅᓇ ᐆᑦᑑᑎᒋᓚᐅᑲᓪᓚᒍᐊᐃ. 
ᓲᕐᓗᒃᑕᐅᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᓚᐅᒻᒥᒻᒪᑕ ᑖᒃᓱᒥᖓ (streamline-ᒐᓱᒃᑐᒋᑦ) 
ᒥᒃᖠᒋᐊᖅᑎᑎᓇᓱᒃᑐᒥᒃ ᐊᑐᖅᑕᐅᔪᒥᒃ ᑮᓇᐅᔭᓂᒃ ᑖᒃᑯᐊ ᐅᔭᕋᑦᑕᕆᐊᕐᓂᒧᓪᓗ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᐱᓇᓱᐊᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕇᖅᑐᑯᓘᕙᓪᓚᐃᒻᒪᑕ ᑲᑎᒪᔨᐅᖃᑎᒃᑲ B-6-ᒥᒻᒪᑦ ᑖᓐᓇ 
ᑭᐅᒋᐊᑦᑕᐅᑎᒋᔪᓐᓇᖅᑕᕋᓗᐊᕐᕋ ᑖᒃᑯᐊ ᖄᖏᕈᑦᑎᒍ B-4-ᒥ ᑕᑯᖏᓐᓇᒪ ᑖᒃᑯᓂᖓ B-6-ᒦᒻᒪᑦ ᑖᓐᓇ 
ᓇᓕᐊᒃᑯᑐᐃᓐᓈᖅᑐᖓ ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐊᕐᕚᕐᓘᒃ, ᑐᑭᓯᒋᐊᖅᑎᑎᒃᑲᓐᓂᐊᓪᓚᒋᑦ ᑖᓐᓇ B-4-ᒥ ᐅᖃᓪᓚᐅᓯᖃᕋᑦᑕ, 
B-4-ᒦᑦᑐᓂᒃ, Directorate ᒥᒃᓵᓅᖓᔪᓂᒃ. ᐃᒻᒪᖃ ᑐᑭᓯᓇᖅᓯᑎᒋᐊᒃᑲᓐᓂᕈᕕᐅᒃ ᐊᐱᖅᑯᑎᒋᔭᐃᑦ, ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, (ᑐᓵᔨᑎᒎᕈᓐᓃᖅᑐᖅ) ᑕᕝᕙᓃᖅᑯᒻᒪᐅᒐᓗᐊᖅ (ᑐᓵᔨᒃᑰᑦ) 
ᓄᓇᕗᑦ ᒐᕙᒪᒃᑯᑦ ᑐᖏᓕᖏᑦ ᓄᓇᓕᕆᓂᖏᓪᓗ ᐊᐅᓚᑕᐅᖃᑦᑕᖅᑐᑦ ᑖᒃᑯᓄᖓ ᐃᑲᔪᖅᓱᐃᖃᑦᑕᖢᑎᑦ 
ᐸᕐᓇᐃᑎᓪᓗᒋᑦ ᓄᓇᕗᑦ ᐃᓗᐊᓂ ᐊᒻᒪᓗ ᒪᓕᒐᓕᕆᓪᓗᑎᑦ ᓄᓇᐃᑦ ᐊᐅᓚᑕᐅᓂᖏᑦᑕ ᒥᔅᓵᓅᖓᔪᓂᑦ. 
ᑖᒃᑯᐊ ᐱᓕᕆᕝᕕᖏᑦᑕ ᐊᑐᕈᒪᕐᓂᐊᖅᑐᖁᑎᖏᑦ $367,000 2007-08ᒥ, $581,000 2008-09-ᒧᑦ, ᑖᒃᑯᐊ 
ᐊᐅᓚᑦᑎᕕᒻᒥᓂᓱᒋᓚᐅᕋᓗᐊᕋᒃᑭᑦ.  

ᑭᓱᑦ, ᐊᐱᖅᑯᑎᒋᖅᑲᐅᔭᕋ, ᑭᓱᓄᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᑕ ᐊᒻᒪᓗ ᖃᓄᐃᓕᖓᓂᐊᖅᐸᑦ ᑕᐃᒃᑯᐊ 
ᒪᓕᒐᓄᑦ ᑐᕌᖓᔪᑦ ᓄᓇᕗᑦ ᐃᓗᐊᓂ ᓄᓇᒦᓐᖔᖅᑐᑦ ᐊᒻᒪᓗ ᐱᕙᓪᓕᐊᔾᔪᑕᐅᓂᖏᑦ ᐅᖃᐅᓯᕆᖅᑲᐅᔭᖏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒪᑐᐃᖅᓯᓐᖓᐅᑎᕆᔭᖏᑦᑕ ᐅᖃᐅᓯᕆᖅᑲᐅᔭᖏᑦᑕ ᐃᓗᐊᓃᑦᑐᒥᑦ 
ᐊᐱᖅᑯᑎᖃᖅᐲᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐋᒡᒐ. ᑕᕝᕙᓂ Directorate B-4-ᒥ ᐊᐱᖅᑯᑎᖃᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᒪᒥᐊᓇᐅᒐᓗᐊᖅ, ᐃᒃᓯᕙᐅᑖᖅ B-6 ᐊᑐᕐᓗᒍ ᑭᐅᓕᖅᑲᕋ ᑖᓐᓇ ᐃᑲᔪᖅᑎᒥᑦ 
ᖃᐅᔨᓴᖅᑎᒥᑦ ᑖᒃᑯᓂᖓ ᐃᑲᔪᖃᑦᑕᓂᐊᖅᑐᓂᑦ ᒥᓂᔅᑕᐃᑦ ᑐᖏᓕᖏᓐᓂᑦ ᐱᕙᓪᓕᐊᔪᓕᕆᓂᕐᒧᑦ 
ᐊᕙᑎᓕᕆᓂᕐᒧᑦ ᐊᒻᒪᓗ ᓄᓇᓕᕆᓂᕐᒧᑦ.  
 
ᑕᕝᕙᓂ B-6-ᒥᑦ ᑕᑯᒐᔭᖅᑕᕗᑦ ᑖᒃᑯᐊ ᑮᓇᐅᔭᐃᑦ ᐊᖏᓪᓕᒋᐊᒐᓚᒻᒪᑕ Compensation and Benefits, ᑕᕝᕙᓂ 
ᑖᓐᓇ ᐃᖅᑲᓇᐃᔭᖅᑎᑦ ᑖᒃᑯᓄᖓ ᑐᕌᖓᓂᐊᖅᑐᒥᑦ. ᐊᔾᔨᒌᔾᔫᒥᔪᒥᑦ ᑖᒃᑯᐊ ᐊᔾᔨᒌᓐᖏᑦᑐᑦ ᐱᓕᕆᕝᕖᑦ 
ᐋᖅᑭᓱᐃᖃᑦᑕᓂᐊᕐᖓᑕ ᑭᐅᓇᓱᓪᓗᑎᑦ ᐅᔭᕋᓐᓂᐊᕈᒪᔪᓂᑦ ᑕᕝᕘᓇ ᑎᒥᐅᔪᒃᑯᑦ ᐸᕐᓇᐃᓂᒧᑦ ᐃᓕᓯᓂᐊᕋᑦᑕ 
ᑕᕝᕙᓂ ᐊᕐᕌᒍᒋᓂᐊᖅᑕᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᐃᒻᒪᖃ ᑐᑭᓯᓇᖅᑎᑦᑎᒋᐊᒃᑲᓐᓂᕈᕕᐅᒃ ᒥᔅᑕ ᐊᕐᕚᕐᓗᒃ. ᑖᓐᓇ 
ᐊᔪᓐᖏᑎᓚᓱᑉᐸᕋ ᓯᕗᓕᖅᑎ ᑖᔅᓱᒥᖓ ᑭᐅᔾᔪᑎᒋᔭᖓᓂᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᔪᖓ ᑖᓐᓇ ᒥᓂᔅᑕᕆᔭᐅᔪᖅ ᐅᕙᖓᓗ 
ᑕᕝᕙᓃᑦᑎᐊᕋᓗᐊᕐᒪᖔᑦᑕ ᒪᒃᐱᒐᖅ B-6-ᒦᑉᐸᑦ ᑕᐃᒪᐃᓐᓂᐊᖅᐳᖅ. ᑭᓯᐊᓂ B-4 ᐊᑖᓃᖏᑉᐸᑦ ᐅᐊᑦᑎᐊᕈ 
ᐅᖃᐅᓯᕆᓂᐊᖅᐸᕋ (ᑐᓵᔨᑎᒎᕈᓐᓃᖅᑐᖅ) ᐅᕙᖓ ᑕᐃᒪᑲᓗᐊᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐄ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᖃᕈᒪᔪᖓ ᑕᐃᒃᑯᐊ ᑕᕝᕙᓂ B-4-ᒥᑦ ᐊᑐᐊᒐᐃᑦ 
ᒥᒃᓵᓄᑦ ᑕᐃᑐᐃᓐᓇᑲᐃᓐᓇᕐᓗᒍ.  
 
ᑖᒃᑯᐊ ᑲᑎᒪᔨᕋᓛᒃᑯᑎᒍᑦ ᐊᑕᐅᓰᓐᖏᒃᖢᑎᑦ ᐊᐱᕆᓯᒪᓕᕋᑦᑎᒍ ᓯᕗᓕᖅᑎ ᒪᓕᒐᖅᑖᕋᔭᓐᖏᒻᒪᖔᑕ 
ᐊᑐᐊᒐᖅᑖᕋᔭᓐᖏᒻᒪᖔᑕ ᑕᒪᒃᑯᐊ Lobbyist registered ᓯᒪᓕᖅᑎᑕᐅᒐᔭᕐᒪᑕ ᐊᒻᒪ 
ᐃᓚᒋᐊᖅᑲᓐᓂᖅᑑᓗᐊᖅᑰᕋᑦᑎᒍ ᒥᓂᔅᑕᓄᑦ ᑐᖏᓕᕆᔭᒥᓂᐅᔪᑦ ᒐᕙᒪᒃᑯᓐᓂᑦ ᕿᓚᒥᐊᓗᒃ ᐊᐅᓪᓚᕌᖓᒥ 
ᑳᓐᑐᕌᒃᑖᖅᑐᓪᓚᕆᐅᖃᑦᑕᖅᖢᑎᑦ ᖃᐅᔨᒪᔨᑕᓐᖑᖅᖢᑎᑦ.  
 
ᑕᒪᓐᓇᖃᐃ ᓯᕗᓕᖅᑎ ᐃᓱᒪᒋᓱᒪᓐᖏᓚᓯᐅᒃ ᑕᒪᒃᑯᐊ ᐋᖅᑭᒋᐊᕈᓐᓇᕋᔭᓐᖏᒻᒪᖔᑕ ᖃᓄᖅ ᑕᖅᑭᓂᑦ 
ᐊᒥᓱᔾᔫᒥᓂᓪᓘᓐᓃᑦ ᐅᑭᐅᓂᓪᓘᓐᓃᑦ ᖃᑦᑎᓂᑭᐊᖅ ᐊᐅᓚᑦᑎᖏᑲᐃᓐᓇᕐᓗᑎᑦ ᑳᓐᑐᕌᑦ ᐊᒻᒪᓗ ᑕᒪᒃᑯᐊ Lobbyist 
-ᖑᔪᑦ ᐊᒥᓱᓐᖑᖅᐸᓪᓕᐊᓗᑎᑦ ᐊᒥᓲᓐᖏᑦᑑᒐᓗᐊᑦ ᒫᓐᓇ ᑕᐃᓇᓂ ᖃᓪᓗᓈᑦ ᓄᓇᖓᓐᓂ ᑳᓐᑐᕌᖅᑖᖃᑦᑕᖅᑐᑦ 
ᓄᓇᕗᑦ ᒐᕙᒪᖓᑦ. ᑕᒪᓐᓇᖃᐃ ᐃᓱᒪᔅᓴᖅᓯᐅᕈᑎᒋᓯᒪᕕᓯᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ, ᒥᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓄᑖᖑᓐᖏᑦᑐᖅ Lobbyist-ᓕᕆᓂᖅ 
ᖃᐅᔨᓴᖅᓯᒪᔪᒍᑦ ᓯᓚᑎᑦᑎᓐᓂ ᐅᓄᓐᖏᑦᑐᑯᓗᐃᑦ ᑕᒪᑐᒥᖓ ᑲᒪᕙᓪᓕᐊᓯᒪᔪᑦ. ᐃᒫᒃ ᒥᑭᔪᑯᓘᓪᓗᑕ 
ᖃᐅᔨᒪᔪᐃᓐᓇᐅᒐᑦᑕ ᐃᓚᒃᑲᑦᑕᐃᓛᒃ ᖃᓄᐃᓕᐅᖅᐸᒻᒪᖔᑕ (ᑐᓵᔨᑎᒍᑦ) ᑖᓐᓇ ᐃᖃᓗᒃᑑᑦᐊᕐᒥᐅᑕᖅ 
ᒪᓕᒐᓕᐅᖅᑎ ᖃᐅᔨᒪᑦᑎᐊᖂᒻᒪᑦ ᖃᓄᐃᑦᑐᖅᑕᖃᖃᑦᑕᕐᒫᓐ ᓄᓇᕗᒻᒥ ᐊᔭᐅᖅᑐᐃᔪᖅᑕᖃᓕᖅᑎᓪᓗᒍ.  
 
ᐄ, ᒫᓐᓇ ᐊᑎᓕᐅᖅᕕᒻᒥᒃ ᐋᖅᑭᒃᓯᓂᖅ ᒫᓐᓇ ᐊᔪᖅᑐᒍᑦ ᓴᓇᕐᕈᑎᖃᐅᖏᓗᐊᕐᕋᑦᑕ ᑮᓇᐅᔭᕗᑦ ᕿᓗᖅᑭᑖᖏᑉᐸᑕ 
ᐋᖅᑭᒃᓱᐃᔭᕆᐊᔅᓴᖅ ᐊᔪᓐᓇᕋᔭᓐᖏᑦᑐᖅ ᐊᒻᒪᓗ ᒐᕙᒪᖃᕝᕖᑦ ᑕᐃᒃᑯᐊ ᐊᑦᔨᒌᖏᑦᑐᑦ ᐊᑎᓕᐅᖅᕕᓖᑦ 
ᐆᑦᑑᑎᒋᓗᑎᒃᑯ ᐋᖅᑭᓱᐃᒍᓐᓇᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᖃᐅᔨᒋᐊᒃᑲᓐᓂᕋᓱᓐᓂᐊᖅᑯᒍᑦ ᓯᓚᑎᑦᑎᓐᓂᒃ ᖃᓄᖅ ᐊᑭᑐᓗᐊᖏᑦᑐᒥᒃ 
ᖃᐅᔨᓴᖅᕕᓴᒃᑲᓐᓂᕈᓐᓇᕐᒪᖔ ᑭᓯᐊᓂ ᒫᓐᓇᒧᑦ ᑮᓇᐅᔭᖃᒡᒐᑎᓪᓗᑕ ᐊᐅᓚᑦᔪᑎᑦᑎᓐᓂ ᑕᐃᒪᐃᑦᑐᒥᒃ 
ᐊᓚᒃᑲᐃᔪᓐᓇᖏᓐᓇᑦᑕ.  
 
ᑖᓐᓇᖃᐃ ᐊᐃᑉᐸᖓ, ᒫᕐᕉᔮᕋᑖᓐᖓᑎᒃ ᐊᐱᖅᑯᑏᒃ, ᑖᓐᓇ ᒥᓂᔅᑕᐃᑦ ᑐᖏᓕᖏᑦ ᖃᐅᔨᒪᔨᓐᖑᖃᑦᑕᕐᓂᖏᑦ, 
ᑖᒃᑯᐊ ᖄᑦᑐᓛᒃᑯᑦ ᐊᑎᓕᐅᖅᓯᒪᔭᖏᓐᓄᑦ ᐊᕐᕌᒍᓪᓗᐊᒥᒃ ᑕᐃᒪᐃᒍᓐᓇᓐᖏᑦᑐᑦ ᐅᖓᑖᒎᖅᑲᑦ 
ᐃᓱᒪᔅᓱᓕᕋᓗᐊᕆᓪᓗᑎᒃ. ᑖᓐᓇ ᐊᑐᒐᕆᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖅᖢᒍ ᓯᕗᓕᖅᑎ. ᑖᒃᓱᒪ ᒥᒃᓵᓄᑦ ᑕᐃᒃᑯᐊ 
ᐅᑭᐅᓕᒫᖑᔮᓘᒻᒥᒻᒪᑦ ᑕᐃᓐᓇ ᑕᑯᓚᐅᖅᑕᕋ ᐱᓕᕆᕝᕕᒃ ᓇᓕᐊᓐᓄᑦ ᐅᖃᔾᔮᓐᖏᑕᕋ ᑭᓯᐊᓂ 
ᑳᓐᑐᕌᖃᓕᐊᓂᓚᐅᖅᖢᓂ. ᒫᓐᓇ ᐅᐱᓐᖔᖅ ᐊᕐᕌᒍ ᐊᑕᐅᓯᐅᓕᑕᐃᓐᓇᓂᐊᖅᑑᔮᖅᖢᓂ ᑕᐃᓐᓇ ᒥᓂᔅᑕᒧᑦ 
ᑐᖏᓕᕆᔭᐅᓚᐅᖅᑐᖅ ᑕᒫᓂ, ᑕᒪᒃᑯᐊ ᖃᓄᖅ ᐊᐅᓚᑕᐅᒃᑲᓐᓂᕋᔭᕐᒪᑕ.  
 
ᐅᓇᓕ ᐊᐱᖅᑯᑎᒋᓕᖅᑕᕋ ᑕᐃᒪ ᑐᑭᓯᓯᒪᓪᓗᑕ ᑲᑎᒪᔨᕋᓛᖑᔪᑦ ᒐᕙᒪᐃᑦ ᐊᐅᓚᑕᖏᓐᓄᑦ ᐊᒻᒪ ᑕᕝᕙᓂ 
ᑲᑎᒪᕕᐅᑉ ᐃᓗᐊᓂ ᐊᐱᖅᑯᑎᒋᒐᒃᑯ ᖃᐅᔨᓚᐅᖅᓯᒪᓪᓗᑕ ᐊᑕᐅᓯᐅᖏᑦᑐᒥᒃ ᑕᐅᓇᓂ ᐋᑐᕚᒥ ᓄᓇᕗᑦ ᒐᕙᒪᒃᑯᑦ 
lobbyist-ᖃᒻᒪᑕ ᒐᕙᒪᑐᖃᒃᑯᓐᓄᖔᖅ ᐃᓪᓗᐊᓄᖔᕐᓕ ᑐᕌᖅᑐᓄᑦ, ᐃᒻᒥᒃᑰᖅᑐᒃᑯᑦ 
ᑮᓇᐅᔭᓕᐅᕐᓂᕐᒥᑐᐃᓐᓇᐅᓐᖏᑦᑐᖅ.  
 
ᑕᐃᒃᑯᐊᓕᖃᐃ ᓯᕗᓕᖅᑎ ᐅᖃᐅᓯᕆᔪᓐᓇᖅᐱᒋᑦ ᑭᓇᒃᑰᒻᒪᖔᑕ, ᑮᓇᐅᔭᓕᕆᔨᒃᑯᓪᓗ Consultants Firm-
ᖑᓂᕋᖅᑕᐅᓚᐅᖅᖢᑎᒃ ᐊᒻᒪ ᐊᓪᓚᕝᕖᑦ, ᒐᕙᒪᐅᖃᑎᒋᑦᑐᓕᕆᔨᒃᑯᑦ, ᑳᓐᑐᕌᒃᓯᒪᓪᓗᑎᒃ. ᑕᐃᒃᑯᐊ ᑭᓇᒃᑰᕙᑦ 
ᖃᐅᔨᒪᔨᒋᔭᐅᔪᑦ ᐊᑐᖃᑦᑕᖅᑕᓯ ᐊᒻᒪᓗ ᖃᓄᐃᑦᑐᓂᒃ ᐊᖏᑎᒋᔪᓂᒃ ᑳᓐᑐᕌᖃᖅᐸ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᒃᑯᐊᓕ ᐊᐅᓚᑦᑕᒃᑲ ᐅᕙᒍᑦ ᐊᓪᓚᒡᕕᖓᓃᑦᑐᑦ, Hill & 
Knowlton-ᑯᑦ ᐊᑐᖅᐸᑦᑕᕗᑦ $5,000-ᕌᖅᐸᑦᑐᑦ ᑕᖅᑭᑕᒫᑦ ᑕᐃᑲᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ. ᑳᓐᑐᕌᖏᑦ 
ᐅᖃᐅᓯᕆᒃᑲᓐᓂᕈᓐᓇᓂᐊᕐᒥᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ, ᓯᕗᓕᖅᑏ. ᒥᔅᑕ ᑰᓕ. 
 
ᑰᓕ: ᑖᒃᑯᐊ ᐊᑕᐅᓯᐅᕋᑖᕐᒪᑕ, ᑕᐃᒃᑯᐊ ᑲᑎᒪᔨᕋᓛᑦ ᒥᓂᔅᑕᖏᑦ ᑕᐃᒃᑯᐊ ᓇᓗᓇᓐᖏᑦᑐᖅ ᑕᐃᒃᑯᐊ ᐃᓕᒃᑯᑦ 
ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᑲᑎᒪᔨᖏᑎᒎᖃᑦᑕᑐᔅᓴᐅᒻᒪᑕ ᐊᑕᐅᓯᐅᓐᖏᑦᑐᓂᒃ ᑮᓇᐅᔭᓕᕆᔨᒃᑯᑦ 
ᖃᐅᔭᒪᔨᖃᕐᓂᕋᖅᑕᐅᓚᐅᕆᓪᓗᑎᒃ. ᑕᐃᒃᑯᐊᓕᖃᐃ ᑭᓇᒃᑰᒻᒪᖔᑕ ᖃᐅᔨᒪᕕᒋᑦ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓂ ᑭᐅᑦᑕᐅᑎᒋᔪᓐᓇᖏᑕᕋ ᒫᓐᓇᒃᑯᑦ ᑭᓯᐊᓂ 
ᓵᖓᓃᓐᓂᐊᕐᒪᑦ ᑖᓐᓇ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᐊᐱᕆᒃᑲᓐᓂᕈᓐᓇᓂᐊᖅᑐᓯᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᑕᐃᒃᑯᐊ ᑳᓐᑐᕌᒃᒋᔭᖏᑦ, ᑳᓐᑐᕌᒃᓄᑦ ᒪᓕᒐᕈᓰᑦ ᒪᓕᒃᖢᒋᑦ, ᓇᓚᐅᒃᓵᕈᑕᐅᖃᑦᑕᕆᐊᖃᕐᓂᑰᒻᒪᑕ $5,000 
ᐅᖓᑖᓂᑐᐊᖅᐸᑕ. ᑖᒃᑯᐊ ᑳᓐᑐᕌᒃᒋᔭᐅᔪᑦ ᖃᐅᔨᒪᔨᑕᕐᓄᑦ ᓇᓚᐅᒃᓵᕈᑕᐅᖃᑦᑕᖅᓯᒪᕚᑦ? (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᓴᓚᐅᖅᑐᑕ ᓇᓕᐊᒃ ᐃᑲᔪᓐᓂᖅᐹᖑᒐᔭᕐᒪᖔᓐ 
ᑕᐅᓇᓂ ᒐᕙᒪᑐᖃᒃᑯᓐᓂ ᓵᖓᓃᖃᑦᑕᕈᓐᓇᓂᐊᖅᑐᖅ ᐅᕙᑦᑎᓐᓂᒃ ᑭᒡᒐᑐᖅᑎᐊᕐᓗᓂ. ᑖᒃᑯᐊ ᖃᐅᔨᓴᓚᐅᖅᑐᒋᑦ 
ᑭᒃᑰᒻᒪᖔᑕ ᑖᒃᑯᐊ ᓂᕈᐊᓚᐅᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᖃᐅᔨᖅᑲᐅᔭᕋᓗᐊᒃᑲ ᑭᓯᐊᓂ ᓇᓚᐅᒃᓵᕈᑕᐅᓯᒪᓐᖏᑦᑑᑦ, ᑭᓇᒃᑯᓕᒫᓄᑦ 
ᓇᓚᐅᒃᓵᕈᑕᐅᓯᒪᓐᖏᑦᑑᑦ, Sole Source ᑳᓐᑐᕌᖑᔪᑦ ᑖᒃᑯᐊ ᑳᓐᑐᕌᖏᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᖃᐅᔨᓴᖅᑕᐃᓐᓇᕆᓚᐅᖅᑐᒋᑦ ᑕᐃᒫᒃ 
ᐃᖅᑲᓇᐃᔮᖃᕐᐸᑦᑐᑎᑦ ᑕᐅᓇᓂ ᐋᑐᕚᒥᑦ ᑖᒃᑯᐊ ᖃᐅᔨᒋᐊᖅᑕᐃᓐᓇᕆᓚᐅᖅᑐᒋᑦ ᓂᕈᐊᓚᐅᖅᓯᒪᔪᒍᑦ sole 
source-ᑐᒋᑦ Hill & Knowlton-ᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᑕᐃᒪᓕ ᑕᐃᒃᑯᐊ ᖃᐅᔨᓴᖅᑕᕕᓂᐅᔪᒃᓴᐅᒻᒪᑕ ᑕᐃᒃᑯᐊ ᖃᐅᔨᒪᖏᑐᓪᓘᓐᓃᑦ ᖃᐅᔨᓴᖅᑕᐅᒻᒪᖔᕐᒥᑦ. 
ᓇᓚᐅᒃᓵᕈᑕᐅᓯᒪᓐᖏᑉᐸᑕ ᖃᓄᕐᓕ ᖃᐅᔨᓴᕋᔭᖅᐱᓯᐅᒃ ᐃᓕᒃᓯᓐᓄᑦ ᐅᓂᒃᑳᖅᑎᓪᓗᒋᑦ, ᐅᕝᕙᓘᕝᕙ 
ᐅᖄᓚᐅᑎᓯᐅᑎᒥ ᓇᑭᒃᑭᐊᖅ ᑎᒍᓗᓯᐅᒃ ᖃᐅᔨᒪᔨᒋᔭᐅᔪᖅ ᖃᐅᔨᓴᕐᓂᖅᑭᓯᐅᒃ? (ᑐᓵᔨᑎᒍᑦ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᑲᓪᓚᕈᓗᒃ ᐃᖅᑲᓇᐃᔭᖅᑎᒋᓕᖅᑕᕗᑦ ᑖᒃᑯᐊ 
ᕼᐃᐊᓚᓐ ᓅᑕᓐᑯᑦ ᐃᒫᒃ ᖃᐅᔨᓴᖅᑐᒋᑦ ᐃᒫᒃ ᑕᐃᒪᐃᑦᑐᓕᕆᕙᑦᑐᑦ ᐃᓚᖏᓪᓗ ᒐᕙᒪᐅᖃᑎᒋᔭᕗᑦ 
ᐅᖃᖃᑎᒋᓪᓗᒋᑦ ᖃᓄᐃᓕᖓᒻᒪᖔᑕ ᑕᒪᒃᑯᐊ ᖃᐅᔨᓴᑦᑎᐊᓚᐅᖅᑐᒋᑦ ᑖᒃᑯᐊ ᓂᕈᐊᓚᐅᖅᓯᒪᔭᕗᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒫᓐᓇ ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊ ᖃᐅᔨᒪᔨᒋᔭᐅᔪᑦ ᓱᓕ ᒥᒃᓵᓄᑦ ᑕᐃᒃᑯᐊ Hill & Knowlton-ᑯᑦ, ᓯᕗᓕᖅᑎᖃᐃ 
ᐅᓂᒃᑳᒐᓛᒍᓐᓇᖅᑯᖅ ᑕᕝᕗᖓ ᑲᑎᒪᔨᕋᓛᒧᑦ ᖃᓄᐃᓕᐅᕐᒪᖔᑕ, ᓱᓇᓕᕆᒻᒪᖔᑕ, ᐊᒻᒪᓗ ᓱᓇᒥᒃ 
ᐱᐊᓂᒃᓯᒪᓕᖅᑲᑦ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᔪᕐᓂᖃᑦᑎᐊᖅᓯᒪᔪᑦ ᖃᐅᔨᒪᑎᑦᑎᓪᓗᑎᑦ ᑖᒃᑯᐊ 
ᒥᓂᔅᑕᐃ ᒐᕙᒪᑐᖃᒃᑯᓐᓂᑦ ᖃᓄᐃᓘᖅᐸᓕᐊᕐᒪᖔᑕ ᖃᐅᔨᒪᔾᔪᑎᒋᕙᑦᑐᑎᒍᑦ ᐃᒫᒃ ᖃᓄᕐᓗ ᐸᕐᓇᐸᓪᓕᐊᒻᒪᖔᑕ  
ᖃᐅᔨᓴᖅᑎᓲᖑᓪᓗᑎ ᐃᒫᒃ ᖃᓄᑐᐃᓐᓇᖅ ᑐᐊᕕᕐᓇᖅᑐᖃᕐᓂᕋᐃᑉᐸᑦ ᖃᐅᔨᑎᑦᑎᓲᖑᓪᓗᑎᑦ. ᐊᔾᔨᒌᖏᑦᑐᒐᓚᓐᓂᑦ 
ᑲᒪᕙᑦᑐᑦ ᐊᒻᒪᓗ ᖃᓄᑐᐃᓐᓇᖅ ᒥᓂᔅᑕᐅᖃᑎᑦᑎᓐᓂᑦ ᒐᕙᒪᑐᖃᒃᑯᓐᓂᑦ ᑲᑎᖃᑎᖃᓂᐊᕈᑦᑕ ᐃᒫᒃ 
ᐋᖅᑭᒃᓱᐃᕙᑦᑐᑎᑦ ᑲᑎᒪᔾᔪᑎᒃᓴᐅᓂᐊᖅᑐᑦ ᐊᒻᒪ ᑲᑎᒪᖃᑎᒌᓐᓂᖅ. ᐃᒫᒃ, appointments-ᓕᐅᓗᐊᓲᖅᑲᐃ 
ᐅᕙᑦᑎᓐᓄᑦ ᐃᑲᔪᖅᐸᑦᑐᑎᑦ ᑕᒪᒃᑯᓄᖓ ᐊᔾᔨᒌᓐᖏᑦᑐᒐᓚᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᒃᑯᐊ ᖃᐅᔨᒪᔨᒋᔭᐅᔪᑦ ᐱᓕᕆᕝᕕᓄᑦ ᐊᑐᖅᑕᐅᒍᓐᓇᕆᕚᑦ ᐅᕝᕙᓘᕝᕙ ᒥᓂᔅᑕᓄᑦ ᐃᕝᕕᑦ 
ᐊᓚᕝᕕᖓᓄᑐᐃᓐᓇᐅᓐᖏᑦᑐᒧᑦ ᐊᑐᖅᑕᐅᖃᑦᑕᖅᑳᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᒥᓂᔅᑕᐅᖃᑎᓐᓄᑦ ᐃᑲᔪᖅᐸᒻᒥᔪᑦ 
ᐊᐱᕆᔭᐅᑐᐃᓐᓇᕋᐃᒻᒪᑕ ᐃᑲᔪᖃᑎᒌᖏᓐᓇᕋᓱᑉᐸᑲᑦᑕ ᒥᓂᔅᑕᐅᖃᑎᒌᑦᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᕝᕙᓃᓐᓂᑎᓐᓂ ᑖᓐᓇ ᐃᓱᒪᒋᓪᓕᒍ ᑕᐃᓐᓇ publicly ᑐᓴᖅᑕᐅᓚᐅᖅᑐᓂ ᐊᒻᒪ ᑖᓐᓇ 
ᓂᕈᐊᖅᑕᐅᓯᒪᔪᖅ ᐃᖃᓗᐃᑦ ᕿᑎᐊᓄᑦ ᐅᖃᐅᓯᕆᓚᐅᖅᑐᓂᐅᒃ ᕿᑭᖅᑖᓗᒻᒥ ᑕᐃᒃᑯᐊ ᐃᒃᑯᐊ shrimp 
allocation-ᖑᕙᓪᓚᐃᔪᑦ ᑕᐅᕙᓂ. ᑕᐃᒃᑯᐊ ᓄᓇᓕᕆᓂᐅᑉ ᒥᒃᓵᓄᑦ ᒪᓕᒃᖢᒍ ᒪᓕᒐᖅ ᑕᐃᒃᑯᐊ ᑕᒪᐅᖓ 
ᐃᓄᐃᑦ ᓄᓇᖓᓄᑦ ᐊᑦᑐᐊᓂᖃᖅᑎᓪᓗᒍ ᐃᓱᒪᒋᔭᐅᔪᒃᓴᒪᐅᑕᐅᓪᓗᑎᑦ-ᔪᓐᓇᕐᖢᑎ ᐱᓚᐅᕐᒪᑕ 1.6 ᒥᓕᐊᓐ 
ᑕᓐᔅᖑᕙᓪᓚᐃᔪᑦ ᑕᒫᓂ ᖃᓂᒋᔮᓂ. 

ᑕᐃᓐᓇᖃᐃ ᐱᔾᔪᑎᒋᓪᓗᒍ ᑖᒃᑯᐊ ᐱᓕᕆᕝᕕᐅᔪᑦ ᑕᐃᒃᑯᓂᖓ ᖃᐅᔨᒪᔨᐅᔪᓂᒃ ᐊᐱᕆᓯᒪᕙᑦ-ᓚᐅᖅᐸᑦ lobby-
ᒋᐊᖅ ᒐᕙᒪᑐᖃᒃᑯᑦ ᐃᓱᒪᓕᐅᕐᓂᐊᑎᓪᓗᒋᑦ ᑭᓇᒃᑯᑦ ᑐᓂᓂᐊᕐᒪᖔᕐᒥᔾᔪᒃ ᑕᐃᒃᑯᐊ ᓄᓇᕗᑦᓘᕝᕙ ᐅᕝᕙᓘᕝᕙ 
ᓂᐅᕙᓐᓛᓐᒥᐅᓂᑦ. ᑕᐃᒃᑯᐊᓕᖃᐃ ᐊᑐᖅᑕᐅᓚᐅᓐᖏᑦᑐᑦ ᖃᐅᔨᒪᔨᐅᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᐃᓱᒪᓇᖏᑐᑦᑎᐊᖅ ᐃᓕᔭᐅᓐᓂᓚᐅᖅᑐᖅ 
ᖃᐅᔨᖏᑐᐃᓐᓇᑦᑎᐊᖑᓚᐅᖅᑐᒍᑦ ᑕᐃᒫᒃ ᐊᑲᐅᖏᓕᐅᕈᑎᑕᖃᓪᓚᕆᓚᐅᖅᑐᖅ ᐅᕙᑦᑎᓐᓄᓕᒫᖅ 
ᑕᐃᒪᐃᒋᐊᖃᖏᑦᑑᔮᕋᓗᐊᖅᑐᑎᑦ ᑕᐃᒫᒃ ᑲᔪᓯᑐᐃᓐᓇᕐᓂᓚᐅᕐᒪᖓ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒫᓐᓇ ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑐᓴᐅᒪᓇᖅᑐᐃᓐᓇᐅᓚᐅᖅᑐᖑᒐᓗᐊᑦ ᑕᐃᒃᑯᐊ ᐃᓱᒪᒃᓴᖅᓯᐅᓕᕐᒪᑕ ᒐᕙᒪᑐᖃᒃᑯᑦ, ᑕᐃᒃᑯᐊ 
ᑕᕆᐅᕐᒥᐅᑕᓕᕆᔨᒃᑯᑦ Advisory-ᖏᑦ Allocation-ᐸᓪᓕᐊᓪᓗᑎᑦ Senator Adams-ᓗ Office 
ᑐᓴᐅᒪᐃᓐᓇᓲᖑᓪᓗᓂ ᖃᐅᔨᒪᓇᖅᖢᓂ ᐱᓕᕆᕝᕕᒃ ᖃᐅᔨᒪᐃᓐᓇᓚᐅᖅᑐᑦ ᑕᐃᓇᓂ Atlantic Canada-ᒥ 
ᑲᑎᒪᓚᐅᕐᖓᑕ ᐊᑯᓂᒍᖅ ᒫᓐᓇᓵᖅ ᑕᐃᒃᑯᐊᓕ ᐃᖃᓗᓕᕆᔩᑦ Lobby-ᖃᑕᐅᓚᐅᖅᖢᑎᑦ. ᑐᓴᐅᒪᓚᐅᖅᖢᑕᓕ 
ᐃᒃᑯᐊᓕᒎᖅ ᒥᓂᔅᑕᖏ ᑲᑎᒪᔪᓃᖃᑕᐅᖃᑦᑕᖅᑐᑦ ᑕᕆᐅᕐᒥᐅᑕᓕᕆᔨᒃᑯᑦ Allocation ᐱᔭᐅᓕᖅᑎᓪᓗᒋᑦ. 
ᖃᓄᐃᒻᒪᓕᑭᐊᖅ ᒥᓂᔅᑕᒐᓚᒃᐳᑦ ᐃᓚᐅᖃᑦᑕᓐᖏᓚᑦ ᑕᒪᒃᑯᓂᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓅᒐᓗᐊᑭᐊᖅ ᒥᓂᔅᑕ ᑕᐃᓐᓇ ᐃᖃᓗᓕᕆᔨᒃᑯᑦ 
ᓇᓗᓇᐃᖅᓯᒋᐊᖃᕐᖓᑦ ᒪᓕᒐᒃᑯᑦ ᑕᐃᒫᒃ ᐊᑐᖅᑕᓂᐅᒃ ᓇᓗᓇᐃᖅᓯᓐᓂᓚᐅᕐᖓᑦ. ᑕᐃᓐᓇ ᐊᐃᕙᓇᓱᒐᐃᒐᑦᑕ 
ᐅᖃᐅᔾᔪᖅᑕᐅᕙᓚᐅᕋᑦᑕ Historical Use-ᖃᕐᖓᑕᒎᖅ ᑕᐃᒫᒃ ᐊᖅᓵᑐᐃᓐᓇᕈᓐᓇᖏᓐᓇᑦᑎᒍ ᑕᒪᒃᑯᐊ 
ᐃᖃᓗᓕᕆᒐᓱᖅᐸᑦᑐᑦ ᓄᓇᕗᑦ ᐃᓗᐊᓂ ᐃᒪᖏᓐᓂ.  
 
ᑕᐃᒪᐃᑦᑎᓪᓗᒍ ᑖᓐᓇ ᑐᓂᔭᐅᖔᑐᐃᓐᓇᖅᑐᓂ ᓯᓚᑎᑦᑎᓃᑦᑐᓂ ᑭᓯᐊᓂ Historical Use-ᖃᓐᖏᑐᑦᑎᐊᒧᑦ 
ᑕᒪᓐᓇ ᐊᐃᕙᔾᔪᓯᖓ ᐅᑉᐱᓇᕈᓐᓃᑎᐊᕐᖓᑦ. ᑖᓐᓇ ᐊᕿᓪᓕᒋᐊᕈᑕᐅᒃᑲᓂᓪᓚᕆᓐᓂᐊᖅᑐᖅ ᓇᓗᓇᓐᖏᑦᑐᖅ 
ᓯᕗᓂᑦᑎᓐᓂ ᑕᐃᒪᐃᓕᐅᕋᓱᒃᑲᓗᐊᖅᑲᑕ ᑎᒃᑯᐊᕈᓐᓇᓂᐊᖅᑕᕗᑦ ᓱᓕᓐᖏᑦᑐᒥᑦ ᐅᓂᒃᑳᕋᓱᒻᒪᑕ 
ᑕᐃᒪᐃᓕᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᑲᔪᖅᑕᐅᔪᒪᓪᓗᑎᑦ Baffin Fisheries Coalition ᑯᓪᓗ ᑕᐃᒃᑯᐊᓗ ᐊᓯᖏᓪᓗ 
ᐅᓂᒃᑳᖅᓯᒪᖃᑦᑕᓚᐅᖅᑐᑦ ᐃᓚᐃᑎᒍᑦ ᐊᕙᓂ ᑭᕙᓪᓕᕐᒥᐅᑎᒍᑦ ᑐᓴᐅᒪᖃᑦᑕᓚᐅᖅᑐᖓᐅᒐᓗᐊᖅᑕᐅᖅ ᑭᓯᐊᓂ 
ᒫᓐᓂᕐᒥᐅᓄᑦ ᑲᒪᒋᔭᐅᓂᖅᓴᐅᒋᐊᖃᕐᒪᑕ ᑕᐃᒪᐃᑎᓪᓗᒍ ᐱᒋᐊᖃᑦᑕᓚᐅᓐᖏᒃᖢᒍ. ᑭᓯᐊᓂ ᑕᐃᒃᑯᐊ ᓄᓇᕗᑦ 
Land Claims ᒪᓕᒐᖏᑦ ᒪᓕᒃᖢᒋᑦ ᐱᔪᓐᓇᕐᓂᖃᕐᑎᑕᐅᓪᓗᑕ ᐃᓱᒪᒋᔭᐅᔪᓐᓇᓪᓚᕆᓐᓂᖅᓴᐅᓪᓗᑕ 
ᑕᐃᒪᐃᓚᐅᕐᒪᑕ ᑕᐃᒃᑯᐊ Lobby-ᑎᐊᓐᖏᓐᓂᑎᓐᓄᑦ ᓵᓚᐅᓚᐅᕋᑦᑕ. ᑖᓐᓇ ᐅᖃᐅᓯᕆᓗᐊᖅᑕᕋ ᑕᒪᒃᑯᐊ 
ᖃᐅᔨᒪᔨᒋᔭᐅᔪᑦ ᖃᐅᔨᓴᖅᑑᓪᓗᐊᖅᑎᑕᐅᒐᓗᐊᕐᒪᑕ ᑕᐃᒫᕌᓗᒃ ᐊᑭᓕᖅᑐᕐᓂᐊᕋᑦᑎᒍ $5,000 ᑕᖅᑭᑕᒫᑦ. 
ᐅᔾᔨᖅᑐᖅᑑᓪᓗᐊᑦᑎᐊᓪᓚᕆᒻᒪᑕ ᖃᐅᔨᑎᑕᐅᖃᑦᑕᕐᓗᑕ.  
 
ᐊᒻᒪᓗ ᒐᕙᒪᑐᖃᒃᑯᑦ ᐃᓕᑕᖅᓯᔫᔮᖅᖢᑎᑦ ᑕᕝᕙᓂ Budget ᐊᓂᑕᖓᓂ. ᑖᓐᓇ ᐱᔾᔪᑎᒋᓪᓗᒍ ᑕᐃᓐᓇ 
ᑐᓚᑦᑕᕐᕕᒃ ᓴᓇᔭᐅᓚᖓᔪᖅ ᐃᖃᓗᓕᕆᓂᕐᒧᓪᓗ ᐊᑐᕐᓂᖅᓴᐅᓚᖓᓪᓗᓂ ᑕᐃᒃᑯᐊᓗ ᑎᒍᒃᑲᓂᖅᑕᐅᓇᔭᓚᐅᖅᑐᑦ 
ᕿᑭᖅᑖᓗᒻᒥᐅᓄᑦ ᐱᔭᐅᒍᓐᓃᖅᓱᓂ. ᑖᓐᓇ ᐱᔾᔪᑎᒋᓪᓗᒍ ᓯᕗᓕᖅᑎ ᐊᔭᐅᕆᐊᒃᑲᓐᓂᕋᔭᕈᕕᒋᑦ ᑖᒃᑯᐊ ᒥᓂᔅᑕᑎᑦ  

ᐱᐅᔪᓪᓚᕆᐅᒐᓗᐊᑦ ᐃᓛᓐᓂᒃᑯᑦ ᐃᓱᒪᐃᓐᓇᐅᔮᖅᑐᖅ ᐊᓐᓇᐃᖃᑦᑕᕐᒪᑕ ᐱᒋᐊᒃᑲᓂᖏᑦ. ᑖᓐᓇᖃᐃ 
ᐃᓱᒪᒋᒋᐊᒃᑲᓐᓂᕈᓐᓇᖅᐱᐅᒃ ᑕᐃᒪᓐᓇ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᖅ ᓇᓗᓇᓐᖏᑦᑐᖅ ᑕᕝᕙᓂ ᐃᓱᓕᓐᖏᑦᑐᖅ 
ᑲᒪᒋᒃᑲᓂᕐᓂᐊᖅᑕᕗᑦ ᐃᒫ ᐃᖅᑲᓇᐃᔮᖃᒃᑲᓗᐊᖅᑎᓪᓗᑕ ᓄᓇᓕᑦ ᑕᐃᒪᐃᑦᑐᓂᑦ ᖄᖏᖅᑕᐅᑐᐃᓐᓇᖃᑦᑕᑎᓪᓗᑕ 
ᐊᑲᐅᓐᖏᓪᓚᕆᒻᒪᑦ ᑕᒪᒃᑯᐊᓗ ᐃᖃᓗᖁᑎᒋ ᐅᕙᒍᑦ ᐃᒪᖓᓃᑦᑑᒐᓗᐊᑦ.  
 
ᐱᔪᓐᓇᖅᑎᑕᐅᒋᐊᖃᕋᓗᐊᕋᑦᑕ ᑕᒪᒃᑯᓂᖓ, ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᐊᖏᖃᑎᒋᑦᑎᐊᖅᑕᕋ. ᐊᒻᒪᓗ 
ᑕᕝᕙᓂ ᒥᓂᔅᑕᕆᔭᕗᑦ ᐃᖃᓗᓕᕆᓂᕐᒧᑦ ᓇᓗᓇᐃᖅᓯᑦᑎᐊᓚᐅᖅᑐᓂ ᖃᓄᐃᓕᐅᕋᓱᓚᐅᕋᓗᐊᕐᒪᖔᖅ ᑕᒪᑐᒪ 
ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᑐᓴᐅᒪᔪᒎᒐᓗᐊᑦ ᑕᐃᒃᑯᐊ ᑎᑎᖅᑲᑯᓪᓗ ᒐᕙᒪᒃᑯᑦ ᒐᕙᒪᑐᖃᒃᑯᑦ 
ᓴᖑᑎᑕᐅᒐᓛᒐᓱᐊᕐᓂᖏᓐᓂ. ᑕᐃᓐᓇ ᐃᓛ ᓄᖅᑲᐅᔾᔭᐅᖏᒻᒪᑦ ᐱᐅᔪᓪᓚᕆᐅᒐᓗᐊᕐᒪᑦ ᐃᒻᒪᖄᓘᓐᓃᑦ Appeal- 
ᖃᕈᓐᓇᖅᐸᑦ, Appeal Process-ᖃᕐᒪᖔᖅ ᖃᐅᔨᒪᖃᓐᖏᑦᑐᖓ. ᑭᓯᐊᓂ ᐱᓇᓱᓪᓚᕆᐋᓗᒃᑕᕆᐊᖃᑉᐸᓪᓚᐃᔪᖅ 
ᐊᓐᓇᐃᓕᒐᔭᓚᕆᐊᓗᒋᒐᑦᑎᒍ ᐊᑯᓂᐋᓗᒃ ᑕᐃᒃᑯᐊ License ᐱᔭᐅᒑᖓᒥ ᐲᕐᓂ ᐊᔪᕐᓇᖅᓯᓪᓚᕆᓕᓲᖑᒻᒪᑕ. 
 
ᓯᕗᓕᖅᑎᓕ ᑎᓕᒋᐊᒃᑲᓂᕈᒪᔭᕋᓗᐊᕋ ᑖᓐᓇ ᓇᓴᖅᐱᑦ ᐱᖃᑖ ᐊᑐᖅᑕᖅᐱᑦ ᒪᓕᒐᓕᕆᓂᕐᒧᑦ ᒥᓂᔅᑕᐅᓪᓗᑎᓪᓗ, 
ᓯᕗᓕᖅᑎ, ᑖᒃᑯᐊ ᐱᓕᕆᔨᑎᑦ ᖃᐅᔨᒋᐊᕋᔭᕋᕕᐅᒃ ᑕᐃᒃᑯᓂᖓ ᓄᓇᕗᑦ ᑐᓐᖓᕕᒃᑯᑦ ᖃᐅᔨᑎᒋᐊᖃᕈᕕᒋᑦ 
ᖃᐅᔨᑎᓪᓗᒋᑦ court case-ᑯᓪᓘᓐᓃᑦ ᐱᒋᐊᖅᑕᐅᑉᐸᑦ ᖃᓄᐃᑦᑑᔭᓐᖏᒃᑲᓗᐊᓗᕐᒪᑦ ᑕᐃᓐᓇ 
ᐊᓐᓇᐃᓕᔮᔭᒍᓗᒋᒐᑦᑎᒍ ᓄᓇᕗᑦ Land Claims ᒥᔅᓵᓂᑦ adjacency right-ᑕᖃᖅᑎᓪᓗᒍ.  
 
ᑖᓐᓇ ᐱᓪᓗᒍ, ᑕᐃᒃᑯᐊᖃᐃ ᑐᑭᓯᒋᐊᒃᑲᓐᓂᒐᓛᒃᑯᔅᓯ ᖁᔭᓐᓇᒦᖅᑕᐅᓪᓚᕆᒐᔭᖅᑑᔮᕋᔭᖅᑐᑦ ᑕᒫᓂ 
ᕿᑭᖅᑖᓗᒻᒥᐅᓄᑦ ᐊᒻᒪᓗ ᓄᓇᕗᒻᒥᐅᓄᑦ ᐱᓕᕆᐊᒃᓴᐃᑦ ᐊᒥᓲᙱᓗᐊᖅᑐᓪᓗᒋᑦ ᑖᓐᓇ 
ᐱᒋᐊᒃᑲᓐᓂᖁᔨᒐᓗᐊᖅᑐᖓ ᑕᒪᒃᑯᐊ ᐊᖅᑯᑕᐅᔪᓐᓇᖅᑐᓕᒫᑦ ᐃᓱᒪᒋᑲᐃᓐᓇᕐᓗᒋᑦ. 
ᑕᐃᒪᐃᓕᐅᕆᐊᕈᓐᓇᖅᐳᓯᖅᑲᐃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᑎᓪᓗᒍ ᑭᖑᖅᐸᓕᕆᓪᓗᑕ ᐃᖅᑲᖅᑐᐃᕕᒃᑯᑦ 
ᑎᓕᓯᓚᐅᖅᓯᒪᒐᓗᐊᕐᒥᔪᒍᑦ ᐊᖏᕈᑎ ᑲᔪᓯᒋᐊᖅᑎᑲᓐᓂᕋᓱᑦᑐᒍ, ᐃᖅᑲᖅᑐᐃᕖᑦ ᐅᖃᑐᐃᓐᓇᓚᐅᖅᓯᒪᒻᒪᑕ 
ᐊᑎᓕᐅᖅᓯᒪᙱᓐᓇᑦᑕᒎᖅ ᑕᐃᒫᒃ ᐊᐅᕙᔪᓐᓇᙱᓚᒍᑦ ᒐᕙᒪᐅᓪᓗᑕ. ᑖᒃᑯᐊ NTI-ᒃᑯᖔᖅ ᑕᒪᒃᑯᓂᖓ 
ᐃᖅᑲᖅᑐᐃᕕᐅᑉ ᓵᖓᓅᖅᑎᑦᑎᒍᓐᓇᕋᓗᐊᖅᑐᑎᑦ. ᑕᐃᒫᒃ ᐃᑲᔪᕋᓱᑐᐃᓐᓇᕕᔾᔪᐊᕋᔭᖅᑐᒍᑦ NTI-ᒃᑯᑦ ᑕᐃᒫᒃ 
ᐱᓇᓱᓐᓂᐊᓂᖅᑲᑕ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐃᖅᑲᓇᐃᔭᖅᑎᖏᓪᓗ ᑐᙵᓱᒋᔅᓯ 
ᑲᑎᒪᑐᐃᓐᓇᖅᑎᓪᓗᑕ.  
 



ᕿᑎᖅᑰ, ᕕᕝᕗᐊᕆ 28, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3102 

ᐊᐱᖅᑯᑎᔅᓴᖃᕋᒪ ᐊᑕᐅᓯᐅᙱᑦᑐᒥᒃ ᐅᖃᐅᓯᕐᖓᐅᑎᖏᓐᓂ 2006 ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓄᑦ 
ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᖏᔪᖅᑲᐅᑕᐅᓂᖅᓴᐅᔪᑦ ᑎᓕᓯᔭᐅᓯᒪᒻᒪᑕ ᒥᓂᔅᑕᐅᑉ ᑐᖏᓕᕆᔭᖏᓐᓂ 
ᐃᑉᐱᒍᓱᒃᑲᓐᓂᕆᐊᖃᕐᓂᕋᖅᑕᐅᓪᓗᑎᑦ ᓵᑕᔅᓴᐅᔪᓐᓇᕐᓂᖏᓐᓂ ᑮᓇᐅᔭᑎᒍᑦ ᑖᒃᑯᐊ ᐱᔭᐅᓯᒪᓕᖅᑳᑦ 
ᐱᔭᐅᓇᓱᓚᐅᖅᑐᑦ ᐊᒻᒪᓗ ᑕᐃᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ 2008-09 ᑐᓂᔭᐅᒐᔭᖅᐸᑦ ᒥᓂᔅᑕᐅᑉ ᑐᖏᓕᖏᓐᓄᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᐃᑲᔪᖅᐹᓪᓕᖅᓯᒪᔪᖅ 
ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ ᑕᕝᕙᓂ ᓇᓗᓇᐃᖅᑕᐅᓚᐅᖅᑎᓐᓇᒍ ᑎᑎᖅᑲᐅᔪᓂᒃ 
ᐊᔅᓱᕈᕐᓇᖅᑐᖃᖃᑦᑕᓚᐅᖅᑑᒐᓗᐊᖅ ᑭᓯᐊᓂ ᐃᑉᐱᒋᔭᐅᓂᖅᓴᐅᓕᖅᑐᖅ ᒥᓂᔅᑕᐅ ᑐᖏᓕᕆᔭᖏᓐᓂ ᑖᒃᑯᐊ 
ᐅᑉᐱᕆᔭᐅᖁᔭᐅᓪᓗᑎᑦ ᐱᓕᕆᕕᐅᔪᑦ ᖃᐅᔨᒪᔪᐃᓐᓇᐅᒐᔅᓯ. 
 
ᐊᓯᖏᑦᑕᐅᖅ ᑎᒥᐅᔪᑦ ᑕᕝᕙᓂ ᒐᕙᒪᐅᔪᓂ ᑲᔪᓯᔪᓂ ᑖᔅᓱᒥᖓ ᑲᒪᓇᓱᐊᖅᑐᑦ ᑭᓯᐊᓂ ᑕᐃᒃᑯᐊ 
ᐱᔭᔅᓴᕆᔭᖏᓐᓄᑦ ᑎᑎᖅᑲᐅᔪᑦ ᐊᑐᓕᖅᑎᑕᐅᖏᓐᓇᓂᐊᖅᑐᖅ ᐊᕐᕌᒍᑕᒫᑦ. ᑮᓇᐅᔭᑎᒍᑐᐃᓐᓇᐅᙱᑦᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓯᕗᓕᖅᑏ. ᔫᓂ 2006-ᒥ ᕿᒥᕐᕈᑎᓪᓗᒋᑦ 
ᐅᖃᓚᐅᖅᓯᒪᒐᕕᑦ ᑎᓕᓯᓂᕋᖅᑐᑎᑦ ᒥᓂᔅᑕᐅᑉ ᑐᖏᓕᕆᔭᖏᑦ ᐃᖅᑲᓇᐃᔭᖅᑲᑕ ᓄᓇᕗᑦ ᒐᕙᒪᒃᑯᖏᓐᓂᑦ 2008-
ᒥ ᐃᓄᒃᑎᑑᕈᓐᓇᖅᓯᓯᒪᒍᓐᓇᕆᐊᖃᓛᕐᖓᑕ.  
 
ᓄᓇᕗᑦ ᒐᕙᒪᒃᑯᖏᑦ ᐋᖅᑮᓯᒪᓕᖅᑲᑦ ᑐᕌᕋᓱᐊᖅᑕᖏᓐᓂ ᐊᑐᖅᑕᐅᖃᑦᑕᓂᐊᖅᑐᓂᒃ ᐃᓄᒃᑎᑐᑦ ᐅᖃᕈᓐᓇᕐᒪᖔᑕ 
ᖃᐅᔨᓴᕈᑕᐅᓂᐊᓂᐊᖅᑐᓂᒃ ᐊᒻᒪᓗ ᑖᒃᑯᐊ ᒥᓂᔅᑕᐅᑉ ᑐᖏᓕᕆᔭᖓᑦ ᑮᓇᐅᔭᓕᕆᔨᒃᑯᑦ, ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 
ᓄᓇᕗᒻᒥᓗ ᓯᓚᑦᑐᖅᓴᕐᕕᒻᒥ. ᑕᐃᒃᑯᐊᖃᐃ ᖄᖐᓯᒪᓕᖅᑯᑦ ᐃᓛᒃ ᐊᔪᙱᓂᕐᒥᓂᒃ ᓴᖅᑮᓯᒪᓕᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᖃᐅᔨᒪᔪᖓᓕ ᑖᓐᓇ ᑐᖏᓕᕆᔭᕋ 
ᑭᖑᓪᓕᖅᐹᖓᓂ ᐱᓕᕆᑦᑎᐊᖅᓯᒪᓪᓗᓂ ᐊᒻᒪᓗ ᐅᐱᒋᑦᑎᐊᖅᑐᒍ ᑕᐃᓐᓇ ᑐᖏᓕᕆᔭᕋ ᐅᖃᕈᓐᓇᓯᑦᑎᐊᓕᖅᑐᖅ 
ᑕᐃᒃᑯᐊᑦᑕᐅᖅ ᐊᓯᖏᑦ ᐊᔪᙱᑦᑐᕈᓘᒻᒥᔪᑦ. 
 
ᑕᐃᒃᑯᐊ ᐅᐱᒋᑦᑎᐊᑕᒃᑲ ᑐᖏᓕᕆᔭᐅᔪᑦ ᐊᖓᔪᖅᑳᕆᔭᐅᔪᓪᓗᐃᓛᒃ ᐊᔅᓱᕈᕐᓂᖏᓐᓂᒃ ᑖᔅᓱᒧᖓ 
ᑎᓕᔾᔪᑎᒋᓚᐅᖅᓯᒪᔭᑦᑎᓐᓂᒃ ᑕᐃᒃᑯᐊ 2008-ᒥ ᐅᖃᕈᓐᓇᖅᓯᒋᐊᖃᓚᐅᖅᓯᒪᒻᒪᑕ ᑕᐃᒪ ᐊᓯᖏᓐᓄᑦ 
ᑐᕌᒐᖃᕐᓂᐊᓕᕆᕗᒍᑦ ᐃᓄᒃᑎᑐᑦ ᐃᓕᒐᓱᐊᕈᒪᓂᐊᖅᑐᑦ ᑕᕝᕙᓂ ᒐᕙᒪᒃᑯᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᒃ. ᒫᓐᓇ ᐊᐱᕆᔪᖅ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅ ᐊᐱᖅᑯᑎᒋᖅᑲᐅᔭᕋ ᐊᑐᐊᒐᓕᕆᓂᕐᒨᖓᕈᔪᒃᑐᖅ. ᐄ', 
ᑖᒃᑯᓄᖓᓕᒫᕈᔪᒃ ᑐᕌᖓᖅᑲᐅᒻᒪᑦ B-6-ᒨᕈᑦᑕᓕ ᑭᓯᐊᓂ ᐃᒃᓯᕙᐅᑖᖅ, ᒥᔅᑕ ᑰᓕᐅᑉ ᐊᐱᖅᑯᑎᒋᖅᑲᐅᔭᖓᑦ 
ᐃᓚᒋᐊᒃᑲᓂᕐᓗᒍ ᑕᒪᒃᑯᐊ ᒐᕙᒪᑐᖃᒃᑯᓐᓂ ᒪᓕᒐᐅᔪᖅ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᖅ. 
 
ᖃᐅᔨᒪᔪᖓ ᓄᓇᕗᑦ ᒐᕙᒪᒃᑯᖏᑦ ᐱᖃᓯᐅᔾᔭᐅᓯᒪᙱᑦᑑᒐᓗᐊᑦ ᑭᓯᐊᓂ ᓴᖅᑭᓚᕿᓯᒪᒻᒪᑦ 
ᐊᖏᖃᑎᒌᒍᑕᐅᓯᒪᔪᓂᒃ ᐃᓄᖏᓐᓂ ᑲᓇᑕᒥᓗ ᓴᖅᑮᒍᒪᓪᓗᑎᑦ ᓄᓇᕗᒻᒥ, ᑕᕝᕙᓂ ᑲᓇᑕᒥ ᒪᓕᒐᐅᔪᓂᒃ.  
ᒐᕙᒪᑐᖃᒃᑯᓪᓕ ᐊᐃᕙᔾᔪᑎᒋᔭᖓᑦ ᓲᕐᓗ ᑕᐃᒪᙵᓕᒫᖅ ᐊᑐᖅᑕᐅᖃᑦᑕᕐᓂᑰᓂᖏᓐᓄᑦ ᑕᐅᕙᓂ ᑲᓇᑕᐅᑉ 
ᑲᓇᓐᓇᖓᓂᖅᐸᓰᑦᑐᓂ ᐊᑐᖅᑕᐅᖃᑦᑕᕐᓂᑰᓂᑐᐃᓐᓇᖓᓄᑦ ᐱᔾᔪᑎᖃᓗᐊᕐᖓᑦ ᐱᖁᑎᑦ ᓴᐳᔾᔨᓯᒪᓂᕐᒧᑦ 
ᐃᖃᓗᒐᓱᓐᓂᕐᒧᑦ ᐱᔪᓐᓇᕐᓂᖃᕐᓂᕐᒥᒃ ᒪᓕᒐᑎᒍᑦ ᑕᐃᒫᖑᙱᑦᑐᖅ.  
 
ᖃᓄᕐᓕ ᑕᐃᒪ ᒐᕙᒪᑐᖃᒃᑯᑦ ᐃᒫᒃ ᐃᓚᐃᓐᓈᖅᓯᒪᔫᔮᖅᑲᑦ ᓄᓇᕗᒻᒧᑦ ᐱᔾᔪᑎᒋᓪᓗᒍ ᓱᑯᑦᑎᐊᓃᓐᓂᖓᓄᑦ ᑕᐃᒫᒃ 
ᐃᒫᒃ ᐃᓚᐃᓐᓈᕆᐊᖃᙱᒻᒪᑦ ᖃᓄᐃᑦᑑᓂᖏᓐᓂ ᐃᓅᓂᖏᓐᓂ ᐅᑉᐱᕐᓂᖏᑎᒍᑦ ᖃᓄᐃᑦᑐᑐᐃᓐᓇᕐᓂᒃ 
ᐃᓚᐃᓐᓈᕆᐊᖃᙱᒻᒪᑕ. ᒥᓂᔅᑕᐅᔫᖅ ᐅᖃᐅᑎᔪᓐᓇᖅᐹᖓ ᐃᓕᒃᓯ ᖃᓄᐃᑦᑐᓂᒃ ᒐᕙᒪᑐᖃᒃᑯᓐᓄᑦ 
ᐱᔪᓐᓇᐅᑎᖃᖅᑲᑦ ᑖᒃᑯᓄᖓ ᐃᖃᓗᒐᓱᐊᕈᓐᓇᐅᑎᒐᔭᖅᑐᓂᑦᑕᐅᖅ. 
 
ᐅᕙᑦᑎᓐᓄᑦ ᒐᕙᒪᑐᖃᒃᑯᑦ ᐃᒪᐃᓕᑉᐸᑕ, “ᑕᐃᒃᑯᐊ ᓄᓇᕗᒻᒥᐅᑦ ᖃᑦᑏᓐᓇᑯᓘᒻᒪᑕ ᐊᒥᓲᓗᐊᙱᑦᑐᑦ. ᑕᐅᕙᙵᑦ 
ᑲᓇᓐᓇᕐᒥᐅᑕᐅᔪᓂᒃ ᐱᑎᑦᑎᖔᕐᓂᐊᓕᖅᑐᒍᑦ.” ᑕᐃᒪᐃᒍᓐᓇᕐᖓᑖ ᒪᓕᒐᖅ ᒪᓕᓪᓗᒍ ᑲᓇᑕᒥ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᓄᓇᑖᕈᑏᑦ ᑕᐃᑲᓃᑎᑕᐅᖕᒪᑕ ᐃᓄᓐᓄᑦ 
ᑐᕌᖓᓪᓗᑎᑦ. ᐊᖏᖅᓯᓯᒪᓪᓗᑎᑦ ᐱᔪᓐᓇᐅᑎᖏᓐᓂᒃ ᐊᑐᕈᓐᓇᖅᑕᖏᓐᓂᒡᓗ ᐃᓄᐃᑦ ᑕᐃᒃᑯᐊ 
ᐊᐃᕙᐅᑎᒋᓇᓱᖃᑦᑕᕋᑦᑎᒍ ᑭᖑᒃᐸᒐᒃᓴᐃᑦ ᑐᓂᐅᖅᑲᖅᑕᐅᔭᕆᐊᖃᓚᐅᕈᓗᐊᕐᒪᑕ ᓄᓇᑖᕈᑏᑦ ᐊᑐᖅᑕᐅᓗᑎᑦ. 
ᐃᓄᐃᑦ ᑐᓂᔭᐅᖁᓪᓗᒍ ᓄᓇᕗᑦ ᐃᓗᐊᓂ ᐃᑭᖓᓂᒃ, ᑕᐃᒃᑯᐊ ᑕᐃᒪᓐᓇ ᐊᐃᕙᐅᑎᒋᓇᓱᓚᐅᖅᑕᕋᓗᐊᕗᑦ 
ᑭᖑᒃᐸᒐᒃᓴᓂᒃ ᕿᑭᖅᑕᕐᔪᐊᕐᒥᐅᑦ ᑲᖏᖅᖢᒑᐱᒻᒥᐅᓪᓗ ᑭᒡᒐᖅᑐᕐᓗᒋᑦ. ᐅᑉᐱᕈᓱᑦᑐᖓ 25-ᐳᓴᓐᑎᖏᓐᓂ ᑕᐃᒪᓐᓇ 
ᑐᓂᔭᐅᖃᑦᑕᕐᒪᑕ.  
 
ᑭᓯᐊᓂ ᐃᖅᑲᖅᑐᐃᕕᒃᑯᑦ ᐅᖃᓚᐅᕐᒪᑕ ᐅᕙᒍᑦ ᑭᓇᒃᑯᓕᒫᓄᑦ ᒐᕙᒪᕆᔭᐅᓪᓗᑕ ᑭᒡᒐᖅᑐᐃᙱᓐᓇᑦᑕᒎᖅ ᐃᓄᓐᓂᒃ 
ᑐᙵᕕᒃᑯᑦ ᑕᐃᒃᑯᐊ ᑎᒥᐅᔪᑦ ᑕᐃᒃᑯᐊ ᒪᓕᑦᑎᑦᑎᔭᕆᐊᖃᖅᑐᑦ ᑕᐃᒃᑯᓂᖓ. ᑖᓐᓇ ᐱᔾᔪᑎᒋᓪᓗᒍ 
ᐊᐃᕙᔪᓐᓇᓚᐅᙱᓚᒍᑦ ᒪᒥᐊᓇᖅᑑᒐᓗᐊᖅ ᐊᐃᕙᓇᓱᓚᐅᖅᓯᒪᔭᕋᓗᐊᕗᑦ ᑭᒡᒐᖅᑐᐃᓪᓗᑕ ᑭᓇᒃᑯᓕᒫᑦᑎᐊᓂᒃ 
ᓄᓇᕗᒻᒥ ᐃᓄᐃᑦ ᐱᖃᓯᐅᑎᓪᓗᑎᒍ. ᑕᐃᒪᓐᓇ ᐃᓄᐃᑦ ᑎᒍᓂᐊᖅᑕᖏᓐᓂ ᐅᖁᒪᐃᓐᓂᕐᓂᑦ ᐃᖃᓪᓕᐊᒐᔅᓴᓂᑦ 
ᐱᓇᓱᓚᐅᕋᓗᐊᖅᑐᖓ.  
 
ᑖᓐᓇ ᐊᖏᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎᐅᖃᑎᒐ ᒫᓐᓇᕋᑖᖑᓚᐅᖅᑐᑦ ᖃᓕᕋᓕᒐᔅᓴᐃᑦ ᐅᖁᒪᐃᓃᑦ 
ᑐᓂᔭᐅᓚᐅᖅᑐᑦ. ᑕᐃᒃᑯᐊ ᓄᓇᕗᒻᒥᐅᓄᑦ ᓈᒻᒪᒋᔭᐅᓕᓚᐅᓐᖏᒻᒪᑕ ᐃᑲᔪᖅᑐᕐᓂᐊᖅᑕᕗᑦ ᑐᓐᖓᕕᒃᑯᓐᓂ 
ᐊᒃᓱᕉᓴᖅᑎᓪᓗᒋᑦ ᑭᒡᒐᖅᑐᐃᓗᑎᑦ ᐃᓄᖁᑎᑦᑎᓐᓂ. ᑭᓯᐊᓂ ᐊᔭᐅᖅᑐᐃᒐᓱᐃᓐᓇᖅᑐᒍᑦ ᒐᕙᒪᒃᑯᓐᓂ ᑕᐃᒃᑯᐊ 
ᑐᓂᔭᐅᑦᑎᐊᖃᑦᑕᕈᒪᓂᖅᓴᐅᓪᓗᑕ ᐅᓄᕐᓂᖅᓴᓂᑦ. ᐃᖅᑲᖅᑐᐃᕖᑦ ᐊᑭᕋᖅᑐᐃᓪᓗᑎᑦ ᐃᓱᒪᓕᐅᓚᐅᖅᑎᓪᓗᒋᑦ 
ᐊᔭᐅᖅᑐᐃᖏᓐᓇᓂᐊᖅᑐᒍᑦ ᐅᖁᒪᐃᓐᓂᕐᓂᑦ ᑐᓂᔭᐅᖃᑦᑕᖅᑐᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎ. ᑐᓐᖓᕕᒃᑯᓐᓄᑦ 
ᐅᖃᖃᑎᖃᖅᓯᒪᓕᖅᐲᑦ ᐊᐱᖅᓱᖅᖢᒋᑦ ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓱᒋᐊᖅᑕᐅᖁᓪᓗᒋᑦ ᖃᓂᖅᓴᓂᖅᐹᖅ 
ᓴᓇᑦᑎᐊᖃᖅᑐᑦ ᑕᐃᒃᑯᓂᖓ ᐃᖃᓪᓕᐊᕐᕕᐅᕙᑦᑐᒥᑦ ᑐᓂᔭᐅᖃᑦᑕᖁᓪᓗᒋᑦ ᓄᓇᓕᐅᔪᑦ?  
 
ᓱᒋᐊᖅᓯᒍᓐᓇᖅᑰᖅᑐᖅ ᒥᓂᔅᑕ ᖃᐅᔨᒪᖅᑰᕐᒪᑦ ᐊᒃᓱᐋᓗᒃ ᓂᐱᖃᖃᑦᑕᖅᓯᒪᒻᒪᑕ ᐱᖁᔭᒃᓴᖅ 21, ᐱᖁᔭᒃᓴᖅ 6, 
ᐱᖁᔭᒃᓴᖅ 7-ᒥᓪᓗ ᐅᖃᐅᓯᕆᓕᕐᓂᕐᒧᑦ ᐊᒃᓱᐋᓗᒃ ᑕᐃᒃᑯᐊ ᓂᓪᓕᐊᒍᑎᖃᖃᑦᑕᕐᒪᑕ ᑲᓇᑕᐅᑉ ᒐᕙᒪᒃᑯᑦ ᐃᓄᓐᓂ 
ᑭᒡᒐᖅᑐᐃᔭᕆᐊᖃᕋᓗᐊᕐᒪᑕ? ᐃᕝᕕᑦ ᒥᓂᔅᑕᐅᓪᓗᑎᑦ ᑐᓐᖓᕕᒃᑯᓄᑦ ᐅᖃᖃᑎᖃᖅᓯᒪᕖᑦ ᒥᓂᔅᑕᐃᓪᓘᓐᓃᑦ 
ᑲᑎᒪᔨᖏᓐᓄᑦ ᐅᖃᐅᑎᓗᒋᑦ ᑕᒪᓐᓇ ᐱᓕᕆᔭᕆᐊᖃᕋᑦᑎᒍ ᐊᓯᐅᔨᓂᐊᓕᕋᑦᑕ ᐅᖁᒪᐃᓐᓂᕐᓂᑦ 
ᓴᓂᑦᑎᐊᑎᓐᓃᑦᑐᓂᑦ ᐃᖃᓪᓕᐊᕕᓐᓃᑦᑐᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᖃᖃᑎᖃᕋᔪᒃᑐᖓᐅᒐᓗᐊᖅ ᑐᓐᖓᕕᒃᑯᑦ 
ᐊᖓᔪᖅᑳᖓᓄᑦ ᑕᒪᒃᑯᓄᖓ ᑭᓯᐊᓂ ᖃᐅᔨᒪᔪᔅᓴᐅᕗᑎᑦ ᒫᓐᓇ ᓂᕈᐊᓛᓕᕐᒪᑕ. ᐱᔭᕐᓂᖏᑦᑐᕈᓘᖃᑦᑕᖅᓯᒪᒻᒪᑦ 
ᑭᓇᒧᑦ ᐅᖃᖃᑎᖃᕐᓂᐊᕐᒪᖔᒻᒪ ᑕᒪᑐᒧᖓ. 
 
ᑭᓯᐊᓂᓕ ᓇᓗᓇᐃᓚᐅᖅᑐᒋᑦ ᐊᑲᖅᓴᖏᑦᑎᓐᓂ ᑕᖅᑲᒃᑯᓄᖓ ᖃᐅᔨᒪᔪᐃᓐᓇᐅᓕᖅᑐᑦ ᐊᑲᖅᓴᖏᓐᓂᑎᓐᓂ. 
ᐃᓘᓇᖏᑦ ᑕᐃᒃᑯᐊ ᓂᕈᐊᕋᔅᓴᐅᔪᑦ ᖃᐅᔨᒪᖁᓇᐅᒐᓗᐊᑦ ᐃᓱᒪᒋᔭᑦᑎᓐᓂ ᑖᔅᓱᒥᖓ ᓂᕈᐊᕋᔅᓴᐅᓕᖅᑎᓪᓗᒋᑦ 
ᑐᓐᖓᕕᒃᑯᑦ ᐊᖓᔪᖅᑳᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐅᖃᐅᓯᕆᓗᒍ. ᑕᐃᒪᓕ ᒫᓐᓇ ᓯᕗᓕᖅᑎ 
ᐱᓕᕆᐊᕇᓐᓇᓂᐊᖅᑕᕋ ᑕᐃᒃᑯᐊ ᑕᐃᒪᓐᓇ ᐊᓯᐊᓂᑦ ᐊᓯᐊᓄᑦ ᐃᓇᖏᖅᑕᐅᑉᐸᑦ ᑕᐃᒪᓐᓇᑦᑕᐅᖅ ᑐᓐᖓᕕᒃᑯᑦ 
ᐊᖓᔪᖅᑳᖓ ᑕᐃᒪᓐᓇ ᐅᖃᓪᓚᕝᕕᒋᔭᕆᐊᖃᕐᑕᐃᑦ ᑭᖑᕐᕕᑦᑕᐅᓚᐅᓐᖏᓐᓂᖓᓂ ᐱᒻᒪᕆᐋᓘᒻᒪᑦ ᑕᒪᓐᓇ.  
ᐅᖃᐅᓯᔅᓴᑐᐃᓐᓇᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᐱᖅᑯᑎᒥᑦ ᑐᓴᓐᖏᓐᓇᒪ (ᑐᓵᔨᑎᒍᑦ) ᑭᓯᐊᓂ (ᑐᓵᔨᑎᒎᕈᓐᓃᖅᑐᖅ) 
ᑭᐅᑎᑦᑐᓐᓇᓂᐊᖅᐸᒋᑦ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐊᔾᔨᒌᓐᖏᑦᑐᓂᑦ ᐃᖏᕐᕋᓂᖃᕋᑦᑕ ᑐᓐᖓᕕᒃᑯᓪᓗ 
ᒫᓐᓇ ᐊᖓᔪᖅᑳᖓ ᕿᑲᕐᒪᑦ. ᐅᕙᑦᑎᑑᖏᑦᑐᖅ ᑭᖑᕐᕕᖅᑕᐅᔭᕌᖓᑦᑕ ᑭᓯᐊᓂ ᐃᓇᖏᖅᑕᐅᔭᕌᖓᑦᑕ ᑭᓯᐊᓂ 
ᐲᑕᐃᓐᓇᖃᑦᑕᕋᑦᑕ. ᑕᐃᓐᓇ ᐊᖏᖅᑎᑕᐅᔭᕌᖓᑦ ᑭᓯᐊᓂ ᑭᖑᕐᕕᖅᑎᒋᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ ᓯᕗᓕᖅᑎ ᐃᖅᑲᓇᐃᔭᖅᑏᓪᓗ. ᐊᑕᐅᓯᒃᑲᓂᕐᒥᑦ 
ᐊᐱᕆᓗᖓ ᒪᓕᖓᓕᐅᖅᑎᐅᖃᑎᒪ ᐊᐱᖅᓲᑎᒋᖅᑲᐅᔭᖓ ᒥᔅᑕ ᐃᕝᔭᕈᑕᐃᓚᒃ ᐊᐱᖅᓲᑎᒋᖅᑲᐅᔭᖓ 
ᐱᔾᔪᑎᒋᓪᓗᒍ. ᑭᐅᑦᑎᐊᖅᑰᖅᑲᐅᓐᖏᓐᓇᕕᐅᒃ  

ᐊᐱᖅᑯᑎᖓ. ᑕᐃᓯᖅᑲᐅᒻᒪᑦ ᖃᐅᔨᓴᐃᖃᑦᑕᓂᕐᒥᑦ ᐅᖃᓪᓚᒍᓐᓇᑦᑎᐊᕐᒪᖔᑕ ᐃᓄᑦᑎᑐᑦ. ᓯᕗᓕᖅᑎᖃᐃ 
ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ ᑐᖏᓕᕆᔭᐅᔪᑦ ᒥᓂᔅᑕᐃᑦ ᖃᐅᔨᓴᖅᑕᐅᖃᑦᑕᕐᒪᖔᑕ 
ᐅᖃᓪᓚᒍᓐᓇᑦᑎᐊᕋᓗᐊᕐᒪᖔᑕ ᐃᓄᑦᑎᑐᑦ ᐅᖃᐅᓯᕐᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᓂᖓ ᐃᓄᐃᑦ ᑎᒥᖁᑎᒋᔭᖓᓂᑦ 
ᐃᓕᓴᐃᔨᓂᑦ ᐱᓕᕆᖃᑎᖃᓚᐅᖅᑐᒍᑦ ᐃᓕᓴᐃᔨᓪᓚᕆᓐᓂᑦ. ᑕᐃᒃᑯᐊ ᓴᓇᓚᐅᕐᒪᑕ ᐃᖏᕐᕋᓂᐅᔪᒥᑦ 
ᐊᑐᖅᑕᐅᖃᑦᑕᓂᐊᖅᑐᒥᑦ ᐱᖓᓲᓕᖅᑲᖓᓪᓗᑎᑦ ᐱᒋᐊᓕᓵᖅᑐᑦ, ᕿᑎᐊᓃᑦᑐᑦ ᐊᒻᒪᓗ ᐅᖃᓪᓚᒍᓐᓇᑎᐊᖅᑐᑦ. 
ᖃᐅᔨᓴᕈᑕᐅᔪᖅ ᑕᐃᓐᓇ ᑭᖑᓪᓕᖅᐹᖑᓪᓗᓂ. ᑖᓐᓇ ᐱᔾᔪᑎᒋᓪᓗᒍ ᐅᓄᕐᓂᖅᓴᐃᑦ ᐃᓪᓘᓐᓇᖏᑦ ᑕᐃᑰᓇ 
ᐊᖅᑯᓵᖅᓯᒪᔪᑦ ᓯᕗᓪᓕᖅᐹᖅᓯᐅᑎᓂᑦ ᐃᓕᓐᓂᐊᓕᓵᖅᑐᑦ ᐅᖃᓕᓵᖅᑐᑦ. ᑖᓐᓇ ᐊᑕᐅᓯᖅ 
ᑭᖑᓪᓕᐹᖅᓯᐅᑎᖓᓃᑦᑐᖅ.  
 
ᑕᐃᒃᑯᐊ ᖃᐅᔨᓴᕈᑎᒋᔭᐅᔪᑦ ᐱᖓᓲᓕᖅᑲᖓᒻᒥᔪᑦ ᑕᐃᔅᓱᒪᓐᖓᑦ ᑎᒥᐅᔪᓂᑦ. ᑕᐃᒪᓐᓇ ᐅᕙᑦᑎᓐᓄ ᐱᔨᔅᓯᕋᐃᔪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᖓᑦ ᑕᐃᔪᓐᓇᖅᐱᐅᒃ ᑕᐃᒃᑯᐊ ᑎᒥᐅᔪᑦ ᐱᔨᔅᓯᑦᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐱᕈᕐᕕᒃ ᑕᐃᔭᐅᔪᑦ ᑕᐃᒃᑯᐊ ᑎᒥᐅᔪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑭᐅᒐᕕᑦ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ 
ᐅᖃᐅᔾᔩᓗᓂ ᐅᕙᑦᑎᓐᓂᒃ ᑖᓐᓇ ᔫᓐ 2006-ᒥ ᑐᓴᖅᑎᑕᐅᓚᐅᖅᓯᒪᒐᑦᑕ ᖃᐅᔨᒪᕕᑦ ᑐᖏᓕᕆᔭᐅᔪᖅ ᒥᓂᔅᑕ 
ᐊᖓᔪᖅᑲᐅᑎᐅᔪᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᓄᖅᑲᕐᓂᕐᒪᖔᑕ ᑖᓐᓇ ᑎᓕᓯᔾᔪᑎᐅᔪᖅ ᓴᖅᑭᓚᐅᖅᑎᓪᓗᒍ 
ᐃᓄᒃᑎᑐᑦ ᐃᓕᓐᓂᐊᕆᐊᖃᖅᓯᒪᓂᖏᑦ ᐅᖃᕈᓐᓇᕆᐊᖃᕐᓂᖏᑦ ᑐᖏᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᓴᖅᑭᑎᑦᑎᖅᑰᓚᐅᖅᑐᒍᑦ ᑐᓴᒐᒃᓴᓕᕆᓂᕐᒧᑦ 
ᐃᓚᖓᑦ ᑐᖏᓕᖅ ᕿᒪᐃᓚᐅᕐᒪᑦ ᑖᔅᓱᒥᖓ ᐱᔾᔪᑎᖃᖅᖢᓂ. ᐊᓯᐊᒍᑦ ᑐᖏᓕᓕᒫᑦᑎᐊᑦ, ᒥᓂᔅᑕᐃ 
ᑐᖏᓕᓕᒫᑦᑎᐊᖏᑦ ᐃᑲᔪᖅᑐᐃᑦᑎᐊᖅᑐᑦ ᐱᓕᕆᓇᓱᒃᑕᑦᑎᖕᓂᒃ ᐊᒻᒪ ᐃᓄᒃᑎᑐᑦ ᐃᓕᓐᓂᐊᕋᓱᐊᑦᑎᐊᖅᑐᑦ, 
ᓇᒻᒥᓂᖅ ᐃᒻᒥᓐᓂᐅᖓᙱᑦᑐᑦ ᑭᓯᐊᓂ ᖄᒃᑲᓐᓂᐊᒍᑦ ᐃᓚᖏᓐᓂᒃ ᐱᖃᓐᓇᕆᔭᖏᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᓯᕗᓕᖅᑎ. ᓯᕗᓕᖅᑎ ᐅᖃᕈᓐᓇᖅᐸ ᖃᓄᑎᒋ 
ᐊᑯᓂᐅᑎᒋᔪᖅ ᑐᖏᓕᕆᔭᐅᔪᑦ ᒥᓂᔅᑕᒧᑦ  



ᕿᑎᖅᑰ, ᕕᕝᕗᐊᕆ 28, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3106 

ᐱᓇᓱᐊᕈᓯᑕᒫᑦ ᖃᔅᓯᐊᖅᑎ ᐃᓕᓐᓂᐊᕆᐊᕈᓐᓇᕐᒪᖔᑕ? ᐃᖅᑲᓇᐃᔭᕐᕕᐅᑉ ᐃᓗᐊᓃ, ᐅᓐᓄᒃᑯᓪᓘᓐᓃᑦ, 
ᐱᓇᓱᐊᕈᓯᐅᓪᓘᓐᓃᑦ ᓄᙳᐊᓂ? ᖃᐅᔨᒍᒪᑐᐃᓐᓇᖅᑐᖓ ᖃᓄᑎᒋ ᐱᕕᒃᓴᖃᖅᑎᑕᐅᕙᒻᒪᖔᑕ ᐃᓄᒃᑎᑐᑦ 
ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᑉᐱᕈᓱᒃᑐᖓ ᐃᒻᒪᖃ 1 and half ᐱᖓᓱᓄᑦ 
ᐃᑲᕐᕋᓄᑦ ᐱᓇᓱᐊᕈᓯᕐᒥ ᑭᓯᐊᓂ ᑎᓕᔭᐅᖃᑦᑕᕐᒥᔪᑦ ᐊᓯᐊᒍᑦ ᐃᖅᑲᓇᐃᔭᕐᓇᐅᑉ ᐃᓕᓐᓂᐊᕐᓇᐅᑎᑕᐅᓪᓗᑎᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓯᕗᓕᖅᑏ. ᑖᒃᑯᐊ ᐊᔾᔨᒌᓕᖅᑎᑕᐅᑎᓪᓗᒋᑦ 
ᐃᓄᒃᑎᑐᑦ ᐅᖃᐅᓯᖏᑦ ᓲᕐᓗ ᕿᑎᕐᒥᐅᓂ ᐃᓄᐃᓐᓇᖅᑐᓐ ᐅᖃᐅᓯᖅ ᐃᓕᓐᓂᐊᖅᑕᐅᓯᒪᔭᕆᐊᖃᕆᕙ 
ᐃᖅᑲᓇᐃᔭᖅᑎᓄᑦ ᐊᖓᔪᖅᑲᐅᑎᓄᑦ? ᐅᐊᓕᓂᕐᒥᐅᑎᑐᑦ ᐅᖃᓪᓚᒍᓐᓇᕆᐊᖃᖅᑎᑕᐅᒋᕙᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᖅ ᐊᑐᖅᑕᐅᒐᔪᑦᑐᖅ, ᕿᑭᖅᑖᓗᒻᒥ 
ᐅᖃᐅᓯᖅ ᐊᑐᖅᑕᐅᒐᔪᑦᑐᖅ ᑭᓯᐊᓂ ᓄᖅᑲᖅᑎᑦᑎᓯᒪᙱᑦᑎᐊᖅᑐᑦ ᐊᓯᖏᓐᓂᒃ ᐊᑐᕈᓐᓇᖅᑎᑕᐅᑦᑎᐊᖅᑐᑦ 
ᐅᖃᐅᓯᕐᓂᒃ ᐅᖃᐅᓯᖃᑎᒌᙱᐊᕐᔪᒃᑲᓗᐊᖅᐸᑕ ᐃᓄᒃᑎᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓯᕗᓕᖅᑎ. ᖃᖓ 
ᐃᖅᑲᓇᐃᔭᖅᑎᑖᖅᐸᓪᓕᐊᑎᓪᓗᑎᑦ ᐊᖓᔪᖅᑲᐅᑎᒋᓂᐊᖅᑕᖏᓐᓂᒃ ᒐᕙᒪᒃᑯᑦ ᑐᖏᓕᕆᔭᐅᓂᐊᖅᑐᑦ ᒥᓂᔅᑕᒧᑦ 
ᖃᐅᔨᒪᑎᑕᐅᖃᑦᑕᖅᐸᑦ ᐅᖃᐅᓯᕐᓂᒃ ᐃᓄᒃᑎᑐᑦ ᖃᐅᔨᒪᔭᕆᐊᖃᕐᓂᖏᓐᓂᒃ ᐃᓕᓐᓂᐊᕆᐊᖃᕐᓂᖏᓐᓂᒃ 
ᐊᖏᖅᓯᓚᐅᙱᓐᓂᖓᓂᒃ ᐃᖅᑲᓇᐃᔮᕐᒥᒃ ᑎᒍᓯᓚᐅᙱᓐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᑖᕆᔭᖔᕋᒃᑭᑦ 
ᖃᐅᔨᒃᑲᖃᑦᑕᖅᑕᒃᑲ ᑕᒪᒃᑯᓂᖓ ᐊᑐᖅᑕᐅᔭᕆᐊᓕᖕᓂᒃ ᐊᒻᒪ ᐊᑎᓕᐅᖅᑎ-ᐅᐱᓐᓇᑦᑎᐊᖃᑦᑕᖅᑐᑦ 
ᒪᑐᐃᖓᑦᑎᐊᖃᑦᑕᕐᒪᑕ ᐃᓄᒃᑎᑐᑦ ᐅᖃᐅᓯᑦᑎᓐᓂᒃ ᐃᓕᓐᓂᐊᕋᓱᓐᓂᕆᔭᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᓯᕗᓕᖅᑏ. ᑐᖏᓕᕆᔭᐅᓚᐅᖅᓯᒪᔪᑦ ᐃᑲᔪᖅᑎᖓᑦ 
ᑐᖏᓕᕐᒧᑦ ᕿᒪᐃᓚᐅᖅᓯᒪᔪᖅ ᑕᐃᓐᓇ ᐃᖅᑲᓇᐃᔮᒥᓂᒃ ᐃᓄᒃᑎᑐᑦ ᐃᓕᓐᓂᐊᕈᒪᑦᑎᐊᕈᒪᓚᐅᖅᑑᒐᓗᐊᖅ 
ᐅᖃᓚᐅᖅᑐᖅ ᐱᕕᒃᓴᖃᙱᓗᐊᖃᑦᑕᓚᐅᕋᒥᒎᖅ. ᐊᒻᒪ ᐱᕕᖃᙱᑦᑎᑕᐅᑦᑎᐊᒻᒪᕆᖃᑦᑕᓚᐅᕐᒪᒡᒎᖅ 
ᐃᓕᓐᓂᐊᕈᑎᒃᓴᕆᓂᐊᖅᑕᖓᓂᒃ ᐃᓄᒃᑎᑐᑦ ᐃᖃᓗᐃᑦ ᓯᓚᑖᓂ ᐃᖅᑲᓇᐃᔭᖅᖢᓂ  

ᑳᓐᑐᕌᒃᑕᐅᓯᒪᔪᓂᒃ ᐃᓕᓴᐃᔨᖃᙱᒃᖢᑎᑦ ᐊᔪᕐᓇᖅᑐᕈᓘᓕᓚᐅᕐᒪᑦ ᑕᐃᒃᓱᒧᖓ ᐱᔭᕐᓂᖏᑦᑐᒃᑰᓕᓚᐅᕐᒪᑦ 
ᐃᓕᓐᓂᐊᕈᒪᒐᓗᐊᖅᖢᓂ ᐱᔭᕐᓂᓐᖏᑦᑐᒃᑰᓕᓚᐅᕐᒪᑦ.  
 
ᐃᑲᔪᖅᑎᖏᑦ ᑐᖏᓕᖏᑦᑕ ᒥᓂᔅᑕᐃᑦ ᐊᒻᒪᓗ ᑐᖏᓕᖏᑦ ᒥᓂᔅᑕᐃᑦ ᐃᑲᔪᖅᑎᖏᑦ, ᑐᖏᓕᖏᑕ ᒥᓂᔅᑕᐃᑦ 
ᐃᓂᖃᖅᑎᑕᐅᖃᑦᑕᕐᒪᑕ ᐃᖃᓗᓐᓃᑦᑐᓂᓛᒃ ᐃᓕᓐᓂᐊᕈᓐᓇᑦᑎᐊᖃᓗᐊᖅᖢᑎᑦ ᖃᓄᕐᓕ ᐃᑲᔪᖃᑦᑕᖅᐱᒋᑦ 
ᑕᐃᒃᑯᐊ? ᐃᑲᔪᖅᑎᖏᑦ ᑐᖏᓕᖏᑕ ᒥᓂᔅᑕᐃ ᑲᖏᖅᖠᓂᕐᒦᑦᑐᒡᓘᓐᓃᑦ ᐃᖃᓗᑦᑑᑦᑎᐊᕐᒦᑦᑐᒡᓘᓐᓃᑦ ᐃᓄᒃᑎᑐᑦ 
ᐅᖃᐅᓯᖓᓂᒃ ᐃᓕᓐᓂᐊᕋᓱᒃᑎᒡᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐃᔨᒋᓂᖅᓴᕆᖃᑦᑕᖅᑕᕗᑦ ᑐᖏᓕᖏᑦ 
ᒥᓂᔅᑕᐃᑦ ᑭᓯᐊᓂ ᐅᖃᖅᑲᐅᒐᒪ ᐅᓄᙵᖅᐸᓪᓕᐊᓕᕐᒥᔪᑦ ᐊᓯᖏᓐᓄᑦ ᐃᖅᑲᓇᐃᔮᒃᓴᓄᑦ ᐃᓕᓐᓂᐊᖅᑎᑕᐅᓂᖏᑦ 
ᒪᒥᐊᓇᖅᑑᒐᓗᐊᖅ ᐊᒡᓚᕝᕕᒻᒥ ᐃᖅᑲᓇᐃᔭᕐᓇᖅᑎᒡᓗᒍ ᑕᐃᒪᓐᓇᐃᖃᑦᑕᕐᒪᑕ ᖃᐅᔨᒃᑲᖅᑕᐅᓗᑎᒃ ᐃᖃᓗᐃᖅᑲᐃ 
ᓯᓚᑖᓂᒃ ᐱᓕᕆᒃᑲᓐᓂᕐᕈᓐᓇᕐᒪᑕ. ᑖᒃᑯᐊ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᑎᒍᑦᑎᐊᖅᐸᒃᑲ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᓇᓗᓇᐃᖅᓯᖅᑲᐅᒻᒪᑦ ᑭᐅᑎᓪᓗᒍ ᐅᓄᖓᒎᖅ 
ᐃᖅᑲᓇᐃᔭᖅᑎᓄᑦ ᐊᓯᖏᓐᓄᑦ ᓅᑉᐸᓪᓕᐊᓕᖅᑐᑦ ᐃᓕᓐᓂᐊᕋᓱᒃᑐᑦ ᐃᓄᒃᑎᑐᑦ. ᒐᕙᒪᒃᑯᑦ ᐃᖅᑲᓇᐃᔮᖏᓐᓂᒃ  
ᖁᕝᕙᓯᒃᐸᓪᓕᐊᒍᒪᒍᑎᑦ ᓇᓗᓇᐃᖅᓯᔪᓐᓇᖅᐱᑦ ᐊᑐᐊᒐᖅᓯ ᖃᓄᐃᑦᑑᒻᒪᖔᑦ ᐸᐅᖓ ᖁᕝᕙᓯᓐᓂᖅᓴᒧᑦ 
ᐊᖓᔪᖅᑲᐅᑎᓄᑦ ᓅᑉᐸᓪᓕᐊᔪᒪᑉᐸᑕ ᐃᖅᑲᓇᐃᔭᖅᑏᑦ ᖃᓄᖅ ᑎᓕᐅᖅᑕᐅᖃᑦᑕᖅᐸᑦ? ᐊᒻᒪ 
ᐱᕝᕕᒃᓴᖃᖅᑎᖃᑦᑕᖅᐱᓯᐅᒃ ᖃᓄᖅ ᐃᓄᒃᑎᑐᑦ ᐃᓕᓐᓂᐊᕐᕕᒃᓴᖃᖅᑎᓪᓗᒋᑦ ᐃᓄᐃᓐᓇᖅᑐᒡᓘᓐᓃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᔪᖓ ᐃᑲᔪᖅᑎᖏᑦ ᑐᖏᓕᖏᑕ 
ᒥᓂᔅᑕᐃᑦ ᐃᓄᒃᑎᑐᑦ ᐅᖃᕈᓐᓇᙱᑦᑐᑦ ᐃᓄᒃᑎᑐᑦ ᐃᓕᓐᓂᐊᕋᓱᒃᑐᑦ ᐃᓕᓐᓂᐊᖅᑎᑕᐅᖃᑦᑕᖅᖢᑎᑦ ᐊᒻᒪᓗᑦᑕᐅᖅ 
ᖁᔭᒋᑦᑎᐊᖅᑕᒃᑲ ᐱᔪᒪᔪᑦ ᐊᒻᒪ ᑎᓕᐅᖅᐸᒃᑲ ᓄᓇᕗᒦᑦᑐᑦ ᓇᓂᓕᒫᖅᑐᑦ ᒐᕙᒪᒃᑯᑎᓐᓃᑦᑐᑐᐊᑦ ᑎᓕᐅᙱᑕᒃᑲ 
ᐃᓘᓐᓇᖏᑦ . 
 
ᑕᐃᒃᑯᐊ ᐊᓯᖏᑦᑕᐅᖅ ᐃᖅᑲᓇᐃᔮᖃᖅᑐᑦ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᑖᓐᓇ ᓇᓛᒎᖅᑐᒃᑯᑦ ᐱᓕᕆᓂᖅ 
ᓇᓗᓇᕈᓐᓃᕐᒪᑦ ᓇᓛᒎᕐᓂᖓᓂᒃ ᐊᓯᖏᓐᓂᒃ ᐃᖅᑲᓇᐃᔮᓄᑦ ᓅᑉᐸᓪᓕᐊᓕᕐᒪᑕ ᑕᐃᒃᑯᐊ ᐃᓕᓐᓂᐊᖅᑐᑦ 
ᐃᖅᑲᓇᐃᔭᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᓯᕗᓕᖅᑎ ᑭᐅᒻᒫᖓ. ᐊᐃᕙᖃᑎᒋᔪᒪᙱᑕᕋ 
ᐃᓱᒪᑦᑎᐊᕙᐅᒻᒪᑦ ᑕᐃᒫᒃ ᐊᒥᓱᐃᑦ ᐃᖅᑲᓇᐃᔭᖅᑏᑦ ᓄᓇᕗᓕᒫᒥ ᐃᓕᑦᑎᔪᒪᔪᑦ ᐱᕕᖃᖅᑎᑕᐅᒍᑎᑦ 
ᐃᓕᓐᓂᐊᕐᓂᕐᒥᑦ ᐊᑲᐅᙱᓕᐅᕈᑦ ᑭᓯᐊᓂ ᐱᕕᖃᖃᑦᑕᙱᒻᒪᑕ ᐃᓕᓴᐃᔨᑦᑎᐊᕙᓂᒃ ᐊᑐᐃᓐᓇᐅᔪᖃᙱᒻᒪᑦ 
ᐃᓕᓐᓂᐊᒐᒃᓴᐃᓪᓗ ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᖃᐅᔨᓴᕈᑏᓪᓗ ᐅᖃᕆᐅᖅᓴᓂᕐᒧᑦ ᐃᓄᒃᑎᑐᑦ.  

ᐊᒻᒪ ᐃᓕᓐᓂᐊᕋᔭᖅᑰᙱᒻᒪᑕ ᐊᑲᐅᙱᑦᑐᒥᑦ ᐃᓕᖓᑦᑎᐊᙱᑦᑐᒥᒃ ᑭᓯᐊᓂ ᐊᑲᐅᙱᓕᐅᕈᑏᑦ ᐊᔪᕐᓇᖃᑦᑕᕐᒪᑕ 
ᑕᐃᒃᑯᓄᖓ ᑎᑭᐅᑎᒑᖓᑕ ᖁᑦᑎᕐᓂᖅᓵᕐᔪᓐᓄᑦ ᐃᓕᓐᓂᐊᕈᑎᓄᑦ. ᑕᐃᒪ ᐃᓱᒪᒐᒪ ᒥᓂᔅᑕ ᐅᖃᕈᓐᓇᖅᐸ ᖃᓄᖅ 
ᒐᕙᒪᒃᑯᑦ ᑕᒪᑦᓱᒥᖓ ᐱᓕᕆᐊᖃᕐᓂᐊᕐᒪᖔᑕ ᑖᒃᑯᐊ ᑭᒃᑯᓕᒫᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᐃᓄᐃᓐᓇᖅᑐᓪᓗ 
ᐃᓄᒃᑎᑐᓪᓗ ᐃᓕᓐᓂᐊᕈᑎᒃᓴᖏᓐᓂᒃ ᐃᓕᖓᑦᑎᐊᕐᓗᑎᑦ ᐃᒪᓐᓇᑐᐃᓐᓇᖅ ᑕᖅᑳᓂᑐᐃᓐᓇᖅ ᐃᓕᓐᓂᐊᙱᓪᓗᑎᑦ 
ᐃᑲᔫᑎᒋᓂᐊᕐᓗᓂᔾᔪᒃ ᐃᖅᑲᓇᐃᔮᖏᓐᓂᒃ ᓯᕗᒨᕈᑎᒃᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᕕᐊᒋᔭᕋ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖏᑦ. ᑐᕌᕆᔭᕗᓪᓕ 
ᐃᓕᑦᑎᖁᓪᓗᒋᑦ ᐃᖢᐊᖅᑐᒥᒃ ᐊᑲᐅᔪᒥᒃ ᑕᐃᒪᓐᓇ ᐱᓇᓱᐊᖅᑎᓪᓗᒋᑦ. ᐊᒻᒪᓗ ᒪᓕᒐᓕᐅᖅᑎᑦ ᐅᖃᐅᓯᖏᑦ 
ᐅᖃᕐᒪᑦ ᐅᕙᒍᑦ ᐃᖢᐊᕐᓂᖅᓴᒥᒃ ᑲᔪᑎᑦᑎᔭᕆᐊᖃᕐᓂᑦᑎᓐᓂᒃ ᐃᓕᓴᕈᑎᒃᓴᓂᒃ. 
 
ᐅᖃᐅᓯᖏᑦ ᑎᒍᓂᐊᖅᐸᒃᑲ ᐊᑲᐅᓂᖅᓴᓂᒃ ᐱᒋᐊᖁᓪᓗᑕ ᐃᖏᕐᕋᑦᑎᐊᖁᓪᓗᒍᓪᓗ. ᐱᖓᓱᐃᓚᖓᔪᓂᓪᓘᓐᓃᑦ 
ᒪᕐᕉᓐᓂᓪᓘᓐᓃᑦ ᐅᖃᐅᓯᖅᑕᖃᕈᓐᓇᖅᓯᓗᑎᒃ ᑕᐃᒃᑯᐊ ᐃᖅᑲᓇᐃᔭᖅᑐᓐ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓯᕗᓕᖅᑏ ᐅᖃᕐᒪᑦ ᑕᐃᒫᒃ ᖁᕕᐊᒋᕙᕋ. ᐅᕙᓐᓄᑦ 
ᑎᑭᕋᑖᕐᒪᑦ ᐃᓱᒪᒐᓄᑦ ᑕᒃᑯᐊ ᑐᖏᓕᓕᒫᑏᑦ ᐊᔪᓐᖏᑦᑎᐊᓕᖅᐹᑦ? ᖁᑦᑎᖕᓂᖏᓐᓂᒃ 1, 2 ᐃᓄᒃᑎᑐᑦ 
ᐃᓕᓐᓂᐊᕐᓂᕐᒥᑦ ᐃᓕᓐᓂᐊᖅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 7 ᑐᖏᓕᐅᔪᑦ ᖁᓕᓂᑦ ᐃᖅᑲᓇᐃᔮᓂᑦ 
ᑐᒡᓕᕆᔭᐅᔪᑦ ᐃᓄᑦᑎᑐᑦ ᐃᓕᓐᓂᐊᖅᑐᑦ. ᑖᒃᑯᐊ ᑐᖏᓕᖏᓐᓂ ᑲᑎᒪᖃᑦᑕᕐᓂᕆᔭᖏᓐᓂ ᐃᓄᑦᑎᑐᑦ 
ᐃᓄᑦᑎᑑᓕᕆᖃᖃᑦᑕᖅᑑᒐᓗᐊᑦ ᑭᓯᐊᓂ ᐃᑲᔪᖅᑎᖃᖅᖢᑎᑦ. ᑭᓯᐊᓂᓕ ᐅᕙᖓᓕ ᑐᖏᓕᒃᑲ 
ᐱᐊᓂᒃᐸᓪᓕᐊᓕᖅᑐᖅ ᐱᓇᓱᐊᕈᓯᑦᑎᓐᓂ ᐅᖃᐅᑎᖅᑲᐅᔭᒃᑲ ᐃᓄᑦᑎᑐᑦ ᐅᖃᓪᓚᑕᕐᓂᐊᓕᕐᓂᖏᓐᓂ ᓂᕆᐅᒋᔭᒃᑲ 
ᑕᒪᓐᓇ ᐅᑭᐅᑉ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑭᐅᒻᒪᑦ ᓯᕗᓕᖅᑎ. ᓯᕗᓕᖅᑏ, ᐅᖃᕈᓐᓇᖅᐲᑦ ᒪᓕᒐᓕᐅᕐᕕᒻᒧᑦ 
ᖃᓄᖅ ᐊᑭᖃᕐᒪᖔᑕ ᐃᓕᓐᓂᐊᖅᑎᑦᑎᔾᔪᑕᐅᔪᑦ ᑕᒪᑐᒧᖓ ᐃᓄᑦᑎᑐᑦ ᐅᖃᕆᐅᖅᓴᓂᕐᒥᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐃᑲᔪᖅᑎᖃᖃᑦᑕᖅᑐᑦ 
ᐃᓕᓐᓂᐊᑎᓪᓗᒋᑦ  

ᐊᑭᖏᑦ ᓴᖅᑭᑎᑕᐅᕙᓪᓕᐊᑎᓪᓗᒋᑦ ᐃᓕᓴᐃᔾᔪᑏᑦ ᐃᓄᑦᑎᑐᑦ $210,000-ᑐᖅᑰᖅᑐᑦ. ᑖᒃᑯᐊ ᐸᐃᑉᐹᑦ 
ᓴᖅᑭᑎᑕᐅᓪᓗᑎᑦ ᐃᓕᓴᐃᔾᔪᑎᔅᓴᐃᑦ ᐊᑭᒋᓂᐊᖅᑕᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᓯᕗᓕᖅᑎᓪᓗ ᖁᔭᓐᓇᒦᒃ ᑐᓴᖅᑎᑦᑎᒐᕕᑦ. ᑕᒪᒃᑯᐊ ᐸᐃᑉᐹᑦ 
ᐃᓕᓴᐃᔾᔪᑏᑦ ᒐᕙᒪᒃᑯᓐᓄᑦ ᐱᖁᑎᒋᔭᐅᔫᑦ ᐊᑐᖅᑕᐅᖃᑦᑕᕐᓂᐊᑎᓪᓗᒋᑦ ᐃᓕᓐᓂᐊᑎᑦᑎᔾᔪᑎᔅᓴᓄᑦ 
ᑐᓐᖏᓕᕆᔭᐅᔪᓄᑦ ᐃᑲᔪᖅᑎᖏᓄᓪᓗ ᑐᖏᓖᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᓱᓕ ᐃᓕᓴᐃᔨᒃᓴᖃᕆᐊᖃᕋᑦᑕ 
ᐃᓕᓴᐃᓂᐊᖅᑐᓂᑦ ᐃᖅᑲᓇᐃᔭᖅᑎᒋᔭᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᑕᕝᕙᓃᓇᑦᑕ (ᑐᓵᔨᑎᒍᑦ) ᖁᑦᑎᓐᓃᖅᐹᑦ ᑲᑎᒪᔨᖏᑦ ᐊᒻᒪ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᐱᓕᕆᕝᕕᒃ ᓇᐃᓈᖅᓯᒪᔪᖅ. ᐊᐅᓚᑦᓯᕕᒃ ᐱᓕᕆᕝᕕᒻᒧᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑦᑐᒪᔭᒃᑲ ᒥᓂᔅᑕᐅᑉ ᐊᖓᔪᖅᑲᐅᑎᖏᓪᓗ. ᑖᒃᑯᐊ ᒪᕐᕉᒃ 
ᑐᐊᕕᕈᑎᒋᓂᐊᖅᑕᕋᓗᐊᒃᑲ ᐊᐱᖅᑯᑏᑦ ᒥᓂᔅᑕᒧᑦ. ᐃᓱᒪᒐᒪ ᑖᒃᑯᐊ ᐊᖓᔪᖅᑲᐅᑏᑦ ᐊᖓᔪᖅᑳᖃᕐᕕᐅᑉ ᐃᓗᐅᓂ 
ᐊᖏᓪᓕᒋᐊᖅᑕᐅᒻᒪᑕ ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᑕᐃᒃᑯᐊ ᖃᓄᕐᓗ ᓱᓇᓂᑦ ᐱᓕᕆᐊᖃᕐᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐋᒡᒐ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒥᐊᓇᖅ. 
(ᑐᓵᔨᑎᒍᑦ) ᐊᑕᐅᓯᖅ; ᑖᓐᓇ ᑐᑭᒧᐊᑦᑎᑦᑎᔨᒋᔭᐅᔪᓂᑦ ᐊᓪᓚᕝᕕᖓᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᒃᑯᐊ ᒥᓂᔅᑕᐅᑉ ᑐᖏᓕᖏᓐᓂ ᑕᐅᑐᒃᑲᒃᑯ ᐸᕐᓇᐅᑎᖏᓐᓂ ᐱᓕᕆᐊᖏᓐᓂ 
ᐃᖅᑲᓇᐃᔭᖅᑏᑦ ᑖᓐᓇ ᐃᓚᖓ ᐊᑖᓃᑦᑐᖅ ᑖᒃᑯᐊ ᑐᑭᓕᐅᕆᕝᕕᖏᓐᓂ ᐃᑲᔪᖅᑏᓪᓗ ᒥᓂᔅᑕᐅᓪᓗ ᑐᖏᓕᐊ 
ᐊᒻᒪᓗ ᐃᑲᔪᖅᑎᖏᓐᓄᑦ. ᓱᓇᐅᖅᑲᐅᒻᒪᖔᑕ ᐃᓱᒪᒋᖅᑲᐅᒐᒃᑭ ᓱᓇᓄᑦ ᐃᑲᔫᑕᐅᒻᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ, ᓇᓕᐊᓐᓂ ᕿᓂᕋᑖᕋᒪ ᑖᒃᑯᐊ ᐊᑖᓂ ᐊᑕᖏᖅᖢᒋᑦ 
ᐊᐅᓚᑦᑎᔨᓄᑦ ᐊᒻᒪᓗ ᑲᒪᔨᓄᑦ ᐱᓕᕆᐊᖑᔪᑦ ᐃᓗᐊᓂ.  
 



ᕿᑎᖅᑰ, ᕕᕝᕗᐊᕆ 28, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3110 

ᐅᐊᑦᑎᐊᕈᐊᐃ, ᑮᓇᐅᔭᓕᕆᔨᓂᑦ ᑖᓐᓇ B-6 ᐊᑐᐊᒐ ᐃᒪᓐᓇ ᐊᑐᐊᒐᓂ ᖃᐅᔨᓴᐃᔩᑦ ᒥᓂᔅᑕᐃᑦ ᑐᖏᓕᖏᑦᑕᐅ 
ᑲᑐᔾᔨᖃᑎᒌᖏᓐᓄᑦ ᐊᕙᑕᓕᕆᓂᕐᒧᓪᓗ ᓄᓇᓕᓕᕆᓂᕐᒧᑦ ᐱᓕᕆᐊᓖᑦ ᑖᒃᑯᐊ. ᐊᖏᓪᓕᒋᐊᖅᑕᐅᓯᒪᔪᑦ ᒥᔅᓵᓄᑦ 
ᐅᓪᓗᒥᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᕈᑎᒋᖅᑲᐅᒐᒃᑭᑦ ᓇᑭᓐᖔᕐᒪᖔᑕ ᐃᓱᒪᓕᐅᕈᑎᒋᔪᒪᓪᓗᒋᑦ 
ᒥᓂᔅᑕᒧᑦ ᐃᖅᑲᓇᐃᔭᖅᑎᖏᓐᓄᓪᓗ ᐸᕐᓇᐅᑎᖏᓐᓂᑦ ᐱᓕᕆᐊᖏᓐᓄᑦ ᑖᒃᑯᐊ ᒪᕐᕉᒃ ᒪᒃᐱᒑᖅ. 
ᐊᖓᔪᖅᑳᖃᕐᕕᒻᒧᑦ ᐊᒻᒪᓗ ᖃᐅᔨᓴᐃᓃᑦ ᐊᑎᓕᐅᕆᕝᕖᑦ.  
 
ᐊᒻᒪᓗ ᐃᓱᒪᒐᒪ ᓇᓗᓕᕈᑎᒋᔭᕗᑦ ᑖᒃᑯᐊ ᖃᐅᔨᓴᕈᑏᓪᓗ ᒪᒃᐱᖅᑕᖅᖢᒋᑦ ᐱᓕᕆᐊᖏᓐᓂ ᐸᕐᓇᐅᑏᑦ 
ᐊᔾᔨᒌᓕᖅᑎᒐᓱᐊᕋᒃᑭᑦ ᓇᓕᒧᓐᓂᖏᑦ ᑮᓇᐅᔭᐃᑦ. ᖃᓄᖅ ᑕᕝᕙ ᐃᓕᖓᔪᑦ, ᑖᒃᑯᐊ ᐃᓕᖓᔪᑦ ᐊᑐᖃᑦᑕᖅᐱᓯᐅᒃ 
ᐊᑐᕈᒫᕐᓂᐊᖅᑐᖅ ᑮᓇᐅᔭᓂᑦ ᓇᓗᓕᕈᑎᒋᒐᒃᑭᑦ ᐊᕐᕌᒍᒧᑦ? ᑖᒃᑯᐊ ᖃᓄᖅ ᐃᓕᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᖃᖃᑎᒌᖃᑦᑕᖅᑐᒍᑦ 
ᑖᒃᑯᐊ ᐊᑯᓐᓇᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᖓ ᐊᐅᓚᑦᑎᓂᕐᒧᑦ ᐃᑲᔪᖅᑎᐅᖃᑦᑕᐅᖃᑦᑕᖅᑐᖅ 
ᐃᑲᔪᕈᖅᓯᕈᑏᑦ ᓄᑖᓄᑦ ᐊᐅᓚᑦᑎᔨ ᑲᑎᒪᔨᖏᓐᓄᑦ. ᑖᓐᓇ $185,000 ᐃᓕᖓᒻᒪᑦ ᐊᕐᕌᓂᓂᑦ ᒥᒃᖠᒋᐊᕐᒪᑦ 
$117,000-ᖑᖅᖢᑎᑦ ᒫᓐᓇ ᐅᑭᐅᖑᓂᐊᖅᑐᖅ. ᒥᑭᓂᖅᓴᐅᓂᐊᖅᐹ ᐊᒥᓲᓐᖏᓂᖅᓴᓂᑦ ᑐᒃᓯᕋᖃᑦᑕᕐᓂᐊᖅᐸᑦ 
ᑖᒃᑯᓇᓐᖓᑦ ᐆᒻᒪᖅᑯᓯᕆᔨᒃᑯᓐᓂ ᕿᒥᕐᕈᓂᐊᖅᑕᖏᓐᓄᑦ ᐊᕐᕌᒎᓂᐊᖅᑐᒨᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᖃᐅᔨᒪᒐᔅᓯ ᑖᒃᑯᐊ ᓴᖅᑭᖃᑦᑕᖅᑕᕗᑦ 
ᑮᓇᐅᔭᐃᑦ ᖃᐅᔨᓴᕋᑦᑎᒍ ᐊᕐᕌᓂᓂ ᐆᒻᒪᖅᑯᓯᕆᔨᒃᑯᓐᓄᑦ ᓂᕆᐅᓐᖏᑦᑐᒍᑦ ᐊᖏᓪᓕᒋᐊᖅᑕᐅᓂᐊᕐᒪᖔᑕ 
ᐊᑭᓕᖅᑑᑕᐅᖃᑦᑕᖅᑐᑦ ᐊᕐᕌᒍ ᐅᑭᐅᖑᓂᐊᖅᑐᒦᓛ ᑕᕝᕙᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒐᒪ ᐅᖃᖅᑲᐅᒐᒪ ᐸᕐᓇᐅᑎᔅᓯᓐᓂ ᐱᓕᕆᐊᔅᓯᓐᓂ ᒥᓂᔅᑕᐃᑦ 
ᑐᖏᓕᖏᑦ ᐃᑲᔪᖅᑎᖏᓪᓗ ᐊᕐᕌᓂ $705,000-ᓚᐅᕐᒪᑕ ᒫᓐᓇ $851,000-ᖑᓕᖅᖢᑎᑦ ᐊᒻᒪ ᒪᓕᒃᑯᑦᑎᒍ ᑖᒃᑯᐊ 
ᓈᓴᐅᑎᖏᑦ $847,000-ᒨᕆᓪᓗᓂ. ᑕᕝᕙᓂᓗ ᑐᓴᐅᒪᖃᑦᑕᐅᑎᓂᕐᒧᑦ ᑕᐃᒪ $858,000 ᐊᖏᓪᓕᓪᓗᑎᑦ 2007-
08 ᐅᑭᐅᖓ, $909,000-ᖑᖅᖢᑎᑦ ᐅᑭᐅᖑᓂᐊᖅᑐᒥᓕ $902,000-ᖑᖅᖢᑎᑦ ᐅᑭᐅᓐᓄᑦ ᒪᕐᕉᓐᓄᒃ ᑕᐃᑐᒃᖢᒍ. 
ᑖᒃᑯᐊ  

ᒥᓂᔅᑕᐃ ᐃᓗᐊᓂ $255,000 ᐅᑭᐅᖓᓂ 2007-08 $314,000-ᒥᒃᖠᓪᓗᓂ ᐊᒻᒪ $310,000-ᒧᑦ ᐊᒻᒧᒃᑭᓪᓗᓂ.  
 
ᐃᓱᒪᒐᒪ ᑖᒃᑯᐊ ᖁᒻᒧᓚᐅᖅᖢᑕ ᑲᑕᓚᐅᖅᐸᒃᖢᑎᑦ ᑕᐃᒪᐃᓕᐅᕐᒪᑕ ᐃᓱᒪᒋᒐᒃᑭ ᓲᖅ ᑕᐃᒪᐃᒻᒪᖔᖅ? ᖁᔭᓐᓇᒦᒃ, 
ᐃᒃᓯᐅᑖᖅ. 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᐃᑦ ᐊᒻᒧᒃᐸᖅᖢᑎᑦ 
ᑲᑕᖃᑦᑕᖅᖢᑎᑦ ᐱᒻᒪᑕ ᐱᓕᕆᐊᑦ ᓇᓗᓇᐃᕈᑕᐅᖃᑦᑕᕐᒪᑕ ᐱᓕᕆᐊᕆᔭᐅᓂᖏᓐᓄᑦ ᐊᑐᓂ ᐊᕐᕌᒍᑕᒫᑦ 
ᐊᔾᔨᒌᓐᖏᖃᑦᑕᕐᒪᑕ ᐃᖅᑲᓇᐃᔮᓄᑦ ᒥᔅᓵᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᑦᑕᐅᖅ ᐅᕙᓂ ᐊᑖᓂ ᑖᒃᑯᐊ ᐊᖓᔪᖅᑲᐅᑎᐅᓂᖅᓴᐃᑦ ᐃᓂᖏᑦ 
ᐃᖅᑲᓇᐃᔭᖅᑏᑦ ᐱᓕᕆᐊᑦ. ᓇᓗᓇᐃᖅᑕᐅᔪᒪᔪᖓ ᐊᐱᕆᓚᐅᓐᖏᓐᓂᕋᓂ ᐊᐱᕆᒃᑲᓂᕐᓂᐊᕋᒪ ᒪᒃᐱᕐᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᖏᓕᕋ ᑎᑎᕋᖅᑎᐅᒻᒪᑦ ᑖᒃᑯᓄᖓ 
ᐊᖓᔪᖅᑲᐅᑎᓄᑦ ᑎᑎᕋᖅᑎᒋᔭᐅᓪᓗᓂ ᐃᖅᑲᓇᐃᔮᓂᑦ ᐊᒻᒪ ᑖᒃᑯᐊ ᑐᖏᓖᑦ ᑮᓇᐅᔭᓕᕆᓂᕐᒧᑦ  
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑲᑎᒪᒐᑦᑕ. ᒫᓐᓇ ᐱᓕᕆᐊᕆᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖅ ᑕᐃᒪ $5,000 ᑐᐃᓐᓇᐅᕙᑦ ᑖᒃᑯᓄᖓ ᐊᖓᔪᖅᑲᐅᑎᓄᑦ 
ᐃᖅᑲᓇᐃᔭᖅᑎᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᒪᑯᓄᖓ ᑲᑎᒪᔾᔪᑎᔅᓴᓕᕆᔾᔪᑎᑦ ᐸᐃᑉᐹᓂᑦ 
ᑲᑎᒪᓂᐊᓕᕌᖓᑕ ᐃᖅᑲᓇᐃᔭᖅᑎᑖᖃᑦᑕᖏᓐᓇᑦᑕ ᑖᒃᑯᓄᖓ ᑭᓯᐊᓂ ᑖᒃᑯᐊ ᑐᖏᓕᐅᔪᑦ ᐊᖓᔪᖅᑲᐅᑏᓪᓗ 
ᑕᒪᒃᑯᓂᖓ ᑲᒪᖃᑦᑕᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᒪᖃᑦᑕᐅᑎᓂᕐᒧᓪᓕ ᐊᓯᖏᓐᓂ ᐱᓕᕆᕖᑦ ᒐᕙᒪᒃᑯᓐᓂ 
ᐊᖏᔫᒻᒪᑕ ᑖᒃᑯᓄᖓ ᑐᕌᖅᑐᑦ ᒥᓕᐊᓐ ᐊᑖᓃᑦᑐᑦ. ᖃᓄᖅ ᑖᒃᑯᐊ ᑮᓇᐃᔭᐃᑦ ᐊᑐᖅᑕᐅᓂᐊᕐᒪᖔᑕ 
ᐸᕐᓇᐅᑕᐅᓯᒪᕚ ᖃᓄᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ.  

ᓯᕗᓕᖅᑎ ᐹᓪ ᐅᑲᓕᖅ: ᐅᐊᑦᑎᐊᕈᐊᐃ. ᒪᒥᐊᓇᐅᒐᓗᐊᖅ (ᑐᓵᔨᑎᒍᑦ) ᑭᓯᐊᓂ ᐅᑯᐊ ᓇᓂᓇᓱᒃᑲᑦᑎᒍ B-ᓃᑦᑐᑦ. 
B-4-ᒦᒃᑲᓗᐊᖅᑐᒍᑦ ᑖᒃᑯᐊ ᒪᒃᐱᒐᖏᓐᓂ ᐊᑐᕈᒫᕐᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ.  
 
ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐊᒡᒍᖅᑐᖅᓯᒪᔪᓂᑦ ᐱᓯᒪᓐᖏᑦᑐᖓ ᒫᓐᓇ ᑭᓯᐊᓂ $438,000 
ᑮᓇᐅᔾᔭᔅᓵᓄᑦ ᐊᑐᖅᑐᔅᓴᓂᑦ ᓴᓂᕝᕙᐃᓯᒪᔪᖅᑕᓕ ᐃᖅᑲᓇᐃᔮᑦ ᐅᓄᕐᓂᖏᓐᓂᑦ ᐱᓯᒪᖏᓐᓇᒪ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᕿᒥᕐᕈᓇᖅᑲᐅᔭᒃᑲ B-8 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 
ᐃᓗᐊᓃᑐᑦ ᑐᓴᐅᒪᔾᔪᑎᓕᕆᔪᑦ $909,000. ᐊᒡᒍᖅᑐᖅᓯᒪᓂᖏᓐᓂ ᑐᑭᓯᑎᑕᐅᔪᒪᖅᑲᐅᒐᓗᐊᖅᑐᖓ ᑭᓯᐊᓂ 
ᑖᔅᓱᒥᖓ ᓯᕗᓕᖅᑎᐅᑉ ᐱᓯᒪᓐᖏᒪᒍ. ᒫᓐᓇᕈᓘᓛᖅᑐᖃᐃ ᑕᐃᒪᐃᑦᑐᓂᑦ ᐱᑎᑕᐅᔪᓐᓇᓛᖅᐱᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᐅᑯᐊ ᕿᒥᕐᕈᓇᑲᑎᒃᑯᑦ ᐊᑐᕈᒫᕐᓂᐊᖅᑐᑦ. 
ᑕᐃᒪᐃᑦᑐᓂᑦ ᐱᓯᒪᓐᖏᒃᑲᓗᐊᖅᖢᖓ ᐱᒍᒃᑭᑦ ᑕᐃᔅᓱᒧᖓ ᑐᓂᓂᐊᖅᐸᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᔪᖓ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ. ᑕᐃᒪ 
ᕿᒥᕐᕈᓇᒻᒪᑕᐃᒃᑯᐊ ᐅᖅᓱᐋᓗᐃᑦ ᓱᕋᓗᐊᔾᔭᐃᒃᑯᑎᓂᑦ ᑖᒃᑯᐊᓗ ᐊᑐᓕᖅᑎᑕᐅᓚᐅᖅᓯᒪᓪᓗᑎᑦ ᐊᑐᓕᖁᕙᓕᒌᑦ?  
ᒥᓂᔅᑕᐃ ᑲᑎᒪᔨᖏᓐᓄᑦ ᓄᕕᐱᕆ 23-ᖑᑎᓪᓗᒍ ᑕᐃᒃᑯᐊ ᐅᖅᓱᐋᓗᓐᓄᑦ ᓱᕐᕋᓗᐊᔾᔭᐃᒃᑯᑏᑦ 
ᑐᒃᓯᕌᕆᔭᐅᓚᐅᖅᓯᒪᔪᑦ ᖁᓪᓕᑯᓐᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᓐᓂ ᐊᒻᒪᓗ ᑖᒃᑯᐊ ᐃᓕᔭᐅᓚᐅᖅᓯᒪᓪᓗᑎᑦ 
ᓄᕕᐱᕆ 1, 2007-ᒥ. ᐊᒻᒪᓗ ᑖᒃᑯᐊᖑᑕᐅᑎᓪᓗᒋᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᕿᒥᕐᕈᐊᖁᔭᐅᓚᐅᖅᓯᒪᔪᑦ 
ᑖᒃᑯᓂᖓ ᐊᑐᓕᖅᑎᑕᐅᔪᓂᒃ ᐅᖃᐅᔾᔭᐅᔪᓐᓇᖅᐱᑕ ᖃᓄᐃᓕᖓᓕᕐᒪᖔᑦ ᕿᒥᕐᕈᓇᒃᑕᐅᓂᐅᓚᐅᖅᑐᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᒃᖢᒍ ᐆᒻᒪᖅᑯᑎᓂᒃ ᕿᒥᕐᕈᔩᑦ 
ᐱᔭᕇᖅᓯᒪᓕᖅᑐᑦ ᐋᖅᑭᒃᓯᓯᒪᓕᖅᖢᑎᒡᓗ ᖃᔅᓯ ᑖᓚᕌᕐᓂᐊᕐᒪᖔᖏᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐊᑭᓕᖅᓱᖅᑕᕗᑦ 
ᐊᑐᓕᖅᑎᑕᐅᔭᕆᐊᖃᓚᐅᖅᑐᑦ ᓄᕕᐱᕆ 1, 2007-ᒥ ᐃᓱᓕᕝᕕᖃᕐᒪᑦ ᐆᑐᐱᕆ 2008-ᒥ ᖃᖓ ᑕᐃᒪ 
ᑐᓴᖅᑎᑕᐅᓂᐊᖅᐱᑕ ᑕᒪᑐᒪ ᒥᒃᓵᓄᑦ? ᐊᒃᓱᕈᕐᓇᖅᓯᑲᓪᓚᓚᐅᕐᒪᑦ ᑕᐃᒃᑯᓂᖓ ᐆᒻᒪᖅᑯᑎᓂᒃ ᐊᑐᖃᑦᑕᖅᑐᓂᒃ 
ᓄᓇᕗᒥ. (ᑐᓵᔨᑎᒎᕈᓐᓃᖅᑐᖅ) ᖃᖓ ᑖᓐᓇ announce-ᑕᐅᓛᕐᒪᖔᑦ publicly ᑐᓴᕈᒪᒐᓗᐊᖅᑐᖓ. (ᑐᓵᔨᑎᒍᑦ) 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᖃᔅᓯ ᑖᓚᕌᕐᒪᖔᑦ ᓇᓗᓇᐃᓚᐅᖅᓯᒪᔪᒍᑦ 
ᐊᑐᑲᐃᓐᓇᖅᑐᑦ ᓄᕕᐱᕆ ᐊᕐᕌᓂ ᐊᑐᓯᒋᐊᖅᖢᓂ ᐊᒻᒪᓗ ᕿᒥᕐᕈᓇᒃᑕᐅᓕᕐᒪᑦ ᑕᐃᓐᓇ ᐆᒻᒪᖅᑯᑎᓕᕆᓂᕐᒥᒃ 
ᑎᒍᒥᐊᖅᑐᖅ ᖃᐅᔨᒋᐊᕐᕕᒋᓂᐊᖅᐸᕋ ᖃᖓ ᑕᖅᑲᐅᖓ ᓴᖅᑭᑕᐅᓂᐊᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑭᐊᒃᓵᖑᓚᐅᖅᑐᖅ ᐊᐱᖅᑯᑎᒋᓚᐅᖅᓯᒪᔭᕋᐅᓇ ᐅᖅᓱᐊᓗᖕᓄᑦ 
ᓱᕐᕋᓗᐊᔾᔭᐃᒃᑯᑎᒥᒃ ᐱᑕᖃᕐᓂᐊᕐᒪᖔᑦ ᐱᑕᖃᔾᔮᙱᒻᒪᖔᕐᓘᓐᓃᑦ ᖃᔅᓯ ᑖᓚᒥᒃ ᐱᒋᐊᕈᑎᖃᕐᓗᑎᑦ 
ᓴᖅᑭᔮᑦᑎᐊᕐᓗᑎᑦ ᑕᖅᑲᐅᖓ ᓇᓗᓇᐃᖅᓯᖃᑦᑕᕆᐊᓖᑦ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᑦᑎᒎᑐᐃᓐᓇᙱᓪᓗᓂ. 
ᐅᓄᙱᑦᑐᑯᓗᐃᑦ ᐅᖃᓕᒫᖃᑦᑕᕐᒪᑕ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᓐᓂᒃ ᑕᐃᓐᓇ ᒥᓂᔅᑕ ᑕᒪᒃᑯᓂᖓ ᑲᒪᔨᐅᔪᖅ 
ᓲᕐᓗᒃ ᐃᒡᕕᑦ, ᐱᔭᒃᓴᖅᑖᖅᑎᑕᐅᓯᒪᒐᕕᑦ ᐅᑯᓂᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ.  
 
ᑕᖅᑲᐅᙵᕆᐊᖃᖅᑕᑎᑦ ᑕᖅᑲᐅᖓ ᐅᓂᒃᑳᕐᓗᑎᑦ ᓱᒻᒪᑦ ᑖᒃᑯᐊ ᐊᑭᖏᑦ ᐃᓱᓕᒃᑲᓗᐊᖅᑎᓪᓗᒋᑦ 
ᐅᖓᕙᕆᐊᖅᑕᐅᓚᐅᖅᓯᒪᒻᒪᑕ ᐊᒃᑑᕝᕙ 31, 2007-ᐅᑎᓪᓗᒍ. ᐊᒻᒪᓗ ᓂᓪᓕᐅᑎᖏᔭᐅᙱᑦᑎᐊᖅᖢᓂ ᑖᓐᓇ 
ᐊᑐᓕᖅᑎᑕᐅᓚᐅᖅᓯᒪᖕᒪᑦ ᐊᒃᑑᕝᕙᐅᓚᐅᖅᑎᓐᓇᒍ ᐊᐱᕆᓚᐅᖅᓯᒪᒐᓗᐊᖅᑎᓪᓗᖓ ᕼᐊᓗᕖᖑᑎᓪᓗᒍ. ᑕᒪᓐᓇ 
ᐊᑭᑦᑐᕆᐊᕐᓂᖅ ᑲᔪᓯᓂᐊᕐᒪᖔᑦ ᐆᒻᒪᖅᑯᑎᓕᕆᔨᒃᑯᓪᓗ ᒥᓂᔅᑕᖓᑦ ᐅᖃᓚᐅᖅᓯᒪᓪᓗᓂ, ᐋᒡᒐᒎᖅ. ᑕᐃᒃᑯᐊ 
ᓱᓕᔪᐃᑦ ᐅᖃᐅᓯᕆᔭᐅᖃᑦᑕᕆᐊᓖᑦ ᑕᒪᑐᒪᓂ ᑕᒪᑐᒪᓃᓛᒃ, ᑲᑎᒪᕕᔾᔪᐊᕐᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᑎᒃᑯᐊᖅᓯᒋᐅᖃᑦᑕᖅᑐᖓ ᐆᒻᒪᖅᑯᑏᑦ ᕿᒥᕐᕈᔩᑦ 
ᑲᑎᒪᔨᖏᓐᓂᒃ ᒐᕙᒪᒃᑯᓐᓄᓪᓗ ᐊᑕᙱᒃᖢᑎᑦ, ᕿᒥᕐᕈᓇᑦᑎᐊᖅᑐᐊᓘᖃᑦᑕᖅᑐᑦ ᐊᒻᒪᓗ ᑐᒃᓯᕋᐅᑎᓂᒃ 
ᑐᒃᓯᕋᐅᓯᐅᕋᓗᐊᖅᑎᓪᓗᒋᑦ ᐊᑭᑭᓐᓂᖅᓴᓂᒃ ᐋᖅᑭᒃᓯᖃᑦᑕᖅᑐᑦ ᖁᔭᓐᓇᒦᖅᐸᒃᑲ ᑕᐃᒃᑯᐊ ᐱᓕᕆᑦᑎᐊᕐᒪᑕ 
ᖁᔭᓐᓇᒦᕈᑎᓪᓗᒋᓪᓗ. ᑕᐃᒃᑯᐊ ᐊᑭᓕᖅᓲᑏᑦ, ᐋᖅᑭᒃᑕᐅᓂᖏᑦ ᐊᕗᖓᐅᔨᓯᒪᓗᐊᙱᑦᑐᑦ 
ᑮᓇᐅᔭᖅᑐᕈᑎᐅᓚᐅᖅᑐᓄᑦ ᒪᓕᒃᓯᒪᖕᒪᑕ. ᐊᑐᑲᐃᓐᓇᕐᓂᐊᖅᑐᒥᒃ ᐃᓕᓯᓯᒪᔪᒍᑦ ᒫᓐᓇ. 
 
ᒪᓕᒐᓕᐅᖅᑏᑦ ᖃᐅᔨᑎᓐᓂᐊᖅᐸᒃᑲ ᖃᔅᓯ ᑖᓚᐃᑦ ᐊᖏᖅᑕᐃᓯᒪᖕᒪᖔᑕ ᑖᒃᑯᓄᖓ ᕿᒥᕐᕈᔨᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᒐᓱᑦᑐᖓ ᐃᓛᒃ ᐃᖅᑲᓇᐃᔭᑦᑎᐊᖅᑐᐊᓗᐃᑦ ᑖᒃᑯᐊ 
ᐊᐱᖅᑯᑎᒋᙱᑕᒃᑲ ᑐᒃᓯᕋᐅᑎᓂᒃ ᕿᒥᕐᕈᓇᖃᑦᑕᕆᐊᖃᖅᑰᖅᑐᑦ ᐊᖏᖅᑕᐅᓚᐅᙱᓐᓂᖏᓐᓂ 
ᖃᓯᑖᓚᑐᕐᓂᐊᕐᓂᖏᑦ ᒥᓂᔅᑕᓄᑦ. ᒥᓂᔅᑕᐃ ᐊᖏᖅᓯᓚᐅᖅᓯᒪᔪᑦ ᐅᖓᕙᕆᐊᖅᓯᓪᓗᑎᓪᓗ ᐅᖅᓱᐋᓗᓐᓄᑦ 
ᓱᕐᕋᓗᐊᔾᔭᐃᒃᑯᑎᓂᑦ ᓴᖅᑭᔮᖅᐸᒌᓚᐅᖅᑐᓂᑦ 2007-ᑎᓪᓗᒍ ᐅᖓᕙᕆᐊᖅᖢᒍᓗ. ᑖᒃᑯᐊ ᒥᓂᔅᑕᐃ ᑲᑎᒪᔨᖏᑦ 
ᐊᖏᖅᓯᓚᐅᖅᓯᒪᔪᑦ ᑖᒃᑯᓂᖓ ᑕᖅᑲᐅᖓᖅᓯᓚᐅᓐᖐᓇᖅᖢᑎᑦ.  

ᑖᓐᓇ ᒥᓂᔅᑕᕆᔭᐅᔪᖅ ᐊᓯᖏᓪᓗ ᒥᓂᔅᑕᐃᑦ ᒪᑐᐃᖓᑦᑎᐊᕆᐊᓖᑦ ᐅᓂᒃᑳᖃᑦᑕᕐᓗᑎᓪᓗ ᑕᖅᑲᐅᖓ ᓱᒻᒪᑦ 
ᐅᖓᕙᕆᐊᖅᑎᑦᑎᓚᐅᕐᒪᖔᑦ ᐅᖅᓱᐋᓗᐃᑦ ᓱᕐᕋᓗᐊᔾᔭᐃᒃᑯᑎᖏᓐᓂ ᐊᒻᒪᓗ ᐆᒻᒪᖅᑯᑎᖏᑕ ᐊᓯᖏᑦᑕ 
ᕿᒥᕐᕈᔨᖏᓐᓄᑦ ᑐᓂᖅᑯᑕᐅᓗᓂ ᐊᖏᖃᑎᖃᕐᒪᖔᖏᑦ ᑐᑭᓯᕕᐅᓂᐊᕐᒪᑕ ᑖᒃᑯᐊ ᒥᓂᔅᑕᐃ ᑲᑎᒪᔨᖏᓐᓂ.  
ᓱᕐᕋᔅᓯᖏᑐᐃᓐᓇᕆᐊᖃᕐᑐᑦ ᒥᓂᔅᑕᐃᑦ ᑲᑎᒪᔨᖏᑦᑕ ᐊᖏᖅᓯᒪᔭᖏᑦ ᑕᐃᒪᐃᓕᐅᕋᓱᑐᐃᓐᓇᖅᑐᖓ.  
ᒪᑐᐃᖓᑦᑎᐊᕆᐊᖃᕐᑐᑎᑦ ᐊᒻᒪᓗ ᓯᕗᓕᖅᑎᐅᓪᓗᑎᑦ ᐱᔭᒃᓴᖅᑖᖅᑎᑕᐅᓯᒪᕗᑎᑦ ᑕᖅᑲᒃᑯᓄᖓ ᒪᑐᐃᖓᓂᕐᒥᑦ 
ᐊᒻᒪᓗ ᑕᐃᒪᐃᑦᑐᓕᕆᔨᐅᖃᑦᑕᖏᒃᑯᕕᑦ ᑐᓴᖅᑎᑦᑎᔨᐅᓐᖏᒃᑯᕕᑦ ᓱᓕᓛ ᓯᕗᓕᖅᑎᐅᓪᓗᑎᑦ ᒥᓂᔅᑕ 
ᑕᐃᒪᐃᑦᑐᓕᕆᔨ ᑭᓇᐅᒐᓗᐊᖅᐸᑦ ᑕᖅᑲᐅᖓ ᓇᓗᓇᐃᖅᓯᓴᕋᐃᒋᐊᓕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ, ᐆᒻᒪᖅᑯᑎᓕᕆᔨᒃᑯᑦ ᑖᓐᓇ ᒥᓂᔅᑕᖓᑦ 
ᑕᕝᕙᓃᒻᒪᑦ ᖃᐅᔨᒃᑲᐃᓂᐊᖅᐳᖅ ᓈᒻᒪᓯᑉᐸᑦ.  
 
ᑭᓯᐊᓂ ᐅᖃᖅᑲᐅᒐᒪ ᐊᑐᑲᐃᓐᓇᑐᔅᓴᓂᑦ ᐋᖅᑭᓯᔭᕆᐊᖃᓚᐅᖅᓯᒪᔪᒍᑦ ᐊᒻᒪᓗ ᐱᕕᑭᑦᑑᓂᑎᒍᑦ ᐅᖅᓱᐋᓗᐃᑦ 
ᐊᑭᑕᐅᒻᒪᑕ ᐊᑭᓕᖅᑕᐅᒻᒪᑕ ᐊᑭᓕᖅᓱᖅᑕᐅᓲᖑᒻᒪᑕ ᐊᑯᓂᕈᓗᒃ. ᐋᖅᑭᓯᓐᓂᕈᑦᑕ ᐅᓪᓗᒥ ᖃᓯᑖᓚᑐᕐᓂᐊᕐᒪᖔᑦ 
ᓄᕕᕝᕙᐅᓚᐅᓐᖏᑦᑐᒥᑦ ᓱᓕ ᑕᐃᒃᑯᐊ ᓂᐅᕕᖅᐸᑦᑐᑦ ᒪᕐᕈᐃᓗᐊᖅᖢᒋᑦ ᐊᑭᑐᓂᖅᓴᓂᑦ ᐊᑭᓕᖅᓱᐃᓇᔭᖅᑐᑦ. 
ᑕᐃᒪᐃᑦᑑᓂᖓᓄᑦ ᐊᑭᑭᓂᖅᓴᓂᑦ ᐋᖅᑭᓯᓯᒪᔪᒍᑦ ᖃᐅᔨᒪᓚᐅᕋᑦᑕ ᖃᓯᑖᓚᐃᓚᐅᕐᒪᖔᑦ ᐊᒻᒪᓗ ᐆᒻᒪᖅᑯᑎᓂᑦ 
ᐊᑭᖏᓐᓂ ᕿᒥᕐᕈᔩᑦ ᖃᐅᔨᒪᓚᐅᖅᖢᑎᑦ ᑖᒃᑯᓂᖓ.  
ᑕᒻᒪᖅᓯᒪᓐᖏᒃᑲᓗᐊᕐᒪᓗ ᕿᒥᕐᕈᓇᖅᑕᐅᓚᐅᖅᖢᓂ ᐊᓯᔾᔨᔨᖅᑕᐅᓂᐊᕐᒪᖔᓪᓗ ᕿᒥᕐᕈᓇᓚᐅᖅᖢᑎᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᒫᓘᑎᒋᔭᕋ ᕿᒥᕐᕈᓇᖃᑦᑕᕐᒪᑕᐃᒃᑯᐊ ᑕᖅᑲᒃᑯᐊ 
ᓂᓪᓕᕈᓐᓇᖅᑎᑕᐅᖏᒃᖢᑎᑦ ᑕᖅᑲᐅᖓᓗ ᓇᓗᓇᐃᖅᓯᖏᒃᖢᑎᑦ.  
 
ᑕᖅᑲᒃᑯᐊ ᐊᑭᓕᖅᓱᐃᖁᔭᐅᓕᕌᖓᒥ ᐅᖅᓱᐋᓗᓐᓄᑦ ᓇᓗᔪᑦ ᐊᑭᓕᖅᓱᐃᒻᒪᖔᒥᑦ ᐅᖅᓱᐋᓗᒻᒧᑦ ᐊᑐᖅᑕᐅᔪᒧᑦ 
ᓄᓇᕗᑦ ᐃᓗᐊᓂ ᐅᕝᕙᓘᓐᓃᑦ ᐊᑭᓕᖅᓱᐃᒻᒪᖔᖏᑦ ᑕᐃᒃᑯᓄᖓ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᑦ 
ᓂᐅᕕᐅᑎᒋᓚᐅᖅᑕᖏᑦᑕ ᐊᑭᖏᓐᓂ. ᐃᒻᒪᖃ ᐊᒥᐊᒃᑯᖃᕐᓂᐊᖅᑐᔅᓴᐅᒻᒥᔪᑦ ᑭᓯᐊᓂ ᓄᓇᕗᒻᒥ ᐅᖅᓱᐋᓗᒃᑐᖅᑐᑦ 
ᐊᑭᓕᖅᓱᐃᒋᐊᖃᖅᐸᑦ ᐊᒥᐊᒃᑯᑕᖃᕐᑎᓪᓗᒍ ᐊᑐᖅᑕᐅᔪᓄᑦ ᐋᖅᑭᓯᒪᓐᖏᒻᒪᑦ? ᑕᐃᒪᐃᑦᑑᒻᒪᑦ ᑕᒪᓐᓇ 
ᐱᔭᕆᐊᑐᔪᕈᓘᖅᑰᖅᑐᖅ.  
 
ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᑖᓐᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓇᖅᑭᑦᑎᕈᓗᑐᐃᓐᓇᖅᓯᒪᔪᑦ ᑕᐃᒃᑯᐊ 
ᐅᖓᕙᕆᐊᖅᑕᐅᔪᒪᒻᒪᑦ ᕿᒥᕐᕈᓇᒃᑕᐅᖏᒃᖠᐊᖅᑐᑎᑦ. ᑕᒪᓐᓇ ᐃᔪᕐᓇᖏᑦᑐᖅ ᓯᓚᐃᕐᕆᓯᒻᒪᑦ ᑕᖅᑲᒃᑯᓂᖓ 
ᐃᓚᒋᔭᐅᖃᑕᐅᔪᒪᓐᖏᖢᖓᓗ ᓯᓚᐃᕐᕆᔨᐅᖃᑕᐅᔪᒪᓐᖏᓐᓇᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕆᓕᕐᒪᑦ. ᒥᔅᑕ ᐲᑯ. 
 

ᐃᓂᖅᑎᕈᑎᒃ 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᐃᓱᒫᓘᑎᖃᕐᓂᖓ 
ᖃᐅᔨᒪᔭᕋ ᐆᒻᒪᖅᑯᑎᑦ ᐊᑭᓕᖅᓱᖅᑕᐅᖃᑦᑕᕐᓂᖏᑦ ᐊᑭᖏᓐᓂ ᕿᒥᕐᕈᔩᑦ. ᖃᓄᐃᓕᔭᕌᖓᑦ ᖃᓄᐃᓕᓂᐊᕈᓂ 
ᐅᔾᔨᓱᑦᑎᐊᕆᐊᓕᒃ ᓯᓚᐃᕐᕆᓂᐊᖅᐸᑕ ᓯᓚᐃᕐᕆᓂᕐᒥᑦ ᐅᖃᐅᓯᖃᕐᓂᐊᕈᓂ.  
 
ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓂ ᕿᒥᕐᕈᓇᓲᑦ ᐊᕐᕌᒍᑕᒫᑦ ᓂᐅᕕᕐᓂᐊᕋᒥ ᐅᖅᓱᐋᓗᓐᓂᑦ ᐊᒻᒪᓗ 
ᐊᑭᑦᑐᐹᓪᓕᖅᐸᑦ ᐆᒻᒪᖅᑯᑎᓕᕆᔨᒃᑯᑦ ᐱᖁᔭᕐᔪᐊᒃᑯᑦ ᒪᓕᒐᖏᑦᑎᒍᓪᓗ ᐊᑖᒍᑦ. ᓱᕐᕋᓗᐊᔾᔭᐃᒃᑯᑎᒥᒃ 
ᐃᓕᓯᔪᓐᓇᖅᑐᑦ. ᓱᕐᕋᓗᐊᔾᔭᐃᒃᑯᑎᒥᒃ ᐃᓱᒪᒃᓴᖅᓯᐅᕈᑎᖃᕐᓂᐊᓕᕈᑎᑦ ᒥᓂᔅᑕᐃ ᑲᑎᒪᔨᖏᓐᓅᓲᑦ 
ᕿᒥᕐᕈᓇᑦᑕᐅᓂᐊᕐᒪᑕ ᐊᒻᒪᓗ ᕿᒥᕐᕈᔨᓅᖅᑕᐅᓗᑎᑦ. ᓇᕿᑕᐅᕈᓗᑐᐃᓐᓇᖃᑦᑕᙱᑦᑐᕐᖏᓐᓇ ᐃᒻᒥᒃᑰᖅᑐᓄᑦ 
ᑎᒥᓄᑦ ᑐᓐᓂᖅᑯᑕᐅᖃᑦᑕᖅᑐᑦ ᕿᒥᕐᕈᔨᒋᔭᐅᒐᒥᒃ ᑭᓱᓪᓗ ᑖᒃᑯᐊ ᖁᓪᓕᒃᑯᑦ ᑐᒃᓯᕌᕆᔭᖏᑦ ᕿᒥᕐᕈᓇᒃᑕᐅᖅᖤᖅᐳᑦ 
ᐸᐃᑉᐹᑎᒎᖅᑎᑕᐅᒃᖤᖅᐳᖅ ᓂᓪᓕᕈᓐᓇᕐᕕᖃᕈᒪᖕᒪᖔᓪᓗ ᑕᖅᑳᓂ ᑐᑭᓯᒋᐊᖅᐸᑦᑐᑦ.  
 
ᓇᕿᑦᑕᕈᓘᔭᑐᐃᓐᓇᖃᑦᑕᙱᑦᑐᒍᑦ. ᑕᐃᒃᑯᐊ ᐅᖃᐅᓰᑦ ᐊᑐᖅᑕᖏᑦ ᒥᔅᑕ ᑰᓕᐅᑉ ᓱᓕᙱᑦᑐᑦ. ᑕᐃᒪᐃᒻᒪᓗ 
ᐊᓯᔾᔨᖅᑕᐅᖁᓇᔭᖅᑕᕋ ᑎᑎᕋᖅᓯᒪᓂᖓ ᓯᓚᐃᕐᕆᓂᖅ ᐃᓛᒃ ᖃᐅᔨᒪᑦᑎᐊᕐᒪᑦ ᒪᓕᒐᓕᐅᕐᕕᐅᒻᒥ ᖃᓄᖅ 
ᐊᐅᓚᓂᖃᕐᒪᖔᑦ. ᒪᓕᒐᓕᐅᖅᑎ ᑖᓐᓇ ᐊᒧᓯᖁᔭᕋ ᓯᓚᐃᕐᕆᓂᕐᒥᒃ ᑕᐃᖅᑲᐅᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᐃᓂᖅᑎᕈᒻᒧᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᑦᑎᐊᖅᑰᖅᑐᖅ ᐅᑐᐱᕆ 31, 2007-ᖑᑎᓪᓗᒍ 
ᐊᐱᕆᓚᐅᖅᓯᒪᒐᒃᑯ ᑖᓐᓇ ᒥᓂᔅᑕᕆᔭᐅᔪᖅ ᕿᒥᕐᕈᔭᐅᖃᓯᐅᔾᔭᐅᖁᓪᓗᖑᓗ ᑕᒪᑐᒧᖓ ᐃᓂᖅᑎᕈᒻᒧᑦ ᑕᐃᕙᕋ 
ᑕᐃᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ ᐊᐱᖅᑯᑎᒋᓚᐅᖅᓯᒪᒐᒃᑯ ᑕᕝᕙᓂ ᐅᓪᓗᒥ ᐅᑭᐅᖅ ᐅᖅᓱᐊᓗᒃᑐᕐᓂᐊᕐᓂᕐᒧᑦ 
ᑖᓐᓇ ᐊᑐᕐᓂᐊᖅᐹ ᐅᖅᓱᖅᑐᓗᐊᙳᐊᖅᑎᓪᓗᒋᑦ ᑕᐃᒃᑯᐊ ᐅᖅᓱᖅᑐᖅᑏᑦ ᐆᒻᒪᖅᑯᑎᑐᖅᑐᓪᓗ? "ᐋᒡᒐ, 
ᑕᐃᒪᐃᓕᐅᔾᔮᙱᑦᑐᖓ"-ᓚᓚᐅᖅᓯᒪᖕᒪᑕ ᑕᐃᔅᓱᒪᓂ ᐊᐱᕆᒐᒃᑯ ᐅᖅᓱᐊᓗᐃᓪᓗᒎᖅ 
ᐊᑭᑦᑐᕆᐊᔾᔮᙱᓐᓂᕋᖅᖢᓂᒋᑦ.  
 
ᐃᒃᓯᕙᐅᑖᖅ, ᐅᑉᐱᕈᓱᒃᑐᖓ ᑖᓐᓇ ᒥᓂᔅᑕᕆᔭᐅᔪᖅ ᑐᒃᓯᕌᓂᒃ ᐱᓯᒪᓕᕇᖅᐸᓪᓚᐃᓚᐅᖅᓯᒪᔪᖅ ᖁᓪᓕᒃᑯᓐᓂ 
ᐅᖓᕙᕆᐊᖅᑕᐅᖁᓪᓗᒍ ᑕᐃᓐᓇ ᐅᖅᓱᐊᓗᓐᓄᒃ ᓱᕐᕋᓗᐊᔾᔭᐃᒃᑯᑎ. ᐊᐱᖅᑯᑎᒋᔭᒪ ᐅᓪᓗᖓᓂᒃ 
ᐃᓱᓕᕝᕕᖃᓚᐅᖅᑐᖅ. ᑕᖅᑲᒃᑯᓄᖓᓘᓐᓃᑦ ᓂᓪᓕᓚᐅᙱᑦᑐᖅ ᐊᒻᒪᓗ ᑕᐃᒪᐃᓐᓂᖓᓄᑦ ᓯᓚᐃᕐᕆᔅᓯᓂᖅ ᑖᓐᓇ 
ᐅᖃᐅᓯᖅ ᑖᓐᓇ ᐊᑐᖅᑲᐅᔭᕋ. ᒥᓂᔅᑕᓄᓪᓗ ᐊᖏᖅᑕᐅᓪᓗᓂ ᓄᕕᐱᕆ 1-ᒥ. ᐊᑐᕐᓂᐊᖅᖢᓂᓗ ᐊᕐᕌᒍᓕᒫᒧᑦ, 
ᐅᑐᐱᕆ 31, 2008-ᒧᑦ. ᑖᓐᓇ ᓇᓗᓇᐃᖅᓯᓚᐅᙱᑦᑐᖅ ᑕᖅᑲᐅᖓ ᑕᐃᒪ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ 
ᒫᓐᓇ ᑭᖑᒻᒧᖔᖅ ᕿᒥᕐᕈᓕᖅᐳᑦ ᑖᒃᑯᓂᖓ.  
 
ᑖᒃᑯᐊ ᐊᑐᓕᖅᑎᑕᐅᓚᐅᖅᑐᑦ ᓄᕕᐱᕆ 1-ᒥ ᒫᓐᓇ ᐊᑐᖅᑕᕗᑦ. ᐱᖓᓱᓄᓪᓗ ᑕᖅᑭᓄᑦ ᐊᑐᖅᓯᒪᓕᖅᖢᑎᑦ. ᑕᒪᔾᔭ 
ᐅᖃᐅᓯᒃᓴᒃᑲ, ᐃᓂᖅᑎᕈᒻᒧᑦ. ᐊᒧᔪᒪᙱᖦᖢᒋᓪᓗ ᑕᐃᒃᑯᐊ ᓂᓪᓕᐅᑎᒋᖅᑲᐅᔭᒃᑲ ᐅᑐᐱᕆ 31-ᒥ 
ᓂᓪᓕᐅᑎᒋᓚᐅᖅᑕᓐᓄ ᐊᑕᖕᒪᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑦᓯᐊᓚᐅᕆᑦᓯ. ᑕᐃᒪ ᐃᓂᖅᑎᕆᔪᖃᕋᑖᕐᖓᑦ. ᒥᔅᑕ ᑰᓕ, ᑕᐃᒪ ᐅᖃᐅᓯᕆᕋᑖᖅᑕᑎᑦ 
ᐲᖅᑕᐅᖁᒐᓗᐊᖅᑲᒃᑲ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᓇᓕᐊᓐᓂᒃᑭᐊᕐᖓᐃ ᐲᖅᓯᒋᐊᖃᖅᑯᖓ ᐅᖃᐅᓯᕆᕋᑖᖅᑕᓐᓂᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᓐᓇ ᓯᓚᐃᕐᕆᑦᑎᓂᐅᓂᕋᖅᑲᐅᔭᐃᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᖃᖅᐸᓚᐃᖅᑲᐅᔪᖓ ᓯᓚᐃᕐᕆᑦᑎᓂᕐᒧᑦ ᑕᒪᒃᑯᐊ ᐊᑐᐊᒐᐅᔪᑦ ᐅᖃᖅᓯᒪᑎᓪᓗᒋᑦ 
ᑕᒻᒪᖅᓯᒪᑎᓪᓗᒋᑦ ᖃᓄᖅ ᓱᓕᔫᒐᔭᖅᑲᑦ?  
 
ᑖᓐᓇ ᐲᖅᑕᕋ ᐅᖃᐅᓯᕆᕋᑖᖅᑕᕋ ᑭᓯᐊᓂ ᒥᓂᔅᑕᐅᔪᖅ ᒪᓕᒐᓕᐅᖅᑎᓄᑦ ᑐᑭᓯᑎᑦᑎᑦᑎᐊᓚᐅᙱᒻᒪᑦ 
ᕿᒥᕐᕈᒋᐊᓕᒃ ᐅᕙᖓ ᐊᐱᖅᑯᓯᕆᓚᐅᖅᑕᖓᓄᑦ ᐊᐱᕆᓚᐅᖅᓯᒪᒐᒃᑯ ᑕᖅᑲᒃᑯᓂᖓ ᓴᖅᑭᔮᑦᑎᐊᖁᓪᓗᒍ 
ᓇᓗᓇᐃᖅᓯᑦᑎᐊᖁᓪᓗᒍ ᑕᖅᑲᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑦᑎᐊᓚᐅᕆᔅᓯ. ᖁᔭᓐᓇᒦᒃ, ᒥᔅᑕ ᑰᓕ. ᑖᒃᑯᐊ ᐲᖅᑲᑎᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᐃᒪ ᒥᓂᔅᑕᐅᔪᖅ ᕿᒥᕐᕈᒍᓐᓇᖅᓯᓂᐊᖅᑕᖏᑦ ᐊᒻᒪᓗ ᓄᖅᑲᕆᐊᕈᒪᓕᖅᑐᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᖔᖅᑐᖃᕐᖓᑦ ᓄᖅᑲᕆᐊᕈᒪᓕᖅᑐᓂ ᑖᓐᓇᓗ 
ᑲᑎᒪᔾᔪᑕᐅᔪᓐᓇᖏᑦᑐᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᓂᑯᕕᓐᓂᐊᓕᖅᑯᖓ ᓄᖅᑲᕆᐊᕐᓂᐊᓕᕋᑦᑕ.  
 
ᖁᔭᓐᓇᒦᕈᒪᔭᕋ ᓯᕗᓕᖅᑎ ᐃᖅᑲᓇᐃᔭᖅᑎᖏᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᕗᑦ 21. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᑖᔅᓱᒥᖓ ᐱᖁᔭᒃᓴᒥᑦ 23 ᐊᒻᒪᓗ 
ᑖᒃᑯᐊ ᑮᓇᐅᔭᖅᑑᑎᔅᓴᖏᓐᓂᑦ, ᐊᒻᒪᓗ ᓄᖅᑲᕈᒪᓕᖅᖢᑎᑦ ᐅᖃᕋᑖᕐᒪᑕ. ᐊᒻᒪᓗ ᐅᖃᖅᑎᑦᑎᔩ, ᐱᖁᔨᕗᖔᖅᐳᖓ 
ᑖᒃᑯᐊ ᑲᑎᒪᔨᕋᓛᑦ ᐃᓱᓕᑦᑎᓚᐅᖃᖁᓪᓗᒋᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᐃᑉᐲᔪᖃᕐᒪᖔᑦ? ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᕗᑦ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 23. ᑲᑎᒪᔾᔪᑎᔅᓴᐃᑦ. ᒥᔅᑕ 
ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᒃᓴᐃᑦ ᑕᓪᓕᒥᕐᒧᑦ, ᕕᕝᕗᐊᕆ 29-ᒧᑦ:  

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 27 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
>>ᐸᑦᑕᑐᖅᑐᑦ 
 



ᕿᑎᖅᑰ, ᕕᕝᕗᐊᕆ 28, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

3118 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᑕᐃᒪ ᒪᓕᒐᓕᐅᖅᑏᑦ, ᓄᖅᑲᖓᑲᐃᓐᓇᕐᓂᐊᓕᕆᕗᒍᑦ ᕕᕝᕗᐊᕆ 
29, 10-ᒨᖅᑲᑦ ᑕᐃᒪᓕᒐᓚᓐᖏᑦᑐᐋᓘᒐᑦᑕ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:59ᒥ



 

 



 

 

  
 
 
 
 
 
 
 
 
 
 
 
 
 
 


